
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓄᕕᐱᕆ 1, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 13:30:56 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑭᑦ, ᒥᔅᑕ ᖃᐃᕐᓂᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᐃᓄᐃᑦ, ᑏᕖᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᓪᓗ ᑐᓵᔪᑦ. (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 088 - 6(2): ᐃᒃᓯᕋᔾᔪᐊᕌᐱᒃ ᐅᐸᒍᑎᓂᖓ ᒪᒥᐊᓐᓂᖓᓗ ᓄᓇᕘᒧᑦ (ᐊᕿᐊᕈᖅ, 

ᐸ) 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ ᐅᖃᖅᑎ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᖃᓗᖕᓄᙵᐅᓚᐅᕐᓂᖓ ᑕᐃᓐᓇ ᐃᒃᓯᕋᕐᔪᐊᕌᐱᒃ 

ᐃᖃᓗᖕᓄᐊᓚᐅᕐᓂᖓᓂᒃ ᔪᓚᐃ 29ᒥ.  

 

ᖃᓄᐃᓐᓂᕆᓚᐅᖅᑕᕗᑦ ᑖᒃᑯᐊ ᓯᕗᓪᓕᖅᐹᒥᒃ ᖁᔭᓕᔪᒪᓪᓗᒋᑦ ᐃᓄᐃᑦ ᑕᐸᕇᓴᒃᑯᑦ, ᑐᙵᕕᒃᑯᓪᓗ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᖃᑕᐅᓚᐅᕐᓂᖏᑦ ᓄᓇᕗᒻᒧᐊᖅᐸᓪᓕᐊᓕᖅᑎᓪᓗᒍ ᐊᐅᓪᓚᓕᖅᑎᓪᓗᒍᓗ ᐊᒻᒪ 

ᓯᕗᒃᑲᖅᑎᓪᓚᕆᐊᓘᓚᐅᖅᑐᑦ ᑕᐃᒃᑯᐊ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓃᑦ. 

 

ᐃᓐᓇᐃᑦ ᖃᐅᔨᒪᔭᑕᕆᓪᓗᒋᑦ ᓴᖅᑭᔮᖅᑎᓐᓇᓱᓗᐊᙳᐊᓚᐅᖅᑕᕗᑦ ᐱᖅᑯᓯᑐᖃᖅᐳᑦ, ᐅᖃᐅᓯᕗᑦ, ᐱᐅᓯᕗᓪᓗ 

ᐊᒻᒪᓗ ᐅᐱᒍᓱᒃᑐᖓ ᐊᖏᖅᓯᒪᑦᑎᐊᓕᖅᖢᑎᒃ ᐃᓐᓇᐃᑦ ᖃᐅᔨᒪᔨᑕᕆᓚᐅᕋᒃᑭᑦ, ᖃᐅᔨᒪᒃᑲᓐᓂᖁᓪᓗᒋᑦ ᐃᓄᐃᑦ 

ᖃᓄᐃᓕᐅᖅᑕᐅᖃᑕᐅᓚᐅᕐᒪᖔᑕ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᑎᒃ. ᖁᔭᓐᓇᒦᕈᒪᓪᓗᒍ ᐋᓐᑐᐃ ᑕᐅᑐ, ᐲᑕ 

ᐃᕐᓂᖅ ᐊᒻᒪᓗ ᑕᕝᕙᓃᖃᑎᒋᔭᕗᑦ ᐊᓕᒃᓯᓈ ᑯᑉᓗ ᐊᒻᒪᓗ ᔮᒃ ᐊᓇᕈᐊᖅ. ᑖᒃᑯᐊ ᐃᓚᒋᔭᐅᖃᑕᐅᔪᓐᓇᓚᐅᕐᒪᑕ 

ᐊᒻᒪᓗ ᐅᓂᒃᑲᐅᓯᖃᕈᓐᓇᓚᐅᕐᒪᑕ ᖃᓄᐃᓐᓂᑦᑎᓐᓂᒃ.  

 

ᐅᖃᖅᑎ, ᒪᒥᓴᕐᓂᖅ ᑕᒪᓐᓇ ᐃᓄᑑᒍᑎᓗᒍ ᑭᓯᐊᓂᐅᖕᒪᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐃᓐᓇᐃᑦ ᐅᓄᖅᑐᑦ 

ᐊᒃᑐᖅᑕᐅᓂᕋᓚᐅᖅᑐᑦ ᑖᓐᓇ ᐃᒃᓯᕋᕐᔪᐊᕌᐱᒃ ᑕᒪᐅᙵᐅᓚᐅᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 089 - 6(2): ᑕᕆᐅᕐᒥ ᐱᖁᑎᔾᔪᐊᓕᐊᓄᑦ ᓄᑖᕈᖅᓯᒪᔪᑦ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᓪᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᐱᒍᓱᖅᑳᕐᓗᖓᖃᐃ ᖃᖏᐊᕋ 

ᐃᕐᓂᖅᑖᖅᑐᑯᓘᖅᑲᐅᖕᒪᑦ ᐅᓪᓛᖅ ᐱᖃᓐᓈᕇᒃ. ᐊᓕᐊᓇᐃᒍᓱᑦᑎᐊᖅᐳᖓ ᑕᐃᒃᑯᓄᖓ.  

 

(ᑐᓵᔨᑎᒍᑦ) ᐅᓪᓗᒥ ᖁᕕᐊᓱᒃᐳᖓ ᐅᓂᒃᑲᐅᓯᖃᕈᓐᓇᕋᒪ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᖃᓄᐃᑉᐸᓪᓕᐊᓕᕐᓂᖏᑦ ᑐᓚᒃᑕᕐᕖᑦ ᐱᓪᓗᒋᑦ. ᐱᓕᕆᕕᒃᐳᑦ ᐱᕙᓪᓕᐊᖏᓐᓇᖅᐳᑦ ᐊᖏᔫᑎᓂᒃ 

ᓴᓇᕙᓪᓕᐊᑎᓪᓗᒋᑦ ᒥᑦᑎᒪᑕᓕᖕᒥ, ᐃᖃᓗᖕᓂ ᐊᒻᒪᓗ ᕿᑭᖅᑕᕐᔪᐊᕐᒥ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᑕᒫᓂ ᔪᓚᐃᖑᑎᓪᓗᒍ ᖁᕕᐊᓱᑦᑎᐊᓚᐅᖅᐳᖓ ᑕᓐᓇ ᒪᑐᐃᖅᑕᐅᑎᓪᓗᒍ 

ᒥᑦᑎᒪᑕᓕᖕᒥ ᑐᓚᒃᑕᕐᕕᖓ ᑖᒃᑯᐊᓗ ᐱᖃᓯᐅᑎᓪᓗᑎᒃ ᐳᒃᑕᔪᓂᒃ ᐅᒥᐊᒃᑯᕕᖃᓕᖅᓱᑎᒃ ᐊᒻᒪ ᐅᒥᐊᕐᔪᐊᒧᑦ 

ᐃᓂᖃᑦᑎᐊᓕᖅᓱᑎᒃ ᐅᒥᐊᕐᔪᐊᓂᒃ ᓂᐅᕋᐃᕝᕕᐅᒻᒥᒃ ᐃᓂᖃᑦᑎᐊᓕᖅᓱᑎᒃ. ᑕᐃᒪᓐᓇᓕᖓᑎᓪᓗᒍ 

ᐊᑐᖅᑕᐅᑦᑎᐊᓚᐅᖅᓱᓂ ᑕᒫᓂ ᐊᐅᔭᐅᔪᖅ 2022 ᐅᒥᐊᖅᑐᕐᓂᕐᒧᑦ, ᐊᖑᓇᓱᖕᓂᕐᒧᑦ ᐊᒻᒪᓗ ᐅᒥᐊᕐᔪᐊᓂᒃ 

ᑎᑭᓴᐃᔭᐅᔪᕕᓂᕐᓄᑦ. ᐃᖃᓗᓐᓂ ᑕᕝᕙᓂ ᑖᓐᓇ ᒫᓐᓇ ᐱᔭᕇᖅᑕᐅᓂᖓ ᐱᔭᕇᖅᑕᐅᓪᓚᕆᑲᓴᑦᑎᐊᕐᒪᑦ ᑕᒫᓂᓗ 

ᓂᕆᐅᓇᖅᓱᓂ ᓄᓇᓕᓐᓄᑦ ᐊᑐᖅᑕᐅᓛᖅᑐᖅ ᐊᐅᔭᐅᓂᐊᖅᑐᖅ 2023 ᓯᑯᐃᒃᑲᓐᓂᕐᒥᒃᐸᑦ. 

 

(ᑐᓵᔨᑎᒍᑦ) ᑭᖑᓪᓕᖅᐹᕐᒥᒃ ᓄᓇᓖᑦ ᐅᖃᓪᓚᖃᑎᒋᔭᐅᖃᑦᑕᓚᐅᖅᑎᓪᓗᒋᑦ ᒪᐃ 2022ᒥ ᕿᑭᖅᑕᕐᔪᐊᕐᒥ 

ᑐᓚᒃᑕᕐᕕᒃ ᐸᕐᓈᕆᔭᐅᕙᓪᓕᐊᓕᖅᑐᖅ ᑕᐅᑦᑐᖓᓗ ᐋᖅᑭᒃᓱᖅᑕᐅᕙᓪᓕᐊᓕᖅᖢᓂ ᐊᒻᒪᓗ ᓂᕆᐅᒃᑐᒍᑦ 

ᑳᓐᑐᕌᒃᓴᓂᒃ ᑕᖅᑲᐅᙵᐃᓂᐊᕐᓂᑦᑎᓐᓂᒃ ᑎᑎᕋᐅᔭᖅᑎᐅᓂᐊᖅᑐᓂᒃ ᑕᖅᑭᓂᒃ ᐊᒡᒋᖅᑐᓂ. 

 

ᑕᒪᒃᑯᐊ ᐱᐅᓯᕚᓪᓕᐅᑎᓪᓚᕆᐅᓂᐊᖅᑐᑦ ᐅᒥᐊᖅᑐᖅᑎᓄᑦ, ᖃᐅᔨᓴᖅᑎᓄᑦ, ᐅᒥᐊᕐᔪᐊᓕᕆᔨᓄᑦ, 

ᐃᖃᓪᓕᕿᔪᓄᓪᓗ. ᑕᒪᒃᑯᐊ ᐊᖏᔫᑏᑦ ᐱᒋᐊᖅᑎᑕᐅᓯᒪᕗᑦ ᓄᓇᕗᒻᒥ ᑲᑐᔾᔭᐅᓪᓗᑎᒃ ᑮᓇᐅᔭᓕᐅᖅᑕᐅᓯᒪᓪᓗᑎᒃ 

ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᐅᓪᓗ. ᐊᒻᒪᓗ ᑕᒪᒃᑯᐊ ᐱᕙᓪᓕᐊᑎᑕᐅᓕᖅᑎᓪᓗᒋᑦ ᑐᓚᒃᑕᕐᕖᑦ ᐊᕐᕌᒍᑦ ᖁᓕᑦ 

ᐊᓂᒍᖅᑐᑦ, ᓱᓕᒃᑲᓐᓂᖅ ᑮᓇᐅᔭᖅᑖᒃᑲᓐᓂᕆᐊᖃᖅᑐᒍᑦ.  

 

ᐅᖃᖅᑎ, ᑕᒪᒃᑯᐊ ᑐᓚᒃᑕᕐᕖᑦ ᑮᓇᐅᔭᓕᐅᕋᓱᐊᕈᑎᓄᑦ ᐃᑲᔫᑕᐅᓪᓚᕆᖕᓂᐊᖅᑐᑦ ᓄᓇᕗᒻᒥᐅᓄᑦ ᐊᒻᒪᓗ 

ᑲᔪᖏᖅᓴᐃᕗᒍᑦ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓕᖅᓰᓐᓇᖃᑦᑕᖁᓪᓗᒋᑦ ᓄᓇᕗᒻᒧᑦ ᐊᖑᒻᒪᑎᔾᔫᒥᓂᐊᕋᑦᑕ ᑕᒪᒃᑯᐊ 

ᓯᒡᔭᑦ ᑕᕆᐅᖃᖅᑐᑦ ᑲᓇᑕᒥᐅᖃᑎᕗᑦ. ᐱᓕᕆᕗᑦ ᐊᒃᓱᕉᑎᖃᐃᓐᓇᕐᓂᐊᖅᑐᑦ ᑭᒡᒐᖅᑐᕐᓗᒋᑦ ᓄᓇᕗᒻᒥᐅᑦ 

ᓄᓇᓖᓪᓗ ᑮᓇᐅᔭᓂᒃ ᐱᓇᓱᒡᓗᑎᒃ ᐊᔾᔨᒌᙱᑦᑐᓄᑦ ᓯᒡᔭᒦᑦᑐᒃᓴᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᓕᒫᖏᑦ 

ᐱᔪᓐᓇᖅᑕᕗᑦ ᐊᑐᕐᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 090 - 6(2): ᐋᓐᓂᐊᕕᒋᔭᑦ ᒪᑐᓯᒪᑲᐃᓐᓇᕐᓂᐊᖅᑐᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎᑦᓯᔨ (ᑐᓵᔨᑎᒍᑦ) 

ᔫᓐᒥ ᐋᓐᓂᐊᓯᐅᑎᑭᒃᓴᖅᑎᓪᓗᑕ ᑕᒫᓂ 1,200ᓂᒃ ᐅᓪᓗᓂᒃ ᒪᑐᓯᒪᕗᑦ ᐋᓐᓂᐊᕖᑦ 14ᖑᑎᓪᓗᒋᑦ ᐋᓐᓂᐊᕖᑦ 

ᐊᐅᔭᐅᑎᓪᓗᒍ. ᑕᐃᒪᐃᑦᑑᖕᒪᑦ ᑕᒪᓐᓇ ᐃᓱᒫᓘᑎᒋᓗᐊᖅᑕᕗᑦ ᐃᑲᕐᕋᕋᓵᓗᖕᓂᒃ ᐱᔨᑦᑎᕐᕕᐅᔪᓐᓇᖅᑐᓂᒃ 

ᔭᒐᐃᓚᐅᕋᑦᑕ ᐊᒃᑐᐃᓂᕐᓗᖃᓚᐅᖅᖢᓂᓗ ᓄᓇᕗᒻᒥᐅᓄᑦ. 

 

ᓇᓪᓕᐅᒃᑯᒫᖅᓯᒪᒐᓗᐊᖅᑎᓪᓗᑕ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ ᑕᒪᓐᓇ 

ᐱᐅᒋᓚᐅᙱᑕᕗᑦ ᓱᓕ. ᖁᔭᓕᔪᒪᕙᒃᑲ ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᐅᓚᑦᑎᔨᐅᔪᑦ 

ᐃᖅᑕᓇᕿᔭᖅᑎᑭᒃᓴᖅᑎᓪᓗᑕ ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᓚᐅᖅᑐᑦ ᐊᐅᔭᓕᒫᑦ. ᓄᑖᓂᒃ ᐃᖅᑲᓇᐃᔭᖅᑎᓂᒃ 

ᕿᓂᖅᖢᑎᒃ ᐊᒻᒪᓗ ᓅᑕᑲᒃᑎᑕᐅᓪᓗᑎᒃ ᐃᖅᑲᓇᐃᔭᖅᑏᑦ ᒪᑯᐊᓗ ᐊᖓᔪᖅᑳᐅᑏᑦ ᐃᖅᑲᓇᐃᔭᖃᑕᐅᓪᓗᑎᒃ 

35ᖏᓐᓇᕐᓄᑦ ᐅᓪᓗᓄᑦ ᒪᑐᓯᒪᓚᐅᖅᑑᒃ ᒪᕐᕉᒃ ᐋᓐᓂᐊᕖᒃ. 

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3 

 

 

ᐃᖅᑲᓇᐃᔭᖃᑎᒌᓐᓇᖅᐸᕗᑦ ᓄᓇᕗᒻᒥᐅᑦ ᑲᒪᒋᔭᐅᑦᑎᐊᕐᓂᐊᕐᒪᑕ ᑲᒪᒋᔭᐅᖏᓐᓇᕈᓐᓇᕐᓂᐊᕐᒪᑕ. 

ᑲᓇᑕᒥᐅᑕᐅᖃᑎᑎᒍᑦ ᐊᓯᔾᔨᖅᐸᓪᓕᐊᓂᖅ ᑕᒪᓐᓇ ᐃᓕᖅᑭᒃᐸᓪᓕᐊᓇᓱᒃᓯᒪᔭᕗᑦ ᐋᓐᓂᐊᓯᐅᖅᑎᑭᒃᓴᕐᓂᖅ ᐱᓪᓗᒍ 

ᐱᐅᙱᓐᓂᖅᓴᒃᑲᓐᓂᒻᒪᕆᐅᓕᓚᐅᕐᒪᑦ ᓄᕙᖕᓇᕐᔪᐊᕐᓂᖅᑕᖃᓚᐅᖅᑎᓪᓗᒍ. 

 

ᑕᒪᒃᑯᐊ ᐋᖅᑭᒋᐊᒃᑲᓐᓂᕋᓱᒃᑕᕗᑦ ᓄᓇᑦᓯᐊᕐᒥ ᓄᓇᕗᒻᒥᓗ 2021ᒥ ᐊᐱᖅᓱᑲᑕᓚᐅᖅᓯᒪᒐᑦᑎᒃᑯᑦ ᐋᓐᓂᐊᓯᐅᖅᑏᑦ 

ᓴᙱᓂᖅᐅᓕᖁᓪᓗᒍ ᐃᖅᑲᓇᐃᔭᖅᑎᖃᐃᓐᓇᖁᓪᓗᒋᓪᓗ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ  (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 091 - 6(2): ᐃᒡᓗᒃᓴᕆᔭᓕᐊᒃᓴᓄᑦ ᐊᒃᓱᕈᕐᓇᕈᑎᓯᒪᔪᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔨ, ᑲᑎᒪᔨᐅᖃᑎᒃᑲ, ᑲᖏᖅᖠᓂᕐᒥᐅᑕᐃᑦ, ᐅᒡᓚᖅᓯᒪᔪᓪᓗ. 

(ᑐᓵᔨᑎᒍᑦ) ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑦ 2019ᒥ ᐊᑐᕈᒫᕐᓂᐊᖅᑐᓕᕆᑎᓪᓗᒋᑦ ᐃᒡᓗᓕᕆᓂᖅ ᑕᒪᓐᓇ 

ᑐᕌᒐᕆᔭᐅᓚᐅᖅᓯᒪᖕᒪᑦ ᐊᑭᑭᓐᓂᖅᓴᐅᔫᒥᖁᓪᓗᒍᓪᓗ.  

 

ᑕᒫᓂ $300 ᒥᓕᐊᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᔪᑦ ᐊᑐᖅᑐᒃᓴᐅᑕᐅᔪᑦ ᓄᑖᓄᑦ ᐃᓱᒻᒥᐅᑎᒃᓴᓄᑦ 

ᖃᓄᖅᑑᕈᑎᒃᓴᓄᓪᓗ. ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓄᖓ ᑮᓇᐅᔭᓂᒃ 

ᑐᒃᓯᕌᖃᓚᐅᖅᓯᒪᔪᑦ.  

 

ᐅᖃᖅᑎ, ᖁᕕᐊᓱᒃᑐᖓ ᒪᓕᒐᓕᐅᕐᕕᒃ ᐅᓪᓗᒥ ᐅᖃᐅᑎᔪᓐᓇᕋᒃᑯ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᒻᒥᒃ 

ᐊᓂᒍᐃᓚᐅᕐᒪᑕ ᓄᓇᓂᒃ ᐊᑐᕈᒪᓂᖅ ᓱᑲᓐᓂᖅᓴᒃᑯᑦ ᐃᒡᓗᓕᐅᖅᐸᓪᓕᐊᔪᓐᓇᕐᓂᐊᕐᒪᑕ ᓄᓇᕗᒻᒥ. 187ᓂᒃ 

ᑐᒃᓯᕋᐅᑎᓂᒃ ᑕᑯᓚᐅᖅᑐᒍᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 33ᖑᑎᓪᓗᒋᑦ ᑐᖏᓕᐊᓅᖅᑕᐅᓚᐅᖅᓯᒪᔪᖅ 

$250,000ᓂᒃ ᐱᒋᐊᕈᑎᒃᓴᓂᒃ ᑮᓇᐅᔭᓂᒃ ᐱᓪᓗᑎᒃ. 

 

ᐅᖃᖅᑎ, ᓄᓇᓕᒃ ᑕᒪᓐᓇ ᐊᐳᖅᑕᐅᑎᒌᓐᓇᖃᑦᑕᕋᑦᑎᒃᑯᑦ ᐊᒻᒪᓗ ᓄᓇᕗᒻᒥ ᐃᒡᓗᑭᒃᓴᓗᐊᕐᓂᖅ ᑕᒪᓐᓇ 

ᐊᒃᑐᐃᓂᖃᖅᑐᑦ ᓄᓇᕗᒻᒥᐅᑦ ᒪᑭᒪᑦᑎᐊᕐᓂᖏᓐᓂᒃ ᑮᓇᐅᔭᓕᐅᕋᓱᐊᕈᑎᖏᓐᓂᒡᓗ. ᑕᒪᑐᒪᓂ ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪᓗ ᑲᑐᔾᔨᖃᑎᒌᖕᓂᒃ ᑐᑭᒧᐊᕈᑎᖕᓂᒃ ᐋᖅᑭᒃᓱᐃᕙᓪᓕᐊᓂᐊᖅᑐᑦ ᐃᓂᒃᓴᖃᑦᑎᐊᖁᓪᓗᒋᑦ ᐃᒡᓗᒃᓴᐃᑦ 

ᓴᓇᕕᐅᑐᐃᓐᓇᕆᐊᖃᓕᕐᓗᑎᒡᓗ. ᑕᒪᓐᓇ ᐅᖃᐅᓯᕆᔭᐅᓚᐅᖅᓯᒪᖕᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᐊᕐᕕᐊᑦ 

ᓂᒋᐊᓄᑦ.  

 

ᐅᖃᖅᑎ, ᖁᕕᐊᓲᑎᒋᔪᒪᕙᒃᑲ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓯᕗᒃᑲᖅᑕᖅᑎᖏᓪᓗ 

ᐸᕐᓇᐃᕙᓪᓕᐊᑦᑎᐊᓚᐅᕐᒪᑕ ᐃᓗᓕᖃᐅᑦᑎᐊᖅᑐᓂᒃ. ᑲᔪᓯᑦᑎᐊᕐᓂᐊᖅᐳᓯ ᐃᒡᓗᓕᕆᓂᖅ ᑐᒡᓕᐊᓂᒃ 

ᐱᒋᐊᖅᑕᐅᓂᐊᓕᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑦᑕ ᒥᓂᔅᑕᖓᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 092 - 6(2): ᖁᓪᓖᑦ ᓄᓇᕘᒥ ᐊᕐᓇᐃᑦ ᒥᒃᓵᓄᑦ ᑲᑎᒪᔨᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. ᐅᖃᖅᑎᑦᑎᔨ, ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᕙᓪᓕᐊᓯᒪᔪᓂᒃ ᐅᓪᓗᒥᒧᑦ ᑖᒃᑯᓄᖓ 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ.  

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4 

 

 

ᑐᕌᒐᕆᔭᖓ ᐊᕐᓇᐃᑦ ᑲᑎᒪᔨᖏᑕ ᖁᕝᕙᖅᓴᐃᔾᔪᑎᖃᕐᓗᑎᒃ ᐊᕐᓇᐃᑦ ᐱᔪᓐᓇᐅᑎᖏᓐᓂᒃ ᓂᐱᖏᓐᓂᒡᓗ 

ᓴᖅᑭᔮᖅᑎᑦᑎᔭᕆᐊᖃᕐᓂᕐᒧᑦ ᓄᓇᕗᒻᒥ ᐱᓕᕆᐊᖑᕙᒃᑐᓄᑦ ᐱᔨᑦᑎᕋᐅᑎᓄᓪᓗ. ᒪᓕᒐᓕᐅᕐᓂᕐᒥᒃ ᐊᒻᒪ 

ᐊᑐᐊᒐᓕᐅᕐᓂᕐᒥᒃ ᐊᒻᒪ ᐊᓯᔾᔩᓇᓱᐊᖅᐸᒃᑭᓪᓗᑎᒃ ᐃᓅᓯᓕᕆᓂᒃᑯᑦ, ᒪᓕᒐᓕᕆᓂᒃᑯᑦ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᒃᑯᑦ ᒪᑭᒪᐅᑎᔅᓴᖏᓐᓂᒃ. 

 

(ᑐᓵᔨᑎᒍᑦ) ᐅᖃᖅᑎ, ᐅᖃᖅᑲᐅᒐᒪ ᐅᖃᖅᑎ, ᒫᓐᓇ 9ᓂᒃ ᑲᑎᒪᔨᖃᓕᖅᑐᒍᑦ ᑕᕝᕙᓂ ᐃᒃᓯᕚᖅᑐᓂᒃ. 

ᑭᒡᒐᖅᑐᐃᔪᑦ ᓄᓇᕗᒻᒥᐅᓕᒫᓂᒃ. ᖁᓪᓕᒃᑯᑦ ᐊᖓᔪᖅᑳᖃᓕᕐᒥᔪᑦ ᓄᑖᒥᒃ ᑕᐃᑦ ᒪᒃᓚᐅᑦᒥᒃ ᐊᑎᓕᒃ.  

ᑕᓕᒐᓕᐅᖅᑎᓕᒫᑦ ᐃᖃᓗᖕᓃᑦᑐᑦ ᑕᒪᑐᒪᓂ, ᐃᓛᒃ ᑖᒃᑯᐊ ᑲᑎᒪᔩᑦ ᑕᒫᓂ ᐃᖃᓗᖕᓃᑦᑐᑦ ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᓂᐊᖅᖢᑎᒃ ᓯᕗᓪᓕᐅᑎᔭᒃᓴᓪᓗ ᐅᖃᐅᓯᕆᔭᐅᓂᐊᖅᖢᑎᒃ.  

 

ᐅᖃᓪᓚᖃᑎᒋᓚᐅᖅᑕᒃᑲ ᐃᑉᐸᒃᓴᖅ ᐅᓪᓛᖅ ᐊᒻᒪᓗ ᐱᔪᒥᒃᓯᑦᑎᐊᖅᖢᑎᒃ ᑖᒃᑯᐊ ᐃᖅᑲᓇᐃᔭᖅᑐᑦ 

ᐊᔭᐅᖅᑐᐃᔨᐅᓂᐊᖅᖢᑎᒃ ᐃᑲᔪᕐᓂᐊᖅᖢᑎᒡᓗ ᐊᕐᓇᓂᒃ ᓄᓇᕗᒻᒥᐅᑕᓂᒃ. ᑕᐃᒫᑐᐃᓐᓇᖅ. ᑐᙵᓱᖁᕙᒃᑲ ᑲᓚᐅᕋ 

ᐃᕙᓕᒃ, ᐋᒻᐳ ᐊᒡᓘᒃᑳᖅ, ᓘᕇᓐ ᐸᒥᐅᓕᒃ, ᔫᓐ ᖃᓚᓯᖅ ᐊᒻᒪᓗ ᑲᑎᒪᔨᑖᓵᖅ ᑲᐃᑎ ᒪᐃ ᑕᓐᕗᑦ ᐊᓇᕈᐊᖅ, ᔫᑭᐸ 

ᑰᑦᑎᖅ, ᔩᓚ ᒪᓐᓂᐊᐱᒃ, ᒪᐊᓕ ᐊᒃᐸᓕᐊᓗᒃ ᐊᒻᒪᓗ ᕉᑦ ᖃᕕᐅᖅ. 

 

ᖃᐅᔨᒪᔪᖓ ᑖᒃᑯᐊ ᑲᑐᔾᔨᖃᑎᒌᖕᓂᒃᑯᑦ ᐊᒃᓱᕈᑦᑎᐊᕐᓂᐊᖅᑐᑦ ᐊᒻᒪᓗ ᐅᓂᒃᑲᐅᓯᕇᓐᓇᖃᑦᑕᕐᓂᐊᖅᑕᒃᑲ ᖁᓪᓕᒃᑯᑦ 

ᖃᓄᐃᑉᐸᓪᓕᐊᓕᕋᓗᐊᕐᒪᖔᖏᑦ ᑲᑎᒪᓂᑦᑎᓐᓂ. ᐅᖃᖅᑎ, ᐃᓚᒋᔭᐅᖃᑕᐅᑦᑎᐊᕆᐊᖃᖅᐳᑦ ᐊᕐᓇᐃᑦ ᓄᓇᕗᒻᒥ 

ᐃᑲᔫᑏᑦ ᑭᒃᑯᓕᒫᓄᑦ ᒪᑐᐃᖓᓂᐊᕐᒪᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 093 - 6(2): ᕿᒥᕐᕈᔭᐅᓂᖓ ᑮᓇᐅᔭᒃᑯᑦ ᐃᑲᔫᓯᐊᕈᑕᐅᓲᑦ ᓄᓇᕘᑉ 

ᐃᓕᓐᓂᐊᖅᑎᖏᓐᓄᑦ ᑕᑯᒃᓴᐅᑎᑕᖓᑦ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᓄᓇᕗᒻᒥᐅᑦ, ᐊᒻᒪᓗ ᑐᙵᓱᖁᓪᓗᒋᑦ ᑕᒫᓃᖃᑕᐅᔪᑦ 

ᑕᑯᓐᓇᕆᐊᖅᓯᒪᔪᑦ. ᐅᖃᖅᑎ, ᖃᐅᔨᒪᔪᐃᓐᓇᐅᕗᒍᑦ ᐃᓕᓐᓂᐊᕐᕕᐊᓗᖕᒥ ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕐᓂᖅ 

ᐱᕐᔪᐊᕌᓘᖕᒪᑦ ᓯᓚᑦᑐᖅᓴᕐᕕᒡᔪᐊᓕᐊᖅᖢᓂᑦᑕᐅᖅ ᐱᔭᕐᓂᙱᑦᑑᓂᖓ ᖃᐅᔨᒪᔭᕗᑦ, ᑮᓇᐅᔭᑭᒃᓴᖃᑦᑕᕐᓂᖏᓪᓗ 

ᐃᓕᓴᖅᑏᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐱᐅᓯᒋᐊᖅᑎᑦᑎᒃᑲᓐᓂᕈᒪᔪᑦ ᐊᑐᑦᑎᐊᕐᓂᖅᓴᐅᓗᒋᓪᓗ ᐃᓕᓴᖅᑎᓄᑦ 

ᐃᑲᔫᑎᒋᔭᐅᖃᑦᑕᖅᑐᑦ ᑮᓇᐅᔭᑦ. ᑕᒪᒃᑯᐊ ᐱᐅᓯᒋᐊᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓇᒃᑐᑦ ᐃᓕᓴᖅᑏᑦ 

ᑮᓇᐅᔭᖏᑦ ᕿᒥᕐᕈᓇᒃᑕᐅᓪᓗᑎᒃ ᓇᐅᒃᑯᓕᒫᖅ ᐊᒻᒪᓗ ᖁᕕᐊᓱᒃᑐᖓ ᖃᓄᐃᓕᖓᓕᕐᒪᖔᑦ ᐅᖃᐅᓯᕆᔪᓐᓇᕋᒃᑯ 

ᑕᒪᓐᓇ. 

 

ᐅᖃᖅᑏ ᐃᓕᓴᖅᑏᑦ ᐃᑲᔫᑎᖏᑦ ᕿᒥᕐᕈᓇᒃᐸᕗᑦ ᐃᑲᔪᖅᑎᖃᖅᖢᑕ ᓄᓇᕗᑦ ᒐᕙᒪᒃᑯᓐᓂᙶᖅᑐᓂᒃ ᐊᒻᒪᓗ 

ᓄᓇᕗᑦ ᑐᙵᕕᒃᑯᓐᓂᖔᖅᑐᑦ ᐃᖅᑲᓇᐃᔭᖅᑎᓂᒃ ᕿᒥᕐᕈᓇᒃᑐᒍᑦ ᐃᓗᓕᓕᒫᖏᓐᓂᒃ ᐃᓚᓕᐅᓪᓗᒋᑦ ᑮᓇᐅᔭᖏᑦ 

ᑐᓴᐅᒪᔾᔪᑎᓕᕆᓂᖅ ᐃᖅᑲᓇᐃᔭᖅᑐᓕᕆᓂᖅ ᐱᖁᑎᕐᔪᐊᓕᕆᓂᖅ ᑐᑭᓗᐊᖃᑎᒌᖕᓂᕗᑦ ᐊᕕᒃᑐᖅᓯᒪᔪᑦ ᐃᓄᐃᑦ 

ᑎᒥᖁᑎᖏᑦ ᐊᓯᖏᓪᓗ.  

 

ᑕᒪᓐᓇ ᓇᐅᒃᑯᓕᒫᖅ ᐊᒃᑐᐃᓂᐊᖅᑐᖅ ᐊᐱᖅᓱᖃᑦᑕᖅᑐᒍᑦ ᐃᓕᓴᖅᑎᓂᒃ ᐃᓚᖏᓐᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᓕᓐᓂᐊᕐᕕᒡᔪᐊᕐᓂᒃ. ᕿᒥᕐᕈᓇᖕᒥᔪᒍᑦ ᓇᐅᒃᑯᑦ ᐱᐅᓂᖅᐹᒃᑰᕈᓐᓇᕐᒪᖔᑦ ᐊᒻᒪᓗ 

ᖃᐅᔨᓴᐃᒋᓪᓗᑕ  ᐃᓄᐃᑦ ᐊᓂᒍᐃᑦᑎᐊᖃᑦᑕᕐᓂᖏᑦ ᐃᓕᓐᓂᐊᖅᑕᒥᖕᓂᒃ ᐊᒻᒪᓗ ᑲᑎᒪᔾᔪᑎᕕᓂᖅᑎᒍᑦ 

ᕿᒥᕐᕈᓇᒃᐳᒍᑦ ᓴᓗᓇᐃᖅᑕᐅᖃᑦᑕᖅᑐᑦ ᒪᓕᒐᓕᐅᖅᑏᑦ ᑭᒡᒐᖅᑐᖅᑎᒋᔭᒥᖕᓂᒃ ᑭᒡᒐᖅᑐᐃᓪᓗᑎᒃ.  

 

ᖁᕕᐊᓱᒃᑐᖓ ᑕᒪᓐᓇ ᖃᓄᖅᑑᕈᑎᒋᒐᒃᑯ ᖃᓄᐃᓕᖓᔭᕆᐊᖃᕐᒪᖔᓪᓗ. ᐃᓗᐃᒃᑲᓂᒃ ᕿᒥᕐᕈᓇᒃᐳᒍᑦ 

ᐊᑐᓃᖅᑕᖅᑎᑐᐃᓐᓇᖏᖦᖢᒋᑦ ᐃᓘᓐᓇᖓ ᕿᒥᕐᕈᓇᒃᑕᕗᑦ ᖃᓄᖅᑑᕈᑎᒋᓗᒋᑦ, ᐱᔭᕐᓂᖏᑦᑐᓪᓗ ᑕᒪᒃᑯᐊ 

ᐊᑲᐅᙱᓕᐅᕈᑏᑦ ᑲᒪᒋᓇᓱᒃᖢᒋᑦ. ᑕᒪᒃᑯᐊ ᖃᐅᑐᐃᓐᓇᖅ ᐱᔭᕇᖅᑕᐅᔪᓐᓇᖏᒻᒪᑕ ᐊᒃᓱᕉᑎᒌᓐᓇᕐᓗᒋᑦ 

ᐃᑲᔪᖅᓯᒃᑲᓐᓂᕈᓐᓇᖅᑐᒍᑦ ᐃᓕᓴᖅᑎᓂᒃ. ᓂᕆᐅᒃᐳᖓ ᐅᓂᒃᑲᐅᓯᖃᖃᑦᑕᕐᓂᐊᕋᒪ ᑕᒪᑐᒥᖓ ᐱᕐᔪᐊᕌᓗᖕᒥᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᔅᑐ ᓯᒪᐃᓚᒃ.  

 

ᐊᖓᔪᖅᑳᑉ ᐅᖃᐅᓯᖓ 094 - 6(2): ᓄᑖᑦ ᓄᓇᕘᓕᒫᒧᑦ ᐆᒻᒪᖅᑯᓯᓕᐅᕈᑎᓄᑦ ᐊᑭᓕᐅᑎᒃᓴᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒃᑯ ᑕᒪᔅᓯ ᐊᕐᕕᐊᕐᒥᐅᑦ. ᐊᓕᐊᓇᐃᑦ.  

 

ᓇᖏᖅᓯᕗᖓ ᐅᓪᓗᒥ ᑐᓴᕈᒥᓇᖅᑐᒥᒃ. ᐊᕙᑎᑦ ᐊᕐᕌᒍᑦ ᐊᓂᒍᖅᐳᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᐊᖏᖅᑕᐅᓯᑕᐃᓐᓇᖅᓯᒪᓕᖅᐳᑦ ᓄᓇᕘᓗᒃᑖᒧᑦ ᐃᑯᒻᒪᖅᑯᑎᓄᑦ ᐊᑭᒋᔭᐅᓂᐊᖅᑐᒥᒃ ᐅᑐᐱᕆ 1, 2022ᒥᑦ 

ᐱᒋᐊᕐᓗᒍ. ᑐᑭᑲᖅᑐᖅ ᑕᒪᒃᑯᐊ ᐊᑭᓖᕙᖕᓂᐊᖅᑐᑦ ᐃᑯᒻᒪᖅᑯᑎᓄᑦ ᓇᓕᐊᖕᓂᑐᐃᓐᓇᖅ ᓄᓇᕗᒻᒥ 

ᓄᓇᖃᕋᓗᐊᕈᑎᒃ ᐊᔾᔨᒌᖏᓐᓇᕐᓂᒃ. ᐊᑯᓂ ᐊᑐᓕᖅᓯᒪᓚᐅᖅᖢᑎᒃ ᑕᒪᓐᓇ ᑕᑯᑎᑦᑎ ᓄᓇᕗᒃᑯᑦ ᐊᒃᓱᕈᕐᓂᖏᑦ 

ᐊᔾᔨᒌᒃᑎᑦᑎᑦᑎᐊᕋᓱᖕᓂᖏᑦ ᐃᑯᒻᒪᖅᑯᑎᓂᒃ ᐊᑐᖅᐸᑦᑐᖁᑎᒥᓂᒃ. 

 

ᑕᒪᕐᒥᒃ 25 ᐃᑯᒻᒪᖅᑯᑎᓕᐅᕐᕖᑦ ᑮᓇᐅᔭᖅᑐᓗᐊᑲᓪᓚᕆᐊᖃᖅᓯᒪᖕᒪᑕ ᐊᐅᓚᔾᔪᑎᓄᓪᓗ ᑕᐃᒪᐃᒻᒪᑦ ᖁᓪᓕᒃᑯᓐᓂᒃ 

ᐊᑐᖅᐸᒃᑐᑦ ᐊᖏᓂᖅᐹᒥᒃ ᐊᑭᓕᖅᑐᐃᕙᒃᐳᑦ ᐃᑯᒻᒪᖅᑯᑎᓯᐅᑎᓂᒃ ᑲᓇᑕᒥᒃ. ᒐᕙᒪᒃᑯᓪᓗ ᐃᑲᔫᑎᒋᕙᒃᑕᖏᑦ 

ᑕᒪᒃᑯᐊ ᐃᑯᒻᒪᖅᑯᑎᓂᒃ ᐊᑐᕆᐊᖃᖅᐸᒃᑐᑦ ᐊᑭᑐᓗᐊᖅᓴᖃᑦᑕᖁᓇᒋᑦ ᐊᖏᕐᕋᒥᓂᒃ ᓇᖕᒥᓂᓖᓪᓗ. 

 

ᑕᒪᒃᑯᐊᓗ ᐊᑭᑭᓪᓕᕚᓪᓕᖁᓪᓗᒋᑦ ᐊᑐᖅᐸᒃᑐᓄᑦ. ᑕᒪᓐᓇ ᐃᓱᒪᖅᓱᖅᓯᐅᕈᑎᐅᒋᐊᖃᒻᒪᕆᓚᐅᖅᑐᖅ 

ᑐᑭᓯᓇᖅᓯᓚᐅᕐᒪᑦ ᒐᕙᒪᒃᑯᑦ ᐱᒻᒪᕆᒻᒥᒃ ᓈᒻᒪᒃᑐᒥᒡᓗ ᑎᒍᓯᕙᓪᓕᐊᒋᐊᖃᕐᓂᖏᓐᓄᑦ ᑕᐃᒪᐃᒻᒪᑦ ᖁᓕᒃᑯᑦ 

ᓯᕗᓪᓕᑦᓯᐊᕐᒥᒃ ᓄᓇᕗᒻᒥᐅᓂᒃ ᐊᑐᖅᐸᒃᑐᓂᒃ ᐊᒻᒪᓗ ᐃᓱᒪᓕᐅᕈᑎᓄᑦ ᓯᕗᓪᓕᐅᓯᒪᑦᓴᐃᓐᓇᖃᑦᑕᖁᓪᓗᑕ. 

 

ᖁᓪᓕᒃᑯᑦ ᐊᑐᐃᓐᓇᖃᖅᑎᑦᑎᑦᓯᐊᓂᖏᓐᓂᒃ ᓄᑭᖃᖅᑎᑦᑎᑦᓯᐊᖅᐸᖕᓂᖏᑦ ᐊᖏᕐᕋᕆᔭᐅᔪᑦ ᓇᒻᒥᓂᖃᖅᑐᑦ, 

ᒐᕙᒪᒃᑯᓐᓄ, ᑯᐊᐳᕇᓴᒃᑯᓐᓄᓪᓗ ᐊᒻᒪᓗ ᑮᓇᐅᔭᓂᒃ, ᑮᓇᐅᔭᓕᐅᒃᑲᓐᓂᕆᐊᖃᖅᓯᒪᔪᑦ 5%ᒥᒃ 

ᐊᓯᔾᔨᖅᓯᕙᓪᓕᐊᓂᖏᑦ ᐅᖅᓱᐊᓘᑉ ᐊᑭᑐᓂᖏᓐᓄᑦ ᐃᖅᑲᓇᐃᔭᖅᑎᖃᕆᐊᖃᕐᓃᑦ ᐊᑭᑐᔫᑎᓄᓪᓗ ᑮᓇᐅᔭᖅᑐᕈᑏ.  

 

ᑕᒪᓐᓇ ᐊᒃᑎᓛᖑᓯᒪᔪᖅ ᐅᓄᖅᓯᒋᐊᖅᓯᒪᔭᐅᔪᓂᒃ ᖁᓪᓕᒃᑯᓐᓂ ᑕᐃᑦᓱᒪᓂᓂᒃ ᐱᙳᖅᑎᑕᐅᓚᐅᖅᓯᒪᖕᒥᖕᒪᑦ. 

ᑕᐃᒪᙵᓂᒃ ᑖᒃᑯᐊ ᓄᓇᓕᖕᓂᒃ ᑖᒃᓰᔭᖅᑎᑦᓯᒍᓂᐅᓂᐊᓕᖅᑐᖅ ᐊᖏᑕᐅᔪᒪ ᒐᕙᒪᒃᑯᓐᓅᖏᑦᑐᖅ ᑕᒪᒃᑯᐊ 

ᐃᖢᐊᖏᑦᑐᑦ ᐊᑦᑐᖏᖅᑕᐅᖃᑦᑕᖁᓇᒋᑦ.  

 

ᖁᓪᓕᒃᑯᑦ ᓯᕗᓂᐊᓂᒃ ᐃᓂᓪᓚᖓᓂᕆᓚᐅᖅᑕᖓᑦ ᑎᒍᓯᓚᐅᕐᒪᑕ ᓄᓇᑦᓯᐊᖅ ᐃᑯᒻᒪᖅᑯᑎᓕᕆᔨᒃᑯᓐᓂᒃ ᐊᑐᓂ 

ᓄᓇᓕᖕᓄᑦ. ᐊᕐᕌᒍᒐᓴᖕᓄᑦ ᑕᒪᒃᑯᐊ ᐋᖅᑭᒋᐊᖅᑕᐅᒋᐊᖃᖃᑦᑕᕆᐊᖃᖅᓯᒪᔪᑦ ᐊᑭᒋᔭᐅᕙᒃᑐᐃᑦ 

ᐊᔾᔨᒌᒃᑎᑕᐅᓇᓱᒃᖢᑎᒃ ᓇᒥᓕᒫᖅ. ᑕᒪᓐᓇ ᐊᒃᑐᐃᓂᕐᓗᒍᑕᐅᓯᒪᖕᒪᑦ ᓄᓇᓕᖕᓄ ᒥᑭᔫᑕᐅᓂᖅᓴᓄᑦ 

ᐊᑭᑐᓂᖅᓴᐅᕙᒃᖢᑎᒃ.  

 

ᑕᐃᒪᐃᒻᒪᑦ ᓄᓇᓕᐸᐅᔭᐅᓂᖅᓴᐃᑦ ᐊᑭᑭᓐᓂᖅᓴᐅᖔᖅᖢᑎᒃ. ᐅᖃᖅᑎᑦᓯᔩ ᐅᖃᒃᑲᓐᓂᓕᕐᓗᖓ ᖁᓪᓕᒃᑯᑦ 

ᒐᕙᒪᒃᑯᑦ ᐃᓕᓴᖅᓯᑦᓯᐊᖅᐳᑦ ᓈᒻᒪᑦᓯᐊᖅᑐᒥᒃ ᐊᔾᔨᒌᒃᑎᑦᓯᓂᖅ ᓄᓇᕗᒻᒥᐅᓄᑦ ᐲᖅᓯᑎᓐᓇᓱᒡᓗᑎᒃ ᓄᓇᓕᖁᑎᕗᑦ 

ᒥᑭᔫᑎᑦ ᐃᓚᐃᓐᓈᖅᑕᐅᒍᓐᓃᕐᓗᑎᑦ. ᑕᒪᒃᑯᐊᓗ ᐊᓯᖏᑦ ᐃᑲᔪᖅᑐᐃᓂᖃᖅᓱᑕᓗ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  6 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 120 - 6(2): ᓵᖓᔭᖃᕐᓂᖅ ᐊᔪᖅᓴᕈᑎᐅᓲᖑᔪᓄᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ. ᑐᙵᓱᑦᑎᐊᕆᑦᑎ ᑕᕝᕗᙵᐅᔪᓯᒍᑦ ᑕᕝᕙᓃᑦᑐᓯᒍᑦ 

ᐊᒥᑦᑐᕐᒥᐅᑕᓯᒍᑦ ᓄᓇᕗᒻᒥ.  

 

ᐅᑲᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᒪᓐᓇ ᐊᔪᖅᓴᓗᐊᕐᓂᖅ ᑕᕝᕙᓂ ᒪᓕᒐᓕᐅᕐᕕᖕᒥ 

ᓂᓪᓕᐅᑕᐅᓗᐊᕈᓐᓇᖃᑦᑕᖏᒻᒪᑦ. ᒪᑯᐊ ᐃᖅᑲᓇᐃᔭᖅᑐᐃᑦ ᓴᓈᖃᖅᑐᐃᑦ ᐊᔪᖅᓴᓕᖃᑦᑕᕐᒥᖕᒪᑕ ᐊᑭᓕᖅᑕᐅᒐᒥᒃ, 

ᐃᒡᓗᒧᑦ ᐊᑭᓕᐅᑎᒋᓪᓗᓂᔾᔪᒃ ᐊᓯᖏᓐᓄᓪᓗ ᐊᑐᖅᖢᓂᔾᔪᒃ ᓯᒃᑭᑖᖏᑦ ᐃᓱᓕᑦᑕᖅᓱᑎᒃ ᓲᕐᓗ ᑮᓇᐅᔭᖅᑖᖏᓐᓄᑦ 

ᐱᓇᓱᐊᕈᓰᑦ ᒪᕐᕉᖕᓄᓪᓗ ᐊᑐᖅᖢᑎᒃ ᐊᔪᖅᓴᓕᖃᑦᑕᕐᒥᖕᒪᑕ.  

 

ᖃᐅᔨᒪᔪᒍᑦ ᑕᐃᑲᑦᑎᐊᖑᓕᑉᒥᖕᒪᑦ ᖁᕕᐊᓱᒡᕕᒃ, ᑭᓱᑐᐃᓐᓇᐃᓪᓗ ᑕᒪᒃᑯᐊ ᓂᕿᕗᑦ, ᐊᓐᓄᕌᕗᑦ, ᐃᒡᓗᒧᑦ 

ᐊᑭᓕᐅᑎᒋᖃᑦᑕᖅᑕᕗᑦ ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᖅᑎᓪᓗᒋᑦ ᒪᓐᓇ ᐅᖃᐅᓯᕆᖏᓪᓗᒍ, ᖃᐅᒻᒪᖅᑯᑎᕗᑦᑕᐅᖅ 

ᑕᒪᔾᔭ ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᕐᒪᑦ.  

 

ᐃᓱᒫᓘᑕᐅᓂᖅᐹᖑᖃᑦᑕᖅᑐᑦ ᓇᖕᒥᓂᖃᖅᑐᓄᑦ ᐅᖅᓱᐃᓕᖏᒃᑲᓗᐊᖅᐳᖔ, ᖃᐅᒻᒪᖅᑯᑎᒐᖃᐃ 

ᐊᖑᒻᒪᑎᖃᑦᑕᖅᐸᕋ, ᐅᑯᐊᑦᑕᐅᖅ ᑕᕝᕙ ᐊᒃᓱᕈᕐᓂᖅᐹᖑᖃᑦᑕᖅᑐᐃᑦ ᐅᖃᖅᑎᑦᑎᔩ, ᓂᖃᐃᓱᖅᑏᑦ, ᓲᖃᐃᒻᒪ 

ᕿᑐᕐᖓᖃᐅᖅᖢᑎᒃ ᓂᖃᐃᓱᖅᖢᑎᒡᓗ ᐃᖅᑲᓇᐃᔮᒃᓴᓗ ᐊᔪᕐᓇᖅᖢᓂ, ᐱᓗᐊᖅᑐᒥᒃ ᑕᒪᒃᑯᓂᖓ ᓄᓇᓕᖕᓂᑦ 

ᐃᖅᑲᓇᐃᔭᕐᕕᒃᓴᖃᖏᑦᑐᓄᑦ. ᑕᒪᓐᓇ ᓂᓪᓕᐊᔾᔪᑎᒋᖃᑦᑕᖅᓯᒪᔭᕋ ᓯᕗᓪᓕᖅᐹᕐᒥ ᑕᕗᙵᕋᒪ ᓂᕈᐊᖅᑕᐅᑎᓪᓗᖓ. 

 

ᑖᒃᑯᐊ ᑭᒡᒐᖅᑐᖅᑕᒃᑲ ᓄᓇᓕᒃ ᐊᒥᑦᑐᕐᒥᐅᑦ ᐃᒡᓗᓕᐅᑉ ᐃᓚᖓ ᐊᒻᒪ ᓴᓂᕋᔭᖕᒥᑦ ᐊᔪᖅᓴᕐᓂᕐᒧᑦᑕᐅᖅ 

ᑎᑭᓯᒪᖃᑦᑕᕐᒥᒐᑦᑕ. ᒪᓐᓇ ᑕᑯᔭᐅᑦᑎᐊᒃᑲᓐᓂᖁᓕᖅᑕᕋᓗᐊᕋ ᒐᕙᒪᒃᑯᓐᓂᑦ, ᐱᓗᐊᖅᑐᒥᖅᑲᐃ ᐃᓄᓕᕆᔨᒃᑯᓐᓂ. 

ᖃᓄᖅ ᑕᒪᒃᑯᐊ ᓂᕿᓂᒃ ᐃᑲᔪᕋᓱᖃᑦᑕᖅᑐᐃᑦ ᓄᐊᑦᑎᕖᑦ ᑐᓂᕐᕈᑎᒃᓴᓄᑦ 

ᖃᓄᖅᑑᖅᑕᐅᒃᑲᓐᓂᕆᐊᖃᕋᓱᒋᓕᕋᓗᐊᖅᖢᒋᑦ ᒐᕙᒪᒃᑯᓐᓂ ᐃᑲᔪᖅᑐᖅᑕᐅᔾᔫᒥᒋᐊᕐᓗᑎᒃ, ᐱᔾᔪᑎᒋᓪᓗᒋᑦ ᓂᖀᑦ 

ᐊᑭᑐᓗᐊᓕᕐᓂᖏᓐᓄᑦ. ᐃᓐᓇᖅᐳᓗ ᑮᓇᐅᔭᖅᑖᑯᓗᖏᓐᓄᑦ ᑕᖅᑭᑕᒫᖅᓯᐅᑎᖏᓐᓄᑦ ᐊᑐᕋᓱᒃᑎᓪᓗᒋᑦᑕᐅᖅ, 

ᕿᑐᕐᖓᖃᐅᖅᑎᓪᓗᒋᑦ ᖃᓄᖅᑑᕐᓂᕐᒧᑦ ᑎᑭᖃᑦᑕᕐᒥᖕᒪᑕ. 

 

ᑕᐃᒪ ᑖᓐᓇ ᐅᖃᐅᓯᕆᑎᓪᓗᒍ ᑕᒪᓐᓇ ᐊᐱᖅᓱᕐᓂᕗᑦ ᓇᓪᓕᖅᐸᑦ ᑖᓐᓇ ᒥᓂᔅᑑᔪᖅ ᑲᒪᒋᔭᖃᖅᑐᖅ 

ᐊᔪᖅᓴᖅᑕᐃᓕᒪᓗᐊᕐᓂᕐᒧᑦ ᐊᐱᖅᓱᕐᓂᖃᕐᓂᐊᕋᒃᑯ ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᖅᐸ ᓄᓇᕗᒻᒥᐅᓄᑦ. 

ᖁᔭᓐᓇᒦᖔᓯ ᐱᕕᖃᖅᑎᒍᓐᓇᕋᑖᕋᕕᖓ ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 121 - 6(2): ᖃᖓᑕᓲᓕᕆᔩᑦ ᐱᔨᑦᑎᕐᓂᕆᓲᖏᑦ ᐋᓐᓂᐊᕕᓕᐊᖅᐸᒃᑐᓄᑦ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᓗ ᓄᓇᕘᕐᒥᐅᖑᖃᑎᒃᑳ, ᑕᑉᐸᓃᑦᑐᓪᓗ ᑐᙵᓱᑦᑎᐊᕆᔅᓯ. 

ᐱᔾᔪᑎᖃᖅᓱᖓ ᓇᖏᖅᓯᒍᑎᖃᕐᒥᔪᖓᓕᑦᑕᐅᖅ ᐆᒥᖓ ᑕᒫᓂ ᓄᓇᒋᔭᑦᑎᓐᓂ ᑲᑎᒪᒋᐊᓕᖅᑎᓪᓗᑕ 

ᓂᓪᓕᐅᑎᖃᓚᐅᕋᒪ, ᑕᒪᓐᓇ ᖃᖓᑕᓲᒥᑦ, ᖃᖓᑕᓲᑐᐊᖃᓕᕐᓂᖅ ᑲᓇᐃᑎᐊᓐ ᓄᐊᑦ ᑕᐃᑦᑎᐊᒻᒪᕆᓪᓗᒍ, ᑕᒪᓐᓇ 

ᐱᕚᓪᓕᕐᓂᐊᕐᓕᖓ ᑕᒪᓐᓇᐅᓯᒪᓚᐅᕋᓗᐊᖅᓯᓪᓗᒍ ᐅᓪᓗᒥ ᖃᓄᐃᓐᓂᐅᓕᕐᓂᖓ ᐊᑦᑐᐃᓂᖃᕐᔪᐊᖅᓯᒪᖕᒪᑦ 

ᐅᕙᑦᑎᓐᓄᓕᒫᑦᑎᐊᖅ ᓄᓇᕘᕐᒥᐅᓕᒫᓄᓪᓗ ᐊᒃᑐᐃᓂᖃᖅᓯᒪᒻᒪᑦ ᑕᒪᓐᓇ ᓇᕈᖃᑦᑕᕐᓂᖅ ᒪᑯᓄᖓ 

ᐃᖅᑲᓇᐃᔭᕆᐊᖅᑐᓄᖅ ᐃᖅᑲᓇᐃᔭᐃᕆᐊᑲᐃᓐᓇᖅᑐᓄᑦ, ᐋᓐᓂᐊᕕᓕᐊᖅᑐᓄᑦ ᓂᐅᕐᕈᔪᓄᓪᓗ. 

 

ᖃᖓᑕᓲᖅ ᓄᖅᑲᖅᑎᑕᐅᑎᓪᓗᒍ ᐅᖃᖅᑏ, ᐊᑲᐅᙱᓕᐅᕈᑎᑕᖃᓪᓚᕆᖃᑦᑕᕐᖓᑦ ᐅᖓᕙᕆᐊᕐᓂᖅ, 

ᐊᐅᓪᓚᕈᓐᓇᐃᓕᐅᖅᑲᓪᓗᑎᒃ ᐃᑭᕕᔅᓴᖃᕈᓐᓇᐃᓪᓕᐅᖅᑲᔪᑦ ᐱᓇᓱᐊᕈᓯᓕᒫᖅ ᐃᒪᖏᑦ ᒪᕐᕉᖕᓄᑦ ᐱᓇᓱᐊᕈᓰᓐᓄᑦ, 

ᐱᖓᔪᕌᖅᑐᖃᓕᕐᒥᔪᖅ.  

 

ᐊᓪᓛ, ᒫᓐᓇ ᐅᖃᓪᓚᑎᓪᓗᖓ ᓄᓇᖅᑲᑎᒋᔭᓐᓂᒃ ᐃᑭᕕᔅᓴᖃᕈᓐᓇᖃᑦᑕᖏᑦᑐᖅ ᑕᐃᒪᐃᑦᑑᒻᒪ ᑕᒪᓐᓇ, ᑎᒻᒥᓲᓄᑦ  



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7 

 

 

ᐃᑲᔪᖅᑕᐅᓂᖅ ᐅᕿᓕᑎᕆᓪᓚᕆᒋᐊᖃᓪᓚᕆᒃᑲᓗᐊᕋᑦᑕ ᑕᕝᕙᓂ, ᐅᕙᓂ ᑭᒡᒐᑐᖅᑕᕗᑦ ᐱᔾᔪᑎᒋᓪᓗᒋᑦ 

ᐊᔅᓱᕈᓪᓚᕆᖃᑦᑕᓕᕐᖓᑕ. ᒪᑯᐊ ᐱᓗᐊᙳᐊᑲᓐᓂᕐᒥᔪᑦ ᐋᓐᓂᐊᕕᓕᐊᖃᑦᑕᖅᑐᑦ ᐊᖏᕐᕋᕈᓐᓇᐃᓪᓕᐅᖃᓪᓗᑎᒃ. 

 

ᐅᖃᕈᒪᓪᓗᖓᓕ ᑖᔅᓱᒥᖓ, ᐃᑲᔪᖅᑐᐃᔭᕆᐊᖃᓪᓚᕆᒻᒪᑦ ᐅᓇ ᑕᖅᑲᒃᑯᓂᖓ ᑭᒡᒐᑐᖅᑕᑎᓐᓂᒃ ᓇᐅᒃᑯᑦ 

ᐅᑭᓕᕆᕚᓪᓕᑎᑦᑎᔪᓐᓇᕐᒪᖔᑦᑕ ᓇᐅᒃᑯᓪᓗ ᐊᑲᐅᓯᕚᓪᓕᑎᑦᑎᓂᕐᒥᒃ ᐃᑲᔪᖅᓱᐃᓂᕐᒥᒃ ᑕᖅᑲᒃᑯᓇᙵᑦ ᐊᓪᓛ 

ᐅᕙᑦᑎᓐᓄᑦ ᑕᒪᓐᓇ ᐊᑑᑎᖃᕈᓐᓇᕐᒪᑦ.  

 

ᑖᔅᓱᒥᖓ ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᕋᑖᖅᑐᖓ ᐃᓱᒫᓗᓇᖅᑐᖅᑕᖃᓪᓚᕆᓕᕐᒪᑦ ᐅᓪᓗᒥᐅᓕᖅᑐᖅ 

ᐊᐅᓪᓚᕈᓐᓇᐃᓪᓕᐅᖅᑲᖃᑦᑕᖅᑐᓄᑦ ᑕᒪᓐᓇ ᐋᖅᑭᒋᐊᕆᐊᖃᖅᑐᓂ ᑐᓴᖅᑕᐅᔭᕆᐊᖃᓪᓚᕆᓕᕐᖓᑦ ᐅᕙᓂ 

ᐃᑲᔪᖅᓯᖅᑕᐅᓗᓂᓗ ᑕᖅᑲᐅᖓ ᖃᓄᖅ ᐅᕿᓕᕆᕚᓪᓕᑎᑦᑎᓂᕐᒥᒃ ᐋᖅᑭᒋᐊᕆᐊᖃᕐᓂᖓ ᐱᔾᔪᑎᒋᓪᓗᒍ. 

 

ᑕᐃᒪᐃᓐᓂᑯᖓᓄᑦ ᑕᒪᒃᑯᓄᖓ ᐋᓐᓂᐊᕕᓕᐊᖅᐸᑦᑐᓄᑦ ᐱᒡᒐᑦᑐᓄᓪᓗ ᐱᔾᔪᑎᒋᓪᓗᒍ ᒥᓂᔅᑐ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃᑯᓐᓄᑦ ᐊᐱᖅᓱᕐᓂᖃᑲᐃᓐᓇᙳᓱᒻᒥᔪᖓ ᒫᓐᓇᐅᓂᐊᖅᑐᖅ ᐊᐱᖅᓱᓂᕐᒥᒃ 

ᐊᑑᑎᓕᕈᑦᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ)ᑦ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 122 - 6(2): ᐱᐅᙱᑦᑐᖅ ᓱᐴᔫᖅᓯᐅᑎ ᐅᖅᓱᒃᓴᖓ ᓂᐅᕐᕈᑕᐅᓂᖓ 

ᖁᕐᓗᖅᑑᒥ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ ᐊᒻᒪ ᐳᓛᖅᑐᑦ ᖁᔭᓐᓇᒦᒃ. ᑖᒃᑯᐊ 

ᓄᓇᓕᖕᓂ ᐊᖑᓇᓱᕝᕕᒃᑎᑦ ᐊᒻᒪ ᖁᕐᓗᖅᑐᒥᑦ ᑭᓂᖅᑎᖏᑦ ᖁᕐᓗᖅᑐᒥ. ᐊᐱᖅᑯᑎᒃᓴᖃᕐᓂᐊᖅᑐᖓ 

ᑲᒪᓪᓗᐊᑕᖅᑐᓄᑦ ᒐᕙᒪᒃᑯᓐᓂ ᑖᓐᓇ ᐱᓪᓗᒍ ᑖᓐᓇ ᖁᓪᓕᖅᓯᐅᑎ ᓈᑉᑕ ᓂᐅᕕᐊᒃᓴᐅᕙᒃᑐᖅ ᖁᕐᓗᖅᑐᒥ 

ᐊᖑᓂᐊᖅᐸᒃᑐᓄᑦ ᖁᕐᓗᖅᑐᒥ ᑎᐱᓗᒻᒪᕆᖕᒪᑦ ᐃᑭᑎᑦᑎᒍᒪᒐᓗᐊᖅᖢᓂ ᓱᐴᔫᓂᒃ ᑕᒪᒃᑯᓇᙵᑦ ᖁᓪᓕᕐᓂᓪᓗ. 

ᐊᖑᓇᓱᒃᑏᑦ ᓂᐊᖁᙳᖃᑦᑕᕐᓂᕋᖅᓯᒪᓕᖅᑐᓪᓗ, ᐳᕙᒃᑯᓪᓗ ᐋᓐᓂᐊᓕᖅᑎᓪᓗᑎᒃ ᐊᑐᖅᑕᒥᓂᐅᑐᐊᕌᖓᒥᒃ.  

 

ᖁᕐᓗᖅᑐᒥ 101ᒥᒃ ᓲᕐᓗ ᓂᐅᕕᐊᑦᓴᖃᖅᐳᑦ ᐊᑭᖃᕋᔭᙳᐊᖅᑐᑎᒃ $12,000.00ᓂᒃ. ᐊᒻᒪᑦᑕᐅᖅ ᑐᓴᖅᓯᒪᕗᒍᑦ 

ᑕᓗᕐᔪᐊᒥ ᑕᐃᒫᑦᑕᐅᖅ ᐊᑐᖅᓯᒪᒻᒥᕗᑦ ᓱᐴᔫᖅᓯᐅᑎᒥᖕᓂᒃ ᒫᓐᓇᓵᖑᓚᐅᖅᓯᒪᔪᖅ. ᐊᒻᒪᓗ 

ᑲᒪᒋᔭᐅᓂᑰᓕᕋᓗᐊᖅᖢᓂ ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍ)ᑦ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ−ᓯᓈᖓᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 123 - 6(2): ᓂᕿᒃᓴᑭᒃᓴᖃᑦᑕᕐᓂᕐᒧᑦ ᐱᕐᔪᐊᓪᓚᕆᐅᓂᖓ ᓵᓐᖓᔭᖅ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑎᑦᓯᔩ ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᐱᒻᒪᕆᙳᖅᐸᓪᓕᐊᑐᐃᓐᓇᕐᒪᑦ ᖃᐅᑕᒫᑦ ᓂᕿᒃᓴᑭᑉᐸᓐᓂᖅ ᐱᓪᓚᕆᐊᓘᒻᒪᑦ ᐅᓄᓗᐊᓕᖅᑐᓄᑦ 

ᓂᕈᐊᖅᑎᖁᑎᑦᑎᓐᓂ. ᑳᖃᑦᑕᖅᑐᓂ ᖃᐅᑕᒫᑦ ᓴᐃᒪᒍᓐᓃᖅᐸᓪᓕᐊᒍᑕᐅᔪᓐᓇᕐᒪᑦ ᐊᔪᓕᕈᑕᐅᒍᓐᓇᖅᓱᓂ 

ᐃᖢᐊᖏᑦᑐᓄᓪᓗ ᐊᑐᕐᓂᕐᓗᒍᑕᐅᓕᖅᖢᓂ ᖃᓄᐃᒍᑕᐅᓕᖅᖢᓂᓗ. 

 

ᐃᓚᖓ ᑲᑎᒪᔨ: ᐃᓛᒃ, ᐃᓛᒃ! 

 

ᐳᕉᔅᑐ (ᑐᓵᔨᒃᑯᑦ) ᐅᖃᖅᑎᑦᓯᔩ, ᐃᓕᓐᓂᐊᖅᓯᒪᕗᖓ ᓄᓇᓕᔅᓯᓐᓂ ᐅᖅᓱᖅᑑᒥ ᐃᓕᓐᓂᐊᕐᕕᒃ 

ᐃᓵᕐᕕᐅᖃᑦᑕᖅᓯᒪᓕᕐᒪᑦ ᐊᑕᐅᓯᐊᖏᖦᖢᓂ, ᑎᒡᓕᒃᑐᒻᒪᕆᖃᖏᒃᑲᓗᐊᖅᖢᓂ ᓱᕋᑦᑎᕆᔪᖃᒻᒪᕆᖏᒃᑲᓗᐊᖅᖢᓂ 

ᖃᓄᐃᓕᐅᖅᑐᐊᓘᔪᖃᖏᒃᑲᓗᐊᖅᖢᓂ ᑖᒃᑯᐊ ᓂᕿᒃᓴᓯᐅᖅᑐᕕᓃᑦ ᐃᓵᖅᑐᑦ. ᐃᓵᖅᑐᕕᓃᑦ ᐃᒡᓗᒧᑦ ᖃᐅᔨᒪᒐᒥᒃ 

ᓂᕿᑕᖃᕐᓂᐊᕐᒪᑦ ᑕᐃᑯᖓ ᖁᐊᖃᐅᒻᒧᐊᑲᐅᑎᒋᓪᓗᑎᒃ ᓂᕆᕝᕕᒻᒧᓪᓗ.  

ᐅᖃᖅᑎᑦᓯᔩ ᑕᒪᓐᓇ ᐊᒃᓱᕈᓗᐊᓕᕐᓂᖏᓐᓂᒃ ᑕᑯᑎᑦᓯᓗᐊᖅᑑᒐᓗᐊᑦ. ᐅᖃᖅᑎᑦᓯᔩ ᐊᐅᓚᑦᓯᔨᖓᑦ ᖃᔪᖅᑐᕐᕕᖕᒥ 

ᑕᒫᓂ ᐃᑲᓗᖕᓂ ᐱᕙᓪᓕᐊᔪᒃᑰᕋᑖᔪᒻᒪᑦ ᐅᓄᖅᓯᕙᓪᓕᐊᔪᒻᒪᕆᐅᓂᖏᓐᓂᒃ ᐃᓄᐃᑦ ᐱᓗᐊᖅᑐᒥᒃ ᓄᑕᖅᑲᑦ 

ᓂᕆᔭᖅᑐᖅᐸᓕᖅᑐᑦ. ᒫᓐᓇᐅᔪᖅ ᖃᔪᖅᑐᕐᕕᒃ ᓂᕆᑎᑦᓯᕙᒃᐳᑦ 500ᖑᓗᐊᓂᒃ ᖃᐅᑕᒫᑦ 

150ᖑᓚᐅᖅᓯᒪᒐᓗᐊᖅᑐᑎᒃ ᐊᕐᕌᒍᓂᐅᓚᐅᖅᑐᖅ. 300%ᓗᐊᑲᓪᓚᒥᒃ ᐅᓄᖅᓯᒋᐊᖅᑐᖅ.  

 

ᐅᖃᖅᑎᑦᓯᔨ, ᐱᖓᓱᐃᖅᓱᓂ ᑳᒃᐸᓕᖅᑐᑦ ᐃᓄᐃᑦ ᐊᕐᕌᓂᓂᑦ ᓂᕆᑦᓴᑭᑉᐸᓐᓂᖅ ᐊᖑᒻᒪᔭᐅᒍᓐᓃᖅᖢᓂ. 

ᑖᒃᑯᐊᑐᐊᖅ ᐊᑦᓱᕈᖅᑐᑑᔪᔅᓴᐅᙱᑦᑑᒐᓗᐊᑦ. 

 

ᐅᖃᖅᑎᑦᓯᔨ, ᐃᑲᔫᓯᐊᖑᕙᑦᑐᑦ ᑮᓇᐅᔾᔭᔅᓵᒧᑦ ᐊᖑᒻᒪᓯᒪᙱᒻᒪᑦ ᐊᑭᑦᑐᐸᓪᓕᐊᓂᐅᔪᒥᒃ. ᒐᕙᒪᒃᑯᑦ 

ᐊᑦᑎᕚᓪᓕᑎᑦᓯᓇᓱᓐᓂᖓᑦ ᐊᑦᑐᓗᐊᖅᑐᓂᒃ ᐊᖑᒪᓗᐊᖅᓯᒪᙱᒻᒪᑦ. ᐊᑐᐊᒐᐃᑦ ᑕᒪᒃᑯᐊ ᐊᖑᓇᓱᑦᑏᑦ 

ᐃᑲᔪᕐᔫᒥᖁᑉᓗᒋᑦ ᓂᕿᑦᓴᓄᑦ ᐊᒥᒐᓗᐊᖅᓯᒪᓪᓗᑎᓪᓗ. ᑕᒪᓐᓇ ᐃᓱᒪᑦᓴᖅᓯᐅᕈᑎᓪᓚᕆᓐᓂᒃ 

ᑕᑯᓪᓗᐊᖅᓯᒪᙱᓐᓇᑦᑕ.  

 

ᐅᖃᖅᑎᑦᓯᔨ, ᐊᖑᖅᑕᐅᒍᒪᕗᖓ ᐱᔭᕇᕐᓂᐊᕋᒃᑯ ᐅᓂᒃᑳᖅᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᐱᔭᕇᖅᓯᖁᓪᓗᒍ ᐅᖃᐅᓯᒃᓴᒥᖕᓂᒃ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᙱᒻᒪᑦ, ᑲᔪᓯᑐᐃᓐᓇᕆᑦ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎᑦᓯᔨ, ᐊᖏᖃᑎᒌᒍᓐᓇᑐᑦᓴᐅᕗᒍᑦ ᐱᒋᐊᑲᐅᑎᒋᔭᕆᐊᖃᖅᐳᒍᑦ ᓂᕿᑦᓴᑭᑉᐸᓐᓂᖅ ᑲᒪᒋᒋᐊᓕᕐᓗᒍ. 

ᑳᒑᖓᑕ ᐃᓄᐃᑦ ᑭᑐᑦ ᐊᑦᓱᕈᕐᓇᖅᓯᕙᓪᓕᐊᓲᖑᒻᒪᑕ ᐱᔭᕆᐊᑭᑦᑑᖅᑰᔨᔫᒐᓗᐊᖅ. ᓄᑕᖅᑲᑦ ᑳᒃᑎᓪᓗᒋᑦ 

ᐃᓕᓐᓂᐊᕈᓐᓇᙱᒻᒪᑕ ᐱᕙᓪᓕᐊᔪᓐᓇᕋᑎᓪᓗ. 

 

ᑳᓐᓂᖅ ᐱᓗᐊᕈᑕᐅᔪᓐᓇᕐᒪᑦ ᐊᔪᐃᓐᓈᓕᕈᑕᐅᒍᓐᓇᕐᒪᑦ. ᐱᓕᕆᑦᓯᐊᓂᖅᓴᒋᒋᐊᖃᖅᑕᕋᓗᐊᕗᑦ ᑕᒪᓐᓇ 

ᑲᒪᒋᓇᓱᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᓯᓂᖅ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒎᖏᑦᑐᖅ) ᑕᐃᒃᑯᐊ ᐅᑉᓗᒥ ᑲᖏᖅᓯᓂᕐᒥ 

ᑲᖏᖅᖠᓂᕐᒥᐅᑕᐃᑦ ᖃᓄᐃᙱᒻᒪᑕ ᖁᕕᐊᓱᒃᐳᖓ. ᐅᓐᓄᒃ ᖃᒥᖃᑦᑕᓚᐅᕋᓗᐊᕐᒥᑎᓪᓗᒋᑦ ᐃᑭᑦᑕᖅᑐᖏᑦ 

ᖃᓄᐃᑦᑐᖃᓚᐅᙱᒻᒪᑕ. 

 

ᐅᑉᓗᒥᓕ ᓂᑯᕕᔾᔪᑎᖃᖅᑐᖓ ᐃᕐᖑᑕᒃᑲ ᓇᓪᓕᐅᑎᖃᑦᑕᖦᖤᕐᒥᖕᒪᑕ ᑖᒃᑯᐊᒃ ᐊᖏᔪᒃᖡᑦ ᐃᖃᓗᖕᓃᓕᕌᖓᒪ. 

ᐊᑕᐅᓯᖅ 13ᓂᒃ ᐅᑭᐅᖃᓕᖅᑐᖅ ᐊᑕᐅᓯᐊᖅᖢᒍ ᓇᓪᓕᐅᕐᓂᖅᓯᐅᕐᓂᖓᓄᑦ ᐹᑎᖓᓄᐊᓚᐅᖅᓯᒪᑉᓗᖓ. ᐅᑉᓗᒥ 

ᓇᓪᓕᐅᑎᖕᒪᑦ ᐃᕐᖑᑕᕋ ᐊᕐᓇᐅᓂᖅᓴᑯᓗᒃ ᐲᐱᓐᓈᖅ 7ᓂᒃ ᐅᑭᐅᖃᓕᕐᒪᑦ ᐅᑉᓗᒥ. ᑕᐃᑲᓃᙱᖦᖤᓵᕐᒥᒐᒪ 

ᐊᒃᓱᓪᓘᓐᓃᑦ ᐅᑉᓗᒥ ᓇᓪᓕᐅᕐᓂᖅᓯᐅᑦᑎᐊᖁᒍᒃᑯ ᐅᖃᖅᑎᑦᑎᔨ. ᐊᒪᔪᕐᔪᖕᒥᒃ ᐊᑎᓕᒃ, ᓇᔭᒋᓚᐅᖅᑕᕋ ᐊᕐᓇᕐᕕᖕᒪ 

ᐸᓂᐊᓂᒃ, ᐸᓂᒋᓚᐅᖅᑕᖓᓂᒃ ᐊᒻᒪ ᐊᕐᓇᕐᕕᒋᙱᑕᕆᓚᐅᖅᓯᒪᔭᕋ ᓄᑕᕋᐅᑉᓗᖓ ᐅᖃᓚᐅᖅᓯᒪᓐᓂᕋᒪ 

ᐊᕐᓇᕐᕕᒋᓂᕋᖅᑕᐅᖕᒪᑦ ᑖᓐᓇ ᓂᖏᐅᑯᓗᒃ ᐅᒃᐱᖕᒥᒃ ᐊᑎᓕᒃ.  

 

ᐊᕐᓇᕐᕕᒋᙱᑕᕈᓗᒑᓚᐅᖅᓯᒪᓐᓂᕋᒪ ᒥᑭᑦᑐᕈᓘᑉᓗᖓ. ᐃᓂᖁᓇᙱᓗᐊᕐᓂᕋᕐᓂᖅᖢᓂᐅᒃ. ᑕᐃᒪᙵᓂᓪᓕ 

ᓄᐊᕆᙱᑕᕆᒋᓕᖅᖢᓂᖓᓗ ᐊᕐᓇᕐᕕᒋᙱᑕᕆᓐᓇᓕᓚᐅᖅᓯᒪᕙᕋ. ᐱᑕᖃᕈᓐᓃᖅᑐᑯᓗᒃ ᑭᓯᐊᓂ 

ᐊᑦᑎᐊᕆᖦᖤᓕᕆᕙᕋ ᐊᒻᒪ ᐊᖓᔪᒋᓚᐅᖅᑕᒻᓂᒃ ᔫᓯᒥᒃ ᑲᑲᖕᒥᒃ ᐊᑎᖃᖅᖢᓂ. ᐅᑉᓗᒥ 7ᓂᒃ ᐅᑭᐅᖃᓕᕐᒪᑦ 

“ᐲᐱᓐᓈᖅ” ᓇᓪᓕᐅᕐᓂᖅᓯᐅᑦᑎᐊᕆᑦ ᐊᒻᒪ ᐃᖅᑲᐅᒪᓐᓇᕈᑎᒥᒃ ᓴᓇᔾᔪᑎᓚᐅᖅᓯᒪᖕᒥᖕᒪᖓ 4ᓂᒡᓘᓐᓃᑦ 

5ᓂᒡᓘᓐᓃᑦ ᐅᑭᐅᖃᖅᖢᓂ ᐅᓇᑕᕆᐊᖅᑐᓚᐅᓯᒪᔪᐃᑦ ᐃᖅᑲᐅᒪᔾᔪᑎᖏᓐᓂᒃ ᐅᑉᓗᒥ ᐊᑐᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᓯᔨ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  9 

 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ, ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

ᐊᕐᕕᐊᓂ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐊᕐᕕᐊᕐᒥᐅᑦ, ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᖅ. ᐅᖃᖅᑎᑦᓯᔨ, 

ᐊᕐᕕᐊᕐᒥᐅᑦ ᓯᕗᓪᓕᖅᐹᒥᒃ ᐃᖅᑲᐅᒪᕈᐊᖅᖢᒋᑦ ᐊᒃᓱᕈᕐᓇᖅᑐᒃᑰᕐᒪᑕ ᓇᒡᓕᒋᓪᓗᒋᑦ ᐃᓚᐃᓵᖅᑐᑦ.  

 

ᐅᖃᖅᑎᑦᓯᔨ, ᐅᑯᐊ ᓇᖕᒥᓂᖅ ᐱᓕᕆᕝᕕᓖᑦ ᐃᑲᔪᖅᑐᓐᓇᕆᓪᓚᕆᒃᑕᕐᒪᑕ ᐊᑕᐅᖄ ᐱᓕᕆᐊᒃᓴᓂᒃ ᓴᖅᑭᓱᕐᒪᑕ 

ᓄᓇᓕᐅᑉ ᐃᓗᐊᓂ ᐊᒻᒪ ᐱᕚᓪᓕᖅᑎᑦᓯᓱᖅᖢᑎᓪᓗ ᓇᖕᒥᓂᖅ ᐊᒃᓱᕈᕐᓂᑯᒥᖕᓄᑦ ᓇᑉᐸᐃᓪᓗᑎᒃ ᐱᓕᕆᕝᕕᖕᒥᑦ 

ᐊᒻᒪ ᐊᒡᓕᕙᓪᓕᐊᔭᕌᖓᑐ ᖁᕕᐊᓇᖅᑕᖅᖢᖏᓐᓂᓪᓗ. 

 

ᐅᑯᐊ ᖁᕕᐊᓱᖃᑎᒋᓱᐊᕋᒃᑭᑦ ᕿᔪᓕᕆᕝᕕᒃ ᑕᐃᓐᓇ ᓂᐅᕕᕐᕕᒃᑖᓵᖓ ᓄᑖᖅ ᐅᒃᑯᐃᖅᑕᐅᓂᖃᓚᕐᒪᑦ ᑕᒫᓂ 

ᐊᒃᑑᐸ 21ᖑᑎᖦᖢᒍ. ᑕᐃᒻᓇ ᓂᐅᕕᕐᕕᒃ Home Hardware−ᖑᓂᕋᖅᑕᐅᔪᖅ ᖃᑉᓗᓈᑐᑦ 

ᓂᐅᕕᕐᕕᑦᓯᐊᖦᖢᒥᐊ’ᔫᖕᒪᑦ ᑕᐃᒻᓇ ᓂᐅᕕᕐᕕᑐᖃᐅᓚᐅᖅᑐᖅ ᑕᑯᑉᓗᒍ ᑕᒪᒃᑯᐊ ᓂᐅᕕᐊᒃᓴᑦ ᑕᑯᒥᓇᖅᖢᑎᒃ, 

ᐊᖑᓇᓱᖕᓂᐅᑎᓂᒃ ᐊᑐᐃᓐᓇᖅᑕᖃᖅᖢᓂ. ᓂᕿᓂᒡᓗ ᐱᖁᑎᓂᒡᓗ ᓇᖕᒥᓂᖅ ᐃᒡᓗᕐᔪᐊᓕᒃᑎᒍᑦ 

ᐱᒋᐊᖃᖅᑕᓱᒐᑉᑎᓐᓂᒃ. 

 

ᐱᓕᕆᑎᑦᓯᓱᕐᒪᑕ ᒪ’ᓇᕈᐊᖅᖢᒋᑦ ᕿᔪᓕᕆᕝᕕᖕᒥᒃ ᓇᖕᒥᓂᖃᖅᑐᑦ ᐊᒻᒪᓗ ᐱᕚᓪᓕᖅᑎᑦᓯᓱᖅᖢᑎᒃ ᐊᕐᕕᐊᕐᒥᐅᓂᒃ 

ᐅᑯᐊᓗ ᕿᔪᓕᕆᕝᕕᖕᒥᐅᑦ ᐅᔾᔨᕆᑦᑕᖅᓯᒪᖃᑖᕋᒃᑭᑦ ᖃᓄᐃᓕᐅᖅᑐᖃᕌᖓᑦ, ᕼᐋᑭᓐᓇᐅᒑᖓᑦ, 

ᐃᖃᓪᓕᐊᕐᔪᐊᕐᓇᐅᒑᖓᓪᓘᓐᓃᑦ ᑮᓇᐅᔭᑎᒍᑦ ᐃᑲᔪᖅᑐᐃᖏᓐᓇᐅᔭᖅᑐᑦ ᐅᕝᕙᓘᓐᓃᑦ ᐱᖁᑎᑎᒍᑦ.  

 

ᑕᒪᓐᓇ ᑕᑯᔪᒥᓇᓪᓚᕆᒃᑕᕐᒪᑦ ᐊᒻᒪ ᑭᖑᓪᓕᖅᐹᒥᒃ ᐃᓕᑕᕆᓱᐊᖅᖢᒋᑦ ᑕᐃᒻᓇ ᓂᐅᕕᕐᕕᒃᑖᓵᖓ ᐃᒡᓗᕐᔪᐊᒃᓴᓂᒃ 

ᖄᖓᓂ ᓇᑎᖓᑕ 2ᖓᓂ ᐱᓕᕆᔨᑕ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑐᒐᐅᔪᐊᓪᓘᓂᐊᖅᑐᓂᒃ ᐃᒡᓗᕐᔪᐊᖅᑕᖃᑦ ᐃᓛᒃ 

ᐊᕕᒃᑐᖅᓯᒪᔪᓂᒃ ᓇᔪᒐᐅᔫᓪᓗᐊᖅᑐᓂᒃ ᐱᑕᖃᕐᒪᑦ ᑕᒪᓐᓇᓗ ᓇᖕᒥᓂᖅ ᐱᓕᕆᕝᕕᐊᑕᑎᒍᑦ ᓇᑉᐸᓚᐅᕐᒪᔾᔪᒃ 

ᐅᐱᒋᓱᐊᖅᖢᒋᑦ ᐃᓕᑕᕆᓱᐊᓚᐅᕋᒃᑭᑦ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᑉ ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᖅ ᓇᖏᖅᓯᔾᔪᑎᖃᖅᑐᖓ ᐅᖃᐅᓯᕆᔪᒪᓪᓗᒍ 

ᒥᐊᓕ ᐸᐸᑦᓯᐅᓚᐅᖅᑐᖅ. ᒪᐊᓕ ᐸᐸᑦᓯ ᐸᓐᓂᖅᑑᕐᒥ ᐱᕈᖅᓯᒪᔪᖅ ᐊᒻᒪᓗ ᐋᑐᕚᒥᐅᑕᐅᓚᐅᖅᑐᓂ. 

2017ᖑᑎᓪᓗᒍ ᕿᓂᖅᑕᐅᓕᔪᒻᒪᑦ ᓇᓂᔭᐅᒍᓐᓇᐃᓪᓕᒻᒪᑦ ᓇᓂᔭᐅᒍᓐᓇᐃᓪᓕᒻᒪᑦ ᐅᑭᐅᖃᖅᑐᓂ 39ᓂᒃ.  

 

ᐃᓚᒥᓄᑦ, ᐱᖃᑎᖏᓐᓄᑦ ᐸᓖᓯᒃᑯᓐᓄᑦ ᕿᓂᖅᑕᐅᓚᐅᖅᑐᖅ ᓇᓂᔭᐅᒍᓐᓇᕋᓂ. ᐊᒥᓱᓄᑦ ᑖᓐᓇ ᐊᕙᑦᑎᓐᓄᑦ 

ᐊᑦᑐᕐᓇᖅᓯᒪᔪᖅ, ᐃᒥᓱᓪᓗ ᕿᐊᔾᔪᑎᖃᖅᓯᒪᔪᑦ ᑕᒪᔅᓱᒥᖓ. ᑕᖅᑭᕆᓚᐅᖅᑕᑎᓐᓂ ᐊᕐᕌᒍᑦ ᑕᓪᓕᒪᑦ ᐊᓂᒍᕐᖓᑦ 

ᑎᒥᖓ ᓇᓂᔭᐅᓚᐅᖅᑐᖅ ᓴᓇᕕᐅᒐᓱᑦᑐᒥ ᐋᑐᕚᒥ. 

 

ᑖᓐᓇ ᓇᓂᔭᐅᓂᖓ ᐋᓐᓂᐊᓇᒃᑲᓂᖅᑐᖅ ᑭᓯᐊᓂᑦᑕᐅᖅ ᐃᓚᒥᓄᑦ ᐊᔅᓲᔫᔮᕐᓇᖅᑕᕆᕗᖅ ᓇᓂᔭᐅᓂᖓᓂᒃ. ᑖᓐᓇ 

ᐃᖅᑲᐅᒪᓪᓗᒍ ᓇᓪᓕᒋᔭᐅᓂᕆᓚᐅᖅᑕᖓᓗ ᖃᑕᕐᖑᑎᒥᓄᑦ, ᕿᑐᕐᖓᖏᓐᓄᓪᓗ. ᑖᓐᓇ ᒥᐊᓕ ᔭᒐᐃᔭᐅᓯᒪᓂᖓ 

ᐊᖏᔫᒻᒪᑦ ᐅᕙᑦᑎᓐᓄᑦ ᐊᒻᒪᓗ ᐃᓕᓴᕆᓪᓗᒍ ᐊᕐᓇᐃᑦ ᐊᑦᑕᓇᖅᑐᒦᓐᓂᖏᓐᓂᒃ ᓇᒥᑐᐃᓐᓇᖅ ᐱᓗᐊᖅᑐᒥᒃ 

ᓄᓇᖃᖅᑳᖅᓯᒪᔪᑦ. ᐊᑦᑐᖅᑕᐅᓯᒪᔪᑦ ᑕᒪᔅᓱᒧᖓ ᐃᒥᓱᐊᓘᒻᒪᑕ.  

 

ᑭᒡᒐᖅᑐᐃᔨᐅᓪᓗᖓ ᒪᓕᒐᓕᐅᖅᑎᐅᓪᓗᖓᓗ ᐸᓐᓂᖅᑑᕐᒧᑦ ᐊᒻᒪᓗ ᑎᒃᑯᐊᖅᑕᐅᓯᒪᓂᕋ ᐊᕐᓇᓄᑦ ᑖᓐᓇ 

ᔭᒐᐃᔭᐅᓯᒪᔪᓄᑦ, ᐃᓄᐊᖅᑕᐅᓯᒪᔪᓄᑦ ᐊᕐᓇᓄᑦ, ᓱᕈᓯᕐᓄᑦ, ᐃᓐᓇᕐᓄᓪᓗ ᐊᒥᓲᓂᖅᐹᖑᒻᒪᑕ ᑲᓇᑕᒥ 

ᐊᑦᑐᖅᑕᐅᓯᒪᔪᑦ ᑕᒪᔅᓱᒧᖓ. 

 

ᑖᓐᓇ ᓇᖏᖅᓯᔾᔪᑎᒋᔭᕋ ᐃᖅᑲᐅᒪᓪᓗᒍ ᐊᒻᒪᓗ ᐃᓚᖏᑦ ᐱᓗᐊᖅᑐᒥᒃ ᐊᖏᕈᑎᖃᕆᐊᖃᙱᓂᑦᑎᓐᓂᒃ, 

ᒪᓂᑐᐃᓐᓇᕆᐊᖃᙱᓂᑦᑎᓐᓂᒃ ᐋᓐᓂᖅᑕᐅᕙᑦᑐᓂᒃ ᐊᕐᓇᓄᑦ ᓇᒥᑐᐃᓐᓇᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 127 - 6(2): ᐊᐅᔭᒃᑯᑦ ᐊᕐᕙᒐᓱᓚᐅᖅᑐᑦ ᐃᒡᓗᓕᖕᒥᐅᑦ ᐊᖑᓇᓱᒃᑎᖏᑦ 

(ᖁᐊᓴ)  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᓯᕗᓪᓕᕐᒥᒃ ᐸᖕᓂᖅᑑᕐᒥᐅᑕᐃᑦ ᐃᓱᒪᒋᑦᑎᐊᖅᐸᒃᑲ 

ᐱᓗᐊᖅᑐᒥᒃ ᐃᓚᖏᑦ ᑕᐃᒃᑯᐊ. 

 

ᐃᒡᓗᓕᖕᒥᐅᑦ ᑕᒡᕙᓃᑦᑐᑦ ᑐᙵᓱᑦᑎᐊᕆᑦᑎ. ᐅᖃᖅᑎᑦᑎᔨ, ᐅᖃᐅᓯᖃᕈᒪᒐᒪ ᐊᐅᔭᖅ ᐊᑐᓚᐅᖅᑐᒥᒃ ᐅᐱᒋᓪᓗᒋᑦ 

ᐊᖑᑏᑦ ᖃᓄᑐᐃᓐᓇᖅ ᐃᑲᔪᖅᑎᒌᒋᐊᕌᖓᒥᒃ ᐊᔪᙱᑦᑎᐊᖃᑦᑕᕐᒪᑕ. ᐊᐅᔭᖅ ᐋᒐᓯ 7ᖑᑎᓪᓗᒍ ᐅᒥᐊᓂᒃ 

ᑕᓪᓕᒪᓂᒃ ᐃᑲᔪᖅᑎᒌᒃᖢᑎᒃ ᐃᓕᓐᓂᐊᖅᑎᖃᑦᑕᐅᑎᕙᓪᓕᐊᓪᓗᑎᒡᓗ 20ᐅᔪᑦ ᐊᖑᑏᑦ ᑲᑐᔾᔨᓪᓗᑎᒃ 

ᐊᕐᕙᒍᓐᓇᓚᐅᕐᒪᑕ. 

 

ᑕᒪᓐᓇ ᐊᕐᕙᒍᓯᕐᓂᖅ ᓱᓕ ᐃᓕᓐᓂᐊᖅᑕᐅᕙᓪᓕᐊᖕᒪᑦ ᒪᒃᑯᒃᑐᓄᑦ ᖁᕕᐊᒋᕙᕋ ᐊᒻᒪ ᐱᓗᐊᖅᑐᒥᒃ 

ᓄᓇᖅᑲᑎᒥᖕᓂᒃ ᐅᓄᖅᑐᓂᒃ ᓂᕆᑎᑦᑎᔪᓐᓇᖃᑦᑕᕐᒪᑕ ᑲᑐᔾᔨᔭᕌᖓᒥᒃ. ᐊᑏ, ᑎᓕᐅᒃᑲᓐᓂᖅᐸᒃᑲ, 

ᑕᐃᒪᓐᓇᐃᓕᐅᒃᑲᓐᓂᕐᓕᑦ ᑲᑐᔾᔨᖃᑎᒌᑦᑎᐊᖃᑦᑕᒃᑲᓐᓂᕐᓕᑦ, ᑕᒪᓐᓇ ᑳᓐᓇᖕᓂᖅ ᒥᑭᓐᓂᖅᓴᐅᔪᓐᓇᕐᓂᐊᕐᒪᑦ 

ᐃᑲᔪᖅᑎᒌᑦᑎᐊᕈᑎᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 6(2): ᐆᒻᒪᖃᑦᑕᓲᑦ ᓄᕕᐱᕆᒥ ᐊᑦᑎᖅᑕᖅ ᒨᕙᒻᐸ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ ᐳᓛᕆᐊᖅᓯᒪᔪᐃᑦ. 

ᓄᓇᕗᒻᒥᐅᑕᐃᓪᓗ ᑕᑯᕋᓐᓈᖅᑐᐃᑦ.  

 

ᐅᖃᖅᑎ, ᓄᕕᐱᕆᐅᓕᕋᐃᒻᒪᑦ ᐱᒻᒪᕆᐊᓘᖃᑦᑕᕐᖓᑦ ᑕᖅᑭᐅᓪᓗᓂ ᐊᖑᑎᓄᑦ. ᓯᓚᕐᔪᐊᓕᒫᒥᑦ ᓄᓇᕐᔪᐊᓕᒫᒥᑦ 

ᓄᓇᕗᒻᒥᓗ. ᐊᖑᑏᑦ ᑕᐃᒪ ᓂᓪᓕᐊᒐᑎᒃ ᐋᓐᓂᐊᕗᑦ. ᑖᓐᓇ ᐃᓚᒋᔭᐅᒻᒪᑦ ᐃᓛᒃ ᐊᖑᑕᐅᒐᓱᓐᓂᕐᒧᑦ. ᓅᕕᐱᕆᒥ 

ᓅᕕᐱᕆ ᓴᖅᑭᖅᑕᐅᓚᐅᖅᓯᒪᒻᒪᑦ ᐊᐅᓚᓂᐅᔪᖅ ᐊᖑᑏᑦ ᐃᓱᒪᖏᑦ ᐊᒻᒪᑦᑕᐅᖅ ᖃᓄᕈᓘᔭᖅ ᐋᓐᓂᐊᕆᓲᖏᑦ 

ᐊᖑᑏᑦ ᐃᓱᒪᒋᔭᐅᒍᓐᓇᖃᑦᑕᓂᐊᕐᖓᑕ.  

 

ᐅᖃᖅᑎ, ᐃᑲᔪᖅᓯᖃᑦᑕᖅᓯᒪᒐᓗᐊᖅᑐᖓ ᑕᑯᔅᓴᐅᓂᖅᓴᐅᓪᓗᖓ ᑭᓯᐊᓂ ᐅᓪᓛᕐᓕ ᐆᖏᔭᖅᑐᐊᓘᓕᖅᑲᐅᒻᒥᒐᒪ 

ᐃᓱᒪᓇᖓ.  

 

ᐅᖃᖅᑎ, ᐅᐱᒋᒍᒪᕙᒃᑲ ᐊᖑᑎᓕᒫᑦᑎᐊᑦ ᐊᑲᔪᖅᓰᔪᑦ ᐅᒥᑖᖅᑐᑎᒃ, ᖁᔭᓕᕙᒃᑲᑦᑕᐅᖅ ᐱᖃᑕᐅᒐᓱᐊᖅᓯᒪᒻᒪᑕ 

ᓅᕕᐱᕆᒥ ᐱᓕᕆᑎᓪᓗᑕ ᑮᓇᐅᔭᓂᓪᓗ ᓄᐊᓴᐃᖃᑦᑕᖃᑕᐅᓪᓗᑎᒃ ᐊᖑᑏᑦ ᐱᓪᓗᒋᑦ. ᐊᖑᑏᑦ ᐱᔾᔪᔾᔭᐅᓪᓗᑎᒃ. 

ᐊᖑᑎᓕᒫᑦᑎᐊᑦ ᐅᕙᓂ, ᐄ, ᒪᑭᒋᐊᖁᕙᒃᑲ, ᐊᓪᓗᕆᐊᖁᕙᒃᑲ ᒪᓕᔅᓱᐊᕋᔅᓴᑦᑎᐊᕙᐅᓗᑎᒃ ᐃᓅᓯᖏᑦ ᐊᓯᖏᓐᓄᑦ 

ᐊᖑᑎᐅᖃᑎᖏᓐᓄᑦ ᐊᖑᑎᐅᖃᑎᖏᓪᓗ ᓂᓪᓕᐊᔾᔫᒥᖃᑦᑕᖁᓗᒋᑦ ᐅᖃᐅᑎᖃᑦᑕᕐᓗᒋᑦ ᐃᓱᒫᓗᒋᔭᒥᓂᒃ.  

 

ᑕᐃᒪᓐᓇ ᐃᓱᓕᖁᓇᓛᕋᓗᐊᕐᖓᑦ ᐃᓛᒃ. ᐊᖑᑎᐅᓱᒋᑲᒻᒪᓐᓂᐊᓗᒃ. ᖁᔭᓐᓇᒦᕈᒪᕙᒃᑲ ᑕᐃᒃᑯᐊᓕᒫᑦᑎᐊᑦ 

ᐅᒥᑖᕋᓱᑲᐃᓐᓇᖅᑐᐃᑦ, ᑲᔪᖏᖅᓴᖃᒃᑲᑦᑕᐅᖅ ᓄᓇᕗᒻᒥᐅᑕᓕᒫᑦᑎᐊᑦ ᐃᑲᔪᖅᓰᖁᓪᓗᒋᑦᑕᐅᖅ ᓄᐊᓴᐃᔪᓄᑦ 

ᑐᓂᓯᖃᑦᑕᕋᔅᓯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᑲᑎᒪᔾᔪᑎᔅᓴᓂ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕᒋᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 181 - 6(2): ᐊᓯᐅᔾᔭᐃᖅᓯᒪᔪᖅ ᑮᓇᐅᔭᓕᐅᕈᑎ ᐊᖅᐸᓯᓛᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐃᓚᒋᐊᓯᒍᒪᓪᓗᖓ 

ᑭᐅᔾᔪᑎᒋᔪᔭᓐᓂᒃ ᐊᒃᑑᐸ 27, 2022ᖑᑎᓪᓗᒍ.  

 

ᐊᐱᖅᓱᖅᑕᐅᓚᐅᖅᑎᓪᓗᖓ ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓᓄᑦ, ᐋᑕᒻ ᓚᐃᑦᓯᑑᓐ. 2022ᖑᑎᓪᓗᒍ 

ᖃᑦᑎᐅᓂᖏᑦ ᓂᖃᐃᓲᑎᑖᖃᑦᑕᖅᑐᐃᑦ ᐃᑲᔫᓯᐊᖅᑖᖃᑦᑕᖅᑐᑦ ᐃᖃᓗᓐᓂ 593ᖑᖃᑦᑕᓚᐅᖅᑐᐃᑦ. 368 

ᐊᖏᕐᕋᒥ ᐊᖓᔪᖅᑳᕆᔭᐅᔪᐃᑦ, 35 ᓄᓕᐊᕆᔭᐅᔪᐃᑦ ᐅᐃᒋᔭᐅᔪᐃᓪᓘᓐᓃᑦ ᐊᒻᒪᓗ 190 ᕿᑐᕐᖓᕆᔭᐅᔪᐃᑦ. 

ᑖᒃᑯᐊ ᐅᓂᒃᑳᓕᐊᕆᖃᑦᑕᖅᑕᕗᑦ ᐱᓕᕆᐊᕆᒐᑦᑎᒍᑦ ᒫᑦᓯ 2023ᒥ ᐱᔭᕇᕐᕕᔅᓴᓖᑦ.   

 

ᐅᖃᖅᑎ, ᐱᓕᕆᕕᒐᐅᓇ ᐃᓚᓕᐅᔾᔨᓂᐅᓴᙱᑦᑐᖅ ᐃᓪᓗᒨᖅᑕᐅᖃᑦᑕᖅᑐᓂ, ᓂᖃᐅᓲᑎᔅᓴᑖᖑᖃᑦᑕᖅᑐᓄᑦ 

ᐃᑲᔫᓯᐊᖑᖃᑦᑕᖅᑐᓄᓪᓘᓐᓃᑦ ᐅᕝᕙᓘᓐᓃᑦ ᐊᔾᔨᒌᒥᒃ ᑮᓇᐅᔾᔭᓴᑎᑦᑎᓂᕐᒥᒃ. ᐊᑕᖏᐸᓗᑦᑐᑎᒃ ᐃᓪᓗᒧᑦ 

ᐃᑲᔫᑎᔅᓴᐃᑦ ᐃᑲᔫᓯᐊᖃᑦᑕᖅᑐᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᑕᐅᕙᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐳᓛᕐᕕᖓᓄᑦ ᐸᓐᓂᖅᑑᑉ 

ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᒃᑲᓐᓂᕈᓐᓇᕋᕕᖓ, ᓇᖏᖅᓯᔾᔪᑎᖃᖅᑐᖓ ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᑕᕝᕙᓂ ᐱᓇᓱᐊᕈᓯᕐᒥ ᐊᕐᕌᒍᑕᒫᖅᓯᐅᑎᖏᓐᓂᒃ 

ᑲᑎᒪᓂᖃᕐᖓᑕ. ᑖᒃᑯᐊ ᑕᕝᕙᓂ ᑲᑎᒪᕕᒻᒦᑦᑐᑎᒃ.  

 

ᑐᙵᓱᑦᑎᑕᐅᑦᑎᐊᖁᕙᒃᑲ ᑖᒃᑯᐊ ᐊᓪᓚᕕᒻᒥ ᑐᑭᒧᐊᒃᑎᑦᑎᔨᖓ ᑲᐃᑦ ᒪᒃᓚᐅᑦ, ᓇᖏᖅᓯᖃᑦᑕᕐᓂᐊᖅᑯᓯ ᐊᑎᖅᓯ 

ᑕᐃᒐᐃᒍᒃᑭᑦ. ᑲᓚᐅᕋ ᐃᕙᓕᒃ, ᒪᐊᓕ ᐊᖅᐸᓕᐊᓗᒃ, ᐋᒻᐳ ᐊᒡᓅᒃᑲᖅ, ᔫᑭᐸ ᑰᑦᑎᖅ, ᐊᒻᒪ ᑲᐃᑎ ᒪᐃ ᑕᓐᕗᑦ 

ᐊᓇᕈᐊᖅ. ᒪᒥᐊᓇᖅᑑᕋᓗᐊᖅ ᐃᓚᖏᑦ ᑎᑭᒍᓐᓇᓚᐅᙱᒻᒪᑕ ᑎᓴᒪᑦ ᐊᓄᕆ ᐱᔾᔪᑎᒋᓪᓗᒍ. ᑕᐃᒃᑯᐊ ᑕᕝᕙᓂ 

ᐳᓛᕆᐊᓛᖅᑐᔅᓴᐅᕗᑦ ᐊᑲᐅᓈᓕᖅᐸᑦ ᑭᓯᐊᓂ. ᑖᒃᑯᐊ ᑐᙵᓱᑦᑎᑕᐅᑦᑎᐊᖁᕙᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᑲᑎᒻᒪᕐᔪᐊᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. 

ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᓪᓚᕆᑉᐳᖓ ᓂᑯᕕᒍᓐᓇᕋᒪ ᑖᒃᑯᐊᕌᐲᑦ ᐊᕐᓇᐃᑦ 

ᐃᓕᓴᕆᒍᓐᓇᕋᒃᑭᑦ ᐅᕙᓂ ᑲᑎᒻᒪᕐᔪᐊᕐᕕᑦᑎᓐᓃᑦᑐᑦ. ᐊᑕᖏᑦᑎᐊᖅᑐᒋᑦ ᑖᒃᑯᐊ ᐱᖃᑎᒋᒐᒃᑭᑦ 

ᐃᖅᑲᓇᐃᔭᖃᑎᒋᓚᐅᖅᓯᒪᓪᓗᒋᓪᓗ ᐅᐱᒋᓪᓗᒋᑦ ᔫᑭᐸ ᑰᑦᑎᖅ, ᑮᓇᐅᔾᔮᓴᓄᑦ ᐃᑲᔪᖅᑎᐅᖃᑕᓚᐅᖅᓯᒪᒻᒥᔪᒍᑦ. 

ᒥᐊᕆᓗᑦᑕᐅᖅ ᐊᑦᕌᒍᒐᓚᑲᓪᓚᓐᓂᒃ ᐃᖅᑲᓇᐃᔭᖃᑎᒌᓚᐅᖅᓯᒪᒻᒥᒐᓐᓄᑦ ᐱᕙᓪᓕᐊᑎᑦᑎᔪᐊᓘᔪᔪᒍᑦ. ᐊᒻᒪᓗ 

ᔫᑭᐹᑦᑕᐅᖅ ᐱᖃᑎᐊᓗᒋᒻᒥᒐᒃᑯᑦᑕᐅᖅ.  

 

ᑭᐊᑎ ᒪᐃᓐ ᑕᒻᐴᑦ ᐊᓇᕈᐊᖅ, ᑖᓐᓇᑦᑕᐅᖅ ᓂᕈᐊᖅᑎᒋᓯᒪᒻᒥᔭᕋᑦᑕᐅᖅ ᐃᓅᓱᑦᑑᓪᓗᓂᑦᑕᐅᖅ ᑕᐃᒫᒃ 

ᐊᓐᓂᕆᔭᕕᔾᔪᐊᕌᓗᒐ, ᐱᓐᓇᕆᔭᕋ. ᑭᖑᓪᓕᖅᐹᖅ ᒥᑭᓛᖑᓇᓂ ᐊᕐᓇᖅ ᐅᕙᓐᓂᒃ ᐊᔾᔭᖅᓯᖃᑦᑕᓚᐅᖅᓯᒪᔪᖅ 

ᐊᕐᕌᒍᒐᓛᓗᓐᓂᒃ, ᐃᓐᓇᐅᓗᐊᓕᕋᒪ ᐊᒫᖅᑕᐅᒍᓐᓇᐃᓪᓕᒐᒪ ᑭᓯᐊᓂ ᐊᒫᕈᓐᓃᓚᐅᖅᓯᒪᒑᖓ ᓯᐊᕋ ᐃᕙᓕᒃ. 

ᐃᕚᓕᒃ, ᑕᐃᒫᒃ ᑕᐃᔭᐅᓲᖑᕙᓪᓚᐃᔪᖅ ᐃᖃᓗᑦᑑᑦᑎᐊᕐᒥ. ᑐᓐᖓᓱᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ. ᐊᕐᕕᐊᑦ ᓂᒡᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᑎᔨᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐃᓕᑕᖅᓯᒐᔪᓗᐊᓐᖏᓐᓇᒪ. ᑖᒃᑯᐊ ᐃᓕᓴᕆᕗᒪᔭᒃᑲ 

ᖁᓪᓕᖅ ᐊᕐᓇᐃᑦ ᓄᓇᕗᒻᒥ ᑲᑎᒪᔨᕐᔪᐊᖏᑦ, ᐱᓗᐊᖅᑐᒥᒃ ᑲᐃᑦ ᒪᒃᑲᓚᐅᑦ. ᐃᓅᓯᖃᖅᖢᖓ ᐊᓯᐊᓂᒃ 

ᓯᕗᓕᐅᖅᑎᐅᓪᓗᖓ ᓄᓇᕗᒧᑦ, ᑖᓐᓇ ᑐᓴᐅᒪᔪᓕᕆᔨᒋᓚᐅᖅᑕᕗᑦ. ᐱᓕᕆᒃᑲᐅᓚᐅᖅᑐᖅ ᐊᒃᓱᕈᒃᑲᓚᐅᖅᑐᖅ ᐊᒻᒪ 

ᑐᑭᒧᐊᒃᑎᑦᓯᒋᔭᐅᓪᓗᓂ ᐊᕐᓇᐃᑦ ᑲᑎᒪᔨᕐᒧᐊᖏᓐᓄᑦ. ᑖᓐᓇ ᐱᓕᕆᓪᓗᐊᕐᓂᐊᖅᑐᖅ ᐱᓕᕆᒃᑲᐅᖕᒪᑦ 

ᐊᒃᓱᕈᒃᑲᐅᓂᖓᓄᑦ ᖁᓪᓕᒃᑯᑦ ᐃᑯᒪᖓᑦ ᖃᐅᒻᒪᕆᖕᓂᐊᖅᑐᑯᓗᒃ. 

 

>>ᐃᒡᓚᖅᑐᑦ 

 

ᓄᖅᑲᓱᐃᑦᑑᓂᖓ ᑖᒃᑯᐊ ᐱᓕᕆᒃᑲᐅᔪᒥᒃ ᐱᓕᕆᔨᑖᑦᓯᐊᖅᑐᐃᑦ. ᐃᖅᑲᓇᐃᔭᖅᑎᑖᑦᑎᐊᖅᑐᐊᓗᐃᑦ ᖁᓪᓕᒃᑯᑦ 

ᑲᑎᒪᔨᖏᑦ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒻᒪᕝᕕᖕᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᑲᑎᒻᒪᕝᕕᐅᑉ ᐃᓗᐊᓄᑦ. 

ᖃᒪᓂᑦᑐᐊᖅ ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᑦᑕᐅᖅ ᑕᒡᕙᓂ ᐳᑭᖅᑕᓕᖕᓂᑦ 

ᐊᖓᔪᖅᑳᖅ ᐊᓐᓄᕉ ᐸᓛᒃᑲᑕᐅ, ᓄᑖᖅ. ᐃᖅᑲᓇᐃᔭᖅᓯᒪᔭᖏᑦ 32 ᐊᕐᕌᒍᑦ ᐳᑭᖅᑕᓕᐅᓯᒪᔪᖅ. ᐳᑭᖅᑕᓕᐅᓪᓗᓂ 

ᓄᓇᓕᕋᓛᓂᑦ ᓂᐅᐸᐅᓐᓛᓐᒥ, ᓛᐸᑐᐊᒥ, ᐊᖏᔪᐸᐅᔪᐃᑦ ᓄᓇᓖᑦ ᕗᕆᑎᔅ ᑲᓛᒻᕕᐊᒥ. ᐅᒃᐱᕈᓱᒃᑐᖅ ᓄᓇᓖᑦ 

ᓯᕗᓪᓕᐅᑎᓗᒋᑦ ᓄᓇᕗᒻᒥᐅᓪᓗ ᒪᒥᓴᕐᓂᕐᒥᓪᓗ ᐳᑭᖅᑕᓖᓪᓗ ᐃᓄᐃᓪᓗ. ᑖᒃᑯᐊ ᒪᓕᒐᓕᐅᖅᑏᑦ 

ᑐᓐᖓᓱᒃᑎᒋᖃᑎᒋᓚᕗᑦ ᐊᓐᓄᕉ ᐸᓛᑲᑕᐅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒻᒪᕝᕕᖕᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ. ᐃᖃᓗᑦᑑᑦᓯᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᓐᖓᓱᖁᕙᕋ ᐳᑭᖅᑕᓕᒃᑯᑦ ᐊᖓᔪᖅᑳᖓ ᐊᒻᒪ 

ᐊᕐᓇᐃᑦ ᖁᓪᓖᑦ ᑲᑐᔾᔨᖃᑎᒌᖏᑦ. ᐊᒻᒪ ᑕᐃᔪᒪᓪᓗᒍ ᑭᓕᐅ ᐃᕙᓕᒃ. ᑖᓐᓇ ᐊᑯᓂ ᐃᓅᓯᕋᓂᒃ ᖃᐅᔨᒪᓯᒪᒐᒃᑯ 

ᐱᓕᕆᒃᑲᐅᓪᓗᓂ ᑖᒃᑯᐊ ᑲᑎᒪᔩᑦ ᓂᕆᐊᖕᓂᖃᑦᓯᐊᖅᑐᖓ ᐱᓕᕆᓂᕆᓂᐊᖅᑕᖏᓐᓂᒃ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒻᒪᕝᕕᖕᒧᑦ. ᐊᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᒪᓂᕋᔭᒃ ᒥᔅᑕ ᓚᐃᑦᓯᑑᓐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 197 - 6(2): ᐊᑐᕈᓐᓇᐃᓪᓕᓂᖓ ᒐᕙᒪᒃᑯᑦ ᑎᑎᕋᕐᕕᖓ ᐅᖅᓱᖅᑑᕐᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᑐᕌᕐᓂᐊᖅᑐᑦ ᑐᓴᐅᒪᖃᑦᑕᐅᑎᓂᕆᔨᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᖃᖅᖢᓂ ᑭᖑᕝᕕᖅᑕᐅᓂᐊᕐᒪᖔᑦ ᑎᑎᕋᕐᕕᒃ ᐅᖅᓱᖅᑑᕐᒥ, ᑕᐃᓐᓇ ᐃᑭᓚᐅᖅᑐᖅ.  

 

ᐅᖃᖅᑎ, ᑖᒃᑯᐊ ᒫᑦᓯ 2022 ᓄᓇᕗᑦ ᒐᕙᒪᒃᑯᖏᑦ ᐅᖅᓱᖅᑑᕐᒥᒃ ᐃᑭᓚᐅᖅᓯᒪᖕᒪᑦ ᓄᖑᖦᖢᓂ. ᑖᓐᓇ 

ᑐᑦᑕᕐᕕᐅᓪᓚᕆᓚᐅᕐᒪᑦ ᑖᕙᓂ ᕿᑎᕐᒥᐅᓄᑦ ᐱᕕᒡᒧᐊᕆᔭᐅᓚᐅᕐᒪᑦ ᓚᐃᓴᓐᑖᕐᕕᐅᓪᓗᓂ, ᒪᓕᒐᓕᕆᕕᐅᓪᓗᓂ, 

ᑎᑎᕋᕐᕕᐅᓪᓗᓂ, ᐃᖅᑲᖅᑐᐃᕕᒃᑯᑦ ᑲᒪᒋᔭᐅᖃᑦᑕᖅᑐᐃᑦ ᑎᑎᕋᕐᕕᖓᓪᓗᓂᐅᒃ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᓐᓇ ᑎᑎᕋᕐᕕᒃᓴᖅ ᑖᓐᓇ ᐱᓪᓗᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᐊᐱᕆᔪᓐᓇᕐᒪᑦ. ᐅᖅᓱᖅᑑᕐᒥ 

ᓄᓇᕗᑦ ᒐᕙᒪᒃᑯᑦ, ᐅᖅᓱᖅᑑᑉ ᐃᒡᓗᖓᑦ ᐃᑭᓚᐅᖅᑎᓪᓗᒍ ᓄᓇᓕᒃ ᔭᒐᐃᓪᓚᕆᓚᐅᖅᑐᖅ ᑕᒪᒃᑯᓄᖓ 

ᒐᕙᒪᒃᑯᓐᓂ ᐱᓕᕆᖃᑦᑕᖅᑐᓄᑦ, ᑎᑎᕋᖃᑦᑕᖅᑐᐃᓪᓗ, ᐋᖅᑭᒃᓱᐃᖃᑦᑕᖅᑐᐃᑦ ᖃᕆᑕᐅᔭᐃᑦ ᐊᖅᑯᑎᖏᓐᓂᒃ 

ᓄᓇᓕᖕᒧᑦ ᐱᔭᕆᐊᑐᐊᓪᓚᓚᐅᕐᒪᑦ. ᐃᒡᓗ ᐃᓇᖏᕈᑎᒃᓴᖓᓗ ᑖᓐᓇ ᓱᓕ ᐃᓱᒪᓕᐅᕈᑕᐅᓯᒪᓐᖏᑦᑐᖅ. ᒫᓐᓇ 

ᐅᖃᕈᓐᓇᖅᑐᖓ ᓄᓇᕗᑦ ᒐᕙᒪᒃᑯᖏᑦ ᐱᒋᓐᖏᒻᒪᔾᔪᒃ ᓇᓪᓕᐅᒃᑯᒫᑦ ᐋᖅᑭᒃᓯᒪᓂᖏᑦ ᓴᓇᔭᐅᓂᖓᓗ ᓄᑖᖅ 

ᐃᓇᖏᖅᑐᒃᓴᖅ ᑕᒪᓐᓇ ᓴᓇᔭᐅᒋᐊᖃᕋᔭᖅᑐᖅ ᑕᐃᒃᑯᓄᖓ ᓇᖕᒥᓂᖃᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᑎᑎᕋᕐᕖᑦ ᒐᕙᒪᒃᑯᓐᓄᑦ ᔭᒐᐃᓪᓚᕆᐅᓚᐅᖅᑐᑦ ᐃᑭᑎᓪᓗᒍ. 

ᑖᒃᑯᐊᓗ ᐱᔨᑦᓯᕋᖅᑎᓪᓗᐊᑖᓗᐃᑦ ᓄᓇᓯᐅᑎᓄᑦ ᓚᐃᓴᓐᓯᑖᖅᑎᑦᑎᔨᒃᑯᑦ ᐃᔨᑦᑎᕋᖅᑏᑦ, ᐃᖅᑲᖅᑐᐃᕐᕕᒃᑯᑦ 

ᑲᒪᒋᔭᐅᖃᑦᑕᖅᑐᓄᓪᓗ ᐱᔨᑦᑎᕌᖅᑎᒃᑯᑦ ᑎᑎᕋᕐᕕᖓᓪᓗ. ᐊᐱᕆᔪᒪᓪᓗᖓ ᑖᒃᑯᐊ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ ᕿᓂᖅᓯᒪᑦᑎᐊᓕᕋᓗᐊᕐᒪᖔᑕ ᑖᒃᑯᐊ ᐊᓯᖏᓐᓂᒃ ᐃᓂᒃᓴᒥᒃ ᐱᑕᖃᕐᒪᖔᑦ ᐅᖅᓱᖅᑑᕐᒥᒃ ᑖᒃᑯᐊ 

ᐱᔨᑦᓯᕋᕈᑕᐅᔪᑦ ᑲᔪᓯᔪᓐᓇᖁᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐄ. ᑖᒃᑯᐊ ᓄᓈᓂᒃ ᐊᑐᖅᑐᐊᖃᑦᑕᖅᑐᐃᑦ ᐊᑐᖅᑐᐊᒐᕐᒥᒃ ᓇᔪᒐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᐅᖅᓱᖅᑑᕐᒥ ᑎᑎᕋᕐᕕᖃᖁᓪᓗᒋᑦ ᑐᒡᒐᓕᐊᓂᒃ ᓇᑎᐊᓃᑦᑐᑦ, ᒪᕐᕉᖕᓂᒃ ᓇᑎᖃᖅᑐᒥᒃ ᑖᒃᑯᐊ 

ᐃᓂᖃᕈᓐᓇᕐᓂᐊᖅᑐᐃᑦ ᐱᔭᕆᐊᑭᓛᖑᔪᒥᒃ ᓴᓇᒋᐊᖃᓚᐅᕐᒪᑦ. ᑖᓐᓇ ᐊᑐᐃᓐᓇᐅᑎᑕᐅᖕᒪᑦ ᔫᓐᒥ ᑖᓐᓇ 

ᐊᑐᖅᑕᐅᔪᓐᓇᖁᓗᒍ ᐃᒡᓗᕐᔪᐊᖅ ᐃᓇᖐᓂᐊᖅᑐᖅ ᓴᓇᔭᐅᓯᒪᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᓇᕗᒻᒥᐅᑦ ᐃᓱᒫᓘᑎᖃᕐᒪᑕ ᑖᓐᓇ ᖃᓄᖅ ᐱᔭᐅᓚᐅᕐᒪᖔᑦ 

ᐊᑐᖅᑐᐊᖅᑕᐅᒃᑲᓐᓂᕆᐊᖃᓕᖅᑐᖅ ᑎᑎᕋᕐᕕᒃ, ᖃᓄᖅ ᐱᓚᐅᕐᒪᖔᑕ ᐊᖏᕈᒻᒥᒃ ᑕᐃᑲᓂ ᓴᓇᓂᕐᒥᒃ 

ᐊᖏᕈᑎᓕᐅᕈᑎᖃᕐᓂᕐᒥᒃ ᑖᓐᓇ ᐊᑭᐊᓗᐊ, ᖃᓄᕐᓗ ᐊᑭᓕᐅᑎᒋᔪᕐᓗ ᖃᑉᓯᓂᒃ ᐱᖕᒪᖔᑦ ᐊᓯᖏᓪᓗ 

ᐃᓱᒪᒋᔭᒃᓴᐅᓚᐅᖅᑐᐃᑦ ᐊᑐᐃᓐᓇᐅᓚᐅᕐᒪᖔᑕ ᓲᕐᓗ ᑖᒃᑯᐊ ᒪᔪᕋᐅᑎᓂᒃ, ᒪᔪᕐᓂᖅ ᐊᔪᖅᑐᐃᑦ ᐃᓱᒪᒋᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒃᑯᓐᓄᑦ ᓄᓇᓕᖕᓄᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  14 

 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᑐᑭᓯᑦᓯᐊᕈᒪᔭᕗᑦ ᖃᐅᔨᑦᑎᐊᕐᓗᑎᒃᑯᓪᓗ 

ᑖᓐᓇ ᓄᑖᒃᓴᖅ ᐊᐱᖅᑯᑎᒋᔭᖓ. ᑖᒃᑯᐊ ᒐᕙᒪᒃᑯᓐᓄᑦ ᐱᒋᓐᖏᓐᓇᑦᑎᒍ. ᑖᓐᓇ ᐅᕙᒍᓪᓕ ᑲᒪᒋᓐᖏᑕᕗᑦ ᑭᓯᐊᓂ 

ᑖᒃᑯᐊ ᒫᓐᓇ ᓴᓇᔭᐅᓂᐊᖅᑐᖅ ᐊᔾᔨᒋᓂᐊᖅᑖ ᔭᒐᐃᔭᐅᓚᐅᖅᑑᑉ ᑖᒃᑯᐊ ᖃᓄᐃᑦᑑᓂᐊᕐᒪᖔᑦ ᐃᑭᓚᐅᖅᑎᓪᓗᒍ 

ᑖᒃᑯᐊ ᐋᖅᑭᒃᓱᕈᑎᔭᕆᐊᖃᕐᓂᐊᕐᒪᑦ ᓄᓇᓕᑦ ᐃᓱᒪᒋᓪᓗᒍ ᑖᒃᑯᐊᓗ ᐱᔨᑦᓯᕋᖅᑏᑦ ᑎᑎᕋᕐᕕᖕᒥᒃ ᑲᒪᒋᔭᖃᖅᑐᐃᑦ 

ᐅᖅᓱᖅᑑᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 198 - 6(2): ᐃᑲᔫᓯᐊᖃᑦᑕᖅᑐᖅ ᓂᖃᐃᓲᑎᓄᑦ ᑮᓇᐅᔭᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑯᑦ ᒥᓂᔅᑕᐃᑦ, ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᑭᒡᒐᖅᑐᖅᑕᒃᑲ ᓴᓪᓕᕐᒥ 

ᐊᒻᒪᓗ ᓇᐅᔭᕐᒥᐅᑦ ᐅᓪᓗᖃᑦᑎᐊᕆᑦᑎ.  

 

ᐅᖃᖅᑎᑦᑎᔩ ᐊᐱᖅᑯᑎᖃᕐᓂᐊᖅᑐᖓ ᓂᖃᐃᑐᕐᓂᐅᑉ ᒥᒃᓵᓄᑦ, ᐃᓄᓕᕆᔨᒃᑯᓐᓄᑦ. ᓂᖃᐃᑑᑕᐅᖃᑦᑕᖅᑐᑦ ᑖᒃᑯᐊ 

ᐊᖑᒪᔪᓐᓃᕐᒪᑕ ᓂᐅᕕᐊᒃᓴᐃᑦ ᐊᑭᑦᑐᖅᐸᓪᓕᐊᓂᖏᑦ ᐱᓪᓗᒋᑦ. ᑭᖑᓪᓕᖅᐹᒥᒃ ᓂᖃᐃᑑᑏᑦ 

ᐊᖏᒡᓕᒋᐊᖅᑕᐅᓂᕆᓚᐅᖅᑕᖓᑦ 2019−ᖑᑎᓪᓗᒍ ᓄᕙᖕᓇᕐᔪᐊᖅ ᐊᑐᓐᖏᑎᓪᓗᒍ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᑯᒍᑦ ᑖᓐᓇ ᓂᖃᐃᑑᑎ ᐊᖏᒡᓕᒋᐊᖅᑕᐅᓂᐊᕐᒪᖔᑦ ᐊᒻᒪ ᐃᓱᒪᒋᓯᒪᖕᒪᖔᒍ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᔭᓐᓇᒦᔾᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᐊᐱᖅᑯᑎᑦᑎᐊᕙᒃ. ᑖᓐᓇ ᐅᖃᐅᓯᕆᓕᑕᐃᓐᓇᓐᖏᑕᕗᑦ ᐊᒻᒪ ᐃᓱᒫᓘᑎᒋᖃᑦᑕᖅᓯᒪᒻᒥᒐᑦᑎᒍ ᑕᒪᓐᓇ 

ᖃᐅᔨᒪᒐᑦᑎᒍ ᐊᑭᑦᑐᐸᓪᓕᐊᔪᑦ ᓂᖀᑦ. ᖃᐅᔨᒪᔭᕗᑦ ᑕᒪᓐᓇ. ᑖᓐᓇ ᐋᖅᑭᓱᖅᑕᐅᕙᓪᓕᐊᔪᖅ ᑭᓯᐊᓂ ᐃᓗᓕᖏᑦ 

ᐅᖃᐅᓯᕆᔪᓐᓇᖏᓐᓇᒃᑭᒃ ᒫᓐᓇ.  ᐸᕐᓇᐅᕆᔭᐅᕙᓪᓕᐊᔫᒐᓗᐊᖅ ᓇᓗᓇᐃᖅᓯᑦᑎᐊᕈᒫᖅᑯᖓ ᐅᑭᐅᕐᓘᓐᓃᑦ 

ᐊᕐᕌᓂ, ᐊᕐᕌᓂᐅᓂᐊᖅᑐᕐᓘᓐᓃᑦ ᖃᓄᐃᓕᖓᓂᐊᕐᒪᖔᑕ ᑖᒃᑯᐊ ᐸᕐᓈᕆᔭᐅᔫᒐᓗᐊᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᐅᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᐃᓱᒪᒋᔭᖃᖅᓯᒪᖕᒪᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᒫᓐᓇᓵᖅ ᑖᒃᑯᐊ ᐊᑭᑦᑐᖅᐸᓪᓕᐊᓂᕐᒧᑦ ᖃᐅᔨᔭᐅᖃᑦᑕᖅᑐᐃᑦ ᒐᕙᒪᒃᑯᑦ 

ᑭᒡᓕᓯᓂᐊᖅᑎᒧᑦ ᒪᐃ 2022ᒥ ᑕᒪᓐᓇ ᓇᓗᓇᐃᖅᓯᔪᖅ 3.5 ᐳᓴᓐ ᐊᑭᑦᑐᕐᒪᑕ ᓱᓇᑐᐃᓐᓇᐃᑦ ᓄᓇᕘᒥᑦ ᒪᐃ 

2021-ᒥᓂ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓂᖃᐃᑐᖃᑦᑕᖅᑐᐃᑦ ᐃᑲᔪᖅᑕᐅᑦᑎᐊᕈᓐᓇᕐᒪᖔᑕ ᓂᕆᑎᑦᑎᓂᕐᒧᑦ 

ᐃᓚᒥᓂᒃ? ᖁᔭᓐᓇᒦᒃ ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᒃᑯᓂᖓ ᐊᐱᕆᒋᐊᕋᕕᑦ. ᑖᒃᑯᐊ 

ᐊᕐᕌᒎᔪᐃᑦ ᐱᓕᕆᓯᒪᔪᑦ ᐊᓯᔾᔨᕈᑕᐅᔪᓂᒃ ᐊᑐᐊᒐᖏᓐᓄᑦ. ᒫᓐᓇ ᑕᑯᔪᓐᓇᖅᑕᕗᑦ ᓱᕈᓯᓄᑦ ᐃᑲᔫᓯᐊᖅ ᑖᓐᓇ 

ᐲᖅᑕᐅᖃᑦᑕᖏᒻᒪᑦ ᓂᖃᐃᑐᕈᑎᖏᓐᓂᒃ ᐊᒻᒪᓗ ᐊᖏᕐᕋᒥᓐᓄᑦ $700ᒧᑦ ᑐᕌᖓᓕᖅᑐᖅ ᐃᑲᔫᓯᐊᖓᑦ ᐊᒻᒪ 

ᑖᔅᓱᒥᖓ ᕿᒥᕐᕈᒐᑦᑕ ᖃᓄᐃᓕᖓᒻᒪᖔᖅ ᑭᓯᐊᓂ ᐅᖃᐅᓯᕆᓂᖅ ᒫᓐᓇ ᐊᔪᖅᑕᕋ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  15 

 

 

 

ᒪᓕᑭ: ᑖᒃᑯᐊ ᐊᑭᑦᑐᖅᐸᓪᓕᐊᔪᐃᑦ ᓂᖀᑦ ᖃᐅᑕᒫᑦ ᐊᑭᑦᑐᖅᐸᓪᓕᐊᖕᒪᑕ 2019-ᒥᓂᑦ. ᑖᒃᑯᐊ ᐱᕙᓪᓕᐊᔪᑎᒍᑦ 

ᐊᑭᑦᑐᖅᐸᓪᓕᐊᔪᐃᑦ ᓱᓕ. ᐊᑭᑦᑐᖅᐸᓪᓕᐊᓂᐊᖅᑐᐃᑦ ᐅᑭᐅᖅᑕᖅᑐᖅ ᐊᑭᑐᓛᖑᔪᒥᒃ ᖃᖓᑕᓲᒃᑰᕈᑕᐅᔪᓂᒃ 

ᐱᖁᑎᓄᑦ ᓂᐅᕕᖃᑦᑕᖅᑐᓄᑦ ᐊᑭᑦᑐᕈᑕᐅᖃᑦᑕᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᑲᔫᓯᐊᖑᔪᓐᓇᖅᑐᓂᒃ ᑮᓇᐅᔭᓂᒃ ᐊᕐᕌᒍᓗᒃᑖᖅ ᑮᓇᐅᔭᓕᐊᖑᔪᓐᓇᖅᑐᓂᒃ 

ᓄᓇᕗᒻᒥᐅᑕᓄᑦ ᑕᒪᓐᓇ ᐆᒪᔾᔪᑎᒃᓴᓄᑦ ᓈᒻᒪᒋᐊᖅᓯᒪᓗᓂ ᐃᓚᖓᒍᑦ ᑮᓇᐅᔭᖅᑖᖑᕙᒃᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᖅᑯᑎᖃᕆᐊᕋᕕᑦ 

(ᑐᓵᔨᒃᑯᑦ) ᒫᓐᓇᓵᖅ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓚᐅᖅᑐᒍᑦ ᔫᓂᐅᑎᓪᓗᒍ. ᑖᓐᓇ ᐱᓕᕆᐊᕆᓚᐅᖅᑕᕗᑦ 

ᐃᓄᓕᕆᔨᒃᑰᓪᓗᑕ ᖃᓄᖅ ᐊᒃᓱᕈᖅᑐᑦ ᐃᓱᒪᒋᓪᓗᒋᑦ ᐊᒻᒪᓗ ᓂᐅᕕᖅᑕᐅᖃᑦᑕᖅᑐᐃᑦ 

ᓂᕿᒋᔭᐅᖏᓐᓇᕆᐊᖃᖅᐸᒃᑐᑦ ᓄᐊᑕᐅᕗᒃᑐᑦ ᑕᐃᒃᑯᐊ ᐊᑭᖏᑦ ᐅᔾᔨᕆᔭᕗᑦ ᐊᑭᑦᑐᖅᐸᓪᓕᐊᓪᓚᕆᖕᒪᑕ. 

 

ᑭᓯᐊᓂ ᐱᓕᕆᐊᕆᔭᕗᑦ ᖃᓄᖅ ᐱᐅᓂᖅᓴᒥᒃ ᐃᑲᔪᕈᓐᓇᕐᒪᖔᑦᑕ ᓄᓇᓕᖕᓄᑦ ᑲᑐᔾᔨᖃᑎᒌᖑᔪᓄᑦ 

ᑮᓇᐅᔭᓕᐅᕋᓱᒃᑎᐅᖏᑦᑐᓄᑦ ᐊᒻᒪᓗ ᐃᑲᔪᕋᓱᒃᑎᐅᕙᒃᑐᓄᑦ ᓄᓇᓕᖕᓂ. ᖃᐅᔨᒪᓂᖅᓴᐅᓕᕐᓂᐊᖅᑐᒍᑦ ᐅᑭᐅᖅ 

ᖃᓄᖅ ᖃᓄᐃᓕᖓᓂᐊᕐᒪᖔᑦ ᐅᓂᒃᑳᓕᐊᖑᔪᖅ ᐱᔭᕇᖅᓯᒪᓕᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ. 

ᒪᓕᒐᓕᐅᖅᑎ ᓴᒻᒧᖅᑐᖅ. 

 

ᐊᐱᖅᑯᑦ 199 - 6(2): ᐱᔨᑦᑎᕐᓂᐅᓲᑦ ᑕᑲᓇᓂ ᕕᓂᐸᒡ ᐃᓄᖕᓄᑦ ᑐᑦᑕᕐᕕᖓᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑉᓗᒃᑯᑦ ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ ᓄᓇᕗᒻᒥᐅᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᒃᑯᑦ) ᐅᖃᖅᑎᑦᑎᔨ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐱᖅᓱᕈᒪᓪᓗᒍ. 

 

ᑕᒪᒃᑯᐊ ᓂᕈᐊᖅᑕᐅᕕᒋᓯᒪᔭᓐᓂ ᐃᓱᒫᓘᑎᖃᖅᓯᒪᖕᒪᑕ ᑕᒪᓐᓇ ᐱᔾᔪᑎᖃᖅᑐᖅ ᐅᐃᓂᐸᐃᒃᒥ ᐃᓄᖕᓄᑦ 

ᕗᐊᕝᕕᐅᕙᒃᑐᖅ.  

ᐋᓐᓂᐊᕐᕕᓕᐊᖅᑐᐃᑦ ᐃᑲᕐᕋᐅᑉ ᐅᖓᑖᓄᑦ ᒥᑦᑕᕐᕕᖕᒥᑦ ᐅᑕᖅᑭᔭᕆᐊᖃᖃᑦᑕᕐᒪᑕ ᑕᐃᑯᖓᓗ ᑎᑭᒃᑳᖓᑕ 

ᐱᔨᑦᓯᕋᕐᓂᖓᑦ ᓈᒻᒪᖃᑦᑕᖏᒻᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖃᑦᑕᕐᒪᖔᑕ ᐱᔨᑦᑎᕋᕈᑕᐅᔪᓂᒃ 

ᑖᒃᑯᓂᖓ ᐊᐅᓚᑕᖏᓐᓂᒃ ᐱᓕᕆᔾᔪᔾᔭᐅᓗᑎᒃ ᑎᓕᓯᒪᖃᑦᑕᖅᑕᖏᑦ ᐱᓕᕆᑦᑎᐊᓕᕋᓗᐊᕐᒪᖔᑕ 

ᐊᖏᕈᓯᐅᕐᕕᐅᓯᒪᔪᑦ ᐱᓪᓗᒋᑦ, ᐃᓄᖕᓄᑦ ᐋᓐᓂᐊᕐᕕᓕᐊᖅᑐᓄᑦ ᓄᓇᖏᑦᑕ ᓯᓚᑖᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. 

   

ᐅᖃᖅᑎᑦᓯᔩ, ᑖᒃᑯᐊ ᐊᐅᓚᑦᓯᔨᒋᔭᐅᔪᑦ ᑭᕙᓪᓕᖅ ᐃᓄᐃᑦ ᓯᐊᓐᑐᒥᒃ ᐃᒡᓗᐊᓗᖕᒥᑦ ᐃᒡᓗᐊᓘᓛᒐᐅᔪᖅ 

ᑲᑎᖃᑎᒋᓱᖅᑕᕗᑦ ᑎᒍᒥᐊᕐᒪᑕ ᐊᖏᕈᑦᒥᒃ ᐊᐅᓚᑦᓯᔨᐅᖕᒪᑕ (ᑐᓵᔨᒃᑯᑦ) ᐅᖃᖅᑎᑦᑎᔨ, ᑲᑎᖃᑎᒋᖃᑦᑕᖅᑕᕗᑦ ᐄ, 

ᑕᐃᒃᑯᐊ ᐊᐅᓚᑦᑎᔪᑦ ᑲᑎᒪᖃᑎᒋᖃᑦᑕᖅᑕᕗᑦ ᐊᕐᕌᒍᖅ ᐱᖓᓱᐊᖅᑎᖅᖢᒍ ᑭᓯᐊᓂ ᐃᖅᑲᓇᐃᔭᖅᑎᒃᑲᑦᑕᐅᖅ 

ᑲᑎᒪᖃᑎᖃᖅᐸᖕᒥᔪᑦ ᐱᔭᕆᐊᖃᕌᖓᒥᒃ ᑲᑎᒪᖃᑎᒋᔭᐅᔪᒪᓕᕌᖓᒥᒃ. 

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  16 

 

 

ᐅᖃᖃᑦᑕᖅᓯᒪᒐᒪ ᑕᕝᕙᓂ ᑕᐃᒪᖓᓕᒫᖅ ᖃᓄᖅᑑᕈᑎᒋᓇᓱᐃᓐᓇᖃᑦᑕᖅᑕᕗᑦ ᐃᖏᕐᕋᑦᑎᐊᖃᑦᑕᖁᓪᓗᒋᑦ 

ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐃᓚᓕᐅᓪᓗᒍ ᒪᑯᐊ ᐊᒡᓚᕕᖕᒥ ᐅᖃᐱᓘᑎᒋᔭᐅᖃᑦᑕᖅᑐᑦ ᖃᓄᐃᑉᐸᓪᓕᐊᖕᒪᖔᑦ 

ᑭᓱᓕᕆᓂᖅᓴᐅᖕᒪᖔᖏᓪᓗ ᖃᓄᖅᑑᕈᑎᒋᓕᖅᖢᑎᒍᑦ ᐊᐅᓚᔾᔭᐃᖃᑦᑕᖅᖢᑕᓗ ᐱᐅᓯᒋᐊᒃᑲᓐᓂᖁᓪᓗᒍ. ᒪ’ᓇ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎ, ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐅᐃᓂᐸᐃᒃᒧᑦ ᐊᒻᒪᓗ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᒦᖃᑦᑕᖅᑐᑦ ᓂᕿᑖᕈᑎᒃᓴᓂᒃ ᑐᓂᐅᖅᑲᖅᑕᐃᖃᑦᑕᖅᖢᑎᒃ ᓂᕆᕕᖕᓂ 

ᓂᕆᖃᑦᑕᕐᓂᐊᕐᒪᑕ ᑕᐃᒪᐃᒃᑲᓗᐊᖅᑎᓪᓗᒍ ᐊᑭᑭᑦᑐᖅᔪᐊᒻᒪᕆᐊᓘᖃᑦᑕᕐᒪᑕᐃᒃᑯᐊ ᓂᕿᑖᕈᑏᑦ ᑕᐃᒪᓐᓂᖓᓄᓪᓗ 

ᑕᐃᒃᑯᐊ ᓂᕿᑖᕈᑏᑦ, ᑐᑭᓯᑎᑕᐅᓚᐅᕐᒥᒐᒪ ᑕᐃᒃᑯᐊ ᓂᕿᑖᕈᑎᑦ ᑐᓂᔭᐅᖃᑦᑕᖅᑐᑦ ᐃᖅᑭᓕᖕᓄᑦ 

ᐊᑭᑐᓂᖅᓴᐃᒡᒎᖅ, ᐃᓄᖕᓄᑦ ᑐᓂᔭᐅᖃᑦᑕᖅᑐᑦ ᑕᑯᓐᓇᕐᓗᒋᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓᑦᑕᐅᑏᑦ ᓂᕆᔾᔪᑏᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᓇᓪᓕᐅᒃᑯᒫᖅᑕᐅᓯᒪᖏᑦᑐᓄᑦ ᐃᑲᔫᑎᓂᒃ ᐊᔾᔨᒋᒐᓗᐊᕐᒪᖔᒋᑦ ᐃᖅᑭᓕᖕᓄᑦ ᑐᓂᔭᐅᖃᑦᑕᖅᑐᑦ ᐊᑭᑐᓂᖅᓴᐅᕚᑦ 

ᐅᕝᕙᓘᓐᓃᑦ ᐊᑭᑭᓐᓂᖅᓴᐅᕙᑦ, ᐅᕝᕙᓘᓐᓃᑦ ᐊᔾᔨᒌᒃᐸᓪᓘᓐᓃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ.  

 

(ᑐᓵᔨᒃᑯᑦ) ᑕᐃᓐᓇ ᒥᓂᔅᑕ ᕼᐊᐃᔫ ᑲᑎᒪᖃᑎᒋᔪᓐᓇᓚᐅᕋᒃᑯ ᑕᐃᓐᓇ ᓄᓇᖃᖅᑳᖅᓯᒪᔪᓄᑦ ᒥᓂᔅᑕᕆᔭᐅᔪᖅ 

ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᑕᐃᒃᑯᐊᒎᖅ ᓂᕿᑖᕈᑏᑦ ᐋᖅᑭᒃᑕᐅᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᒫᓐᓇ ᐅᖃᓪᓚᖃᑎᒋᔭᕗᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ ᐊᒻᒪᓗ ᒫᓐᓇ 

ᐅᖃᐅᓯᕆᓗᐊᙳᐊᖅᑕᕗᑦ ᐊᖏᕈᓯᐅᖃᑎᒋᓗᒋᑦ ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑏᑦ 

ᐊᑭᑦᑐᕆᐊᖅᑕᐅᖁᓪᓗᒍ. 

 

ᑖᓐᓇ ᐊᖏᔪᕐᔪᐊᖑᖕᒪᑦ ᐃᓗᓕᖃᐅᖅᖢᑎᒡᓗ ᐊᔾᔨᒌᖏᑦᑐᓂᒃ ᐃᓚᓕᐅᕐᓗᒋᑦ ᑐᔪᕐᒥᕕᐅᖃᑦᑕᖅᑐᑦ, ᖃᖓᑦᑕᐅᑏᑦ 

ᓂᕆᔾᔪᑎᓪᓗ. ᐋᔩᖃᑎᒌᖕᓂᒃᑯᑦ ᐃᓱᒫᓘᑎᒋᔭᐅᔪᑦ ᓇᓗᓇᐃᕈᓐᓇᖃᑦᑕᖅᑕᕗᑦ ᐊᒻᒪᓗ ᐅᓄᕐᓂᖏᑦ ᑕᐃᒃᑯᐊ ᖃᔅᓯᑦ 

ᑖᓚᐅᓂᖏᑦ ᐋᖅᑭᒃᑕᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ.  

 

ᐃᓱᒫᓘᑎᒋᔭᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓴᖅᑕᐅᔭᕌᖓᑕ ᑕᐃᒃᑯᓄᖓ ᓄᓇᖃᖅᑳᖅᑐᓕᕆᔨᒃᑯᓐᓄᑦ 

ᐅᖃᐅᓯᕆᖃᑦᑕᖅᑕᕗᑦ ᐱᐅᓂᖅᓴᒥᒃ ᓴᖅᑭᑦᑐᖃᕐᓂᐊᕐᒪᑦ. ᓲᕐᓗ ᐆᒃᑑᑎᒋᓗᒍ ᑕᒫᓂ ᐃᖃᓗᖕᓂ ᑐᔪᕐᒥᖃᑦᑕᖅᑐᑦ 

$202−ᖑᓕᖅᑐᖅ ᐅᓐᓄᒧᑦ ᐊᑕᐅᓯᕐᒧᑦ ᑕᕝᕙ ᐊᑭᑦᑐᕆᐊᖅᓯᒪᕗᖅ, ᐱᐅᓂᖓ ᑕᑯᓯᒪᓕᖅᑕᕗᑦ. 

 

ᐃᓄᐃᑦ ᐃᖅᑭᓖᓪᓗ ᓂᕿᑖᕈᑎᑖᕆᖃᑦᑕᖅᑕᖏᑦ ᖃᓄᐃᓕᖓᓂᖏᑦ ᓂᓪᓕᐅᑎᒋᔪᓐᓇᖏᑕᒃᑲ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ.  

 

ᐅᖃᖅᑎ, ᐊᑕᐅᓯᑯᓗᖕᒥᒃ ᐃᓄᖕᒥᒃ ᐃᖅᑲᓇᐃᔭᖅᑎᑕᖃᖅᐸᓚᑦᑎᔪᖅ ᑕᐃᑲᓂ ᐅᐃᓂᐸᐃᒃᒥ ᐃᒡᓗᐊᓗᖕᒥ 

ᑐᔪᕐᒥᕕᐅᖃᑦᑕᖅᑐᒥᒃ. ᑐᙵᓇᖏᓐᓂᖅᓴᐅᕗᖅ ᐃᓄᖕᓄᑦ ᐊᖏᕐᕋᒥᓂᒃ ᐅᖓᓯᒃᓴᖅᖢᑎᒃ 

ᐱᔨᑦᑎᖅᑕᐅᔭᕆᐊᖃᖅᖢᑎᒡᓗ ᓄᓇᕗᑦ ᓯᓚᑖᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐊᖏᕈᑎᒃᑰᖅᑐᑦ ᑕᐃᒃᑯᐊ ᐱᔨᑦᑎᕐᓂᕐᒧᑦ ᐊᐅᓚᑦᑎᔨᐅᔪᓂᒃ 

ᐃᖅᑲᓇᐃᔭᖃᑎᖃᖁᓪᓗᒋᑦ, ᐃᓄᖕᓂᒃ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᐊᕐᒪᑕ ᐅᓄᒃᑲᓐᓂᖅᑐᓂᒃ 

ᐱᐅᓯᒃᑲᓐᓂᖁᓪᓗᒋᑦ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᓄᑦ ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᒪᓐᓇ 

ᐃᓄᒃᑑᖅᑕᖅᑑᓪᓗᐊᕐᓂᖅ ᐱᒻᒪᕆᐅᖕᒪᑦ. 

 

ᐃᓛᒃ ᖃᓄᖅ, ᐊᑐᖅᑕᐅᔫᓪᓗᐊᕆᐊᖃᕐᓂᖓ ᐃᓄᒃᑐᑦ ᐊ’ᓂᐊᕐᕕᐅᑉ ᐃᓗᐊᓂᐅᒃᐸᑦ ᐅᕝᕙᓘᓐᓃᑦ ᐃᒡᓗᐊᓗᖕᒥᑦ, 

ᐊᐅᓪᓛᓚᐅᕐᓂᖏ’ᓂᓪᓘᓐᓃᑦ ᓄᓇᕗᒻᒥᐅᑦ ᑕᒪᓐᓇ ᐃᑲᔪᖅᑐᓪᓚᕆᒃᑲᓗᐊᒐᕗᑦ ᐅᖃᖃᑎᒌᒃᑕᕌᖓᑉᑕ 

ᑲᑎᖃᑎᒋᒑᖓᑉᑎᒍᓪᓗ ᑖᑉᑯᐊ ᐊᐅᓚᑦᓯᔨᒋᔭᐅᔪᑦ ᑭᕙᓪᓕᕐᒥ ᐱᕙᓪᓕᐊᓂᕐᒧᑦ ᑎᒥᐅᔪᒃᑯᑦ ᐊᔭᐅᖅᑐᖅᑕᕋᓗᐊᒃᑲᕗᑦ. 

ᐄ, ᑭᓯᐊᓂ ᓇᖕᒥᓂᖅ ᐱᓕᕆᕝᕕᐅᖕᒪᑕ, ᐱᓕᕆᔨᑖᕐᓂᓗᖕᓂᕐᒥᒃ ᐃᓕᓐᓂᐊᖅᑎᑦᓯᓂᕐᒥᒡᓘᓐᓃᑦ ᐱᔫᒥᓵᕈᑎᓂᒃ 

ᓴᖅᑮᔫᓪᓗᐊᕐᓂᖅ ᑕᒪᒃᑯᐊ ᑎᒍᒥᐊᕐᒪᒋᑦ. 

 

ᐊᔭᐅᖅᑐᐃᓐᓇᐅᔭᕐᓂᐊᕋᓗᐊᒃᑲᕗᑦ ᑕᒪᕐᒥᒃ ᑐᔪᕐᒥᕕᒋᔭᐅᔪᑦ ᐅᐃᓂᐸᐃᒃᒥᑐᐊᖑᖏᑦᑐᖅ ᑕᒫᓂᓗ ᐃᖃᓗᖕᓂ, 

ᐋᑐᕚᒥ ᑖᒃᑯᐊ ᑕᒪᕐᒥᒃ ᑐᔪᕐᒥᕝᕕᒋᔭᐅᔪᑦ ᐊᐅᓪᓛᖅᓯᒪᔪᓄᑦ ᐃᓄᒃᑑᖅᑕᓪᓘᐊᖅᑐᓂᒃ ᐱᓕᕆᔨᑖᒃᑲᓐᓂᖁᑉᓗᑎᒍᑦ 

ᑕᒪᓐᓇ ᐊᒃᓱᕉᑎᒌᓐᓇᐅᔭᕐᓂᐊᕋᓗᐊᒃᑲᕗᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 200 - 6(2): ᐃᖅᑲᓇᐃᔭᖅᑎᑦ ᐊᒥᓲᓂᖏᑦ ᓂᖃᐃᓱᖃᑦᑕᖅᑐᑦ ᐃᑲᔫᓯᐊᕐᕕᖏᑕ 

ᐱᔨᑦᑎᕋᕐᕕᖏᓐᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ. 

 

ᐅᖃᖅᑎᑦᑎᔩ ᑕᐃᒪ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᐅᖃᓪᓚᒃᑎᓪᓗᖓ ᑖᔅᓱᒧᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᓱᕐᓂᐊᖅᑲᐅᒐᒪ ᑕᒪᓐᓇ ᐊᔪᖅᓴᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᐆᒥᖓᓕ ᐱᒋᐊᕈᑎᖃᖅᑳᕈᒪᔪᖓ ᑖᒃᑯᐊ ᑕᐃᒪ ᐃᓄᓕᕆᔨᒃᑯᑦ ᑲᒪᑎᓪᓗᒋᑦ ᑖᔅᓱᒥᖓ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ. ᒥᓂᔅᑕᖃᐃ ᓇᓗᓇᐃᖅᓯᓚᐅᕐᓕ ᑕᕝᕗᖓ ᐅᕝᕙᓘᓐᓃᑦ ᓄᓇᕗᒻᒥᐅᓄᑦ 

ᓇᓗᓇᐃᖅᓯᓚᐅᕐᓕ ᑕᒡᕙᓂ ᐊᒡᓚᒡᕕᔅᓯᓐᓂᒃ ᑕᒫᓂ ᐃᖃᓗᖕᓂ ᐃᖅᑲᓇᐃᔭᖅᑎᖃᖅᐱᓰ 

ᐃᖅᑲᓇᐃᔭᖅᑎᖃᕈᔅᓯᓘᓐᓃᑦ ᖃᔅᓯᐅᕙᓘᓐᓃᑦ ᑖᒃᑯᐊ ᑖᔅᓱᒥᖓ ᑲᒪᖃᑦᑕᖅᑐᐃᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ. 

 

ᐃᖅᑲᓇᐃᔭᖅᑎᑕᖃᖅᐸ ᐃᖅᑲᓇᐃᔭᖅᑎᑕᖃᙱᓚᕐᓘᓐᓃᑦ? ᑖᔅᓱᒥᖓ ᐱᒋᐊᕈᑎᖃᖅᐳᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᐊᒥᓲᓂᖏᑦ 

ᐊᖓᔪᖅᑲᐅᕕᖕᒥ ᐊᔾᔨᒌᖏᑦᑑᑕᐅᖕᒪᑕ ᐃᖅᑲᓇᐃᔭᖅᐸᑦᑐᐃᑦ ᐱᓕᕆᔪᑦ ᐃᓚᖏᑦ ᐃᖅᑲᓇᐃᔮᖃᖅᐸᑦᑐᐃᑦ 

ᓴᓇᓂᕐᒥᑦ ᐃᓕᓐᓂᐊᖅᑐᓕᕆᓂᕐᒥᑦ ᐃᓚᖏᑦ ᐃᓄᓕᕆᔨᒃᑯᓐᓄᑦ ᐱᓕᕆᔨᐅᖃᑦᑕᑦᑕᕆᕗᑦ ᐊᒻᒪᓗ ᐃᓚᖏᑦ 

ᐃᖅᑲᓇᐃᔭᖃᑦᑕᕐᒥᔪᑦ (ᑐᓵᔨᒃᑯᑦ) ᓂᖃᐃᓱᑦᑐᓕᕆᔨᒃᑯᑦ ᑐᑭᒧᐊᖅᑎᖏᑦ ᐊᒻᒪ ᓂᖃᐃᓱᖅᑎᓕᕆᔨᖏᑦ 

(ᑐᓵᔨᒃᑰᖏᑦᑐᖅ) ᑕᒫᓂ ᐃᖃᓗᓐᓂ ᐱᑕᖃᕐᒥᔪᖅ. 

 

ᐊᔪᖅᓴᖅᑐᓕᕆᓂᕐᒧᑦ ᐊᔾᔨᒋᖏᒻᒥᔪᐃᑦ ᑕᐃᒃᑯᐊ ᐱᓕᕆᖃᑎᒌᖃᑦᑕᕐᖓᑕ ᕿᒥᕐᕈᓯᓐᓈᖃᑦᑕᖅᑐᑎᒃ 

ᐃᑲᔫᓯᐊᖃᑦᑕᖅᑐᓄᑦ ᑐᔅᓯᕋᖅᑎᓪᓗᒋᑦ ᐊᖏᖅᑕᐅᖏᒐᐃᒻᒪᑕ ᑕᑯᓂᐊᒃᑲᓐᓂᖁᔨᒐᐃᒻᒪᑕ ᑕᐃᒃᑯᐊ 

ᐊᖏᖅᑕᐅᖏᑦᑐᐃᑦ ᓱᒻᒪᑦ ᐊᖏᖅᑕᐅᖏᒻᒪᖔᑕ ᕿᒥᕐᕈᒃᑲᓐᓂᖅᑎᑦᑎᔨᑕᖃᖅᐸᖕᒥᔪᖅ ᑕᒫᓂ ᐊᒥᓲᓂᖏᓐᓂᒃ 

ᓇᓗᓇᐃᕈᓐᓇᙱᑕᒃᑲ ᑭᓯᐊᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᔭᒃᑯᑦ ᐃᖅᑲᓇᐃᔭᖅᑎᑕᖃᖏᑦᑐᖅ. 

 

ᑕᐃᒪᓕ ᑕᐃᒪᓐᓇ ᑭᐅᕋᑖᖅᑎᓪᓗᓂᖓ ᑕᐃᒪ ᐅᖃᖅᑲᐅᕗᖓ ᖁᕕᐊᓱᒡᕕᒃ ᑕᐃᑲᑦᑎᐊᖑᓕᕐᒥᔪᖅ 

ᑕᖅᑭᓪᓗᐊᕆᓕᕐᒥᔭᑦᑎᓐᓂ ᑕᐃᒪ ᐊᒥᓱᑦ ᐃᓱᒫᓗᓕᕐᒥᔪᐃᑦ ᖁᕕᐊᓲᑎᒃᓴᖃᕐᓂᐊᕋᓗᐊᖅᐳᖓᖃᐃ? 

ᓂᕆᔭᒃᓴᖃᕐᓂᐊᕋᓗᐊᖅᐳᖃᐃ ᕿᑐᕐᖓᒃᑲ? ᑳᑲᑕᔾᔮᖏᒃᑲᓗᐊᖅᐳᖅᑲᐃ ᐱᙳᐊᕆᐊᑲᑕᒃᑎᓪᓗᒋᑦ ᑕᒪᒃᑯᐊ 

ᐃᓱᒫᓘᑎᒃᓴᑦ ᐊᒥᓲᖕᒪᑕ ᐅᑭᐅᖑᓕᖅᖢᓂᓗ. 

 

ᑕᐃᒪᓕ ᐆᒥᖓ ᐊᐱᕆᓚᐅᕐᒪᒐ ᐅᖃᖅᑎᑦᑎᔩ, ᑕᒪᒃᑯᐊ ᓂᕿᑎᒍᑦ ᐃᑲᔪᖅᑎᐅᓇᓱᖃᑦᑕᖅᑐᐃᑦ ᐅᖃᕐᓗᒋᑦ 

(ᑐᓵᔨᒃᑯᑦ) ᓂᕿᓄᑦ ᓄᐊᑦᑎᕕᖕᓄᑦ (ᑐᓵᔨᒃᑰᖏᑦᑐᖅ) ᑕᒪᒃᑯᐊ ᓄᖑᕈᑎᖃᑦᑕᖅᑎᓪᓗᒋᑦ ᐱᔾᔪᑎᒋᓪᓗᒍ 

ᐊᑭᑦᑐᖅᐸᓪᓕᐊᔪᐃᑦ ᓂᖀᑦ ᑕᑯᓪᓗᑎᒍᑦ ᓄᓇᕗᒻᒥᐅᑕᑎᒍᓪᓗ ᐊᑭᑐᓛᖑᖃᑕᐅᖕᒥᒐᑦᑕ ᑕᒪᒃᑯᓂᖓ 

ᓂᕿᑦᑎᐊᕙᖕᓂᒃ ᐱᓇᓱᓕᕌᖓᑦᑕ, ᐸᓚᐅᒑᕐᓂᒃ, ᓯᕙᓂᒃ, ᑕᒪᒃᑯᐊ ᑕᐃᒪᙵᑦ ᓴᖅᑭᔮᖅᑐᐃᑦ. 

 

ᖃᓄᕐᓕ ᑕᐃᒪ ᑖᒃᑯᐊ ᐃᓄᓕᕆᔨᒃᑯᑦ ᑕᕝᕙᓂ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᖃᓄᖅ ᐃᑲᔪᕋᓱᒃᓯᒪᕙᑦ ᑖᒃᑯᓂᖓ 

ᓂᕿᓂᒃ ᐃᑲᔪᕋᓱᐊᖅᑎᐅᖃᑦᑕᖅᑐᓂᒃ ᓄᓇᓕᖕᓂᒃ ᓂᕿᓄᑦ ᓄᐊᑦᑎᕕᖑᔪᓂᒃ. ᖃᓄᑎᒋ ᐃᑲᔪᖅᓯᒪᕕᓯ? 

ᐅᕝᕙᓘᓐᓃᑦ ᒪᑯᐊ ᐃᓛᒃᑯᑦ ᐊᐅᓚᓕᖅᑎᓪᓗᒋᑦ ᖃᓄᖅ ᐃᓕᓴᕆᔭᐅᓯᒪᕙᑦ ᑖᒃᑯᐊ ᓂᕿᓂᒃ 

ᐃᑲᔪᕋᓱᒃᑎᐅᖃᑦᑕᖅᑐᐃᑦ ᐃᓕᓴᕆᓯᒪᑦᑎᐊᕋᓗᐊᖅᐱᓯᐅᒃ? ᐆᒃᑑᑎᒋᓗᒍ ᐊᒥᑦᑐᕐᒥ, ᓴᓂᕋᔭᖕᒥᓗ ᐃᒡᓗᓕᖕᒥᓗ. 

 

ᑖᔅᓱᒥᖓ ᐱᒋᐊᕈᑎᖃᓕᖅᐳᖓ. ᐃᑲᔪᖃᑦᑕᖅᐱᓯᐅᒃ ᑕᒪᒃᑯᐊ ᓂᕿᓂᒃ ᐃᑲᔪᕋᓱᒃᑎᐅᔪᐃᑦ ᓄᓇᓕᖕᓂᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᐃᓄᓕᕆᔨᒃᑯᑦ (ᑐᓵᔨᒃᑯᑦ) ᑐᑭᓯᓇᖁᓪᓗᒋᑦ ᐃᓄᓕᕆᔨᒃᑯᑦ ᖃᓄᐃᓕᐅᖃᑦᑕᕐᒪᖔᖏᓐᓂᒃ, ᐊᔾᔨᒌᖏᑦᑐᓂᒃ 

ᐱᒋᐊᕈᑎᒃᓴᓂᒃ ᐊᑐᐃᓐᓇᕈᐃᖃᑦᑕᖅᑐᒍᑦ. 

 

ᐊᒃᖢᓗᐊᖅᑕᐃᓕᒪᓂᖅ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᓂᖃᐃᓲᑏᑦ ᑕᒪᒃᑯᐊ ᒪᓕᒃᓯᒪᑐᐃᓐᓇᖃᑦᑕᕐᒪᑕ 

ᖃᔅᓯᐅᖕᒪᖔᑕᐃᒃᑯᐊ ᐃᒡᓗᒥᒃ ᐊᑕᐅᓯᕐᒦᑦᑐᑦ ᐅᓄᕐᓂᖏᑦ ᐃᒡᓗᒦᑦᑐᑦ ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ 

ᑕᒪᓐᓇ ᒫᓐᓇ ᕿᒥᕐᕈᓇᒃᑕᐅᔪᖅ ᐊᒻᒪᓗ ᐊᓯᐊᑦᑕᐅᖅ ᐱᒋᐊᖅᑎᓯᒪᖕᒥᔭᕗᑦ ᑕᒪᑐᒪᓂ ᐱᓗᐊᕐᓗᒍ 

ᓄᕙᒡᔪᐊᕐᓇᐅᑎᓪᓗᒍ ᐃᓄᓕᕆᔨᒃᑯᑦ ᑮᓇᐅᔭᓂᒃ ᑐᓂᓯᖃᑦᑕᓚᐅᖅᑐᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᒃ 

ᕼᐊᒪᓚᒃᑯᓐᓄᓪᓗ.  

 

ᑕᐃᒃᑯᐊ ᓂᕿᓂᒃ ᐊᐃᒃᖠᕐᕕᐅᖃᑦᑕᖅᑐᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᐅᑉ ᐃᓗᐊᒍᑦ, 

ᐊᒻᒪᓗ ᐊᑯᓐᓂᖅᓱᖅᑐᑦ ᒪᑯᐊ ᐃᒡᓗᒋᔭᐅᑲᐃᓐᓇᖃᑦᑕᖅᑐᑦ ᐃᓄᓕᕆᔨᒃᑯᑎᒎᖃᑦᑕᖅᑐᑦ ᑮᓇᐅᔭᑦ, ᑮᓇᐅᔭᑦ 

ᑐᓐᓂᖅᑯᑏᑦ ᐅᑎᖅᑎᒋᐊᑐᖏᑦᑐᑎᒍᑦ ᐱᔭᐅᖃᑦᑕᖅᑐᑦ. 

 

ᑕᐃᒃᑯᐊ ᑮᓇᐅᔭᑦ ᐃᓄᓕᕆᔨᒃᑯᑎᒎᖃᑦᑕᖅᑐᑦ ᑕᒫᓂ $5.5 ᒥᓕᐊᓐᖏᓐᓃᖃᑦᑕᖅᑐᑦ ᑕᒪᒃᑯᓄᖓ 

ᐊᑐᖅᑐᒃᓴᒫᖑᑎᑕᐅᓪᓗᑎᒃ. ᑕᒪᒃᑯᐊ ᐊᐅᓚᔾᔪᑎᓅᕐᓂᐅᓴᑐᐃᓐᓇᖃᑦᑕᕐᒪᑕ ᐅᖃᖅᑲᐅᒐᒪ ᑕᐃᒃᑯᐊ ᑮᓇᐅᔭᑦ 

ᓄᓇᓕᖕᓅᖅᑕᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᖃᐃᕐᓂᖅ. 

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  19 

 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᐅᓗᓕᖃᐅᑯᓘᔭᖅᑐᓂᒃ ᑭᐅᒐᕕᑦ 

ᓂᖃᐃᓲᑎᖃᕐᓂᖅ ᐱᓪᓗᒍ. ᐊᒃᖢᓗᐊᖅᑕᐃᓕᒪᓂᕐᒥᒃ ᐅᖃᐅᓯᖃᕋᒪ. ᑕᐃᒪᐃᓕᖅᑲᐅᑎᓪᓗᖓᓗ. ᖁᕕᐊᓱᒃᑐᖓ 

ᐃᓄᓕᕆᔨᒃᑯᑦ ᑕᐃᒃᑯᐊ $5.5 ᒥᓕᐊᓂᒃ ᕿᒥᕐᕈᓇᖕᒪᑕ ᐱᔾᔪᑎᒃᓴᖃᑦᑎᐊᕐᓂᐊᖅᑐᒃᓴᐅᓪᓗᑎᒡᓗ. 

 

ᑕᐃᒪᐃᓐᓂᖓᓄᑦ ᐅᖃᖅᑎ, ᒥᓂᔅᑕᒧᑦ ᓇᓗᓇᐃᖅᓯᕕᐅᔪᒪᔪᖓ ᑕᐃᒃᑯᐊ ᑖᒃᑯᐊ ᐃᓄᓕᕆᔨᒃᑯᑦ 

ᐊᑑᑎᖃᑦᑎᐊᕐᓂᖅᓴᐅᔪᒥᒃ ᐊᐅᖁᓪᓗᒋᑦ ᓲᕐᓗ ᐊᒥᑦᑐᕐᒥᐅᓄᑦ. ᑖᒥᓐᓇᖃᐃ ᓯᕗᓪᓕᐅᔾᔭᐅᓂᐊᖅᐸᑦ 

ᐊᒃᖢᓗᐊᖅᑕᐃᓕᒪᓂᖅ ᐱᓪᓗᒍ ᓄᓇᓕᓕᒫᒥᐅᑕᐃᑦ ᑳᖁᓇᒋᑦ ᐃᓚᒌᑦ. 

 

ᓇᓗᓇᐃᖅᓯᕕᐅᔪᒪᔪᖓ ᒥᓂᔅᑕᒧᑦ ᑖᓐᓇ ᓯᕗᓪᓕᐅᔾᔭᐅᓂᐊᕐᒪᖔᖓᑦ ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐊᐱᖅᑯᑎᑎᑦ 

ᐃᓚᖓᒍᑦ ᐊᔾᔨᒌᕆᕈᔪᒻᒪᑕ ᐃᑲᔫᓯᐊᖃᑦᑕᕐᓂᐅᑉ ᒥᔅᓵᓄᑦ ᐊᐱᕆᑦᑕᖅᑯᑎᑦ, ᐊᒻᒪᓗ ᐊᔪᖅᓴᖅᑐᓕᕆᓂᐅᑉ ᒥᔅᓵᓄᑦ. 

ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᓐᓄᑦ ᐱᓕᕆᙱᓗᐊᖅᑑᔮᖅᑐᒋᑦ ᐅᖃᐅᓯᕆᒐᕕᒋᑦ. 

 

ᑕᖃᔪᓐᓇᙱᑐᐃᓐᓇᖃᑦᑕᖅᑐᐃᑦ ᑕᐃᒃᑯᐊ ᐃᑲᔫᓯᐊᖅᑐᓕᕆᔨᒃᑯᑦ. ᐊᒻᒪᓗ ᐃᑲᔫᓯᐊᕐᓂᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ 

ᕿᒥᕐᕈᔨᐅᖃᑦᑕᖅᑐᑦ. ᐅᖃᖅᑲᐅᕗᖓ ᑕᐃᒃᑯᐊ ᓄᓇᓕᐅᑉ ᐃᓗᐊᓄᑦ ᑐᓂᐅᖅᑲᖅᑕᐅᖃᑦᑕᖅᑐᐃᑦ ᑮᓇᐅᔭᑦ, 

ᓂᕿᓄᑦ ᑐᕌᖓᔪᑦ ᕼᐋᒪᓚᒃᑯᑦ ᑐᔅᓯᕋᕈᓐᓇᑦᑎᐊᖅᑐᑦ. 

 

ᑮᓇᐅᔭᓕᐅᖅᑎᐅᙱᑦᑐᑦ ᑐᔅᓯᕋᕈᓐᓇᑦᑎᐊᖅᑐᑦ. ᐃᓄᓕᕆᔨᒃᑯᑦ ᑕᐃᒪᐃᑦᑐᓂᒃ ᐊᑐᐃᓐᓇᐅᒪᑎᑦᑎᖃᑦᑕᖅᑐᐃᑦ. 

ᖃᐅᔨᒪᒐᑦᑕ ᑐᑭᓯᐅᒪᔪᒍᓪᓗ ᓂᖀᑦ ᐊᑭᑦᑐᐸᓪᓕᐊᔪᑦ, ᐊᔪᖅᓴᕐᓂᖅ ᐅᖃᐅᓯᕆᖃᑦᑕᖅᑕᕗᑦ, 

ᑲᑎᒪᔾᔪᑎᒋᖃᑦᑕᖅᑕᕗᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᓄᓇᓕᓐᓂᙶᖅᑐᑦ ᑎᑭᕋᕋᐃᒻᒪᑕ ᐊᕐᕌᒍᑕᒫᑦ 

ᐅᖃᐅᓯᕆᔭᕗᑦ.  

 

ᑕᐃᑲᙵᑦ ᐸᕐᓇᐸᓪᓕᐊᓕᖅᐸᑦᑐᒍᑦ ᖃᓄᒃᑲᓐᓂᖅ ᐋᖅᑭᒋᕆᐊᖃᖅᑭᑕ? ᑕᕝᕙ ᑕᐃᓐᓇ ᑲᑎᒪᔾᔪᑎᒋᓚᐅᖅᑕᕗᑦ 

ᐅᐱᕐᖔᖅ ᐋᖅᑭᓱᖅᑕᐅᕙᓪᓕᐊᔪᖅ ᐅᖃᐅᓯᐅᓚᐅᖅᑐᑦ ᑲᑎᖅᓱᖅᑕᐅᓪᓗᑎᒃ. ᑖᓐᓇ ᐃᓕᓴᕆᓯᒪᔭᕗᑦ ᑕᕝᕙ 

ᕼᐋᒪᓚᒃᑯᓐᓂᑦ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᒐᓱᐊᖅᐸᑉᐳᒍᑦ. ᑮᓇᐅᔭᓕᐅᖅᑎᐅᙱᑦᑐᓄᑦ. ᓄᓇᓕᓐᓄᑦ 

ᐊᑑᑎᖃᕐᓂᖅᓴᐅᓂᐊᕐᖓᑕ ᑖᒃᑯᐊ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 201 - 6(2): ᐃᖅᑲᓇᐃᔭᖃᑦᑕᖅᑐᑦ ᐋᓐᓂᐅᓯᐅᖅᑎᑦ ᐃᓂᒋᓲᖏᓐᓂᒃ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓗᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ. ᐅᖃᖅᑎᑦᑎᔨ, 

ᐊᐱᖅᑯᑎᒐ ᑐᕌᖓᔪᖅ ᐋᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᑎᔨ, ᐋᓐᓂᐊᓯᐅᖅᑎᑭᒃᓴᕐᓂᖅ ᐃᓱᒫᓘᑕᐅᒻᒪᑦ ᓴᓂᑭᓗᐊᕐᒥ. ᐊᒥᓱᓄᓪᓗ ᓄᓇᓕᓐᓄᑦ ᓄᓇᕗᒻᒥ. 

ᐊᓯᔾᔨᖅᑕᐅᖏᓐᓇᕐᒪᑕ ᑭᖑᕝᕕᖅᑕᐅᒐᔪᒻᒪᑕ ᐋᓐᓂᐊᓯᐅᖅᑏᑦ. ᐋᓐᓂᐊᓯᐅᕐᕕᓐᓂ ᐅᖁᒪᐃᓐᓂᓂᐊᕐᕕᓐᓂ. 

 

ᒥᓂᔅᑕ ᑭᐅᒍᓐᓇᖅᐸ ᖃᓄᖅᑑᖅᓯᒪᒻᒪᖔᑕ ᐋᓐᓂᐊᓯᐅᖅᑏᑦ ᑎᒍᒥᐊᑦᓴᐃᓐᓇᖁᑉᓗᒋᑦ ᐱᓗᐊᖅᑐᒥᒃ 

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᐸᑦᑐᑦ ᐊᑯᓂ ᓄᓇᓕᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔨ. ᒪ’ᓇ ᒪᓕᒐᓕᐅᖅᑎ ᐊᐱᖅᓱᕋᕕᑦ. ᐃᓛᒃ ᐊᐱᖅᓱᕐᒪᒃ ᒪ’ᓈᖅᐸᕋ. 

(ᑐᓵᔨᑎᒍᑦ) ᐋᓐᓂᐊᓯᐅᖅᑏᑦ ᑐᙵᕕᒋᔭᐅᒻᒪᕆᒻᒪᑕ ᐋᓐᓂᐊᖅᑐᓕᕆᓂᕐᒥ ᓄᓇᕗᒻᒥ. ᐱᖃᓯᐅᑦᑐᖅ ᑕᒪᓐᓇ 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᓂᒃ ᐊᐅᓚᑦᓯᔨᐅᓂᕋᖅᑕᐅᕙᓚᐅᖅᓯᒪᔪᖅ ᐋᓐᓂᐊᓯᐅᖅᑎᓂᒃ. 

 

ᑖᓐᓇ ᐊᐱᖅᑯᑎᒋᔮᓄᑦ ᑭᖑᕝᕕᕆᐊᖅᓯᕙᑦᑐᑦ, ᐄ, ᑎᒍᓯᒐᓱᓐᓂᕗᑦ ᐃᖅᑲᓇᐃᔭᖅᑐᑦᓴᓂᒃ ᐋᓐᓂᐊᓯᐅᖅᑎᓂᒃ 

ᐊᑦᓱᕈᑦᓯᒪᒐᑦᑕ ᑲᓇᑕᒥ ᑕᐃᒪᐃᓯᒪᒻᒪᑦ, ᐊᑦᓱᕈᖅᓯᒪᔪᐃᓐᓇᐅᒻᒪᑕ ᓄᕙᔾᔪᐊᕐᓇᖅ ᐱᔾᔪᑕᐅᓚᐅᖅᑎᓪᓗᒍ. 

ᖃᐅᔨᓯᒪᓕᖅᐳᒍᑦ ᑲᓇᑕᒥ ᐊᔾᔨᒌᙱᑦᑐᑦ ᒐᕙᒪᖃᕐᕖᑦ ᐋᖅᑮᕙᓪᓕᐊᓯᒪᕗᑦ ᑮᓇᐅᔾᔭᔅᓵᒥᓂᑑᙱᑦᑐᑦ.  

 

ᑭᓯᐊᓂ ᐃᑲᔫᑎᒃᓴᒥᓂᒃ ᐊᒻᒪᓗ ᐱᓕᕆᕝᕕᒋᕙᒃᑕᒥᖕᓂᒃ. ᐃᓗᖏᖅᓱᖅᐳᒍᑦ ᐊᖑᒪᒐᓱᑦᓴᐃᓐᓇᕐᓂᐊᕐᓗᒋᑦ 

ᑭᙳᖅᑕᖏᑦ ᓄᓇᕘᒻᒥ ᐋᓐᓂᐊᓯᐅᖅᑏᑦ ᐊᒻᒪ ᐊᑭᑦᑐᕋᐅᑎᒍᓐᓇᓯᐊᕐᓗᑕ ᑕᒫᓐ ᓲᕐᓗ ᐃᒪᐃᕋᑖᓚᐅᕐᒥᒐᑦᑕ ᑕᒪᓐᓇ 

ᐃᓕᓐᓂᐊᖅᐸᓪᓕᐊᓯᓐᓇᖅᑐᑦ ᐃᖅᑲᓇᐃᔭᖅᓱᑎᒃ ᐊᕐᕌᓂ ᑮᓇᐅᔭᖅᑐᕈᑎᒃᓴᑎᓐᓄᑦ ᑐᖅᑯᖅᑕᔪᔭᕗᑦ ᑕᒪᑐᒧᖓ 

ᐊᔾᔨᒌᖏᑦᑐᓂᒃ ᐊᕕᒃᑐᖅᓯᒪᔪᓂᒃ ᐃᑲᔪᖅᑐᐃᒍᑕᐅᒃᑲᓐᓂᖁᓪᓗᒋᑦ ᐃᓕᓐᓂᐊᒃᑲᓐᓂᕈᒪᔪᖃᕌᖓᑦ 

ᐱᔪᒪᔪᖃᕋᔭᕐᓂᖅᐸᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᑲᕝᕕᒃ. 

 

ᑲᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑐᑭᓯᓯᒪᕗᖓ ᑕᒪᒃᑯᐊ ᑐᐊᕕᕐᓇᖅᑐᓕᕇᔩᑦ 

ᐊᑕᐅᓯᐅᖏᑦᑐᓄᑦ ᓄᓇᓕᖕᓅᖅᑕᐅᓯᒪᓕᕐᒪᑕ ᓴᓂᑭᓗᐊᖅ ᐱᖃᓯᐅᖦᖢᒍ. ᐋᓐᓂᐊᖅᑐᓕᕆᓂᕐᒥᒃ ᐃᑲᔪᖁᓪᓗᒋᑦ 

ᐋᓐᓂᐊᓯᐅᖅᑎᑭᒃᓴᕌᖓᑕ,  

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᑕᒪᒃᑯᐊ ᐋᓐᓂᐊᖅᑐᓕᕆᕙᒃᑐᑦ ᑐᐊᕕᕐᓇᖅᑐᓕᕆᕙᒃᑐᑦ ᐱᒍᓐᓇᖅᑎᒋᒻᒪᖔᑕ 

ᐋᓐᓂᐊᓯᐅᖅᑎᐅᑉ ᓴᓂᐊᓂ, ᐱᓗᐊᖅᑐᒥᒃ ᐃᑲᔪᖅᑕᐅᒋᐊᖃᒻᒪᕆᒃᑎᓪᓗᒍ ᐋᓐᓂᐊᕕᓕᐊᖅᑐᖅ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒪᐃᓐ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐋᓐᓂᐊᖅᑐᓕᕆᓂᕐᒧᑦ ᑕᒪᓐᓇ ᐊᕐᕌᓂ 

ᐋᓐᓂᐊᓯᐅᖅᑎᓯᓐᓈᕈᓐᓇᖅᑐᓂᒃ ᐊᒥᒐᖅᓯᕙᖕᓂᖅ ᐋᓐᓂᐊᓯᐅᕐᕖᑦ ᐱᔾᔪᑕᐅᓗᓂ ᒪᑐᒻᒪᕆᖃᑦᑕᕐᓂᐊᖏᒻᒪᑕ ᑕᕝᕙ 

ᐊᕐᕌᒍᒋᔭᑦᑎᓐᓂ ᓯᕗᓪᓕᖅᐹᒥᒃ ᑕᒪᒃᑯᐊ ᐃᖅᑲᓇᐃᔭᖃᑦᑕᖅᓯᒪᓕᖅᑐᑦ ᐃᓕᓐᓂᐊᖅᓯᓐᓈᖅᑐᑦ ᑐᐊᕕᕐᓇᖅᑐᓕᕆᔩᑦ 

ᐊᒻᒪ ᖃᓄᒃᑲᓐᓂᕐᓗ ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᑕ ᐋᓐᓂᐊᓯᐅᖅᑏᓪᓗ 

ᑕᑯᒃᑲᓐᓂᕈᑎᒋᒍᓐᓇᕐᓗᒍ  

 

ᒫᓐᓇᓕ ᐊᐱᖅᑯᑎᒧᑦ ᐅᖃᕈᓐᓇᖏᑦᑐᖓ ᓇᓖᕌᕈᑎᒃᓴᒥᑦ ᓇᒧᑦ ᒫᓐᓇ ᑐᐊᕕᕐᓇᖅᑐᓕᕆᔩᑦ ᓄᓇᕗᑦᒥ 

ᐃᓚᒋᔭᐅᖃᑕᐅᖕᒪᑕ ᐋᓐᓂᐊᖅᑐᓕᕆᓂᕐᒥ ᓄᓇᓕᖕᓂ. ᐃᓕᓐᓂᐊᖅᓯᒪᖕᒪᑕᓗ ᑕᒪᒃᑯᐊ ᑐᐊᕕᕐᓇᖅᑐᖃᖅᑎᓪᓗᒍ 

ᐱᔭᕆᐊᓕᖕᓂᒃ ᐊᒻᒪᓗ ᑐᓂᔭᐅᓚᐅᖏᓐᓂᖏᓐᓂᒃ ᓇᒧᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᐊᓯᐊᓅᖅᑕᐅᒐᓱᓐᓂᖓᓄᑦ 

ᐱᓕᕆᐊᕆᕙᒃᑕᖏᑦ ᑕᐃᒪᐃᑉᐸᖕᒪᑕ ᓄᓇᕗᒻᒥ. ᖁᕕᐊᓱᒃᐳᖓᓗ ᑐᐊᕕᕐᓇᖅᑐᓕᕆᓂᖅ ᐱᓕᕆᐊᖑᔪᖅ 

ᐊᕐᕌᓂᐅᓚᐅᖅᑐᖅ ᐊᐅᔭᕆᓚᐅᖅᑕᑎᓐᓂᓗ ᑲᔪᓯᑦᑎᐊᖅᓯᒪᖕᒪᑦ. ᐊᒥᒐᖅᓯᕙᓐᓂᑎᓐᓂᖅ ᐋᓐᓂᐊᓯᐅᖅᑎᓂᒃ 

ᐃᑲᔪᒃᑲᓐᓂᖅᓯᒪᓪᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑐ ᑲᕝᕕᒃ. 

 

ᑲᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒃ ᒥᔅᑐ ᒥᓂᔅᑕ. ᐅᖃᖅᑎᑦᓯᔩ ᓄᑖᒥᒃ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᖅ ᓴᓂᑭᓗᐊᕐᒥ ᐱᐊᓂᔅᓵᓕᕐᒪᑦᓯᑕᒪᑦ ᐊᑐᐃᓐᓇᐅᓂᐊᓕᖅᓱᑎᒃ ᐃᒡᓗᐃᑦ ᐊᑏᑐᖅ ᑐᓂᔭᐅᓛᖅᐳᖅ 

ᐋᓐᓂᐊᓯᐅᕐᕕᖕᒥ ᐃᖅᑲᓇᐃᔭᖅᑎᓄᑦ ᐊᓪᓕᖅᐸᑦ. ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᑦᑎᓂᐊᖅᐸᑦ 

ᐋᓐᓂᐊᓯᐅᖅᑎᒻᒪᕆᖕᓂᒃ ᓴᓂᑭᓗᐊᕐᒥᑦ ᑖᒃᑯᐊ ᐃᒡᓗᐃᑦ ᐊᑐᐃᓐᓇᐅᓕᖅᐸᑕ? ᖁᔭᓐᓇᒦᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐊᖏᕈᒪᒐᔭᕋᓗᐊᖅᑐᖓ 

ᐃᖅᑲᓇᐃᔭᖅᓯᓪᓚᕆᐅᓂᐊᖅᑐᓂᒃ ᐋᓐᓂᐊᓯᐅᖅᑎᓂᒃ ᑕᐃᑲᓂ ᓄᓇᓕᖕᒥᒃ ᓄᓇᓕᓕᒫᓂᒃ, ᑭᓯᐊᓂ 

ᐊᐃᑦᑖᖑᒐᓗᐊᖅ ᐊᖏᕈᒪᖏᓐᓇᒪ ᐃᒪᐃᓪᓚᑦᑖᕐᓂᐊᕐᒪᖔᑦ ᖃᐅᔨᒪᖏᖦᖢᒍ. ᑲᓇᑕᒥ ᖃᐅᔨᓯᒪᒐᑦᑕ ᐊᓪᓛᑦ 

ᑕᕆᐅᑉ ᐊᑭᐊᓂ ᐊᑭᑦᑐᕋᐅᑎᓪᓚᕆᓕᕐᒪᑕ ᐊᔪᖏᑦᑐᓂᒃ ᐱᓇᓱᓪᓚᕆᑉᐸᓕᕐᒪᑕ ᐊᒻᒪᑦᑕᐅᖅ ᓄᓇᕘᑦ 

ᑭᖑᕙᖅᓯᒪᒐᓚᓕᕐᒪᑦ ᐊᑭᑦᑐᕋᐅᑎᒋᒍᑎᒋᒐᔭᖅᑕᑎᓐᓂ ᑲᓇᑕᒥ. 

 

ᑕᒪᓐᓇ ᐱᓕᕆᖃᑎᒋᕙᑦᑕᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ ᐃᒡᓗᓕᕆᔨᕐᔪᐊᒃᑯᓪᓗ ᐃᓚᖓᓂᒃ 

ᐃᒡᓗᑭᒃᓴᕐᓂᖅ ᐅᖃᐅᓯᐅᓕᕌᖓᑦ ᐃᖅᑲᓇᐃᔭᖅᑎᓄᑦ. ᐋᓐᓂᐊᖅᑐᓕᕆᔨᒃᑯᑦ ᐊᒃᓱᕉᑎᖃᒻᒪᕆᒃᓯᒪᕗᒍᑦ ᑭᑐᒥᒃ 

ᓄᐃᑦᑎᔪᓐᓇᕐᒪᖔᑦᑕ ᐃᑲᔫᑎᐅᒃᑲᓐᓂᕈᓐᓇᖅᑐᓄᑦ ᑲᔪᖏᖅᓴᐅᑎᐅᔪᓐᓇᕐᓂᐊᖅᑐᓄᑦ ᐃᖅᑲᓇᐃᔭᖅᑎᑖᕈᓐᓇᕐᓗᑕ 

ᑕᒪᒃᑯᓇᙵ ᐋᓐᓂᐊᓯᐅᖅᑎᓂᒃ ᐱᒃᑯᒥᓇᒻᒪᕆᒃᑐᓂᒃ. ᖁᔭᓐᓇᒦᓪᓚᕆᒃ ᐱᔨᑦᑎᖃᑦᑕᕐᓂᑦᑎᓐᓄᑦ 

ᐋᓐᓂᐊᖅᑐᓕᕆᓂᕐᒥᒃ ᐱᓕᕆᕙᒃᑐᓯᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 202 - 6(2): ᐱᔨᑦᑎᕈᑕᐅᓲᑦ ᐃᓐᓇᖁᑎᑦᑎᓐᓄᑦ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᑦᑕᐅᖅ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒧᑦ ᐊᐱᖅᓱᕈᒪᖕᒥᒐᒃᑯ ᐅᓪᓗᒥ 

ᑖᓐᓇ ᐊᐱᖅᓱᖅᑰᕋᑦᑎᒍ.  

 

ᐅᖃᖅᑎᑦᑎᔩ, ᑕᐃᒪ ᐃᓐᓇᕐᓂᒃ ᐱᒻᒪᕆᐅᒋᔭᖃᕋᑦᑕ ᐃᓐᓇᑐᖃᕐᓂᒃ ᓄᓇᕘᕐᒥ ᑕᒫᓂ ᐅᖃᐅᓯᕆᖃᑦᑕᕋᑦᑎᒍ ᐊᒻᒪ 

ᑕᐃᒃᑯᐊ ᐃᓐᓇᒃᑯᕕᖕᒦᑦᑐᑦ ᐊᒃᓱᐊᓗᒃ ᓇᒡᓕᖕᓇᖃᑦᑕᕐᒪᑕ ᐱᓗᐊᖅᑐᒥᒃ ᐋᑐᕚᒥ ᐊᖏᕐᕋᖅᓯᖅᑎᓪᓗᒋᑦ. 

ᑭᒡᒐᖅᑐᖅᑕᓐᓂᒃ ᐋᑐᕚᒦᑦᑐᖃᕐᒪᑦ ᐊᖏᕐᕋᖅᓯᖃᑦᑕᖅᖢᓂ ᑭᓯᐊᓂ ᐊᖏᕐᕋᕈᓐᓇᖏᖦᖢᓂ ᐃᓐᓇᒃᑯᕕᖃᖏᓐᓇᑦᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪ ᐱᓕᕆᕝᕕᖓ ᖃᓄᐃᒻᒪᑦ ᐃᑲᔪᖅᑐᖏᒻᒪᖔᑦ ᓴᖅᑭᑦᑎᔭᕆᐊᒃᓴᖅ 

ᐃᓐᓇᒃᑯᕕᖕᒥᑦ ᒥᑦᑎᒪᑕᓕᖕᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ. ᐋ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪᓇᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᓱᒥᖓ, ᐄ, ᑖᒃᑯᐊ 

ᐋᑐᕚᒥᓯᐅᖅᑎᑕᐅᔪᑦ ᒫᓐᓇ ᑲᒪᒋᔭᐅᑦᓯᐊᕆᐊᖃᕐᒪᑕ ᒥᐊᓂᕆᔭᐅᑦᓯᐊᕆᐊᖃᕐᒪᑕᓗ ᑕᐅᓇᓂᓯᐅᕈᑎᖃᖅᐳᑦ, ᑖᓐᓇ 

ᐃᐊᐸᓯ ᕗᐊᔅᑦ−ᒥᐅᕈᑎᖃᖅᐳᑦ. ᑕᑯᒋᐊᖅᑑᓪᓗᐊᓚᐅᕋᒃᑯ ᓴᓇᑦᑕᐃᓕᐊᕈᓯᐅᓚᐅᖅᑐᒥᒃ ᐱᔨᕆᔪᓪᓗ ᑕᐃᑲᓂ 

ᑲᑎᖃᑎᒋᓚᐅᖅᖢᒋᑦ ᐅᐱᒋᕙᒃᑲ ᐱᓕᕆᔩᑦ. 

 

ᐱᓕᕆᒡᒍᖕᒪᑕ, ᒥᐊᓂᖅᓯᒡᒍᖕᒪᑕᓗ, ᑐᕌᒐᖃᖅᑐᒍᑦ ᒫᓐᓇ ᒪᕐᕉᒃᑲᓐᓂᕐᓂᒃ ᐃᓄᑐᖃᐅᓯᕐᕕᖕᓂᒃ ᓇᑉᐸᐃᒍᐊᖅᖢᑕ, 

ᑖᓐᓇ ᑐᕌᒐᓕᐊᕆᔭᑦᑕ, ᒪᓕᒍᔭᒪᑦᑕ ᐃᓗᐊᓂᑦ ᓇᓗᓇᐃᖅᑕᐅᓯᒪᖕᒪᑦ. ᐊᑕᐅᓯᖅ ᐃᖃᓗᖕᓂᒃ ᓴᓇᔭᐅᔪᒃᓴᖅ ᐊᒻᒪ 

ᐃᖃᓗᒃᑑᑦᑎᐊᕐᒥᒃ ᓴᓇᔭᐅᔪᒃᓴᖅ. ᑖᒃᑯᐊ ᒪᕐᕉᒃ ᓴᓇᔭᐅᔪᒃᓴᑦ ᑖᒃᑯᐊ ᒪᕐᕉᒃ ᓇᓗᓇᐃᔭᖅᑕᐅᓯᒪᔪᑦ ᑭᓯᐊᓂ 

ᑭᖑᓂᐊᒍᑦ ᑖᒃᑯᐊ ᒪᕐᕉᒃ ᓴᓇᔭᐅᕌᓂᒃᓯᒪᓕᖅᐸᑕ ᓇᒧᑦ ᑐᕌᕆᐊᖃᕐᓂᐊᕐᒪᖔᑦᑕ ᐅᕙᒍᑦ ᒪᓕᒐᓕᐅᖅᑎᐅᔪᒍᑦ 

ᓇᓗᓇᐃᔭᐃᔭᕆᐊᖃᕐᓂᐊᖅᑰᖅᑐᒍᑦ ᐅᑭᐅᓂᒃ ᐊᒡᒋᖅᑐᓂᒃ.  

 

ᑐᓴᖅᓯᒪᒐᒪ ᒥᓂᔅᑕᐅᓕᖅᖢᖓᓗ ᐅᑭᐅ ᐅᑕᐅᓯᖅ ᑕᒫᓂ ᖃᓂᒋᔮᓂ ᑐᓴᖅᓯᒪᒐᒪ ᓄᓇᓕᐊᓛᖑᓂᖅᓴᐃᑦᑕᐅᖅ 

ᐃᓄᑐᖃᐅᓯᕐᕕᖕᒥᑦ ᑕᑯᒍᐊᕐᒪᑕ ᖃᓄᖅᑑᕈᑎᒋᔫᓪᓗᐊᕋᔭᕐᓂᕈᑦᑎᒍ ᑕᒪᓐᓇ ᐅᑭᐅᓄᑦ ᐊᒡᒋᖅᑐᓂᒃ 

ᖁᕕᐊᓱᒐᔭᖅᑐᖓ. ᑭᓯᐊᓂ ᑖᒃᑯᐊ ᐅᖃᐅᓯᕆᐊᓂᓵᒐᒃᑲ ᑕᕝᕙ ᓴᓇᔭᐅᔪᒃᓴᑦ ᐊᒃᓱᕉᑎᒋᔭᕗᑦ ᒫᓐᓇᐅᔪᖅ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄᓛ, ᐊᖏᕐᕋᖅᓯᖃᑦᑕᕐᒪᑕ ᑖᒃᑯᐊ ᐃᓐᓇᖁᑎᕗᑦ ᑕᒪᐅᖓᓗ ᐃᖃᓗᖕᓄᑦ 

ᐃᒡᓗᓕᖕᒧᑦ ᑕᐅᕗᖓ ᐱᔪᒪᖏᖦᖢᑎᒃ ᐊᖏᕐᕋᕈᒪᔪᑦ, ᓄᓇᓕᕌᓛᒥᓄᑦ ᐊᖏᕐᕋᕈᒪᔪᑦ. ᐅᖃᖅᑎᑦᑎᔩ ᐆᒥᖓᑦᑕᐅᖅ 

ᐊᐱᖅᓱᕈᒪᔪᖓ.  

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  22 

 

 

(ᑐᓵᔨᑎᒍᑦ) ᐃᓐᓇᓕᒫᑦ ᑕᒪᕐᒥᒃ ᐃᑲᔪᖅᑕᐅᒋᐊᑐᖏᒻᒪᑕ ᐋᓐᓂᐊᓯᐅᖅᑕᐅᒋᐊᑐᖏᒻᒪᑕ ᐃᓚᖏᑦ 

ᐃᑲᔪᖅᑕᐅᑐᐃᓐᓇᖅᐸᒡᓗᑎᒃ ᖃᐅᑕᒫᖅᓯᐅᑎᒥᖕᓂᒃ ᐅᕝᕙᓗ ᐃᓚᓐᓇᕆᔭᖏᓐᓂᒃ ᐃᑲᔪᖅᑕᐅᒋᐊᖃᕈᑎᒃ 

ᐸᖅᑭᒃᓯᒍᑎᐅᒍᓐᓇᖅᑐᒧᓪᓘᓐᓃᑦ ᐃᓐᓇᕐᓂᒃ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᑭᓱᓂᒃ ᐃᓱᒪᒃᓴᖅᓯᐅᖅᓯᒪᖕᒪᖔᑕ ᓄᓇᓕᖕᓂ ᐃᓐᓇᒃᑯᕕᖃᕈᓐᓇᖁᓪᓗᒍ ᐃᓐᓇᐃᑦ 

ᕿᒪᒎᑎᑲᐃᓐᓇᕈᒪᒐᔭᖅᑕᒥᓄᑦ ᐅᕝᕙᓘᓐᓃᑦ ᐱᓂᕐᓗᒃᑕᐅᓐᓂᕈᑎᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ):ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ.  

 

ᐃᓱᒪᒃᓴᖅᓯᐅᕈᑕᐅᓯᒪᔪᓂᒃ ᑕᒪᒃᑯᐊ ᐱᓪᓗᒋᑦ ᑕᒪᒃᑯᐊ ᓇᕝᕚᖅᑕᐅᒃᑲᓐᓂᖅᐸᓪᓕᐊᒍᒫᖅᑐᑦ ᐊᑕᖏᖅᑐᓄᑦ 

ᐃᓐᓇᕐᓄᑦ ᖃᓄᖅᑑᕐᓂᖃᓕᖅᐸᑦ ᓯᕗᓕᖅᑎ ᒐᕙᒪᓕᕆᔨᒃᑯᓪᓗ ᐱᓕᕆᐊᖑᓗᓂ. ᐋᓐᓂᐊᖅᑐᓕᕆᔨᒃᑰᓗᑕ 

ᐃᓚᐅᓛᖅᑐᒍᑦ ᑐᓴᕈᒪᓪᓚᕆᒃᑲᑦᑕ ᑭᓱᓂᒃ ᐱᓕᕆᔪᓐᓇᕐᒪᖔᑦᑕ ᐃᑲᔪᖅᑐᒃᑲᓐᓂᕈᓐᓇᖁᓪᓗᑕ ᐃᓇᕐᓂᒃ 

ᐊᖏᕐᕋᒥᓃᓐᓂᐊᖅᕈᑎᒃ ᐅᕝᕙᓗ ᓇᒦᓐᓂᐊᕈᑎᒃ.  

 

ᑕᒪᓐᓇ ᐃᓐᓇᕐᓂᓪᓗ ᐱᓂᕐᓗᒃᐸᖕᓂᖅ ᐅᖃᐅᓯᐅᓵᖅᑐᖅ ᓈᒻᒪᖏᒻᒪᕆᖕᒪᑦ. ᐆᑦᑑᑕᐅᔪᓐᓇᖅᑐᓂᒃ 

ᐱᑕᖃᑦᑎᐊᓕᖅᑐᓂᒃ ᐃᓐᓇᒃᑯᕕᐅᔪᓐᓇᖅᑐᓂᒃ ᐆᒃᑑᑎᒋᓗᒍ “ᐃᕕᐅᔭᖅ ᐃᒡᓗ” ᐆᒃᑑᑕᐅᕙᒃᑐᑦ ᑕᒪᒃᑯᐊᑦ ᐊᖏᕐᕋᑦ 

ᑐᓴᕈᒥᓇᖅᑑᓪᓗᑎᒃ ᐱᒃᑯᒥᓇᖅᑰᔨᓪᓗᑎᒃ, ᖃᐅᔨᓴᒃᑲᓐᓂᕈᒥᓇᕐᓂᐊᖅᑐᑦ ᑲᑐᔾᔨᖃᑎᒋᕙᒃᑕᑦᑎᓐᓂ ᐱᓕᕆᕝᕕᖕᓂ 

ᑕᐃᑲᓂ ᐊᕐᕌᒍᒋᔭᑦᑎᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ ᐅᐱᒍᓱᒃᐳᖓ ᐊᖏᕐᕋᒥᒃ ᐃᑲᔪᖅᑐᐃᒍᑎᐅᕙᒃᑐᓂᒃ 

ᐃᓐᓇᕐᓄᑦ ᐊᓯᖏᓐᓂᒃ ᓄᓇᓕᖕᓂᑦ. ᖁᕕᐊᓱᓚᐅᖅᐳᖓ ᐋᓐᓂᐊᖅᑐᓕᕆᔨᒃᑯᑦ ᐃᓕᑕᖅᓯᓕᕐᒪᑕ 

ᐅᓄᖅᓯᒋᐊᒃᑲᓐᓂᖅᓯᒪᓪᓗᑎᒃ ᐋᓐᓂᐊᓯᐅᖅᑐᓕᕆᓂᕐᒥᒃ ᐊᖏᕐᕋᒥᒡᓗ ᐸᐃᕆᑦᓯᕙᓐᓂᕐᒥᒃ.  

 

ᒥᓂᔅᑕ ᐊᖏᕐᓂᐊᖅᐹ ᓄᓇᓕᖕᒥ ᐊᖏᕐᕋᒥ ᐸᖅᑭᒃᓯᕙᖕᓂᕐᒥᒃ ᑕᒪᒃᑯᐊ ᐃᓐᓇᕐᓄᑦ 

ᐃᑲᔪᖅᑎᐅᒍᑎᐅᒍᑎᐅᔪᓐᓇᖅᑐᓂᒃ ᓄᓇᓕᒥᓂᒃ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑐᑭᓯᑦᓯᐊᒃᑲᓐᓂᕈᓐᓇᕈᒪ ᑭᓱᒥᒃ ᐊᖏᖁᔨᒪᖔᑦ 

ᑐᑭᓯᑦᑎᐊᖏᓐᓇᒪ ᒪᒥᐊᓇᐅᒐᓗᐊᖅ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᑭᓯᔭᐅᑦᓯᐊᕈᒪᖕᒪᑦ ᒥᓂᔅᑐᒧᑦ ᐅᖃᖅᑕᕐᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᒪᒥᐊᓇᖅ ᑐᐊᕕᓗᐊᓕᖃᑦᑕᕋᒪ. (ᑐᓵᔨᑎᒍᑦ) ᑕᒪᓐᓇ ᐊᖏᖅᓯᒪᓂᖅ ᐊᖏᓪᓕᒋᐊᖅᑕᐅᒃᑲᓐᓂᖁᓪᓗᒍ 

ᐊᖏᕐᕋᒥ ᐸᐃᕆᑦᑎᕙᖕᓂᐅᔪᖅ ᐃᓐᓇᕐᓄᑦ ᓄᓇᓕᖕᒥᓃᑦᑐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᓴᖅᑭᒻᒪᒍ ᐊᖏᕐᕋᕐᒥ 

ᐸᐃᕆᑦᑎᕙᓐᓂᖅ ᐃᓐᓇᕐᓂᒡᓗ ᐸᐃᕆᑦᑎᕙᖕᓂᖅ ᑕᒪᓐᓇ ᐱᓕᕆᐊᑦᑎᓐᓄᑦ ᐊᖏᔫᒻᒪᑦ ᐃᓘᓐᓇᑕᓗ 

ᐊᒃᓱᕉᑎᒋᓚᐅᖅᓯᒪᒐᑦᑎᒍ ᐃᓐᓇᕐᓄᑦ ᑐᕌᖓᔪᑦ ᐊᓯᖏᓪᓘᓐᓃᑦ ᐋᓐᓂᐊᖅᑐᓕᕆᓂᕐᒨᓕᖓᔪᐃᑦ ᒫᓐᓇ 

ᐅᖃᕈᓐᓇᙱᑐᐃᓐᓇᖅᑐᖓ ᒪᓕᒐᓕᐅᖅᑎᐅᑉ ᑐᒃᓯᕌᖓᓄᑦ ᐱᔨᑦᓯᕋᐅᑎᒃᓴᒃᑲᓐᓂᖅᓴᓂᒃ ᐋᖅᑭᒋᐊᕈᑎᒃᓴᒃᑲᓐᓂᕐᓂᒃ 

ᐱᙳᖅᑎᒍᓐᓇᖅᑕᑦᑎᓐᓂᒃ ᑭᓯᐊᓂ ᕿᒥᕐᕈᓂᖃᓪᓚᕆᓛᕋᑦᑕ ᐊᑕᖏᖅᑐᒥᒃ ᓇᐅᒃᑯᑦ ᐊᒥᒐᓗᐊᕐᒪᖔᑦᑕ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  23 

 

 

ᖃᓄᖅᑑᕈᑎᒋᒍᓐᓇᕐᒪᖔᑦᑎᒍᓪᓗ ᑖᓐᓇᓗ ᓯᕗᓕᖅᓯᓄᑦ ᒐᕙᒪᓕᕆᔨᒃᑯᓐᓄᓗ ᐱᓕᕆᐊᖑᕙᓪᓕᐊᕗᖅ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ. ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 203 - 6(2): ᓄᑖᑦ ᐊᑭᓕᐅᑕᐅᓲᑦ ᓄᓇᕘᓕᒫᒧᑦ ᐆᒻᒪᖅᑯᓯᐅᕆᔾᔪᑎᖏᓐᓂᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᔅᓯ (ᑐᓵᔨᑎᒍᑦ) ᐅᖃᖅᑏ ᐊᐱᖅᓱᕈᒪᒐᒪ, 

ᐊᐱᖅᓱᒃᑲᓐᓂᕈᒪᒐᒪ ᒥᓂᔅᑕᐅᑉ ᐅᖃᐅᓯᒃᓴᖏᑦ ᐱᕕᑭᓲᖑᖕᒪᑕᑦᑕᐅᖅ ᐊᒻᒪᑦᑕᐅᖅ ᒥᓂᔅᑕᐅᑉ ᓂᓪᓕᐊᕕᖓ 

ᓇᐃᓲᖑᖕᒪᑦ. ᑐᑭᓯᒃᑲᓐᓂᕈᑎᓂᒃ ᑐᓴᕐᕕᒋᔪᒪᒐᒃᑯ ᓄᓇᕗᒻᒥᐅᓪᓗ ᑐᓴᕈᒪᔪᒃᓴᐅᖕᒪᑕ.  

 

ᐊᐱᖅᑯᑎᒃᑲᓕ ᑕᐃᒪ ᒥᓂᔅᑕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ ᓄᓇᕘᓕᒫᒥ 

ᐊᑭᒋᑎᑕᐅᓂᐊᖅᑐᒥᒃ ᐆᒻᒪᖅᑯᑎᓄᑦ. ᓄᓇᕘᒥ ᐊᑭᒋᓂᐊᖅᑕᖏᑦ ᐊᖏᕐᕋᕆᔭᐅᔪᓄᑦ ᓇᒻᒥᓂᖃᐅᑎᓕᓐᓄᓪᓗ 

ᖃᓄᐃᓕᖓᓂᐊᕐᒪᖔᑦ. ᑯᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᑕᖅᑭᒐᓛᑲᐃᓐᓇᕆᔅᓯ 

ᒪᒃᐱᖅᓯᑲᐃᓐᓇᕐᓂᐊᕋᒪ. ᓇᓂᕙᓪᓕᐊᔭᕋᓗᐊᕋ, ᑕᕝᕙ. ᓄᑖᒧᑦ ᐊᖏᕐᕋᕆᔭᐅᔪᓄᑦ ᐊᑭᖓ $61.52 ᒐᕙᒪᒃᑯᑦ 

ᐊᑭᓕᖅᓱᕋᔭᖅᑕᖓᑦ. ᓇᖕᒥᓂᖃᐅᑎᓕᖕᓄᑦ $50.74 Hᐋᒻᒪᓚᐃᑦ ᒐᕙᒪᒃᑯᑦ ᐊᑭᖏᓐᓂᒃ ᒪᓕᓲᑦ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᓐᓄᑦ ᐊᔾᔨᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪ’ᓇ, ᐅᖃᖅᑏ. ᑐᑭᓯᑦᑎᐊᕈᒃᑯᑦ ᕼᐋᒻᒪᓚᐅᒡᒎᖅ ᐆᒻᒪᖁᑎᖏᑕ ᖃᐅᒪᖏᓐᓄᑦ 

ᐊᑭᖏᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᑭᓕᖅᑕᐅᕙᒃᑑᑦ? ᐊᐱᖅᑯᑎᒋᕋᑖᖏᒃᑲᓗᐊᕋᒃᑯ ᑖᓐᓇ 

ᑕᐃᒫᒃ ᑕᐃᒪᐃᓕᕋᑖᕐᒪᖔᖅ ᐊᐱᕆᒍᒪᓕᖅᑕᕋ, ᑐᓴᕋᑖᕋᒪ ᑕᐃᒪᐃᓕᕙᓗᑦᑑᔮᖅᑐᒥᒃ.  

 

ᐊᐱᖅᑯᑎᒃᑲᓐᓂᕆᒐᔭᖅᑕᕋᓕ ᐆᒻᒪᖁᑎᓄᑦ ᐃᑲᔫᑎᖅᑕᖃᓲᖑᒻᒪᑦ, ᖃᐅᒪᓕᐅᕈᑎᓄᑦ ᐃᑲᔫᓯᐊᑦ ᐊᖏᕐᕋᖏᑦ 

ᐅᖅᑰᑎᑕᐅᒍᓐᓇᕐᓂᐊᕐᖓᑕ ᓇᒻᒥᓂᖃᐅᑎᓖᓪᓗ ᐊᐅᓚᒍᓐᓇᕐᓂᐊᕐᖓᑕ. ᖃᑦᑎᕌᖅᑐᓂᒃ ᐃᑲᔫᓯᐊᖃᑦᑕᖅᑲᑦ 

ᖃᑦᑎᓂᒃ ᓇᒻᒥᓂᖃᐅᑎᓖᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᓇᓗᓕᖅᑎᑦᑎᒍᒪ. ᕼᐋᒻᒪᓕᒫᑦ 

ᒐᕙᒪᒃᑯᑦ ᐊᑭᖏᓐᓂᒃ ᐊᑭᓖᖃᑦᑕᓲᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐆᒻᒪᖅᑯᑎᖏᓐᓄᑦ ᑕᐃᒪᓐᓇ 

ᐊᑭᓕᖅᓱᐃᓲᑦ. ᐊᖏᕐᕋᕆᔭᐅᔪᓂᒃ ᓄᓇᕘᒥ ᐃᑲᔫᓯᐊᕆᒍᓐᓇᖅᑕᖏᑦ, ᐊᐱᖅᑯᑎᒋᑎᓂᓛᒃ ᖃᑦᑎᕌᖅᑐᓂᒃ 

ᐃᑲᔫᓯᐊᖃᑦᑕᕐᒪᖔᑕ, ᑕᐃᒫᒃ ᐊᐱᕆᕋᑖᖅᑮᑦ? ᓇᓗᓇᐃᖅᑎᑦᑎᑲᓐᓂᕈᓐᓇᖅᑳ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᖅᓯᒋᐊᖅᑕᐅᖁᔨᔫᒐᓗᐊᖅ ᐊᐱᖅᑯᑎᒋᕋᑖᖅᑕᓐᓂᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒪ ᐊᐃᑉᐸᕆᕋᑖᖅᑕᖓ, ᐆᒻᒪᖅᑯᑎᒧᑦ ᐃᑲᔫᑏᑦ 

ᐊᖏᕐᕋᖏᒡᒎᖅ ᖃᐅᒪᐃᓐᓇᕈᓐᓇᕐᓂᐊᕐᒪᑕ ᓇᒻᒥᓂᖃᐅᑏᓪᓗ ᐊᐅᓚᐃᓐᓇᕈᓐᓇᕐᓂᐊᕐᖓᑕ ᐃᑲᔫᓯᐊᖃᑦᑕᖅᑯᑦ. 

ᖃᑦᑎᓂᒃ ᐃᑲᔫᓯᐊᖃᑦᑕᖅᑲᑦ ᐊᑕᐅᓯᒧᑦ ᑭᓗᕌᒧᑦ ᐅᕝᕙᓘᓐᓃᑦ ᐳᓴᑦᑎᖏᑎᒍᑦ ᐊᑭᓕᖅᓱᓲᖏᑦ, ᓇᒻᒥᓂᖅ 

ᐊᖏᕐᕋᓖᑦ ᐊᒻᒪ ᓇᒻᒥᓂᖃᐅᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  24 

 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᓇᓗᓇᐃᖅᓯᒻᒪᑦ. ᓄᓇᕗᒻᒥ ᐆᒻᒪᖁᑎᓄᑦ ᐃᑲᔫᑏᑦ ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑕᐅᖃᑦᑕᖅᑐᑦ ᐊᖏᕐᕋᕆᔭᐅᔪᓄᑦ 

ᒐᕙᒪᐅᖏᑦᑐᓄᓪᓗ 35.76 ᑭᓗᕌᑦ ᐊᑕᐅᓯᖅ ᐃᑲᕐᕋᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᔫᔮᕋᑖᖏᒻᒪᑦ ᐊᐱᖅᑯᒪ ᐊᐃᑉᐹ, ᓇᒻᒥᓂᖃᐅᑏᑦ ᒥᔅᓵᓄᑦ. 

ᒥᓂᔅᑕ ᐅᖃᐅᓯᖓ ᐅᖃᖅᓯᒪᕋᑖᕐᖓᑦ, ᐅᖃᐅᓯᒃᓴᖏᓐᓂᒃ ᐆᒻᒪᖅᑯᑎᓄᑦ ᐃᑲᔫᓯᐊᑦ ᑮᓇᐅᔭᓕᕆᔨᒃᑯᓐᓄᑦ 

ᐊᐅᓚᑕᐅᔫᒐᓗᐊᑦ. ᖃᐅᔨᔾᔪᑎᐅᒐᓱᖃᑦᑕᕐᖓᑕ ᐊᑭᓕᖅᓱᐃᔩᑦ ᐊᖏᕐᕋᖏᓐᓂᒃ ᐃᑯᒪᑎᑦᑏᓐᓇᕈᓐᓇᖁᓪᓗᒋᑦ 

ᓇᒻᒥᓂᖃᐅᑎᓖᓪᓗ ᐊᐅᓚᐃᓐᓇᕈᓐᓇᖁᓪᓗᒋᑦ. 

 

ᐊᒻᒪᑦᑕᐅᖅ ᐅᓇᓂᒃᑲᓐᓂᖅ ᐅᖃᐅᓯᕆᖅᑲᐅᔭᖓᑕ ᐅᖓᑎᒃᑲᓐᓂᖓᓂ, ᒪᑉᐸᒐᖓᑕ ᐊᐃᑉᐹᓂ. ᐅᖃᐅᓯᖅᑲᕐᖓᑦ 

ᐊᖏᕐᕋᖏᓐᓂᒃ ᐆᒻᒪᖁᑎᖃᖅᑐᒥᓂᕐᒥᒃ. ᕼᐋᒻᒪᓚᐃᑦ ᑖᒃᓰᔭᐃᔭᕈᑎᖏᑦᑕᐅᖅ ᐋᖅᑭᑦᑕᐅᓯᒪᓚᐅᕐᒥᒻᒪᑦᑕ 

ᒐᕙᒪᐅᖏᑦᑐᓄᑦ, ᑮᓇᐅᔭᖏᑦ ᐊᑦᑐᖅᑕᐅᓗᐊᕐᓂᐊᖏᒻᒪᑦ ᓄᓇᓕᓐᓂ ᑖᒃᓰᔭᐃᔭᖅᑎᐅᔪᓂᒃ.  

 

ᑖᓐᓇ ᓇᓗᓇᐃᖅᓯᓯᒪᔪᕐᔫᔮᕐᖓᑦ ᕼᐋᒻᒪᓚᓕᒫᕌᓗᐃᑦ ᐊᔾᔨᒌᑎᑕᐅᖃᑦᑕᖏᕝᕙᓗᒃᑑᔮᖅᑐᑦ ᑖᒃᓯᔭᐃᔭᖃᑦᑕᖅᑐᐃᑦ 

ᐊᔾᔨᒋᑎᑕᐅᒐᑎᒃ. ᕼᐋᒻᒪᓚᐃᓪᓕ ᒪᑯᐊ ᐊᖏᓂᖅᓴᒥᒃ ᐊᐅᓚᒍᑎᔅᓴᖃᕆᐊᖃᓲᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᐊᑭᑐᓂᖅᓴᐅᓂᖏᓐᓂᒃ ᐊᙳᑎᒋᐊᑎᑦᑎᖃᑦᑕᕐᓂᐊᕐᒪᖔᑕ ᖃᐅᔨᒪᖏᑦᑐᖓ. ᖃᓄᖅ ᑕᐃᒃᑯᐊ 

ᐊᔾᔨᒌᙱᓐᓂᖃᖅᐸᑦ ᑖᒃᓰᔭᐃᔭᕐᕕᐅᖃᑦᑕᖅᑐᐃᑦ ᐊᒻᒪ ᑖᒃᓰᔭᐃᔭᕐᕕᐅᖃᑦᑕᖏᑦᑐᓪᓗ ᐊᑭᓖᒋᐊᖃᖅᑎᑕᐅᓂᖏᑦ, 

ᖃᓄᖅ ᐊᔾᔨᒌᙱᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᓄᑖᖅ ᕼᐋᒻᒪᓚᐃᑦ ᑖᒃᓰᔭᐃᔭᖅᑎᑦᑎᓂᖏᓐᓄᑦ ᖃᑦᑎᐅᓂᖓ ᓴᖅᑭᓚᐅᖅᑐᖅ ᑲᑎᒪᓚᐅᖅᑎᓪᓗᒋᑦ 

ᖁᓪᓕᒃᑯᑦ ᐊᒻᒪ ᐃᖃᓗᐃᑦ ᓄᓇᓕᐸᐅᔭᒃᑯᖏᑦ. ᑕᐃᒃᑯᐊ ᐊᑭᑦᑐᓗᐊᑲᓪᓚᕝᕕᐅᓯᒪᒻᒪᑕ, ᑕᐃᒫᓪᓕ 

ᑲᑐᔾᔨᖃᑎᒌᒐᓱᑦᑐᑎᒃ ᑲᑎᒪᓕᓚᐅᖅᓯᒪᕗᑦ ᒪᕐᕈᐊᑎᖅᑐᑕ ᑲᑎᒪᓚᐅᖅᑎᓪᓗᑕ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᑦᑕᐅᖅ ᐆᒻᒪᖁᑏᑦ ᕿᒥᕐᕈᔩᑦ ᑲᑎᒪᔨᖏᑦ ᑲᑐᔾᔨᒻᒪᑕ 

ᐊᑐᓕᖁᔨᓕᐊᖁᔨᓯᒪᓪᓗᑎᓪᓗ, ᑖᒃᓰᔭᐃᕐᕕᐅᖃᑦᑕᖅᑐᓄᑦ ᐊᑭᓕᖅᓱᐃᓂᕆᒋᐊᖃᕐᓂᐊᖅᑕᖏᓐᓂᑦ ᐃᖃᓗᒻᒥᐅᑕᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑉ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 204 - 6(2): ᖃᖓᑕᓲᓕᕆᔨᒃᑯᑦ ᐱᔨᑦᑎᕐᓂᕆᓲᖏᑦ ᐋᓐᓂᐊᕕᓕᐊᖅᑐᓄᑦ ᖃᖓᑕᕙᒃᑐᓄᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᑖᔅᓱᒧᖓ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᖅᑎᑕᐅᓚᐅᕋᑦᑕ 

ᑲᑎᒪᔭᖅᑐᓛᕐᓂᓐᓂ ᐊᐅᓪᓚᖅᓯᒪᓛᕐᓂᓐᓂ ᖁᔭᓐᓇᒦᒃ ᑐᓴᐅᒪᑎᑉᐸᒌᕋᑦᑎᒍᑦ ᑕᒫᓂ ᑲᑎᒪᑎᓪᓗᑕ, 

ᑲᑎᒪᔭᖅᑐᒃᑲᓐᓂᕐᓂᐊᕐᒥᒐᕕᑦ ᐱᕕᖃᖅᑎᑕᐅᓂᕆᔭᕗᑦ ᑕᐃᒪᓐᓇ ᐅᓪᓗᒥ ᐃᓕᓐᓄᑦ ᓵᙵᓂᖅᓴᐅᓯᒪᑲᐃᓐᓇᕋᑦᑕ. 

 

ᐆᒻᒥᖓᓕ ᐅᖃᖅᑏ, ᐅᖃᐅᓯᖃᕈᒪᓪᓗᖓ ᖃᖓᑕᓲᒃᑯᑦ ᐊᐅᓪᓚᕐᓂᐅᖃᑦᑕᖅᑐᒥᒃ ᐱᔨᑦᑎᕋᖅᑕᐅᖃᑦᑕᕋᑦᑕ 

ᖃᖓᑕᓲᒃᑯᑦ ᐊᐅᓪᓚᖃᑦᑕᖅᑐᑎᒍᑦ. ᐅᖃᖅᑏ, ᑖᓐᓇ ᑐᕌᖅᑎᒍᒪᓪᓗ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃᑯᑦ 

ᒥᓂᔅᑕᖓᓐᓄᑦ. ᐆᒥᖓ ᐃᓱᒫᓗᓇᖅᐸᑦᑐᒥᒃ ᐊᐅᓪᓚᖅᑎᑕᐅᕙᑦᑐᓄᑦ ᑕᒪᒃᑯᓄᖓ ᐃᓐᓇᕐᓄᑦ ᐃᓄᑐᖃᕐᓄᑦ ᐊᒻᒪᓗ 

ᐃᓅᓯᕐᒥᓂᒃ ᐱᒡᒐᓗᐊᖅᑐᓄᑦ. ᓇᓗᓇᖏᒻᒪᑦ ᐃᓱᒫᓘᑎᖃᕋᓗᐊᖅᑐᑎᒃ ᖃᖓᑕᓲᒃᑯᑦ ᐊᐅᓪᓚᐸᒻᒪᑦ, ᐃᓱᒪᖃᖅᑐᑎᒃ 

ᑕᒪᒃᑯᐊ ᐃᓐᓇᒻᒪᕆᒃᐳᑦ ᐊᒻᒪᓗ ᑎᒥᒥᒍᑦ ᐊᑲᐅᕐᕋᖏᑦᑐᐃᑦ ᑲᒪᒋᔭᐅᓂᐊᕐᓂᕐᒥᓂᒃ ᑲᒪᒋᔭᐅᑦᑎᐊᓂᐊᕐᓂᕐᒥᓂᒃ. 

ᐃᒻᒪᖃ ᑕᑎᖃᓪᓚᕆᑦᑐᑎᒃ ᐊᐅᓪᓚᖃᑦᑕᐸᒻᒪᑕ.  

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  25 

 

 

ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕ ᓇᓗᓇᐃᖅᓯᒍᓐᓇᖁᓪᓗᒍ ᑕᒪᒃᑯᐊ ᐊᓂᖅᓵᖅᑑᑏᐅᕙᑦᑐᐃᑦ 

ᑎᒻᒥᓲᓚᕙᑦᑕᓯ, ᖃᖓᑕᓲᓚᒐᑦᑎᒍ ᑕᒫᓂ ᕿᑭᖅᑖᓗᒻᒥ, ᖃᖓᑕᓲᑦ. ᐊᓂᖅᓵᖅᑑᑎᒥᒃ ᑕᒪᒃᑯᓄᖓ ᑎᒥᒥᒍᑦ 

ᐊᑲᕐᕆᖏᑦᑐᓄᑦ ᐋᓐᓂᐊᕕᓕᐊᖅᑐᓄᑦ ᐅᕝᕙᓗ ᐋᓐᓂᐊᕕᓕᐊᖏᑦᑑᒐᓗᐊᓄᑦ ᑖᓐᓇ ᖃᖓᑕᓲᖅ 

ᐊᑐᐃᓐᓇᐅᒪᑎᑦᑎᖃᑦᑕᕐᒪᖔᖅ ᓇᓪᓕᐅᒃᑯᒫᒥᒃ ᐱᔨᑦᑎᕋᖅᑎᓪᓗᒋᑦ ᑕᒪᒃᑯᐊ ᖃᖓᑕᔪᑦ ᐊᑐᕋᔅᓴᒥᒃ 

ᑐᐊᕕᕐᓇᑐᖅᑕᖃᖅᑐᒥᓂᐅᓕᖅᑎᓪᓗᒍ ᐊᓂᕐᓂᑭᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐅᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᑖᓐᓇ ᐊᐱᖅᑯᑎ ᑭᐅᔪᓐᓇᖅᑕᕋ ᐊᐱᖅᑯᑎᒋᕋᑖᖅᑕᖓ ᐊᐅᓪᓚᖃᑦᑕᖅᑐᓄᑦ, ᐊᐅᓪᓚᖃᑦᑕᖅᑐᑦ ᒥᔅᓵᓄᑦ. 

ᑖᓐᓇ ᑲᒪᒋᔭᒪ ᐃᓗᐊᓃᒻᒪᑦ. 

 

ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᒃ ᓈᓴᐅᑎᓕᒃ 68, ᓄᓇᕘᑦ ᒐᕙᒪᖓᑕ ᐊᑐᖃᑦᑕᖅᑕᖓᑕ 

ᖃᖓᑕᓲᓕᕆᔨᓄᑦ ᑳᓐᑐᕌᒃᖓ ᐅᖃᖅᓯᒪᔪᑦ ᑲᓇᐃᑎᐊᓐ ᓄᐊᑦᑐᑦ ᐊᑐᐃᓐᓇᖃᖅᑎᑦᑏᓐᓇᕆᐊᓖᑦ ᐊᓂᖅᓵᖅᑑᑎᓂ 

ᖃᖓᑕᓲᖏᓐᓂᒃ, 48-ᓂ ᐃᑲᕐᕋᓂ ᓯᕗᓂᐊᒍᑦ ᐅᖃᐅᔾᔭᐅᓯᒪᒍᑎ ᒐᕙᒪᒃᑯᓐᓄᑦ. ᑕᐃᒃᑯᓄᖓ 

ᐊᓂᖅᓵᖅᑑᑎᖃᕆᐊᖃᓲᓂᑦ ᐃᑭᒪᔪᖃᕐᓂᐅᓴᑉᐸᑦ. 

 

ᑲᓇᐃᑎᐊᓐ ᓄᐊᑦᑯᑦᑕᐅᖅ ᐊᑐᐃᓐᓇᐅᑎᑦᑎᔭᕆᐊᓖᑦ ᐊᑐᐃᓐᓇᐅᑎᑦᑎᒐᓱᐊᕆᐊᓖᑦ ᑐᔅᓯᕋᕐᕕᐅᒐᐃᑉᐸᑕ 48-ᓂᒃ 

ᐃᑲᕐᕋᓂ ᓯᕗᓂᐊᒍᑦ ᖃᐅᔨᒃᑲᖅᑕᐅᓯᒪᓗᑎᒃ. ᑳᒻ ᐊᐃᒃᑯᓗᑦᑕᐅᖅ ᐱᔨᑦᑎᕋᖃᑦᑕᒥᒻᒪᑕ ᓄᓇᕘᒥ, ᑕᒪᒃᑯᐊ 

ᖃᖓᑕᓲᓕᕆᔩᑦ ᑭᕙᓪᓕᕐᒧᑦ, ᒫᓐᓇ ᑳᓐᑐᕌᒃᑯᑦ ᐊᓂᖅᓵᑐᑎᖃᖅᑎᑦᑏᓐᓇᕆᐊᖃᖏᑦᑐᐃᑦ ᖃᖓᑕᓲᖏᓐᓂᒃ. ᑖᓐᓇ 

ᑕᕝᕙ ᐅᖃᐅᓯᕆᖃᑦᑕᖅᑕᕋᓗᐊᕗᑦ ᑳᒻ ᐊᐃᒃᑯᓪᓗ ᐱᖃᑎᒋᓪᓗᒋᑦ, ᖃᐅᔨᒐᓱᑦᑐᑕ ᑕᐃᒪᐃᑦᑕᓂᒃ 

ᐱᖃᖃᑦᑕᕈᓐᓇᕐᓂᐊᕐᒪᖔᑕᐅᖅ ᑲᓇᐃᑎᐊᓐ ᓄᐊᑦᑎᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐃᓛᒃ ᖃᓄᑭᐊᖅ ᓴᖑᒋᐊᕐᓗᒍ ᐃᓚᖓᓂᒃ ᑭᐅᒌᕋᕕᐅᒃ ᑭᓯᐊᓂ 

ᐃᓱᒫᓗᓇᖅᑐᖅᑕᖃᓪᓚᕆᒻᒪᑦ. ᑕᒪᓐᓇ ᐊᓂᕐᓂᑭᖃᑦᑕᖅᑐᓄᑦ ᐃᐱᓂᐊᖃᑦᑕᖅᑐᓄᑦ ᒪᒃᑯᒃᑑᒐᓗᐊᓄᓪᓘᓐᓃᑦ 

ᑎᒥᒥᓂᒃ ᖃᓄᐃᒍᑎᖃᖅᑐᓄᑦ. ᑕᐃᒪᓐᓂᑯᖓᓄᑦ ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᐃᑦ ᑕᕝᕗᖓ 

ᓴᖑᓯᒪᑦᑎᐊᕆᐊᕐᓚᖓ. 

 

ᐃᒫᒃ, ᑕᐃᓐᓇ 48 ᐃᑲᕐᕋᐃᑦ ᓇᓚᐅᖏᓐᓂᖏᓐᓂᒃ ᑐᓴᐅᒪᑎᑦᑎᓂᖅᑕᖃᖃᑦᑕᕆᐊᖃᕐᓂᖓᓂᒃ, ᑖᓐᓇ ᑐᓴᖅᑕᕋ. 

ᑭᓯᐊᓂ ᓱᓈᕝᕙ ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᖃᑦᑕᕋᑦᑕ ᐊᑑᑎᔪᓂᒃ ᖃᐅᔨᖃᑦᑕᖅᓯᒪᔪᒍᑦ ᓄᓇᓕᒻᒥᐅᑕᐅᔪᒍᑦ 

ᖃᖓᑕᓲᒃᑯᕕᒻᒦᓕᖅᑐᑎᒃ ᐊᓪᓛᒃ ᐃᑭᒪᓕᖅᑎᓪᓗᒋᑦ ᓂᐅᑎᑕᐅᔪᑦ ᐊᓂᖅᓵᖅᑑᑎᑕᖃᙱᒻᒪᑦ, ᓂᐅᑎᑕᐅᔪᓂᒃ. 

 

ᑕᐃᒪ ᐊᑲᐅᙱᓕᐅᕈᑎᑕᖃᖅᑯᑦ ᑖᔅᓱᒧᖓ ᒪᓕᑦᑎᒧᑦ ᐊᖏᕐᕋᕆᐊᖃᓪᓚᕆᑦᑐᒧᑦ ᐃᒻᒪᖃ ᒪᓕᑦᑎᖏᑦ 

ᐃᖅᑲᓇᐃᔭᖅᑎᐅᒐᒥᒃ, ᐃᓱᒫᓗᓇᖅᑐᖅᑕᖃᕐᒪᓪᓘᓐᓃᑦ ᐃᓚᒥᓐᓄᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ ᐅᖃᐅᓯᕆᕋᑖᖅᑕᐃᑦ ᑐᑭᓯᔭᕋ, ᓱᓇᐅᕝᕙ ᑕᐃᒫᒃ ᐱᑕᓕᐅᒐᓗᐊᖅ ᑭᓯᐊᓂ 

ᐊᑐᖃᑦᑕᖏᒻᒪᑦ. ᑕᐃᒪᐃᓐᓂᑯᖓᓄᑦ ᑖᓐᓇ ᐃᓱᒫᓗᒋᔭᐅᒃᑲᓐᓂᕆᐊᖃᕐᓂᖓ ᐊᐅᓪᓚᖅᑐᖃᕐᓂᐊᕐᒪᑦ 

ᐃᒪᓐᓇᐃᓕᖓᔪᒧᑦ ᖃᖓᑦᑕᐅᓯᖅᑕᐅᑎᓪᓗᒋᑦ. ᑖᓐᓇ ᕿᒥᕐᕈᔭᐅᓯᒪᑦᑎᐊᕐᓗᓂ 

ᐃᑉᐱᒋᔭᐅᑦᑎᐊᑲᓐᓂᖃᑦᑕᕆᐊᖃᕐᓂᖓ ᐃᑉᐱᒋᓗᓂᐅᒃ ᓯᕗᓪᓕᐅᑎᖃᓯᐅᑎᒍᓐᓇᖅᐸᐅᒃ ᑕᒪᒃᑯᐊ ᑕᐃᒫᒃ 

ᐊᑑᑎᖃᑦᑕᖅᑐᑦ. ᐃᒻᒪᖃ ᖁᕕᐊᓇᖏᑦᑐᒥᒃ ᓂᐅᑐᐃᓐᓇᓕᖅᑐᑎᓪᓗ ᐊᑑᑎᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐄ, ᑖᒃᑯᐊ ᑕᑯᔭᐅᒋᐊᖅᑐᓪᓗᑎᒃ ᐊᐅᓪᓚᕆᐊᖃᑦᑕᖅᑐᑦ 

ᐊᑕᖏᖅᖢᒋᑦ ᐊᐅᓪᓛᑦᓯᐊᖁᒐᑉᑎᒍ ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᖃᓄᐃᖏᑦᓯᐊᖁᒐᑉᑎᒍ. ᑎᒥᒥᒍ 

ᐊᔪᕈᑎᖃᖅᐸᑕ, ᐊᓂᖅᓵᖅᑑᑎᓂᒡᓘᓐᓃᑦ ᐊᓂᖅᓵᖅᑐᕈᑎᒥᒃ ᐊᑐᕆᐊᖃᑦᑕᕐᓂᖅᐸᑦ, ᑖᒃᑯᐊ ᐊᑐᐃᓐᓇᐅᒋᐊᖃᖅᑐᑦ. 

ᖃᓄᐃᖏᑦᓯᐊᕐᓂᐊᕐᒪᑕ ᖃᐅᔨᒪᑉᑕ ᓄᓇᓖᑦ ᓄᓇᓕᒋᔭᖓᑕ ᐃᓗᐊᓂ ᑕᐃᓐᓇ ᓱᓇᑭᐊᖅ ᑕᑯᔭᐅᔭᕆᐊᖃᕐᓂᖓ 

ᐅᕝᕙᓘᓐᓃᑦ ᐱᓚᒃᑕᐅᔭᕆᐊᓕᒃ, ᖃᐅᔨᓴᖅᑕᐅᔭᕆᐊᓕᒃ. ᐱᑕᖃᖏᓐᓂᖓ ᑕᕝᕙ ᐊᐅᓪᓛᕆᐊᖃᖃᑦᑕᕐᒪᑕ 

ᓄᓇᕗᒻᒥᐅᑦ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᓂᖅᓵᖅᑑᑏᑦ ᑖᒃᑯᐊ ᑐᒃᓯᕋᕈᑏᑦ ᐊᓂᖅᓵᕈᑎᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑐᖃᑦᑕᖅᑕᖏᑦ, ᑖᒃᑯᐊ ᐊᖏᕈᑎᒃᑯᑦ ᐱᔨᑦᓯᕋᖅᑐᐃᑦ. ᐄ, ᐃᑭᑎᑕᐅᔭᕆᐊᖃᖏᑦᑐᖅ ᐊᓂᖅᓵᖅᑑᑎᖃᖏᒻᒪᑦ 

ᐲᖁᔭᐅᖃᑦᑕᖅᑐᑦ ᑖᒃᑯᐊ ᖃᐅᔨᒋᐊᖅᑕᕗᑦ. ᑕᒪᓐᓇ ᐱᒻᒪᕆᐊᔪᖅ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᓕᐊᕈᑦ, ᐃᓚᒋᐊᕈᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄᓛᒃ, ᑖᔅᓱᒥᖓ ᑕᒪᓐᓇ ᐋᖅᑭᒋᐊᕆᐊᖃᕐᓂᖓ ᐃᓂᓪᓚᑲᓐᓂᕆᐊᖃᕐᓂᖓᐃᓛᒃ 

ᐱᑕᖃᕐᒪᑦ. ᐃᓚᖓᓂᒃ ᓱᓕ ᑭᐅᒌᕋᑖᖅᑕᕋᓗᐊᑦ ᑭᓯᐊᓂ ᑕᖅᑲᒃᑯᐊ ᑐᑭᓯᓯᒪᑦᑎᐊᒃᑲᓐᓂᖁᓪᓗᒋᑦ 

ᐊᓐᓂᐊᕕᓕᐊᖃᑦᑕᕐᓂᐊᖅᑐᑦ ᐅᕙᒍᑦᑕᐅᖅ. ᑕᐃᒪᓐᓇ ᐊᑑᑎᓕᖅᑐᒥᓂᐅᓐᓂᕐᒥᒍᑦᑕ ᑐᓴᒃᑲᓐᓂᕋᓗᐊᑦᑎᒍᑦ 

ᖃᓄᐃᑉᐸᓪᓚᐃᖏᒻᒪᑦ ᑲᔪᓯᒋᐊᒃᑲᓐᓂᑐᐃᓐᓇᕐᓗᖓ ᑭᖑᓪᓕᖅᐹᒥᒃ ᐅᖃᐅᓯᒃᑲᓐᓂᕐᓗᒍ, ᖃᓪᓗᓈᑐᑦ. 

 

(ᑐᓵᔨᑎᒎᓕᖅᑐᖅ) ᓄᕙᒡᓇᕐᔪᐊᖑᑎᓪᓗᒍ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᑭᓖᕐᔪᐊᓚᐅᖅᑐᑦ ᖃᖓᑕᓲᖃᖅᑐᓄᑦ 

ᖃᖓᑕᔪᓐᓇᖁᓪᓗᒋᑦ. ᑕᒪᒃᑯᐊ ᐃᓱᒫᓘᑎᒋᔭᕗᑦ ᐱᔾᔪᑎᒋᓪᓗᒋᑦ ᖃᖓᑕᓲᖃᖅᑐᐃᑦ ᓈᓚᒃᑐᐃᑦ ᐊᒻᒪ 

ᑭᐅᔪᓐᓇᖁᓪᓗᒋᑦ. 

 

ᐅᖃᖅᑏ, ᑕᒃᑯᐊ ᐊᔭᐅᖅᑕᐅᔭᕆᐊᖃᖅᑐᐃᑦ (ᑐᓵᔨᑎᒎᓐᓃᖅᑐᖅ) ᑕᒪᓐᓇ ᐃᖏᕐᕋᔅᓯᒃᑲᓐᓂᓚᕆᖁᓪᓗᒍ 

ᐋᖅᑭᒋᐊᒃᑲᓐᓂᕈᓐᓇᕐᒪᑦ ᑐᐹᖅᓴᐃᓗᑎᑦ ᐃᓱᒫᓘᔅᓵᕆᒃᑲᓐᓂᕐᓗᑎᒃ ᒥᓂᔅᑕ. 

 

ᑖᓐᓇ ᐃᓚᒋᐊᕐᓗᒍ (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᓂᒃᑳᕈᓐᓇᖅᐹ ᑕᕝᕗᖓ ᑲᑎᒪᕝᕕᒻᒧᑦ ᖃᓄᐃᓕᖓᓕᕐᒪᖔᖅ 

ᐅᖃᖃᑎᒋᓂᕆᔭᖏᑦ ᑖᒃᑯᐊ ᖃᖓᑕᓲᖃᖅᑐᐃᑦ ᑖᒃᓱᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐅᓂᒃᑳᕐᓂᐊᓂᕐᒧᑦ ᑕᕝᕗᖓ 

ᐱᔪᓐᓇᖅᑐᖓ ᕿᒥᕐᕈᓗᒍ ᐃᓕᑉᓯᓐᓄᑦ ᐅᓂᒃᑳᕈᓐᓇᖁᓗᒍ ᓄᐃᑕᔪᒥᒃ ᑲᑎᒪᔩᓪᓗ. ᑭᓯᐊᓂ ᑕᒪᒃᑯᐊ 

ᑐᓴᖅᑕᓗᒃᑖᒋᔭᐅᔪᐃᑦ ᐅᕙᒍᓪᓗ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᖃᑎᖃᐃᓐᓇᖅᑐᒍᑦ 

ᑲᑎᒪᖃᑎᖃᖃᑦᑕᖅᑐᒍᑦ ᑲᓇᐃᑎᐊᓐ ᓄᐊᑦᑯᓐᓂᑦ ᐱᔨᑦᓯᕋᕐᓃᑦ ᐱᔾᔪᑎᒋᓪᓗᒋᑦ ᐊᖏᕈᑎᐅᑉ ᐃᓗᐊᓂ. ᑕᒪᒃᑭᕐᓗᒋᑦ 

ᐊᔾᔨᒌᙱᑐᐃᑦᑕᐅᖅ ᐱᓕᕆᕕᐅᔪᑦ ᒐᕙᒪᒃᑯᓐᓂ ᐊᐅᓪᓛᖃᑕᐅᒻᒪᑕ ᑖᒃᑯᓂᖓ ᑳᓐᑐᕌᖑᔪᓂ.  

 

ᑮᓇᐅᔭᓕᕆᔨᒃᑯᑦ ᓯᕗᓕᐅᖅᑎᒃᑯᑦ ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᓯᕋᖅᑏᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ 

ᐊᐅᓪᓛᖅᑐᓕᕆᔨᒃᑯᑦ ᐋᓐᓂᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᔭᕗᑦ ᑖᒃᑯᐊ ᐊᐅᓪᓛᖅᑎᑕᐅᓂᖓ ᑳᓐᑐᕌ 

ᖃᖓᓲᖃᖅᑎᐅᔪᓄᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 205 - 6(2): ᑐᒃᑐᕗᑦ ᑲᒪᒋᔭᐅᖃᑦᑕᕐᓂᖏᑦ ᑎᒥᐅᔪᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᖅᑯᑎᑦ ᐅᖃᖅᑏ. ᒫᓐᓇ ᒥᓃᑕᖅ ᐊᐱᕆᔪᒪᔭᕋ ᐃᓕᖅᑕᒧᐊᕐᓂᖅ ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᑖᒃᑯᐊ ᐃᓱᒫᓗᒍᑎᐅᔪᑦ ᑐᒃᑐᓄᑦ ᑐᒃᑐᓂᒃ. ᒥᓃᑕᒃ ᐃᓕᓯᒪᔪᖅ ᓄᓇᕗᑦ ᓱᕋᔾᔭᐃᑦ ᓴᕙᑦᑎᑎᑦ 

ᑲᑎᒪᔨᑦ ᑖᒃᑯᐊ ᒥᑎᓕᓵᖅᐸᑦᑐᑦ ᐃᖃᓗᓐᓂ ᔫᓐᒥ ᑕᓪᓕᒪᓂᒃ ᐅᑭᐅᕐᓂᒃ.  

 

ᖃᓪᓗᓈᑐᑦ ᐊᐱᕆᓂᐊᓕᖅᑯᖑᓇ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᐅᔪᐃᑦ ᑲᑎᒪᔾᔪᑏᑦ ᑲᓇᑕᐅᑉ ᒐᕙᒪᒃᑯᖏᑕ 

ᑖᒃᑯᐊ Dolphin ᐊᒻᒪ Union ᑐᒃᑐᖁᑎᖏᑦ ᐃᓱᒫᓗᓐᓇᖅᑐᐃᑦ ᑕᕝᕗᖓ ᐅᓗᕆᐊᓇᓪᓚᕆᑦᑐᒧᑦ ᑖᒃᑯᐊ 

ᐅᓗᕆᐊᓇᖅᑐᒥᒃ ᐃᓕᑕᕆᔭᐅᖃᑦᑕᖅᑐᐃᑦ ᓂᕐᔪᑎᓄᑦ. ᑖᓐᓇ ᒥᓂᔅᑕ ᖃᓄᐃᓕᓚᐅᖅᐸ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᑖᒃᑯᐊ ᑲᑎᒪᑕᐅᓚᐅᖅᓱᑎᒃ 

ᑕᐃᑲᓂ ᐊᒻᒪᓗ ᒫᓐᓇᐅᔪᖅ ᑖᓐᓇ ᑲᔪᓯᓯᒪᓪᓗᓂ. (ᑐᓵᔨᑎᒎᓕᖅᑐᖅ) Dolphin ᐊᒻᒪᓗ Union ᑐᒃᑐᐃᑦ 

ᐅᖃᓕᒫᒐᒃᑲ ᑐᑭᓯᐅᒪᔭᒃᑯᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑖᓐᓇ ᐊᖏᖅᑕᐅᖁᓪᓗᒍ ᑖᔅᓱᒧᖓ ᑐᒃᑐᓄᑦ 

ᐱᔾᔪᑎᖃᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᒻᒪᑦ ᖁᕐᓗᖅᑑᕐᒥ ᑲᑎᒪᓚᐅᕐᒪᑕ ᑖᒃᑯᐊ 

ᐱᔾᔪᑎᒋᓪᓗᒋᑦ ᑐᒃᑐᖁᑎᖏᑦ ᓄᓇᖏᓐᓂ ᐊᐅᓚᑕᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᓱᒪᓕᐅᓚᐅᕐᒪᖔᑕ ᑕᕝᕙᓂ ᑲᑎᒪᓂᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᑲᓂ ᔫᓐᒥ ᑲᑎᒪᖃᑎᒋᓚᐅᕋᑦᑎᒍ ᑖᒃᑯᐊ 

ᓄᓇᑦᓯᐊᖅ ᒐᕙᒪᒃᑯᖏᑦ ᐊᒻᒪᓗ ᐅᕙᒍᑦ ᐊᒻᒪᓗ ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᔪᖁᑎᖏᑦ ᑕᐅᕙᓂ ᑕᒪᒃᑯᐊ 

ᐃᓱᒫᓘᑎᒋᔭᐅᔪᐃᑦ ᐱᓕᕆᓪᓗᑕ. ᐊᔾᔨᒌᙱᑦᑐᓂᒃ ᑖᒃᑯᐊ ᑐᒃᑐᐃᑦ ᓄᓇᓕᖁᑎᖏᓐᓂ ᐊᒻᒪᓗ ᓄᓇᓕᖁᑎᑦᑎᓐᓂ 

ᐱᔭᐅᓇᓱᖃᑦᑕᕐᒪᑕ ᑕᒪᒃᑯᐊᓪᓗ ᐊᔾᔨᒌᓂᒃ ᐱᓇᓱᖃᑦᑕᖅᑐᑎᒍᑦ ᑕᒪᒃᑯᐊ ᖃᓄᖅ ᑐᒃᑐᐃᑦ 

ᐸᖅᑭᔭᐅᑦᑎᐊᕋᓱᓐᓂᖏᓐᓂᒃ.  

 

ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ ᑲᑎᒪᖃᑎᒋᓚᐅᖅᓱᑎᒍ ᐊᒻᒪᓗ ᐸᕐᓇᐅᑎᖏᓐᓂᒃ ᐱᓪᓗᑎᒍᑦ.  

 

ᐊᒻᒪᓗ ᖃᐅᔨᒪᓪᓗᑕ ᑖᒃᑯᐊ ᓄᓇᑦᓯᐊᒃᑯᓐᓃᖔᖅᑐᑦ ᐊᒪᕈᐃᑦ ᒥᔅᓵᓄᑦ ᐱᓕᕆᔭᖏᓐᓂᒃ ᐊᔾᔨᒋᙱᐊᕐᔪᒻᒪᒍ 

ᑕᐃᒪᓐᓇᓗ ᑖᒃᑯᐊ ᐆᒪᔪᕐᓂᐊᖅᑎᖁᑎᖏᓐᓄᑦ ᐊᐱᕆᔭᐅᓯᒪᒐᒪ ᑖᒃᑯᐊ ᖃᓄᖅᑑᕆᐊᒃᑲᓐᓂᖁᔭᐅᓯᒪᓪᓗᖓ. ᒫᓐᓇ 

ᑖᓐᓇ ᕿᒥᕐᕈᓪᓗᒍ ᐊᒻᒪᓗ ᑕᐃᒪᓐᓇ ᐋᖅᑭᒋᐊᖅᑎᐊᕐᔫᒥᓯᒪᔪᒥᒃ ᓴᖅᑮᒍᒪᓪᓗᖓ ᑕᐃᒪᓐᓇ ᐸᕐᓇᔅᓯᒪᕙᓪᓕᐊᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᖃᑎᒋᓯᒪᒐᒃᑯ ᐊᒪᕈᖅᑕᐅᖃᑦᑕᖅᑐᐃᑦ 

ᐱᔾᔪᑎᒋᓪᓗᒋᑦ. ᒥᓂᔅᑕ ᐅᖃᕈᓐᓇᖅᐹ ᑖᔅᓱᒧᖓ ᐊᓯᔾᔨᖅᐸᓪᓕᐊᓂᐅᔪᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᖅᓱᖃᑦᑕᕐᒪᑦ ᑖᔅᓱᒧᖓ 

ᑖᒃᑯᐊᓗ ᓄᓇᓕᒋᔭᖓᑦ ᑖᒃᑯᐊ ᓴᖅᑭᑎᑦᑎᖃᑦᑕᕐᒪᑕ ᐃᓱᒪᒋᔭᐅᖁᔭᐅᔪᓂᒃ. ᑖᓐᓇ ᑕᕝᕙ ᓵᙵᔭᕋ 

ᐃᖅᑲᓇᐃᔭᖅᑎᒃᑲᓗ ᐱᓕᕆᖃᑎᒋᖁᓪᓗᒋᑦ ᐊᑐᐊᒐᒃᓴᒥᒃ ᓴᖅᑭᑕᕗᓪᓗ ᑕᐃᒃᑯᓄᖓ ᓄᓇᓕᓐᓄᑦ ᑐᕌᖓᔪᐃᑦ ᐊᒻᒪ 

ᐊᒃᑐᖅᑕᐅᔪᐃᑦ ᑐᒃᑐᐃᑦ ᐊᐅᓚᑕᐅᓂᖏᓐᓄᑦ ᐃᓱᒪᓕᐅᕈᑕᐅᖃᑦᑕᖅᑐᐃᑦ ᐃᓱᒫᓗᖃᑦᑕᕐᒪᑕ ᑐᒃᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 206 - 6(2): ᑕᕆᐅᕐᒥ ᐱᖁᑎᕐᔪᐊᑦ ᐃᖃᓗᖕᓅᖓᔪᑦ ᐊᐅᓚᑦᑎᓂᕐᒧᑦ ᐸᕐᓇᐅᑖ (ᕼᐃᒃᔅ) 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  28 

 

 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᕙᓪᓕᐊᔪᓕᕆᔨᒃᑯᓐᓂ ᐊᐅᓪᓚᖅᑐᓕᕆᔨᒃᑯᓐᓄᑦ 

ᐊᐱᖅᓱᓂᐊᖅᑐᖓ ᐅᓪᓗᒥ ᐅᖃᐅᓯᕆᖅᑲᐅᔭᕋ ᑕᕝᕙᓂ.  

 

ᑖᒃᑯᐊ ᐊᑖᓂ ᒪᒃᐱᖅᑐᒐᖅ ᐃᖃᓗᐃᑦ ᐱᐊᓂᙱᑦᑐᐃᑦ ᐅᐱᕐᖔᖅ 2023 ᐊᐅᔭᖅ ᐊᑐᐃᓐᓇᐅᓕᓛᖅᑐᖅ 

ᑐᓚᑦᑕᕐᕕᒃ. ᑖᓐᓇ ᐊᐱᕆᔪᒪᔪᖓ ᖃᓄᖅ ᐊᔾᔨᒌᙱᑦᑐᓂᒃ ᑖᓐᓇ ᖃᓄᖅ ᑭᐅᔾᔪᑎᒋᔮ ᖃᓄᐃᓕᐅᖅᑕᐅᓂᐊᖅᐸ 

ᑐᓚᑦᑕᕐᕕᒃ ᐊᐅᓚᑕᐅᓂᖓᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑕᒃᓱᒧᖓ 

ᐊᐱᖅᓱᐃᓐᓇᕐᒪᑦᑕᐅᖅ. ᑲᑎᒪᕝᕕᐅᑉ ᓯᓚᑖᓂ ᐱᓕᕆᐊᕆᔭᕗᑦ ᐊᐅᓪᓛᕐᓂᖓᓄᑦ ᐱᐊᓂᒃᓯᒪᓕᕐᒪᑦ, 

ᐱᐊᓂᒃᓯᒪᓪᓚᒃᑖᑲᓴᓕᕐᒪᑦ ᐊᐅᓪᓛᕐᓂᖓᓄᑦ ᐱᓕᕆᐊᕆᓇᓱᒃᓯᒪᔭᕗᑦ ᐊᑐᐊᒐᐃᑦ ᒪᓕᒐᐃᑦ. ᑭᓯᐊᓂ 

ᐱᐊᓂᒃᓯᒪᖏᒻᒪᑦ, ᐱᓯᒪᓕᖅᐸᑦ ᑕᒡᕙᓂ ᓴᖅᑭᑎᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᓕᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᔪᓐᓇᕐᒪᑦ. ᐃᓚᖓ ᑭᐅᔭᕋᓗᐊᖓ. ᑕᒪᓐᓇ ᑕᐅᑐᒃᖢᒍ 

ᖃᓄᖅ ᑐᑭᖃᕐᒪᖔᑦ ᐱᐊᓂᒃᓯᒪᔪᖅ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᒧᑦ. ᓄᓇᕗᑦ ᒐᕙᒪᒃᑯᓐᓄᑦ ᑎᒍᒥᐊᓕᖅᑕᖓᑦ. 

ᑖᓐᓇ 2015, 7 ᐊᕐᕌᒍᐃᑦ ᐅᖓᑖᓂ ᓴᖅᑭᔮᖅᓯᒪᓕᕐᒪᑦ ᒥᓂᔅᑕ ᐊᐱᕆᔭᐅᖃᑦᑕᖅᓯᒪᖕᒪᑦ ᑖᒃᓱᒪ ᒥᒃᓵᓄᑦ.  

 

ᑕᐃᑲᓂᓗ ᐊᓯᐊᓂ ᒥᓂᔅᑕ ᑭᐅᖃᑦᑕᖅᓯᒪᖕᒪᑦ, ᑐᑭᓯᐊᔪᖓ ᑐᐊᕕᕐᓇᕐᓂᖓ ᐱᓕᕆᐊᑎᒋᔭᒃᑲ ᑖᓐᓇ 

ᐊᐅᓚᑕᐅᓂᖓ ᐱᔾᔪᑎᒋᓪᓗᒍ. ᑖᓐᓇ ᒐᕙᒪᒃᑯᑦ ᐸᕐᓇᒃᓯᒪᕚᑦ, ᐱᓕᕆᐊᕆᔭᒃᓴᐅᔪᒥᒃ? ᖃᓄᐃᓕᐅᖅᐸᑦ ᑖᒃᑯᐊ 

ᐅᖃᖃᑎᒋᔭᓯ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑖᒃᑯᐊ ᓇᖕᒥᓂᖃᖅᑐᐃᑦ ᐃᖃᓗᖕᓂ ᑖᒃᑯᐊ ᐃᓚᐅᕙᑦ 

ᐊᐅᓚᑕᐅᓂᖓᓄᑦ?  

 

ᑖᒃᑯᐊ ᐊᔾᔨᒌᙱᑦᑐᐃᑦ ᑐᑭᓯᐅᒪᔪᐃᑦ ᐊᐅᓚᑎᑦᓯᓂᕐᒥᒃ ᑕᐃᒪᓐᓇ ᐃᑲᔪᓪᓚᕆᒐᔭᖅᑐᐃᑦ ᐸᕐᓇᒃᑕᓯ ᒪᓕᒡᓗᒍ. 

ᒥᓂᔅᑕ ᑕᐃᒃᑯᐊ ᐅᖃᖃᑎᒋᔭᐅᓯᒪᕙᑦ ᖃᓄᖅ ᐱᓕᕆᓂᐊᖅᐱᓯ ᑖᓐᓇ ᐊᐅᓚᑕᐅᓂᖓ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᒃᓴᖅ ᐅᐱᕐᖔᖅ 

ᐱᓕᕆᐊᖑᕙᓪᓕᐊᓂᕋᖅᑎᓪᓗᑕ ᑖᒃᑯᐊ ᐃᖅᑲᓇᐃᔭᖅᑎᒃᓴᒥᒃ ᐱᔨᑦᑎᕋᖅᑎᒃᓴᒥᒃ ᓂᕈᐊᓚᐅᕋᑦᑕ ᐱᓕᕆᓚᐅᖅᑐᑕ 

ᐅᕙᑦᑎᓐᓂᑦᑕᐅᖅ ᐊᒥᒐᖅᓴᕐᒥᒐᑦᑕᑦᑕᐅᖅ ᐅᕙᑦᑎᓐᓄᑦ ᖃᓄᖅ ᐱᓕᕆᐊᖑᓂᐊᕐᒪᖔᑦ.  

 

ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑎᓕᓯᒪᓪᓗᒋᑦ, ᑖᒃᑯᐊ ᖃᑯᒍᑦ ᐱᐊᓂᒃᓯᒪᕙᓪᓕᐊᓂᐊᕐᒪᖔᑦ 

ᐱᕙᓪᓕᐊᓂᐊᕐᒪᖔᑦ 2023 ᒪᓕᒡᓗᒍ. ᐅᑉᓗᖅᓯᐅᑎᖏᑦ ᐅᕙᑦᑎᓐᓄᑦ ᐱᓕᕆᔪᓐᓇᖁᓪᓗᑕ, ᑖᓐᓇ 

ᓯᕗᒧᐊᒃᐸᓪᓕᐊᑎᓪᓗᒍ ᒪᑐᐃᖓᔪᒪᔪᖓ ᑲᑎᒪᔨᓄᑦ ᖃᓄᐃᓕᓯᒪᓕᕐᒪᖔᑦ ᖃᓄᐃᓕᐅᓕᕐᒪᖔᑕ ᑖᒃᓱᒧᖓ, 

ᖁᔭᓐᓇᒦᒃ. ᑖᒃᓱᒧᖓ ᐊᐱᖅᓱᖅᑲᐅᖕᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐃᓚᓕᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᓕᖕᓂᐊᖅᐸᕋᐃᓛᒃ ᑖᓐᓇ. ᐅᖃᖅᑲᐅᒐᒪ ᑮᓇᐅᔭᖅ 2015, ᓯᑕᒪᑦ 

ᐊᕐᕌᒍᐃᑦ ᓴᓇᕙᓪᓕᐊᓕᓚᐅᖅᑐᐃᑦ ᑕᒡᕙᓂ ᐅᖃᐅᓯᕆᖃᑦᑕᖅᓯᒪᔭᕗᑦ ᑕᓪᓕᒪᑦ ᑕᖅᑮᑦ. ᒫᓐᓇ 

ᐃᒃᓯᕚᑐᐃᓐᓇᓕᖅᑐᖅ ᐱᐊᓂᒃᓯᒪᔪᖅ, ᑕᖅᑭᑦ ᐊᒻᒪ ᐅᖓᑖᓂ ᐊᑐᖅᑕᐅᔪᓐᓇᓕᖅᑐᖅ ᒫᓐᓇ ᐊᐅᔭᖅ. 

ᑕᒪᓐᓇ ᖃᓄᐃᓕᐅᕐᒪᖔᑦ ᓇᓗᓇᐃᖅᓯᔪᖅ, ᖃᓄᐃᓕᐅᖏᒻᒪᑦ. ᓲᖅ ᐋᖅᑭᒃᓯᒪᔪᖃᖏᒻᒪᖔᑦ ᐊᐅᓪᓛᕈᑎᒃᓴᖓᓂᒃ, 

ᑕᒪᓐᓇ ᓲᖅ ᑕᐃᒪᓐᓇᐃᒻᒪᖔᑦ? ᐊᐱᖅᑯᑎᒐ ᑭᖑᓪᓕᖅᐹᖅ. ᑖᒃᑯᐊ ᐊᑭᖓ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᓇᓪᓕᐅᒃᑯᒫᑦ ᒥᐊᓂᖅᓯᔩᑦ ᓇᒧᒐᐅᔪᓂᒃ ᐱᔨᑦᓯᕋᕐᓂᕐᒧᑦ, ᑖᒃᑯᐊ ᓱᓇᑐᐃᓐᓇᕐᓂᒃ ᐊᐃᒃᖠᖅᑐᐃᑦ ᖃᓄᖅ 

ᐊᑭᓖᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑕᕝᕙ ᒫᓐᓇ ᐱᓕᕆᐊᕆᓇᓱᒃᑕᕗᑦ 

2023-ᒥ ᒪᑐᐃᕈᓐᓇᕐᓂᐊᕐᒪᑦ ᐊᑐᖅᑕᐅᔪᓐᓇᖅᓯᓂᐊᕐᒪᑦ. ᐱᔭᕇᖅᓯᒪᑲᓴᓕᖅᑎᓪᓗᒍ ᐅᒥᐊᕐᔪᐊᕐᓄᑦ 

ᐊᑐᖅᑕᐅᔪᓐᓇᓚᐅᖏᑦᑐᑦ ᑕᒪᑐᒪᓂ ᐊᐅᔭᖅ. ᐱᖓᓲᔪᖅᑐᑦ ᐱᓇᓱᐊᕈᓰᑦ ᐊᑐᕈᓐᓇᖅᓯᒋᐊᖃᓚᐅᖅᑑᒐᓗᐊᖅ. ᒫᓐᓇ 

ᐊᑐᖅᑐᑦ ᓯᑯᓯᐅᖅᑏᑦ ᓯᒡᔭᖓᓂᒃ ᑕᒪᑐᒪᓂ ᐊᕐᕌᒍᒥ ᐊᑐᖅᑕᐅᔪᓐᓇᓚᐅᖏᒻᒪᑦ. ᒫᓐᓇᓕ ᑕᐃᒪ ᑖᓐᓇ 2023-ᒧᑦ 

ᐊᑐᕈᓐᓇᖅᓯᑎᓐᓇᓱᖕᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 207 - 6(2): ᓂᕿᒃᓴᖃᖃᑦᑕᖅᑐᑦ ᐊᒃᓱᕉᓴᓕᕐᓂᖏᓐᓄᑦ ᐃᓱᒫᓗᒋᔭᒃᓴᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᐅᓇ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, 

ᒪᓕᒐᓕᐅᖅᑎ ᐅᖃᐅᓯᖏᑎᒍᑦ ᐆᒃᑑᑎᖃᐅᖅᑲᐅᒐᒪ ᖃᓄᖅ ᑳᖃᑦᑕᕐᓂᖅ ᖃᓄᐃᓕᖓᓕᕐᒪᖔᑦ. ᑖᓐᓇ 

ᐃᓄᓕᕆᔨᒃᑯᓐᓄᑦ ᒥᓂᔅᑕᖓᑦ ᐊᐱᔪᒪᔭᕋ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ ᐱᔭᒃᓴᖅᑖᕆᓯᒪᔭᒥᑦᑕ ᐃᓗᐊᓂ 

ᑐᑭᓯᓇᑦᑎᐊᕐᓂᐊᕐᒪᑕ ᐃᓗᓕᖏᑦ. ᐊᒻᒪᓗ ᑕᒪᕐᒥᒃ ᐃᓛᒃ, ᒐᕙᒪᐅᓪᓗᑕ ᑕᒪᓐᓇ ᐊᒃᓱᕈᑎᒋᒃᑲᓐᓂᕆᐊᖃᕋᑦᑎᒃᑯᑦ 

ᐊᒻᒪᓗ ᐊᒥᑦᑐᕐᒧᑦ ᐊᐃᕕᓕᖕᒧᓪᓗ ᒪᓕᒐᓕᐅᖅᑎ ᓂᓪᓕᐅᑎᒋᖅᑲᐅᖕᒥᔭᖓ. 

 

ᐃᓗᓕᖃᐅᒃᑲᓐᓂᖅᑐᓂᒃ ᓇᓗᓇᐃᖅᓯᕕᐅᔪᒪᔪᖓ ᑭᐅᒡᒍᑎᒋᔭᖏᑦ ᑕᐃᒃᑯᐊ ᐃᓗᓕᖃᐅᒃᑲᓐᓂᕐᓗᒋᑦ 

ᑐᓴᒃᑲᓐᓂᕈᒪᔭᒃᑲ, ᖃᓄᐃᒃᑐᓂᒡᓗ ᓂᖃᐃᓱᓂᕐᒧᑦ ᑐᕌᖓᔪᑦ ᐋᖅᑭᒋᐊᕈᑏᑦ ᖃᓄᐃᓕᐅᖅᑕᐅᓂᐊᕐᒪᖔᑦ 

ᑳᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᒥᓂᔅᑕ ᐅᖃᖅᑲᐅᖕᒪᑦ ᒫᓐᓇᕈᓘᓂᐊᖅᑐᕉᖅ ᑕᒪᓐᓇ ᐅᓂᒃᑲᐅᓯᐊᕆᔭᐅᓂᐊᖅᑐᖅ ᐃᓗᓕᖃᐅᒃᑲᓐᓂᖅᑐᓂᒃ 

ᑐᓴᒃᑲᓐᓂᕈᒪᔪᖓ ᑐᑭᓯᒃᑲᓐᓂᕐᓂᐊᕋᑦᑕ ᒫᓐᓇ ᑭᓱᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᑳᖃᑦᑕᕐᓂᖅ ᐱᔾᔪᑎᒋᓪᓗᒍ 

ᑕᒪᓐᓇ ᐱᕐᔪᐊᕌᓘᖕᒪᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕐᖓᑦ.  

 

(ᑐᓵᔨᒃᑯᑦ) ᓂᖃᐃᓱᕐᓂᕐᒧᑦ ᐃᑲᔫᑎ ᐱᔾᔪᑎᒋᓪᓗᒋᑦ ᐊᑐᐃᓐᓇᕈᐃᖃᑦᑕᖅᑐᒍᑦ ᐃᑲᔪᖅᑕᐅᔭᕆᐊᖃᖅᑐᓄᑦ. ᑕᐃᒃᑯᐊ 

ᐃᑲᔫᑎᑦ ᐊᑐᐃᓐᓇᕈᖅᓯᒪᔭᕗᑦ ᒫᓐᓇᐅᔪᖅ ᕿᒥᕐᕈᓇᒃᑕᕗᑦ. ᑭᒡᒍᑎᒃᓴᖃᑦᑎᐊᕐᓂᖅᓴᐅᓂᐊᖅᑐᒍᑦ ᐊᕐᕌᒍᖅ ᓄᑖᖅ 

ᐱᒋᐊᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ,  ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐊᒻᒪᓗ ᐊᑐᓕᖁᔭᐃᑦ 

ᕿᒥᕐᕈᓇᓚᐅᖅᑎᓪᓗᒋᑦ, ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᔾᔨᖏᓐᓂᒃ ᑐᓂᓯᔪᓐᓇᖅᐹ ᑮᓇᐅᔭᖅᑐᕈᑎᖏᑦᑕ 

ᒥᒃᓵᓅᖓᔪᓂᒃ ᒫᑦᓯᒥ ᑕᐃᒃᑯᐊ ᐱᔭᕇᖅᑕᐅᓂᕋᖅᑕᐅᖅᑲᐅᖕᒪᑕ ᐱᓗᐊᕐᓗᒋᑦ, ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐊᑐᓕᖁᔭᕐᓂᒃ ᓴᖅᑭᑦᑎᔪᓐᓇᖅᐳᖅ ᑕᒪᓐᓇ ᑳᖃᑦᑕᕐᓂᕐᒧᑦ ᑐᕌᖓᔪᑦ ᓇᓗᓇᐃᔭᖅᑕᐅᓯᒪᓗᑎᒃ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᒃᑯᑦ) 

ᒪᒥᐊᑉᐳᖓ ᐅᖃᓚᐅᕋᒪ ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᓂᐊᖅᑐᑦ ᑎᓯᐱᕆᒥ, ᑖᓐᓇ ᑐᓂᓯᓂᕐᓗᓚᐅᕋᑦᑕ, ᐃᒃᑯᐊ 

ᓯᕗᓪᓕᖅᐹᖅᓯᐅᑏᑦ ᑎᑎᕋᖅᑕᐅᓯᒪᔪᑦ ᑎᓯᐱᕆᒥ ᐱᔭᕇᖅᑕᐅᓂᐊᖅᑐᑦ ᒫᑦᓯ 2023-ᒥᓕ ᑕᐃᒃᑯᐊ 

ᑭᖑᓪᓕᖅᐹᖅᓯᐅᑏᑦ ᐱᔭᕇᖅᑕᐅᓛᖅᑐᑦ ᐊᒻᒪᓗ ᑐᑭᓯᒃᑲᓐᓂᕐᓗᑕ ᓯᕗᓪᓕᖅᐹᖅᓯᐅᑎᓂᒃ ᖃᓄᐃᓕᖓᖕᒪᖔᑦᑕ. 

 

ᐄ, ᑕᒪᒃᑯᐊ ᑐᓴᐅᒪᔾᔪᑏᑦ ᐊᑐᐃᓐᓇᕈᕈᓐᓇᖅᑕᕗᑦ ᒪᓕᒐᓕᐅᕐᕕᖕᒧᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᒥᓂᔅᑕ ᐊᖏᖁᖅᑲᐅᔭᕋ ᖃᐅᔨᓴᐃᓂᐅᓚᐅᖅᑐᒥᒃ ᑭᓱᓂᒃ ᑐᑭᓯᓚᐅᕐᒪᖔᑦ 

ᐊᔾᔨᖏᓐᓂᒃ ᐱᔪᒪᖅᑲᐅᕗᖓ. 

 

ᐅᖃᖅᑎ, ᐊᒃᖢᓗᐊᖅᑕᐃᓕᒪᓂᕐᒧᑦ ᑐᕌᖓᔪᑦ ᐃᑲᔫᑎᒋᔭᐅᖃᑦᑕᕐᒪᑕ ᑕᐃᒃᑯᓄᖓ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᓄᓇᓕᖕᓂ ᐱᒋᐊᖅᑎᑕᐅᓯᒪᔪᑦ ᑎᒥᖁᑎᖏᓐᓄᑦ. ᐊᒻᒪᓗ ᐅᓪᓗᒥ ᓇᓗᓇᐃᔭᐃᑲᐃᓐᓇᖅᑲᐅᓪᓗᑎᑦ ᐃᓄᓕᕆᔨᒃᑯᑦ 

ᑭᓱᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ ᓄᓇᓕᖕᓂ ᑎᒥᐅᔪᑦ, ᕼᐊᒪᓚᐅᒐᓗᐊᖅᐸᑕ ᐅᕝᕙᓘᓐᓃᑦ 

ᐊᑭᓕᖅᓱᖅᑕᐅᖏᖦᖢᑎᒃ ᑎᒥᙳᖅᑎᑕᐅᓯᒪᔪᑦ. 

 

ᑕᐃᒫᒃ ᑐᓴᒃᑲᓐᓂᕈᒪᔪᖓ ᒥᓂᔅᑕᓗ ᓇᓗᓇᐃᔭᐃᖁᓪᓗᒍ ᑖᒃᑯᐊ ᑮᓇᐅᔭᑦ ᐅᓄᖅᓯᒋᐊᖅᑕᐅᓂᐊᕐᒪᖔᑦ 

ᐃᑲᔪᖅᓲᑎᖏᓪᓗ ᓂᕿᑖᕐᕖᑦ ᑖᒃᑯᐊ ᐱᓪᓗᒋᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᑕᐃᒃᑯᐊ ᐃᑲᔪᖃᑦᑕᖅᑕᖏᑦ 

ᓄᓇᓕᓕᒫᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᖁᔭᓐᓇᒦᒡᓗ ᐊᐱᖅᑯᑎᒋᒐᖕᓂ. 

ᐅᖃᒃᑲᓐᓂᕈᒪᓪᓗᖓ ᐃᓄᓕᕆᔨᑐᐊᖑᖏᒻᒪᑕ ᐊᒃᖢᓗᐊᖅᑕᐃᓕᒪᓂᕐᒥᒃ ᐱᓕᕆᐊᓖᑦ. ᖃᐅᔨᓴᐃᓐᓇᖃᑦᑕᖅᑐᒍᑦ 

ᐃᑲᔪᖅᓲᑎᒃᓴᓂᒡᓗ ᑕᒪᒃᑯᓂᖓ ᐱᓇᔪᒃᓯᒪᐃᓐᓇᖃᑦᑕᖅᖢᑕ ᐅᖃᒃᑲᓐᓂᕈᒪᓪᓗᖓ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖃᖃᑎᖃᖃᑦᑕᖅᑐᒍᑦ ᐊᒻᒪᓗ  

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᑲᔪᒃᑲᓐᓂᕆᒪᓪᓗᑎᒍᑦ ᓄᓇᓖᑦ ᓲᕐᓗ ᕼᐊᒪᓚᒃᑯᑦ ᐊᖅᑯᑎᒋᓪᓗᒋᑦ 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓂᕿᑖᕐᕖᑦ. 

 

ᐅᖃᖅᑲᐅᒐᒪ ᐃᑲᔪᒃᑲᓐᓂᕈᒪᓪᓗᑎᒍᑦ ᓄᓇᓕᖕᓄᑦ ᐱᒋᐊᖅᑕᐅᓯᒪᔪᑦ ᐊᒃᖢᓗᐊᖅᑕᐃᓕᒪᓂᖅ ᐱᓪᓗᒍ. 

ᓂᕿᑭᒃᓴᖃᑦᑕᕐᓂᕐᓗ ᐊᒻᒪᓗ ᐅᓪᓛᕈᒻᒥᑕᖅᑎᑦᑎᖃᑦᑕᕐᒥᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 

ᑕᒪᒃᑯᐊᕈᓘᔭᐃᑦ ᐃᑲᔪᐃᓐᓇᖃᑦᑕᕐᓂᐊᖅᑕᕗᑦ ᑮᓇᐅᔭᑦ ᓴᓂᕐᕙᖅᑕᐃᓯᒪᔪᑦ ᑕᒪᒃᑯᓄᖔᖅᑐᑦ ᒪᓕᒡᓗᒋᑦ. 

 

ᐊᒻᒪᓗ ᖃᔅᓯᑦ ᐅᕙᑦᑎᓐᓂᒃ ᑐᒃᓯᕌᖃᖅᓯᒪᖕᒪᖔᑦ ᐊᖏᕐᕋᖃᖏᑦᑐᓕᕆᓂᖅ ᐃᑲᔪᖃᑦᑕᖅᑕᕗᓪᓗ, ᓄᓇᓕᖕᓂ 

ᐱᒋᐊᖅᑎᑕᐅᓯᒪᔪᑦ ᐅᖃᖅᑲᐅᒐᒪ ᑖᒃᑯᑎᒎᓈᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᓈᓴᐅᑎᓕᒃ 7. ᑎᑎᖃᑎᒍᑦ ᐊᐱᖅᑯᑏᑦ. 

ᓈᓴᐅᑎᓕᒃ 8. ᑎᑎᖃᑎᒍᑦ ᐊᐱᖅᑯᑎᓄᑦ ᑭᐅᔾᔪᑏᑦ. 9. ᐅᖃᐅᓯᕐᖓᐅᑎᓄᑦ ᐅᖃᐅᓯᒃᓴᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ ᑭᐅᔾᔪᑎᖏᑦ. 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᕐᓗ 

ᐅᓂᒃᑳᓕᐊᖏᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᕆᔭᐅᔪᖅ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᖅ 052 - 6(2): 2019-20 ᐊᒻᒪᓗ 2020-21 ᐳᓚᕋᑦᑐᓕᕆᓂᕐᒧᑦ ᐅᓂᒃᑳᓕᐊᖑᔪᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᓐᓇ 

ᑭᐳᒨᕈᓐᓇᕋᒃᑯ 2019/2020 ᐊᒻᒪᓗ 2020/2021 ᐳᓚᕋᑦᑐᓕᕆᓂᕐᒧᑦ ᐅᓂᒃᑳᖅ. 

 

ᐅᖃᖅᑎᑦᑎᔩ, ᑖᓐᓇ ᐃᓄᒃᑎᑑᖅᓯᒪᔭᖓ ᒫᓐᓇ ᑭᖑᕚᕐᔪᒡᓗᒍ ᑐᓄᓂᐊᕋᒃᑯ ᒫᓐᓇ ᐱᔭᕇᖅᓯᒪᙱᐊᕐᔪᖕᒪᑦ 

ᐃᓄᒃᑎᑑᖅᓯᒪᔭᖓ ᑭᓯᐊᓂ ᑖᓐᓇ ᓴᖅᑭᑎᑦᑐᒪᓪᓗᒍ ᐃᓕᔅᓯᓐᓄᑦ. 

 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᓂᒃ ᓴᖅᑭᑦᑎᓂᖅ ᒪᓕᒐᓕᐅᕐᕕᖕᒧᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎᒋᔭᐅᔪᖅ, ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 053 - 6(2): ᐊᔾᔨᓕᐅᖅᓯᒪᔭᑦ ᐃᒡᓗᓕᒑᕐᔫᑉ ᖃᖓᑕᓲᒃᑯᕕᐊᑕ 

ᐅᑕᖅᑭᕕᖁᑎᒋᔭᖓᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᔪᒪᔪᖓ ᐊᔾᔨᓕᐊᕕᓂᕐᓂᒃ ᐃᒡᓗᓕᒑᕐᔪᖕᒥ ᐅᑕᖅᑭᕕᓐᖑᐊᖅ ᑖᓐᓇᓗ ᐅᔾᔨᕐᓇᖅᖢᓂ 

ᓄᑖᒥᒃ ᐅᑕᖅᑭᕕᒃᑖᕆᐊᖃᕐᓂᑦᑎᓐᓂᒃ. 

 

ᑕᒪᓐᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᖃᑦᑕᕐᓂᐊᖅᑕᒃᑲ ᐊᒻᒪᓗ ᑖᒃᑯᐊ ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᑦ ᐊᔾᔨᓕᐊᕕᓃᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑎᑎᖃᑦ ᓴᖅᑭᑕᐅᓂᖏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎᐅᔪᖅ 

ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 054 - 6(2): ᐊᔾᔨᓕᐅᖅᑕᐅᓯᒪᔪᑦ ᓂᖃᐃᓲᑎᒃᓴᓄᑦ ᐸᐃᑉᐹᑦ ᓄᓇᖃᖅᑳᖅᓯᒪᔪᑦ 

ᐊᓪᓚᓄᑦ ᐃᓄᖕᓄᓪᓗ ᐱᔨᑦᑎᖅᑕᑦ ᐋᓐᓂᐊᕐᕕᓕᐊᖅᓯᒪᔪᑦ ᕕᓂᐸᒡᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

 

(ᑐᓵᔨᑎᒍ) ᐅᖃᖅᑎ, ᓴᖅᑭᑦᑎᔪᒪᔪᖓ ᓂᕿᑖᕈᓐᓇᐅᑎᓂᒃ ᑐᓐᓂᖅᑯᑎᕕᓂᕐᓂᒃ ᐃᓄᖕᓄᑦ 

ᐋᓐᓂᐊᕕᓕᐊᖅᑐᕕᓂᕐᓄᑦ ᐅᐃᓂᐸᐃᒃᒥ, ᑕᐃᒪᓐᓇ ᑐᑭᓯᐅᒪᓪᓗᖓ ᑕᒪᒃᑯᐊ ᖃᖓᑦᑕᐅᑎᓄᑦ ᓯᓂᒃᑕᐅᑏᓪᓗ 

ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓄᖕᓄᑦ ᐃᖅᑭᓕᖕᓄᓪᓗ ᑐᕌᖓᔪᓂᒃ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑏᑦ ᐊᒻᒪᓗ 

ᐊᔾᔨᒌᒃᑎᑕᐅᓪᓗᑎᒃ. 

 

ᑕᐃᒪᐃᒃᑲᓗᐊᖅᑎᓪᓗᒍ ᐅᑯᐊ ᓂᕿᑖᕈᓐᓇᐅᑏᑦ ᑕᑯᓪᓗᒋᑦ ᑕᐃᒪᐃᖏᑦᑐᖅ. ᐅᓪᓗᕈᒻᒥᑕᐅᑎᑦ ᐅᑯᐊ ᐃᓄᖕᓄᑦ 

ᑐᓂᔭᐅᖃᑦᑕᖅᑐᑦ ᐊᑭᑭᓐᓂᖅᓴᕐᔪᐊᒻᒪᕆᐊᓗᒃ ᐃᖅᑭᓕᖕᓄᑦ ᑐᓐᓂᖅᑯᑎᒋᔭᐅᖃᑦᑕᖅᑐᓂᒃ. ᓂᕆᐅᖕᓂᖃᖅᐳᖓ 

ᒐᕙᒪᒃᑯᑦ ᑕᒪᒃᑯᓂᖓ ᕿᒥᕐᕈᓇᑦᑎᐊᕐᓂᐊᖁᓪᓗᒋᑦ ᐊᔾᔨᒌᓕᕈᓐᓇᖁᓪᓗᒋᑦ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦ 14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 

ᑲᑎᒪᔾᔪᑎᒃᓴᖅ 15. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ, ᒪᓕᒐᒃᓴᖅ 8 ᐊᒻᒪᓗ ᒪᓕᒐᒃᓴᖅ 10. ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᔭᕆᔭᐅᓗᓂ. ᐊᒻᒪᓗ ᐱᔪᓐᓇᕐᓂᖅᑖᕆᓯᒪᔭᕋ ᒪᓕᒐᒃᓴᖅ 11−6(2) ᑲᑎᒪᑐᐃᓐᓇᕐᓂᐊᖅᑐᒍᑦ 

ᐃᓱᒪᒃᓴᖅᓯᐅᕈᑎᒃᓴᖏᑦ ᑭᓯᐊᓂ ᐃᓱᓕᑉᐸᑕ. 

 

ᐱᒋᐊᓚᐅᙱᓂᑦᑎᓐᓂ 20 ᒥᓂᔅᓯᒥᒃ ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:45ᒥ 16:09ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᑖᒃᑯᐊᓗ ᖃᐃᓯᒪᔪᑦ. ᑲᑎᒪᓂᖅᐳᑦ 

ᐱᒋᐊᖁᓕᕋᒃᑯ ᐅᑯᐊ ᐱᓕᕆᐊᕆᓂᐊᖅᑕᕗᑦ ᒪᓕᒐᒃᓴᖅ 8 ᐊᒻᒪ 10. ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᔪᓯᔪᒪᕗᒍᑦ ᕿᒥᕐᕈᓗᑎᒃᑯᑦ 2023-2024 ᐊᑭᑐᔫᑎᐅᔪᒪᔪᑦ 

ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᖅᑐᖁᑎᖏᓐᓄᑦ ᐊᒻᒪᓗ ᑭᖑᓂᐊᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖃᑎᒌᑉᐱᑖ ᑖᓐᓇ ᒪᓕᒐᒃᓴᖅ 10 

ᐱᓕᕆᐊᕆᖅᑳᕐᓂᐊᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᑦ) ᒪᓕᒐᖅ, 2023-2024 - ᒐᕙᒪᒃᑯᓐᓄᑦ 

ᓄᓇᓕᖕᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᑕᒫᓂ ᓵᓐᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓵᓐᓃᑲᑎᑲᕕᒪᕗᖓ ᐊᔪᕐᓇᖏᑉᐸᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ ᒥᓂᔅᑕᓂᒃ, ᒥᓂᔅᑕ ᐱᓕᕆᔨᖁᑎᖏᑦ ᑕᒫᓃᖁᔨᕕᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ, ᑐᓴᕋᕕᒋᑦ. ᒥᓂᔅᑕ ᔪᐊᓇᓯ.  

 

ᐃᖅᓱᖅᑏ, ᐃᑲᔪᖅᑎᖏᑦ ᑕᐅᕗᖓ ᑕᐅᕗᙵᐅᑎᒃᑭᑦ. ᖁᔭᓐᓇᒦᒃ, ᒥᓂᔅᑕ ᔪᐊᓇᓯ ᑭᒃᑰᕙᑦ ᑕᒫᓂ 

ᐱᓕᕆᔨᖃᑎᑎᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ, ᓴᐅᒥᓐᓂ ᒥᓂᔅᑕᐅᑉ ᑐᒡᓕᐊ ᑲᐅᔪᓪ 

ᓰᓕ, ᑕᓕᖅᐱᓐᓂ ᑮᓇᐅᔭᓕᕆᔨᒃᑯᓐᓂ ᒫᓐᑎ ᕼᐃᑭ.  

 

ᐃᒃᓯᕙᐅᑖᖅ, ᐱᒋᐊᓚᐅᖏᓂᓐᓂ ᑐᑭᓯᓇᖅᓯᖅᑳᑲᐃᓐᓇᕐᓗᖓ ᑭᐅᔾᔪᑎᓐᓄᓪᓗ ᐊᐱᖅᑯᑎᐅᓚᐅᖅᑐᒥᒃ ᐃᑉᐸᒃᓴᖅ 

ᖃᓄᐃᓐᓂᕆᔭᖓᓂᒃ ᓄᓇᓖᑦ ᑲᔪᓯᑦᓴᐃᓐᓇᕈᓐᓇᖅᑐᓄᑦ ᐊᕐᕌᒍᒋᔭᑦᑎᓐᓄᑦ ᐊᖏᖅᑕᐅᓯᒪᔪᓄᑦ ᐸᕐᓇᐅᑎᐅᔪᓂᒃ. 

 

ᐃᑉᐸᔅᓴᖅ ᓄᓇᓖᑦ ᓇᓗᓇᐃᓚᐅᖅᑕᒃᑲ ᐃᓚᐅᓇᓱᒃᓯᒪᔪᑦ ᑕᒪᒃᑯᓄᖓ ᐱᖓᓲᑕᐅᑦᓴᐃᓐᓇᕈᓐᓇᖅᑐᓄᑦ. 2021-

2022-ᒥ ᑐᓂᔭᐅᓯᒪᔪᓂᒃ ᐊᒻᒪᓗ ᒫᓐᓇ ᑐᓴᕋᒃᓴᐅᔪᑦ ᓄᑕᐅᓛᑦ ᐊᑐᖅᑐᒋᑦ. ᑭᓯᐊᓂ ᐃᑉᐸᒃᓴᖅ ᐋᑦᑑᕝᕙ 31, 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  33 

 

 

ᕼᐋᓗᕖᖑᑎᓪᓗᒍ ᑖᒃᑯᐊ ᓄᓇᓕᓐᓄᑦ ᑐᓂᓯᒋᐊᖃᓛᖅᑐᑦ ᐊᓪᓚᕝᕕᑎᓐᓄᑦ ᐊᒻᒪᓗ ᖃᑦᓯᐅᓂᖏᑦ ᑐᓂᓯᓯᒪᔪᑦ 

ᓇᓗᓇᐃᖅᓯᒪᖏᒻᒪᑦ.  

 

ᒫᓐᓇ ᐅᖃᕈᒪᔪᖓ ᐃᑉᐸᔅᓴᖅ ᑎᑭᑦᑐᒍ ᑭᒡᓕᒋᓚᐅᕐᒪᒍ 9, 24-ᖑᔪᓂᒃ ᓄᓇᓕᓐᓂ ᓄᑖᖑᕆᐊᖅᓯᒪᔪᓂᒃ 

ᓄᓇᓕᒻᒧᑦ ᐱᓇᓲᑎᒃᓴᐅᔪᒫᖅᑐᒧᑦ ᐊᓯᖏᑦ ᓄᓇᓖᑦ ᐱᕙᓪᓕᐊᑐᐃᓐᓇᖅᑐᓂᒃ ᓱᓕ, ᑲᒪᒋᔭᐅᑐᐃᓐᓇᖅᑐᓂᒃ ᓱᓕ. 

ᐊᒻᒪᓗ ᑖᒃᑯᐊ ᑭᒡᓕᒋᔭᐅᓚᐅᖅᑑᒐᓗᐊᖅ ᐅᖓᕙᕆᐊᓚᐅᖅᑕᕗᑦ ᓅᕖᕝᕙ 13, 2022. ᑖᓐᓇ ᐅᐃᒍᒋᐊᖅᑕᐅᓂᖓ 

ᐱᕕᖃᑦᓯᐊᓂᖅᓴᐅᓂᐊᕋᑦᑕ ᓄᓇᓖᑦ ᑕᐃᒃᑯᐊ ᐱᔭᕇᖅᓯᒪᖏᑦᑐᑦ ᑐᓂᓯᒍᓐᓇᑦᓯᑦᓯᐊᓛᕐᒪᑕ.  

 

ᐸᕐᓇᐅᑎᓐᓂᒃ ᐱᓕᕆᐊᒃᓴᓐᓂᒃ ᐃᑉᐸᒃᓴᖅ ᐊᐱᖅᑯᑎᐅᕈᓘᔭᓚᐅᖅᑐᑦ ᖃᓄᐃᓐᓂᖏᑦᑕ ᐱᓕᕆᐊᒃᓴᐃᑦ 

ᐸᕐᓇᐅᑎᒦᑉᐸᓪᓕᐊᔪᑦ ᑐᓴᕋᒃᓴᓂᒃ ᐋᑦᑑᕝᕙ 18-ᒥᑦ ᑭᐅᔾᔪᑎᒋᓚᐅᖅᓯᒪᒐᒃᑯᑦ 2022. ᓇᓗᓇᐃᒋᐊᑐᐃᓐᓇᕐᓗᒍ 

ᐱᓕᕆᕝᕕᕗᑦ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᖏᑦ ᐊᐅᓚᑦᓯᕙᒃᑲᑦᑕ ᑎᒥᖁᑎᖏᑦ ᒐᕙᒪᒃᑯᑦ ᐱᓪᓗᒋᑦ. ᐊᒻᒪᓗ 

ᓇᓗᓇᐃᖅᑕᐅᓯᒪᔪᑦ ᒫᓐᓇ ᐃᓂᓪᓚᔅᓴᖃᓯᐅᑎᕙᓪᓕᐊᓕᕋᔭᖅᐸᑕ ᐊᑐᕆᐊᖃᕋᔭᖅᑐᑦ ᐱᔾᔪᑎᑦᓴᒧᑦ 

ᐱᓕᕆᐊᒃᓴᖃᕆᐊᖃᕐᒪᖔᑦ ᐱᕙᓪᓕᐊᓕᖁᑉᓗᒍ. 

 

ᑕᒪᕐᒥᒃ ᐊᖏᖅᑕᐅᖏᑦᑐᑦ ᐱᔭᐅᑦᓴᐃᓐᓇᔾᔮᖏᑦᑑᒐᓗᐊᑦ ᑎᑎᕋᐅᔭᖅᑕᐅᕙᓪᓕᐊᓗᑎᒃ ᐸᕐᓇᐅᑕᐅᓕᖅᐸᓪᓕᐊᓗᑎᒃ. 

ᐸᕐᓇᐅᑎᓕᒫᑦ ᐱᔭᕇᖅᓯᒪᑦᓯᐊᕆᐊᖃᕐᒪᑕ ᑕᐃᒪᐃᒻᒪᑦ ᐊᕐᕌᒍᒋᔭᑦᑎᓐᓂᒃ ᓄᑖᓂᒃ ᐱᓕᕆᐊᒃᓴᓂᒃ 

ᐃᓚᓕᐅᖅᓯᖏᒃᑲᓗᐊᖅᑎᓪᓗᑕ ᓱᓕ ᑲᔪᓰᓐᓇᕐᓂᐊᖅᑐᒍᑦ ᐱᓕᕆᐊᒃᓴᐅᖃᑦᑕᕈᒫᖅᑐᓂᒃ ᐱᔭᕇᖅᓯᒪᖏᑦᑐᓂᓪᓘᓐᓃᑦ 

ᐅᕝᕙᓗ ᓄᑖᖑᕆᐊᖅᑕᐅᔪᒃᓴᐅᑕᐅᔪᒫᖅᑐᓂᒃ.  

 

ᒪᓕᒋᐊᓖᑦ ᒪᓕᒃᑐᒋᑦ ᐊᒻᒪᓗ ᖃᓄᐃᓐᓂᕆᔭᕗᑦ ᒪᓕᓪᓗᒍ. ᑕᒪᒃᑯᐊ ᑮᓇᐅᔭᐃᑦ ᐱᙱᑎᓪᓗᒋᑦ 

ᑮᓇᐅᔭᖃᓐᖏᑎᒋᔪᒍᑦ ᐅᓗᕆᐊᓇᕈᓐᓇᕐᒪᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ ᐱᐊᓂᒃᑕᐅᓚᐅᖏᓐᓂᖏᓐᓂᒃ.  

 

ᐃᖅᑲᐃᑎᒃᑲᓐᓂᕐᓗᓯᓪᓗ ᑕᒪᒃᑯᓄᖓ ᐃᓗᓕᒃᑲᓐᓂᖏᓐᓂᒃ ᑐᓂᓯᑦᑕᐃᓕᓛᖏᑦᑐᖓ ᑐᓴᕋᒃᓴᓂᒃ ᑕᒪᒃᑯᐊ 

ᐱᓕᕆᐊᒃᓴᐃᑦ ᑲᔪᓯᑦᓯᐊᕙᓪᓕᐊᑦᓴᐃᓐᓇᖁᓪᓗᒋᑦ ᐸᕐᓇᐅᑕᐅᕙᓪᓕᐊᓕᕐᓗᑎᒃ ᓯᕗᓂᒃᓴᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓴᖅᑎᑦᓯᒋᐊᕋᕕᑦ. ᒥᔅᑕ ᔪᐊᓇᓯ ᐊᐱᖅᑯᑎᐅᓚᐅᕐᒪᑕ ᐃᓚᖏᑦ ᑕᒪᒃᑯᐊ 

ᐃᑉᐸᒃᓴᖅ. ᐃᖅᑲᐃᑎᑐᐃᓐᓇᕐᓗᓯ $45,209,000 ᒐᕙᒪᒃᑯᓐᓂ ᓄᓇᓕᓐᓂ ᐱᔨᔅᓯᖅᑐᓕᕆᔨᒃᑯᓐᓄᑦ ᒪᑉᐱᒐᓂᒃ 

ᓯᕗᓪᓕᖅᐹᕐᒦᒃᑲᑦᑕ.  

 

ᑖᒃᑯᐊ ᓇᐃᓈᖅᓯᒪᖃᑦᑕᕐᓂᐊᖅᐸᓯᐅᒃ ᐅᖃᐅᓯᒃᓴᓯ ᑲᔪᓯᒋᐊᖃᑦᑕᕐᓗᑎᒃ ᑖᒃᑯᐊ, ᑲᔪᓯᒃᑲᑐᐃᓐᓇᖃᑦᑕᕐᓗᒋᑦ 

ᒥᓂᔅᑕᐅᔪᒧᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ, ᒥᔅᑕ ᓰᓕ ᐊᒻᒪᓗ ᒥᔅ ᕼᐃᑭ. 

ᖁᔭᓐᓇᒦᕈᒪᑐᐃᓐᓇᖅᓱᒋᑦ ᒐᕙᒪᒃᑯᓐᓂ ᓄᓇᓕᓐᓂᓗ ᐱᔨᑦᓯᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᒻᒪᑕ ᒐᕙᒪᒃᑯᑦ 

ᑎᒥᖁᑎᓕᒫᖏᓐᓂᒃ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᐅᑕᐅᒐᔭᖅᑐᐃᑦ ᐱᓪᓗᒋᑦ. 

 

ᑖᓐᓇ ᐊᑭᑐᔫᑎᓄᑦ ᑐᒃᓯᕋᐅᑕᐅᔪᖅ $21-ᒥᓕᐊᓐ ᐊᖏᓛᖑᖅᑰᕐᒪᑦ, $175-ᒥᓕᐊᓐᓗ ᓯᓚᑖᓂ ᖃᐃᑕᐅᔪᑦ, 

ᐊᑭᑐᔫᑎᓄᑦ $496-ᒥᓕᐊᓐᒦᓕᕋᔭᖅᐳᑦ ᑲᑎᓪᓗᒋᑦ. ᐊᒻᒪᑦᑕᐅᖅ ᖃᐅᔨᑉᓗᒍ ᐅᓇ ᐃᒃᓯᕙᓂᕆᓚᐅᔪᔭᑦᑎᓐᓂ 

ᑲᔪᓯᑎᑦᓯᔪᒐᑦᑕ ᐊᑭᑐᔫᑎᓄᑦ ᐊᒥᐊᒃᑰᓯᒪᔪᓂᒃ $151-ᒥᓕᐊᓐᖑᓚᐅᖅᑐᓂ. 140-ᓄᑦ ᐱᓕᕆᐊᒃᓴᓄᑦ ᖁᓪᓕᖅ 

ᐊᖏᓂᖅᐹᖑᓯᒪᒋᐊᖅᓱᓂᓗ.  

 

ᐃᒃᓯᕙᐅᑖᖅ, ᐱᕕᖃᖅᑎᑲᐃᓐᓇᕈᓐᓇᕈᕕᖓ ᐊᐱᖅᑯᑎᒃᓴᖃᕐᓂᐊᕋᒪ ᐊᐅᓚᑦᓯᓂᕐᒨᖓᒐᓚᑦᑐᒍᑦ, ᑭᓯᐊᓂ ᐃᓚᖓᑦ 

ᑖᑦᓱᒧᖓ ᐊᑭᑐᔫᑎᒧᑦ ᐊᑦᑐᐊᓂᖃᕐᒥᒻᒪᑦ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ 

ᐱᕙᓪᓕᐊᓂᖏᓐᓂᒃ ᐱᓕᕆᐊᒃᓴᐅᕙᓪᓕᐊᓂᐊᖅᑐᓄᑦ ᐊᐱᖅᑯᓲᑎᖃᕈᒪᓪᓗᖓ ᒥᓂᔅᑕ ᑐᓴᖅᑎᑦᑎᒍᓐᓇᕐᒪᖔᖅ 

ᐃᓚᖏᓐᓂᒃ ᐊᑭᑐᔫᑎᓄᑦ ᐱᓕᕆᐊᒃᓴᓂ ᐱᓕᕆᔨ ᖃᓄᐃᓕᕐᓂᖏᓐᓂᒃ ᐱᔭᕆᐊᑐᔪᓄᓪᓗ. ᑖᒃᑯᐊ 

ᑲᒪᔨᐅᓪᓗᐊᑕᓚᖓᒻᒪᑕ ᐊᑭᑐᔫᑎᓄᑦ ᐱᓕᕆᐊᒃᓴᑦ ᑲᔪᓯᑦᓯᐊᓛᖁᓪᓗᒋᑦ ᐊᕐᕌᒍᒋᓂᐊᖅᑕᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᒻᓇ 

ᐊᐱᖅᑯᑎᖃᕐᓗᐊᑕᕐᒪᑦ ᑖᓐᓇ ᑐᖏᓕᕋ ᑭᐅᒍᓐᓇᐸᔾᔪᒃ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, ᑲᔪᓯᓗᑎᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᑖᒃᑯᐊ ᐱᖁᑎᑦᑎᓐᓂᒃ ᐱᓕᕆᔩᑦ ᐊᐅᓚᑦᓯᕙᒃᑐᑎᓪᓗ 

ᐊᑭᑐᔫᑎᓄᑦ ᐱᓕᕆᐊᒃᓴᓂᒃ ᒐᕙᒪᒃᑯᓗᒃᑖᓂᒃ. ᐃᖅᑲᓇᐃᔭᖅᑎᑖᓵᓚᐅᕐᒥᔪᒃ ᒪᕐᕉᓐᓂᒃ ᐊᕕᑦᑐᖅᓯᒪᔪᓂᒃ 

ᑲᒪᔨᐅᔪᒃᓴᓂ ᑭᕙᓪᓕᕐᒥ ᐊᒻᒪᓗ ᕿᑭᖅᑕᓂᒻᒥ. ᑲᖏᖅᓯᓂᕐᒥ ᒥᑦᑎᒪᑕᓕᒻᒥᓗ, ᐃᒫᒃ.  

 

ᖄᒃᑲᓐᓂᐊᒍᑦ TST-ᖃᕆᓪᓗᑕ ᐊᑭᑐᔫᑎᓄᑦ ᐱᓕᕆᔨᐅᕙᑦᑐᓄᑦ ᑕᒫᓂ ᐃᖃᓗᓐᓂ ᐊᒻᒪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓚᕆᒻᒥᔪᒍᑦ ᐃᖃᓗᑦᑑᑦᑎᐊᕐᒥ ᐊᐅᓚᑦᓯᔨᐅᔪᒫᖅᑐᒥᒃ ᐊᒻᒪ ᐊᑕᐅᓯᐅᖏᑦᑐᒥᒃ 

ᐱᓕᕆᐊᒃᓴᓂᒃ ᐊᐅᓚᑦᓯᔪᒃᓴᓂᒃ ᑕᒪᖃᑦᑕᕋᔭᖅᑐᓂᒃ. ᐅᓄᖅᓯᕙᓪᓕᐊᓂᖏᓐᓄᑦ ᐅᖃᐅᓯᖅᑲᐅᔭᕗᑦ ᐱᓕᕆᐊᒃᓴᐃᑦ.  

 

ᑕᒪᒃᑯᐊ ᐃᖅᑲᓇᐃᔭᖅᑎᑖᕐᓂᐊᕐᓂᕗᑦ ᐱᕚᓪᓕᕈᑎᒋᓪᓚᕆᕙᓪᓚᐃᓂᐊᖅᑕᕗᑦ ᐊᐅᓚᑦᓯᓂᑦᑎᓐᓂᒃ ᑕᒪᒃᑯᓇᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᓰᓕ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᔅᑕ ᓰᓕ ᑭᐅᔾᔪᑎᓐᓄ. ᐊᑭᑐᔫᑎᓄᑦ ᐸᕐᓇᐅᑏᑦ ᐱᓪᓗᒍ 

ᖃᑦᓯᑲᓪᓚᐅᒻᒪᑦ ᐊᑭᑐᔫᑎᓄᑦ ᐱᓕᕆᐊᒃᓴᑦ ᑲᔪᓯᕙᓪᓕᐊᔪᑦ? ᐊᒻᒪᓗ ᐊᐱᖅᑯᑎᐅᕙᓐᓂᐊᑐᓪᓗ 

ᐊᐅᓚᔾᔪᑎᓅᖓᒐᓚᓐᓂᐊᖅᑑᒐᓗᐊᑦ ᑕᐃᒫᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᑐᓕᕆᔨᐅᔪᓯᒍᑦ ᐊᐅᓚᑦᓯᑎᓪᓗᓯ 

ᐊᑭᑐᔫᑎᓄᑦ ᑐᕌᖓᔪᓄᑦ ᐱᕙᓪᓕᐊᓂᖏᓐᓂᒃ ᑲᒪᒻᒥᒐᑉᓯ. ᒪᑯᓇᖓᑦ ᐊᑭᓕᕆᐊᖃᖅᑐᓂᒃ ᒐᕙᒪᒃᑯᓕᒫᑦ 

ᐊᑭᓕᒃᓴᓕᒫᖏᓐᓂᒃ ᐅᖅᓱᐊᓗᒻᒨᑉᐸ ᐃᑯᒻᒪᖅᑯᑎᓅᖓᑉᐸᑦ. 

 

ᑕᑯᑉᓗᒋᓪᓗ ᑖᒃᑯᐊ ᐸᕐᓇᐅᑎᐅᔪᑦ ᒫᓐᓇ ᐱᒻᒪᕆᐅᔪᓄᑦ ᓲᕐᓗ ᐊᖅᑭᒋᐊᕐᕕᒃ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐱᖓᓱᓪᓗ 

ᑖᒃᑯᐊ ᐋᓐᓂᐊᖅᑐᓕᕆᔨᓄᑦ, ᐋᓐᓂᐊᕕᒃᓴᐃᑦ, ᐸᐃᕆᕕᔅᓴᐃᑦ. ᑕᒪᒃᑯᐊᕈᓘᔭᑦ ᐊᒥᓲᓪᓗᑎᑦ, ᑭᓯᐊᓂ 

ᐊᐱᖅᑯᑎᖃᕈᒪᓪᓗᖓ ᑕᒪᒃᑯᐊ ᐱᓕᕆᐊᒃᓴᑦ ᑕᒪᕐᒥᒃ ᖃᓄᖅ ᐊᑦᑐᐃᓂᖃᕐᓂᐊᖅᐸᑦ ᐊᑭᑦᑐᕆᐊᕈᑎᖃᕐᓂᐊᕐᕙᓘᕝᕙ 

ᑕᒪᒃᑯᐊ ᓇᓚᐅᑦᑖᖅᑕᐅᓯᒪᔪᑦ ᓲᕐᓗ ᐊᑭᓕᕆᐊᖃᖅᐸᑦᑐᓄᑦ ᑕᖅᑭᑕᒫᖅᓯᐅᑕᐅᕙᑦᑐᓄᑦ, ᐆᑦᑑᑎᒋᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐸᕐᓇᐅᑎᓕᐅᖅᐸᓪᓕᐊᓕᕌᖓᑕ ᑕᒪᒃᑯᐊ 

ᐱᖃᓯᐅᑎᓯᒪᕙᑦᑕᕗᑦ ᐃᓚᒋᖃᓯᐅᑎᓯᒪᕙᑦᑕᕗᑦ ᐃᓚᒋᖃᓯᐅᑎᓯᒪᕙᒻᒪᑕ ᖃᑦᑎᑲᓐᓂᕐᓂᒃ. ᐱᔭᕆᐊᖃᕋᔭᕐᒪᖔᑕ 

ᑕᖅᑭᑕᒫᖅᓯᐅᑎᖏᑕ ᐃᓪᓗᐃᑦ ᑖᒻᓇᑦᑕᐅᖅ ᐃᓱᒪᒋᓯᓐᓈᕐᓗᒍ ᐱᓕᕆᐊᔅᓴᖃᕐᒥᒐᑦᑕ. ᐃᓪᓗᐃᑦ 

ᐊᑭᑐᓗᐊᓐᖏᓂᔅᓴᒃᑯᑦ ᐃᑯᒻᒪᖅᑯᑎᖃᕈᓐᓇᕐᓗᑎᒃ ᖃᓄᕈᓘᔭᖅ. ᓲᕐᓗ, ᑕᒪᒃᑯᐊ ᐊᑭᑦᑐᐸᓪᓕᐊᓂᖅᓵᖅᑎᓪᓗᒋᓪᓗ 

ᐃᑯᒻᒪᖅᑯᑎᓯᐅᑏᑦ. ᑭᐅᕙᓪᓚᐃᕙᕋ ᒪᓕᒐᓕᐅᖅᑎᖑᑉ ᐊᐱᖅᑯᑎᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ, ᐄ, ᐊᓕᐊᓇᐃᑦ ᐅᓄᖅᓯᒋᐊᕐᓂᕋᐃᓂᐊᕐᓂᕐᓂᒃ 

ᒪᓕᒃᓴᕆᐊᖃᖅᐸᓐᓂᐊᖅᑐᓂᒃ ᐊᒻᒪᓗ ᑕᒪᒃᑯᐊ ᐃᓪᓘᑦ ᓴᓇᒪᓂᖏᑦ ᐃᑯᒻᒪᖅᑯᖅᑐᓗᐊᖃᑦᑕᖏᔾᔫᒥᖃᑦᑕᖅᑐᓂᒃ. 

ᐆᑦᑑᑎᖃᖅᑐᑎᒃ. ᐅᓇᑦᑕᐅᖅ ᐅᖃᐅᓯᐅᓯᒪᒻᒥᒻᒪᑦ ᐊᕐᕌᒎᒃ ᒪᕐᕉᓕᖅᑑᒃ. ᑖᒃᑯᐊ ᐊᐅᓚᔾᔪᑎᓄᑦ ᐊᑭᑦᑐᕆᐊᕈᑎᓄᑦ 

ᐱᓪᓚᑦᑖᓂᒃ ᓇᓕᖅᑲᓂᒃ ᑕᐃᒪᐃᓕᖓᒻᒥᒻᒪᑕ ᐃᓚᓕᐅᖅᓯᒻᒥᒻᒪᑕᓗ ᐃᓚᖏᑦ ᐊᑭᑦᑐᕆᐊᓪᓗᐊᑕᖅᑕᐅᓯᒪᔪᓂᒃ 

ᐃᑯᒻᒪᖅᑯᑎᓯᐅᑎᓄᑦ $500−ᒥᓕᐊᓐᒧᑦ ᐊᓪᓛᑦ ᐱᓕᕆᐊᔅᓴᒻᒪᕆᐅᔪᒧᑦ. ᑖᒃᑯᐊᓗ ᓇᓕᖅᑲᑦ ᐊᑦᑐᕌᖓᕙᒻᒥᒻᒪᑕ 

ᐱᖃᐅᓯᑎᔅᓴᐃᓐᓇᖅᐸᓐᖏᒻᒥᒻᒪᑕ ᑕᖅᑭᑕᒫᖅᓯᑎᐅᓂᒃ.  

 

ᑖᒃᑯᐊ, ᑖᓐᓇ ᒥᓂᔅᑕᖃᐃ ᐃᒻᒪᖃ ᖃᐅᔨᒋᐊᕐᕕᖃᕈᓐᓇᖅᐸ ᑲᑎᒪᔨᕋᓛᓂᑦ? ᐱᓕᕆᐊᔅᓴᐅᔪᓕᒫᑦ ᐊᑭᑐᔫᑎᓂᒃ. 

ᐱᐊᓂᒃᑕᐅᕙᓪᓕᐊᓕᖅᑐᓂᓪᓘᓐᓃᑦ A-ᒦᑉᐸᑦ B−ᒦᑉᐸ ᓇᓗᓇᐃᒃᑯᑕᑎᒍᑦ ᑕᒪᒃᑯᐊ ᐊᑭᑦᑐᕆᐊᕈᑕᐅᔪᓐᓇᖅᑐᑦ 

ᐊᐅᓪᓚᔾᔪᑎᓄᓕᒫᑦ ᐃᓱᒪᒋᓪᓗᒋᑦ.  

 

ᐄ, ᐃᓱᒪᓇᑦᓯᐊᖅᑐᒥᒃ ᓴᖅᑭᑎᑦᑎᔪᑦ ᐱᓕᕆᐊᔅᓴᓂᒃ ᐊᔅᓱᕉᑎᖃᖃᑦᑕᖅᓯᒪᒻᒥᒐᑦᑕ ᓯᕗᓂᐊᓂ ᓄᓇᓖᑦ ᐃᓚᒋᑦ 

ᖃᓄᖅ ᐃᑯᒻᒪᖅᑯᑎᓕᕆᓃᑦ ᐃᓱᒪᒋᔭᐅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᑦᓯᑑᓐ ᐱᒻᒪᕆᐅᔪᒥᒃ ᓄᐃᑎᑦᑎᒐᕕᑦ, 

ᐃᓱᒪᒃᒪᖅᓯᐅᕈᑎᑦᑎᐊᕙᐅᓪᓗᓂᓗ ᑭᖑᓂᑦᑎᓐᓂ ᐊᒃᓱᕉᑕᐅᖃᑦᑕᖅᓯᒪᔪᓂᒃ ᐱᓕᕆᐊᓂᒃ ᓄᓇᖁᑎᑦᑎᓐᓂ 

ᓄᓇᓕᖕᓂᓗ ᐅᐊᔭᒨᖅᑐᒃᑯᑦ ᐊᐳᖅᑕᕈᑎᕕᓂᕐᓂᒃ. ᐃᓱᒻᒥᐅᑎᒃᓴᑦᑎᐊᕙᒃ. ᒥᓂᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᒪᒋᓂᐊᖅᐸᕗᑦ ᑕᒪᓐᓇ ᓯᕗᒧᑦ. 

ᐊᒻᒪᑦᑕᐅᖅ ᐃᓚᒋᖃᓯᐅᑎᕙᒻᒥᔭᕗᑦ ᐊᓯᖏᑦ ᐱᔾᔪᑕᐅᔪᓐᓇᖅᑐᑦ ᐆᑦᑑᑎᒋᓗᒍ ᐊᐅᓚᑦᑎᔨᓂᒃ ᐃᓕᓐᓂᐊᑎᑦᓯᓂᖅ 

ᓴᓗᒻᒪᖅᓴᐃᔨᐅᕙᑦᑐᓂᒃ ᐃᒥᕐᒥᒃ. ᑕᒪᒃᑯᐊ ᓄᓇᓕᓐᓄᑦ ᐅᑎᕈᑎᒋᒐᔭᕐᓗᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᖅᐸᕋᓗ ᒥᓂᔅᑕ ᐅᖃᕈᓐᓇᕐᒪᑦ. ᑐᓂᓯᒍᓐᓇᕋᔭᕐᖓᑦ 

ᐊᑭᑦᑐᕆᐊᕈᑎᐅᔪᓐᓇᖅᑐᓕᒫᓂᒃ ᐱᓕᕆᐊᔅᓴᒻᒪᕆᓐᓄᑦ ᓴᓇᔭᐅᕙᓪᓕᐊᔪᕗᑦ. ᑕᐃᒪ ᐊᐃᑉᐹᓄ 

ᐊᐱᖅᑯᑎᒋᒍᒪᓕᖅᑐᒍ. ᐊᕐᕌᒍᑕᒫᑦ ᓴᖅᑭᑲᐃᓐᓇᐸᑦᑕᕋ. ᐊᐅᓚᔾᔪᑎᓄᑦ ᐊᑭᑦᑐᕆᐊᕐᓃᑦ. ᐊᑭᑐᔫᑏᑦ 

ᐱᓕᕆᐊᖑᑎᓪᓗᒋᑦ. ᓲᕐᓗ ᐊᕐᕌᒍᑕᒫᑦ ᐅᓄᖅᓯᒋᐊᔪᒻᒥᒻᒪᑕ ᑕᖅᑭᑕᒫᖅᓯᐅᑏᑦ ᒥᓕᐊᓐᒥᒃ ᐊᑭᑦᑐᕆᐊᓚᐅᖅᑐᐃᑦ 

ᐱᓪᓗᑎᒃ ᐱᓕᐊᔅᓴᐅᔪᓂᒃ.  

 

ᑭᓯᐊᓂᑦᑕᐅᖅ ᐊᕐᕌᒍᑕᒫᑦ ᐊᐱᖅᑯᑎᖃᖅᐸᒻᒥᒐᒪᐃᓛᒃ ᖃᑦᓯᑦ ᑖᒃᑯᓇᓐᖓᑦ ᐱᓕᕆᐊᔅᓴᒻᒪᕆᐅᔪᓂᒃ 

ᓇᓚᐃᑦᑖᕈᑎᖃᖅᓯᒪᕙᑦ ᒥᐊᓐᑖᓚᐅᑉ ᐊᕝᕙᖓᓂᒃ ᐃᑯᒻᒪᖅᑯᑎᓯᐅᑎᓂᒃ ᐊᑐᖃᑦᑕᕋᔭᕐᓂᖏᓐᓂᒃ ᐊᕐᕌᒍᑕᒫᑦ? 

ᖃᑦᑎᓪᓗ ᐱᓕᕆᐊᔅᓴᒻᒪᕆᐅᔪᓂᒃ ᐃᓚᓕᐅᖅᓯᕙᓪᓕᐊᕙᑦ ᐊᓯᐊᒍᑦ ᐃᑯᒻᒪᖅᑯᑎᓛᖅᑖᕈᑎᐅᒍᓐᓇᖅᑐᓂᒃ 

ᐊᐅᓚᔾᔪᑎᐅᕙᑦᑐᓄᑦ ᐊᑭᑭᓪᓕᒋᐊᖅᑎᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓂᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖏᑦ ᐱᓕᕆᐊᕆᔭᕗᑦ ᐃᓚᓕᐅᔾᔨᒐᓱᓲᖑᔪᒍᑦ 

ᐆᒻᒪᖅᑯᑎᓕᐅᕈᑎᓂᒃ ᐊᑭᑐᓗᐊᓐᖏᒐᐃᒻᒪᑕ ᑕᐃᒪᐃᑦᑐᓂᒃ ᐆᒻᒪᖅᑯᑎᓕᐅᕈᑎᒃᑲᓂᕐᓂᒃ. 

ᑕᐃᒪᐃᖃᑦᑕᕐᓂᐊᕐᒥᔪᒍᑦᑕᐅᖅ ᑕᐃᒪᐃᒍᓐᓇᕋᐃᒍᑦᑕ. ᓄᑖᓂᒃ ᓴᖅᑭᑉᐸᓪᓕᐊᔪᓂᒃ ᖃᐅᔨᒪᒃᑲᓐᓂᕈᑎᓂᒃ 

ᖃᕋᓴᐅᔭᐅᔭᓂᒃ ᖃᐅᔨᓴᖃᑦᑕᕐᓂᐊᖅᑐᒍᑦ ᑭᓱᓂᒃ ᐊᑐᐃᓐᓇᕈᖅᐸᓪᓕᐊᔪᖃᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒪᓕ ᑭᖑᓪᓕᖅ 

ᐊᐱᖅᑯᑎᒋᓂᐊᓕᕐᒥᔭᕋ ᑕᐃᒃᑯᐊ ᐊᒥᓱᐊᓘᒻᒪᑕᐃᓛᒃ ᐊᑭᑐᔪᖅᑐᖅᑐᑦ ᐱᓕᕆᐊᕆᓂᐊᖅᑕᓯ ᓄᓇᓕᓐᓂᑦ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ. ᖃᐅᔨᓴᖅᑕᐅᓯᒪᕙᑦ ᐊᑭᖏᑦ ᓈᒻᒪᓈᖅᓯᒪᓛᕋᓗᐊᕐᒪᖔᑕ ᐊᒻᒪᑦᑕᐅᖅ 

ᐃᓚᓕᐅᔾᔨᒐᓱᓐᓂᕐᒥᒃ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᓂᑦᑕᐅᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  36 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑎᑎᕋᐅᔭᖅᑕᐅᓂᖏᑕ ᐃᓚᒋᕙᑦᑕᖓ 

ᕿᒥᕐᕈᐊᐸᑦᑐᒍᑦ ᖃᓄᖅ ᐊᓯᖏᓐᓂᒃ ᐆᒻᒪᖅᑯᑎᓂᒃ ᖃᐅᔨᒪᓕᐅᕈᑎᓂᒃ (ᖃᐅᔨᒪᔾᔪᑎᓂᒃ) 

ᐋᖅᑭᔅᓯᔪᖃᕈᓐᓇᕋᔭᕐᒪᖔᖅ. ᐊᒻᒪᑦᑕᐅᖅ ᐱᖃᓯᐅᔾᔭᐅᓗᓂ ᐃᑭᐊᖅᑎᔅᓴᖓ, ᐃᓪᓗᖓᑕ ᐃᑭᐊᖅᑎᔅᓴᖓ. ᑖᓐᓇ 

ᓱᓖᓛᒃ ᑐᑭᓯᑦᑎᐊᖅᓯᒪᒐᓱᐊᖃᑦᑕᖅᓯᒪᔭᕗᑦ ᓴᓇᔭᐅᖓᓂᒃ ᐱᔾᔪᑎᖃᕕᐅᑎᒻᒪᑦ ᑖᓐᓇ ᐸᕐᓇᑕᐅᑦᑎᐊᕐᓂᖓᓄᓪᓗ. 

ᖁᔭᓕᔭᕋ ᑕᐃᒫᒃ ᐊᐱᕆᒻᒪᑦ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᑦᑎᐊᓚᐅᕐᓚᖓᐃᑦ. ᐊᒥᓱᑲᓪᓚᐅᒻᒪᑕ ᐱᓕᕆᐊᕆᔭᓯ ᒫᓐᓇ 

ᐱᓕᕆᐊᕆᔪᒪᔭᓯ ᐸᕐᓇᐅᑎᔅᓯᓐᓃᑦᑐᐃᑦ ᐊᑭᑐᔪᖅᑐᖅᑐᐃᑦ. ᐃᓚᖃᖅᑐᑎᒃ ᒥᔅᓴᐅᓯᔭᐅᓯᒪᔪᓂᒃ ᖃᐅᒪᒧᑦ 

ᐊᑭᓕᖃᑦᑕᕆᐊᖃᓛᖅᑕᖏᓐᓂᒃ ᐅᖅᑰᑎᑕᐅᓂᖓᓄᓪᓗ ᐊᕐᕌᒍᓄᑦ ᐊᒡᒋᖅᑐᓄᑦ. ᑖᒃᑯᐊ ᑎᑎᕋᖅᓯᒪᔭᓯ 

ᐱᓕᕆᐊᔅᓴᐃᑦ ᖃᑦᑎᑦ ᓄᓇᓕᓐᓂᒃ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᖃᐅᔨᓴᕐᓂᖅᑲᑦ 

ᐊᑭᑭᓐᓂᖅᓴᐅᒐᔭᓐᖏᒃᑲᓗᐊᕐᒪᖔᖅ ᐃᓚᓕᐅᔾᔨᑉᐸᑕ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᐅᒐᔭᖅᑐᓂᒃ ᐊᓄᕆᒻᒧᓪᓘᓐᓃᑦ 

ᓯᕿᓂᕐᒧᓪᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑕᖏᖅᑐᑎᒃ ᐱᓕᕆᐊᕆᔭᕗᑦ 

ᐃᓚᒋᔭᐅᔪᑦ. ᐸᕐᓇᑕᐅᓕᕋᐃᒻᒪᑕ ᖃᐅᒪᖃᕆᐊᖃᕐᓂᖏᑦ ᐆᒻᒪᖅᑯᑎᖃᕆᐊᖃᕐᓂᖏᑦ ᐃᓱᒪᒋᔭᐅᑦᑕᐅᑎᒋᓲᑦ. 

ᑕᒪᒃᑯᐊᓕᒫᑦ ᑲᒪᒋᔭᐅᒐᓱᓲᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅᐹᕆᓗᒍ ᓇᐃᑦᑐᖅ.  

 

ᒥᓂᔅᑕ ᐊᖏᕈᓐᓇᖅᑲ ᖃᐃᑦᑎᒍᓐᓇᕐᓂᐊᕐᓂᕋᕐᓗᓂ ᑲᑎᒪᔨᕋᓛᓄᑦ ᐆᑦᑑᑎᒋᔭᕐᓂᒃ? ᑖᒃᑯᐊ 

ᐋᖅᑭᑎᖅᑕᐅᖃᑦᑕᕐᓂᕋᕋᑖᖅᑕᑎᑦ ᒥᔅᓴᐅᓯᔭᐅᔪᑦ. ᒪᒥᐊᓇᖅ ᐅᐃᕐᖓᓕᓕᕋᒪ ᑕᖃᓕᕋᒪ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᐄ, ᑐᑭᓯᔪᖓ ᖃᓄᐃᓕᒐᓱᒻᒪᖔᖅᐱᑦ ᖃᐅᔨᒪᑦᑎᐊᕋᓱᑦᑐᑎᑦ ᑖᓐᓇ ᐊᑐᖅᑕᐅᖃᑦᑕᖅᑐᖅ 

ᖃᐅᔨᓴᕈᑎᐅᖃᑦᑕᖅᑐᖅ ᖃᓄᑎᒋ ᐆᒻᒪᖅᑯᑎᑐᕐᓂᐊᕐᒪᖔᑦ. ᐊᐱᕆᖅᑲᐅᒐᕕᑦ, ᖃᑦᑏᑦ ᐱᓕᕆᐊᕆᔭᓯ 

ᐃᓚᓕᐅᔾᔨᓂᐊᖅᑲᑦ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᓂᑦ. ᑖᓐᓇ ᑭᐅᔭᐅᕙᓗᕋᑖᓐᖏᒻᒪᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ ᐃᒃᓯᕙᐅᑕᖅ. ᑲᑎᒪᔨᕋᓛᓄᑦ 

ᐅᑎᕈᓐᓇᓛᖅᑐᖓ. ᐆᒻᒪᖅᑯᑎᓄᑦ ᒥᔅᓴᐅᓯᔭᐅᓯᔪᐃᑦ ᐆᒻᒪᖅᑯᑎᖃᕆᐊᖃᕐᓂᕆᔭᖅᑕᖓᓂᒃ ᐸᕐᓇᑕᐅᓯᒪᔪᐃᑦ 

ᐱᓕᕆᐊᕆᔭᑦᑎᓐᓄᑦ ᓴᖅᑭᖅᓯᔪᓐᓇᕋᔭᖅᑐᖓ. ᑐᖏᓕᕋᖃᐃ ᐅᓂᒃᑳᑦᑎᑲᐃᓐᓇᖅᑎᑦᑐᓐᓇᕈᕕᐅᒃ? ᖃᓄᖅ 

ᐊᕕᑦᑐᖅᑕᐅᓯᒪᓲᖑᒻᒪᖔᑕ ᐱᓕᕆᓂᕆᔭᓄᑦ ᐃᒃᓯᕙᐅᑕᖅ. ᑖᓐᓇ ᑐᖏᓕᓐᓄᑦ ᑭᐅᔭᐅᖁᔭᕋ. ᖁᔭᓐᓇᒦᒃ 

ᐃᒃᓯᕙᐅᑕᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᖁᔭᓐᓇᒦᑦᑕᐅᖅ ᐃᒃᓯᕙᐅᑕᖅ. ᑖᒃᑯᐊ ᐱᓕᕆᓂᐅᔪᐃᑦ ᓇᓗᓇᐃᖅᑕᐅᓯᒪᔪᑦ 

ᓴᓇᔭᐅᓂᐊᕐᓗᑎᒃ ᑭᓈᓗᓕᕆᔪᐃᓪᓗ ᑕᐃᒃᑯᐊ ᐆᒻᒪᖅᑯᑎᓄᑦ ᓯᕿᓂᕐᒧᑦ ᐊᓄᕆᒧᓪᓘᓐᓃᑦ 

ᐆᒻᒪᖅᑯᑎᓕᐅᕐᕕᐅᔭᕆᐊᖃᓐᖏᑦᑑᒐᓗᐊᑦ. ᑕᒪᒃᑯᐊᓗᑦᑕᐅᖅ ᐃᓛᒃᑰᖓᔪᐃᑦ ᑕᐃᒪᐃᓕᖓᒻᒥᒻᒪᑕ. ᐆᒻᒪᖅᑯᑎᒥᒃ 

ᐊᑐᓗᐊᖅᑕᐃᓕᒪᓂᖅ ᐊᐅᓚᑦᑎᒐᓱᓐᓂᕐᓗ ᐃᓚᒋᔭᐅᖃᑦᑕᖅᑐᑦ ᑎᑎᕋᐅᔭᖅᑕᐅᓕᕋᐃᒻᒪᑕ.  

ᖃᐅᔨᒐᓱᖃᑦᑕᖅᑐᐃᑦ ᐃᒐᓛᖏᓪᓗ ᓇᒧᑦ ᓵᓐᖓᓛᕐᒪᖔᑕ ᐊᒻᒪᓗ ᖃᓄᑎᒋᑦ ᐃᑭᐊᖅᑎᔅᓴᖃᕆᐊᖃᕐᓂᐊᕐᒪᖔᖅ, 

ᖃᓄᐃᑦᑐᓂᓪᓗ ᐃᑭᐊᖅᑎᔅᓴᖃᕆᐊᖃᓛᕐᒪᖔᖅ ᐃᓪᓗᖓ. ᐃᓛᒃᑰᖓᔪᐃᑦ ᐃᓪᓗᐃᑦ ᐊᒻᒪᓗ ᓱᓪᓗᓖᑦ 

ᐃᒥᓕᕆᕖᓪᓘᓐᓃᑦ ᐆᒻᒪᖅᑯᑎᓕᐅᕈᑎᑖᕈᓐᓇᖅᑐᐃᑦ ᐊᓄᕆᒧᑦ ᓯᕿᓂᕐᒧᓘᓐᓃᑦ. ᓴᓇᔭᐅᔪᖃᕈᓐᓇᖅᑐᐃᑦ 

ᐃᓚᓕᐅᔾᔭᐅᓯᒪᖃᑦᑕᕈᓐᓇᖅᑐᑦ ᑎᑎᕋᐅᔭᖅᑕᐅᓕᕋᐃᑉᐸᑕ ᐃᓚᓕᐅᔾᔭᐅᓪᓗᑎᓪᓗ ᐸᕐᓇᑦᑕᐅᓕᖅᑲᑦ. ᖃᓄᑎᒋᑭᐊᖅ 

ᐊᑭᑐᓂᖅᓴᐅᑎᑦᑎᒐᔭᕐᒪᖔᖅ ᓇᓗᓇᖅᑐᖅ ᒫᓐᓇ.  

 

ᐆᑦᑑᑎᖃᕈᓐᓇᖅᑐᒍᑦ ᐆᒻᒪᖅᑯᑎᓄᑦ ᖃᐅᔨᓴᕐᓂᐅᓯᒪᔪᒥᒃ. ᐱᖁᑎᓄᑦ ᑐᓂᓯᒍᓐᓇᕋᔭᑦᑎᐊᖅᑐᒍᑦ ᑖᒃᑯᓂᖓ. ᐃᓪᓗᑦ 

ᐸᕐᓇᑕᐅᓂᐅᓴᔪᐃᑦ ᑎᑎᕋᐅᔭᖅᑕᐅᔪᓪᓗ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᖃᑦᑕᐅᑎᒋᑎᑕᐅᓛᕐᓗᑎᒃ. 

ᑕᐃᒪᐃᑦᑐᖃᓐᖏᑦᑐᒍᑦ ᒫᓐᓇ. ᐃᓛᒃᑯᑦ ᐱᓕᕆᐊᖑᔪᓂᒃ ᕼᐊᒻᒪᓚᓄᑦ ᐃᓕᐅᖅᑲᐃᔾᔪᑎᔅᓴᖏᓐᓂᒃ 

ᑐᓂᓯᖃᑦᑕᕈᓐᓇᕋᓗᐊᖅᑐᒍᑦ. ᓯᕿᓂᕐᒧᑦ ᐊᓄᕆᒧᓪᓘᓐᓃᑦ ᐆᒻᒪᖅᑯᑎᓕᐅᕈᑎᓂᒃ ᓄᑭᓪᓚᐅᑎᖏᓐᓂᒃ 

ᐃᓚᓕᐅᔾᔨᖃᑦᑕᕈᓐᓇᕋᔭᖅᑐᒍᑦ. ᓴᓇᔭᐅᓂᐊᖅᑐᐃᓪᓗ ᑕᐃᒪᐃᑦᑐᖃᕈᓐᓇᖅᑎᖃᑦᑕᖅᑕᕗᑦ ᑕᐃᒪᐃᖁᔭᐅᒐᐃᑉᐸᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓰᓕ. ᐃᒻᒪᖄ ᐃᓱᒪᒃᒪᖅᓯᐅᕕᑎᒥᒃ ᐅᖃᕈᓐᓇᕈᒪ, 

ᐊᑲᐅᔪᓐᓇᕋᔭᖅᑰᕐᒥᔪᖅ ᒪᕐᕉᖕᓂᒃ ᐊᔾᔨᒌᖏᑦᑑᖕᓂᒃ ᐊᖏᑎᒋᓂᖏᑎᒍᑦ ᐱᓕᕆᐊᓂᒃ ᖃᐅᔨᓇᓱᖁᓪᓗᒋᑦ ᐊᖏᓂᑦ 

ᓈᒻᒪᖕᓂᖅᓴᐅᖕᒪᖔᑕ ᐊᒻᒪᓗ ᒪᓕᒐᓕᐅᖅᑎ ᕿᓂᖅᑰᖅᑑᒐᓗᐊᖅ ᐊᐱᖅᓲᑎᖏᑎᒍᑦ ᐊᑭᒋᙳᐊᕋᔭᖅᑕᖏᓐᓂᒃ 

ᐊᔾᔨᒌᖏᓐᓂᖏᓐᓂᒃ ᐊᑐᕐᓂᐊᕐᓗᓂ ᐊᓯᐊᒍᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᓄᑦ ᓄᓇᓖᒃ ᒪᑭᒪᔾᔪᑎᖏᓐᓂᒃ 

ᐅᕝᕙᓗ ᐋᒃᑲ; ᐆᒻᒪᖅᑯᑎᓄᑦ ᐊᑭᖏᑦ ᖃᓄᐃᓕᖓᒐᔭᖅᐸᑦ ᐊᒻᒪᓗ ᐱᑕᖃᖏᑉᐸᑕ ᐊᒻᒪᓗ ᐊᑭᑐᔪᓄᑦ 

ᐊᑭᒋᒐᔭᖅᑕᖏᑦ.  

 

ᓇᓗᓇᕉᓐᓃᖅᑎᒃᑲᓐᓂᕆᐊᕋᓱᒃᐸᕋ ᐱᓕᕆᔾᕕᔅᓯᓄᑦ ᑭᐅᓇᓱᖁᓪᓗᓯ ᑲᑎᓴᔨᑐᐃᓐᓇᑦᑎᓐᓄᑦ ᒪᓕᒡᓗᒍ ᒥᔅᑕ 

ᓚᐃᑦᓯᑑᑉ ᐊᐱᖅᖁᑎᐊᓄᑦ. ᒥᔅᑕ ᓚᐃᑦᓯᑑᓐ ᐊᐱᖅᑯᑎᒃᓴᖃᒃᑲᓐᓂᖅᐲᑦ?  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᓐᓇ ᐊᐱᖅᑯᑎᒐ ᑐᑭᓯᓪᓚᕆᑦᑕᐃᑦ. ᐊᓯᐊᓂᖔᖅ 

ᐊᐱᖅᑯᑎᖃᕈᒪᓕᖅᑐᖓ ᓴᓂᓕᕇᔾᔪᑏᑦ ᒥᒃᓵᓄᑦ ᑕᐃᒃᑯᐊ ᐊᑕᐅᑦᑎᒃᑯᑦ ᑮᓇᐅᔭᖅᑖᖑᓲᑦ. ᒪᑉᐱᒐᖓ 2 

ᓇᓗᓇᐃᖅᑐᕈᓯᑦᑎᓐᓂ ᐅᖃᖅᓯᒪᒻᒪᑦ ᓴᓂᖃᕐᕕᖏᑦ ᖃᐅᔨᓴᖅᑕᐅᑕᓐᓇᐃᕐᓂᕐᖓᒎᑦ, ᓄᓇᓕᓕᒫᑦᑎᐊᑦ ᖃᓄᑎᒋᑦ 

ᓴᓂᕐᓂᒃ ᓴᖅᑭᖅᓯᒪᒻᒪᖔᑕ ᖃᐅᔨᒐᓱᐊᖅᑐᑎᒃ. ᐃᖃᓗᐃᒡᒎᖅ ᓄᓇᓕᐸᐅᔭᖓ 20 ᑕᓐᔅᓂᒃ ᐅᖁᒪᐃᓐᓂᓕᖕᓂᒃ 

ᖃᐅᑕᒫᑦ ᓴᓂᕐᓂᒃ ᐃᒋᑦᑎᖃᑦᑕᖅᑐᑦ.  

 

ᒥᓂᔅᑕᖃᐃ ᖃᐃᑦᑎᒍᓐᓇᖅᑲ ᐆᑦᑑᑎᓂᒃ ᓴᓂᕐᓂᒃ ᓴᖅᑭᖅᑕᐅᖃᑦᑕᖅᑐᓂᒃ ᓄᓇᓕᓐᓂ ᓴᖅᑭᖅᑕᐅᖃᑦᑕᖅᓯᒪᔪᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᕆᐊᕐᓗᒍ 13 ᓄᓇᓖᑦ 

ᖃᐅᔨᓴᖅᑕᒥᓃᑦ ᐊᑦᑕᕐᕕᖏᑦ, ᓴᓂᒃᑯᕕᖏᑦ, ᐊᔅᓯᕕᖏᑦ. ᐊᔾᔨᖏᓐᓂᒃ ᐱᑎᑦᑎᒍᓐᓇᖅᑐᒍᑦ ᖃᐅᔨᓴᕐᓂᒥᓂᐅᔪᒥᒃ. 

ᐃᖃᓗᐃᑦ ᑭᓯᐊᓂ ᐱᑕᖃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒃᑯᐊ ᓄᓇᓖᑦ ᓴᓂᖃᕐᕕᖏᑦ 

ᖃᐅᔨᓴᖅᑕᒥᓃᑦ, ᒥᓂᔅᑕ ᖃᐃᑦᑎᒍᓐᓇᖅᑲ ᖃᓄᑎᒋ ᒥᔅᓴᐅᓯᔭᐅᓗᑎᒃ ᓴᓂᕐᓂᒃ ᓴᖅᑭᖅᓯᖃᑦᑕᕐᒪᖔᑕ ᐃᓛᒃᑯᑦ 

ᓄᓇᓖᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ. ᐄ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ,  ᖁᔭᓐᓇᒦᒡᓗ ᒥᓂᔅᑕ. ᐊᓯᐊᓂᖔᖅ ᐊᐱᖅᑯᑎᖃᕐᓗᖓ. 

ᓇᓗᓇᐃᖅᑐᐃᒍᑎᓯ ᐅᖃᖅᓯᒪᒻᒥᒻᒪᑕᑦᑕᐅᖅ ᑭᖑᓪᓕᕐᒥᒎᖅ ᐱᕙᓪᓕᐊᔭᐅᓂᖓ ᐱᓕᕆᐊᔅᓴᐅᓂᖓᓄᑦ ᐸᕐᓇᐅᑎᖓ 

ᐋᖅᑭᑎᖅᑕᐅᓂᐊᕐᓗᓂ ᑖᔅᓱᒪ ᐊᔅᓯᕕᐅᑉ. ᐊᒻᒪᓗ ᓯᕗᓂᕆᓛᖅᑕᑦᑎᓐᓄᑦ ᓴᓂᒃᑯᕕᔅᓴᐅᓂᖓ ᐃᓱᒪᒋᔭᐅᒋᐊᕐᒥᓗᓂ.  

ᐃᖃᓗᐃᑦ ᓄᓇᓕᐸᐅᔭᖓ ᐅᖁᒪᐃᓐᓂᓕᖕᓂᒎᖅ 20 ᑖᓐᔅ ᐅᖁᒪᐃᓐᓂᓕᓐᓂᒃ ᓴᓂᕐᓂᒃ ᐊᓂᑦᑎᕙᒻᒪᑕ.  

 

ᒥᑭᓪᓕᕚᓪᓕᑎᑦᑎᒐᓱᓐᓂᕐᒥᒃ ᐋᖅᑭᔅᓯᖃᑦᑕᓂᐊᕐᒪᖔᑕ ᐊᔅᓯᕕᓕᐅᓕᕋᐃᑉᐸᑕ ᐊᑐᒃᑲᓐᓂᕋᔅᓴᐅᔪᓂᓪᓗ 

ᓴᓂᕐᕙᐃᕝᕕᔅᓴᓂᒃ ᑕᐃᒪᐃᑦᑐᕈᓘᔭᕐᓂᒃ. ᐱᓕᕆᕕᒋᔭᓯ ᐸᕐᓇᐅᑎᓕᐅᖅᓯᒪᕙᑦ ᓴᓃᑦ ᖃᑦᑏᓐᓇᐅᔫᒥᖁᓪᓗᒋᑦ ᐊᒻᒪ 

ᐊᑯᓂᐅᓂᖅᓴᖅ ᐊᑐᖅᑕᐅᖃᑦᑕᕈᓐᓇᖁᓪᓗᒋᑦ ᐊᔅᓯᕖᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᕿᒥᕐᕈᔪᒍᑦ ᓄᓇᕗᑦ ᐊᕕᒃᑐᖅᓯᒪᓂᖓᓂ 

ᕿᒥᕐᕈᒋᐊᔅᓴᖅ ᐊᔅᓯᕕᓐᓂᒃ ᐊᐅᓚᑦᑎᔾᔪᓯᐅᖃᑦᑕᖅᑐᓂᒃ ᐊᒻᒪ ᓇᓗᓇᐃᖅᑐᕈᑏᑦ ᓴᖅᑭᕋᔭᖅᑕᕗᑦ ᑭᖑᓂᐊᒍᑦ ᐊᒻᒪ 

ᐊᔾᔨᒌᐸᓗᓐᓂᒃ ᐊᑐᐊᒐᖃᖅᑎᒐᓱᒋᐊᖏᑦᑕ ᓇᓗᓇᐃᖅᑐᕐᖏᓛᒃ ᐊᓯᔾᔨᖅᑕᖃᑦᑕᕐᖓᑕ. 

 

ᑕᒪᒃᑯᐊ ᑲᔪᓯᔾᔪᑎᒋᒐᓱᑦᑕᕗᑦ ᐱᓕᕆᐊᕗᑦ ᑎᑎᕋᖅᓯᒪᔭᕗᑦ ᓄᓇᓖᑦ ᑮᓇᐅᔭᖅᑖᕆᖃᑦᑕᕋᔭᖅᑕᖏᓪᓗ 

ᒥᔅᓴᐅᓯᔭᐅᓯᒪᖃᑦᑕᕐᖓᑕ ᐊᑭᔅᓴᖏᑦ ᐊᒻᒪᑦᑕᐅᖅ ᖃᐅᔨᓯᒪᒻᒥᒐᑦᑕ ᑕᐃᒃᑯᐊ ᒥᔅᓴᐅᓯᓯᒪᔭᕗᑦ 

ᐊᑭᔅᓴᕆᒐᔭᖅᑕᖏᓐᓂᒃ ᐊᖏᓪᓕᒋᐊᕆᓂᕐᒧᑦ ᐅᕝᕙᓘᓐᓃᑦ ᓄᑖᒥᒃ ᐊᔅᓯᕕᓕᐅᕐᓂᕐᒧᑦ 

ᐊᑭᑐᓂᖅᓴᒻᒪᕆᐅᓂᐊᖅᑑᔮᖅᑐᐃᑦ ᑮᓇᐅᔭᕆᔭᑦᑎᓐᓂᒃ ᐊᑐᐃᓐᓇᕆᔭᑦᑎᓐᓂᒃ. 

 

ᑕᐃᒪᐃᒃᑲᓗᐊᖅᑎᓪᓗᒍᓕ, ᐊᑦᑕᓇᖅᑐᐃᑦ ᓴᓃᑦ, ᓴᕕᕋᔭᐃᓪᓗ ᓴᓃᑦ, ᐃᓛᒃᑰᖓᑎᑕᐅᓪᓗᑎᒃ ᐊᒻᒪ 

ᓱᓇᒃᑯᑖᒥᓂᒃᑯᕖᑦ ᓄᓇᓕᓐᓄᑦ ᐊᑐᐃᓐᓇᐅᖃᑦᑕᕋᔭᕐᖓᑕ. ᓱᓕ ᐊᔅᓱᑲᓪᓛᓗᒃ ᐱᓕᕆᐊᖑᔭᕆᐊᓕᐅᒐᓗᐊᖅ. 

ᑕᕝᕗᖓᑐᐊᑲᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. 

ᓇᓗᓇᐃᕆᐊᖅᑕᐅᖁᔨᑐᐃᓐᓇᖅᑐᖓ ᑕᕝᕙᓂ ᑎᑎᖅᑲᓂᒃ ᐱᓯᒪᔪᐃᓐᓇᑦᑎᐊᖑᒐᑦᑕ ᒥᓂᔅᑕᐅᑉ 

ᑎᑎᕋᖅᑕᒥᓂᖓᓂᒃ ᒪᓕᒐᓕᐅᖅᑎᓕᒫᓄᑦ.  ᑕᐃᒎᓯᖃᒻᑐᖅ, “ᓄᑖᓂᒡᒎᖅ ᐱᓕᕆᐊᒃᓴᓂᒃ ᐸᕐᓇᑕᐅᔪᖃᔾᔮᖏᒻᒪᑦ.” 

$1.5 ᒥᐊᓂᒃ ᐸᕐᓇᒍᑎᔅᓴᖃᕋᔅᓯᒎᖅ, ᐊᖏᓗᐊᕋᓂᓗ ᑖᓐᓇ. ᐅᖃᖅᓯᒪᔪᖅ, “ᓄᑖᓂᒡᒎᖅ ᐱᓕᕆᓂᐅᔪᓂᒃ 

ᐃᓚᓯᔪᖃᔾᔮᖏᒻᒪᑕ ᒫᓐᓇ ᑮᓇᐅᔭᖅ ᐊᖏᖅᑕᐅᑉᐸᑕ ᐱᒋᐊᖅᑕᐅᓯᒪᔪᓄᒡᒎᖅ ᐊᑐᖅᑕᐅᑐᐃᓐᓇᓂᐊᕐᖓᑕ.” 

 

ᑭᖑᓪᓕᖅᐹᖓᓂᒃ ᑎᑎᖅᑲᐅᓪᓗ ᐃᓚᖓ ᐅᖃᖅᓯᒪᒋᓪᓗᓂ, ᑕᒪᒃᑯᐊ ᓇᓗᓇᐃᖅᓯᒪᔪᓄᑦ ᑭᓱᓄᑦ ᑮᓇᐅᔭᑦ 

ᐊᑐᖅᑕᐅᓂᐊᕐᒪᖔᑕ. ᓈᓴᖅᓯᒪᓕᖅᑕᒃᑲ. 41 ᐱᓕᕆᓃᑦ ᑲᑎᑦᑐᒋᑦ ᐃᓚᖏᓪᓗ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᐸᕐᓇᐅᑎᓃᖃᑕᐅᒐᑎᒃ. 

 

ᓇᓗᓇᐃᖅᓯᒍᓐᓇᖅᑭᓯ ᓱᒻᒪᑦ ᐊᒻᒪᓗ ᖃᓄᖅ ᖃᓄᐃᒻᒪᓪᓗ ᑮᓇᐅᔭᐃᔭᕈᑎᒋᓛᕐᒪᖔᔅᓯᐅᒃ ᐱᓕᕆᐊᒃᓴᓄᑦ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᔪᒃᓴᓃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓂᒍᖅᓯᒪᔪᓂᒃ ᐊᑐᖃᑦᑕᖅᓯᒪᔭᕗᑦ 

ᐱᓕᕆᐊᔅᓴᐃᑦ ᓇᓗᓇᐃᖅᑕᐅᓲᖑᑦᑕᖅᑯᐃᑦ ᐸᕐᓇᑕᐅᓂᕐᒨᓲᖑᑦᑕᖅᑯᑦ ᑕᕝᕗᖓᓗ ᑎᑎᕋᖅᑕᐅᓯᒪᔪᓄᑦ 

ᐃᓚᓕᐅᔾᔭᐅᓪᓗᑎᒃ ᓴᖅᑭᖅᐸᓪᓕᐊᓛᖅᑐᓄᑦ. ᑲᑎᒪᔨᓄᓪᓗ ᑕᑯᔭᐅᑎᓲᕗᑦ ᑕᐃᒃᑯᐊ. ᒫᓐᓇᒧᓪᓕ 

ᐃᓚᓯᙱᑲᐃᓐᓇᕈᒪᔪᒍᑦ ᓄᑖᓂᒃ ᐸᕐᓇᒃᓯᒪᔭᑦᑎᓐᓄᑦ ᑲᔪᓯᖔᑐᐃᓐᓇᕈᒪᓪᓗᑕ ᐱᒋᐊᖅᓯᒪᔭᑦᑎᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑐᑭᓯᙱᑕᕋ. ᐊᐱᖅᑯᑎᒐ ᓲᖅ ᖃᐅᔨᓴᕐᓂᐊᖅᐱᓯ 

ᐸᕐᓇᒃᑕᐅᓯᒪᖏᑦᑐᑦ ᑕᓪᓕᒪᑦ ᐊᕐᕌᒍᐃᑦ ᐃᓗᐊᓂ ᐊᑭᑐᔫᑎᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑭᑐᔫᓄᑦ ᓴᖅᑭᓚᐅᖅᑎᓐᓇᒋᑦ 

ᖃᐅᔨᓴᖅᑳᕆᐊᖃᓲᖑᖕᒪᑕ ᐊᔪᖏᒻᒪᖔᑦ ᑲᒪᒋᔭᐅᔪᓐᓇᕐᓂᐊᕐᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑭᐅᖃᑦᑕᕈᕕᑦ ᐸᕐᓇᖕᓂᐅᑉ ᐃᓗᐊᓂ 

ᓇᓗᓇᐃᒃᑯᑦᑎᖅᑕᐅᓯᒪᓂᖏᓐᓄᑦ ᓇᓗᓕᕐᓇᕆᔭᐅᖅᑰᕐᒪᑦ. ᓯᕗᓂᐊᓂᓗ ᐸᕐᓇᖕᓂᖅ, ᐅᖃᐅᓯᕆᒐᖕᓂ 

ᐸᕐᓇᒃᑕᐅᕙᒌᕐᓂᖓ, ᐸᕐᓇᖕᓃᓚᑐᐃᓐᓇᕋᕕᑦ ᐅᓇᐅᖅᑰᕋᓗᐊᖅᑎᓪᓗᒍ ᓯᕗᓂᖓᒍᑦ ᐸᕐᓇᒃᑕᐅᕙᒌᔭᕐᓂᖓ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᐱᖅᑯᑎᒐᑦᑕᐅᖅ ᐅᓇ. ᒥᓂᔅᑕᐅᑉ ᑭᐅᔾᔪᑎᖓᓂ ᐱᔪᖅ. ᓇᓪᓕᐊᑦ 

ᑲᔪᓯᑎᑕᐅᓐᖏᓚᑦ ᐱᒋᐊᖅᑕᐅᓯᒪᙱᓚᑦ. ᑕᒪᕐᒥᒃ ᐱᒋᐊᖅᓯᒪᔫᔮᕐᒪᑕ, ᑖᒃᑯᐊᓕᒫᖅ 41 ᐸᕐᓇᒃᑕᐅᓂᖏᑦ 

ᐅᒡᕙᓘᓐᓃᑦ ᓯᕗᓂᐊᓂ ᐸᕐᓇᒃᑕᐅᓂᖏᑦ ᐱᒋᐊᖅᓯᒪᔪᐃᓐᓇᐅᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐸᕐᓇᖕᓂᕐᒧᑦ ᓯᕗᓂᐊᓂ 

ᐱᓕᕆᐊᖑᖃᑦᑕᖅᑐᖅ ᑕᐃᒃᑯᐊ ᐸᕐᓇᒃᑕᐅᕙᒌᖅᑐᐃᑦ ᐊᔾᔨᒌᖏᑦᑐᓃᒻᒪᑕ ᒫᓐᓇ. ᐃᓚᖏᑦ ᐱᔭᕆᐊᑐᓂᖅᓴᐅᔪᑦ 

ᐃᓚᖏᑦ ᐱᔭᕆᐊᑭᓐᓂᖅᓴᐅᓪᓗᑎᒃ ᐱᔭᕇᖅᓯᒪᓂᖅᓴᐅᓪᓗᑎᒃ. ᐃᓚᖏᓪᓗ ᐱᒋᐊᓕᑕᐃᓐᓇᖅᑐᑦ 

ᓯᕗᓪᓕᐊᕈᓯᖏᑎᒎᖓᓕᑕᐃᓐᓇᖅᑐᑦ, ᐊᐅᓚᔾᔭᒋᐊᓕᑕᐃᓐᓇᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑲᑎᒪᔨᑦ ᐃᓚᖓᓐᓄᑦ ᐊᐱᖅᑯᑕᐅᖅᑲᐅᖕᒥᔪᖅ. ᓇᓪᓕᐊᓪᓕ 

ᐸᕐᓇᒃᑕᐅᓇᓱᒃᑐᑦ ᑭᖑᕙᖅᓯᒪᕙᑦ? ᒥᓂᔅᑕ ᖃᐅᔨᒪᖏᓐᓂᕋᖅᑲᐅᖕᒪᑦ. ᒥᓂᔅᑕ ᓱᓕ ᑕᐃᒪᓐᓇᐅᖕᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᐅᒐᓗᐊᖅ. ᓇᓕᐊᓪᓚᑦᑖᖅ 

ᓇᒥᐅᖕᒪᖔᑕᓗ ᖃᓄᑎᒋᓗ ᓯᕗᒧᒃᓯᒪᖕᒪᖔᑕ ᓇᓗᓇᕐᒪᑦ ᐊᒻᒪ ᐅᓪᓗᖅᓯᐅᑏᑦ ᐋᖅᑭᒃᑕᐅᓯᒪᓐᓂᖅᐸᑕ ᐊᑐᓂ 

ᕿᒥᕐᕈᖃᑦᑕᖅᑕᕗᑦ. 41 ᑖᒃᑯᐊ ᐃᓚᖏᑦ ᓄᓇᓖᑦ ᐊᒥᓲᓪᓗᑎᒃ ᐱᔭᕆᐊᑐᓂᖏᑦ ᓇᓃᓪᓚᑦᑖᕐᒪᖔᑕ ᑕᐃᒪᓐᓇ 

ᑭᐅᓗᐊᕈᓐᓇᖏᑕᕋ ᓇᓪᓕᐊᓪᓚᕆᒃ ᑭᖑᕙᓯᖕᒪᖔᑦ ᐸᕐᓇᒃᑕᐅᓯᒪᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᓴᑦ ᐊᕆᖅᑯᑕᐅᓚᐅᖅᑐᖅ ᓇᓕᐊᒃ ᐸᕐᓇᒃᑕᐅᔪᖅ 

ᐅᖓᑕᐅᓯᒪᕙᑦ ᑮᓇᐅᔭᖅᑑᑎᓂᒃ ᐅᖓᑕᐅᔾᔨᓂᑯ ᒥᓂᔅᑕ ᐱᑕᖃᖏᓐᓂᕋᐃᓚᐅᖅᑐᖅ. ᓲᖅ ᑐᒃᓯᕋᖅᐱᓯ 

ᑮᓇᐅᔭᖅᓯᒪᕕᓯ ᑖᒃᑯᐊ ᖄᖏᐅᑎᓯᒪᓐᖏᑎᓪᓗᒋᑦ, ᓲᖅ ᑐᒃᓯᕋᒃᑲᓐᓂᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $1.5-ᒥᓕᐊᓐ ᐱᔾᔪᑎᒋᓗᒍ, 

ᐊᔾᔨᒌᙱᑦᑐᐃᑦ ᐱᓕᕆᐊᑦ ᓯᕗᓂᐊᓂ ᐸᕐᓇᐅᒃᑕᐅᕙᒌᖅᐸᓪᓕᐊᔪᐃᑦ. ᐊᔾᔨᒌᖏᑦᑐᓃᑦᑐᑦ, ᐅᖃᖅᑲᐅᒐᒪ, 

ᐅᖃᐅᓯᕆᓚᐅᖅᑕᕗᑦ ᒪᓕᒐᓕᐅᖅᑎᓄᑦ ᖃᓄᐃᑦᑑᖃᑦᑕᕐᒪᖔᑕ ᐸᕐᓇᒃᑕᐅᕙᒌᖅᐸᓪᓕᐊᔪᓂᒃ ᐱᓕᕆᐊᓂᒃ ᓲᕐᓗ 

ᑖᒃᑯᐊ ᑲᑎᒪᔩᑦ ᐆᒃᑑᑎᖃᖃᑦᑕᖅᑕᑦᑎᓐᓂ ᐸᕐᓇᒃᑕᐅᔪᑦ ᓯᕗᓂᐊᒍ ᐸᕐᓇᒃᑕᐅᔪᑦ ᓲᕐᓗ ᓄᓇᓕᕆᓂᖅ ᖃᐅᔨᓴᕐᓃᑦ, 

ᐱᔨᑦᑎᕋᐅᑎᖃᕈᓐᓇᕐᓃᑦ, ᐃᒡᓗᓕᐅᕈᓐᓇᕐᓂᕐᒧᑦ ᐅᓂᒃᑳᓕᐅᕈᓐᓇᓕᕐᓂᖅ, ᒪᓕᐸᖅᑎᒍᑦ ᖃᐅᔨᓴᕈᑏᑦ, ᐃᒡᓗᐃᑦ 

ᓴᓇᒪᓂᖏᓐᓂᒃ ᑎᑎᕋᐅᔭᖅᑎᒍᑦ, ᐃᑲᔪᖅᑐᐃᓂᖅ ᐱᓕᕆᐊᒃᓴᕆᔭᐅᔪᓂᒃ, ᐱᔭᕆᐊᑐᔪᐃᑦ ᑎᑎᕋᐅᔭᖅᑎᑎᒍᑦ. 

ᑖᒃᑯᐊ ᐊᔾᔨᒌᙱᑦᑐᐃᑦ ᖃᐅᔨᓴᖅᑕᐅᓃᑦ ᐊᑭᖃᙱᑦᑐᐃᑦ ᑕᐃᒃᑯᓄᖓ, ᑕᒡᕙ ᒫᓐᓇ ᑐᒃᓯᕋᒃᑲᓐᓂᖅᑐᒍᑦ ᑖᒃᑯᐊ 

ᐱᓕᕆᐊᖑᓯᒪᔪᐃᑦ ᑮᓇᐅᔭᐃᑦ ᐸᕐᓇᒃᑕᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᒃᑕᐅᔪᐃᑦ ᓯᕗᓂᐊᓂᓗ ᐸᕐᓇᒃᑕᐅᔪᐃᑦ ᑖᒃᑯᐊ 

ᐱᒋᐊᖅᓯᒪᑉᐸᑕ ᑖᒃᑯᐊ ᐱᐊᓂᒃᓯᒪᓂᐊᖅᐸᑦ? ᑕᒡᕙᓂ ᑮᓇᐅᔭᖅᑑᑏᑦ ᐊᕐᕌᒍᒋᔭᖓᓂᒃ? ᐊᖏᕐᓂᐊᖅᑕᕗᑦ ᐱᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒪᕐᒥᒃ ᐱᐊᓂᒍᓐᓇᔾᔮᖏᑦᑐᒍᑦ. 

ᓱᓇ ᐱᔾᔪᑕᐅᒻᒪᖔᑦ ᐱᓕᕆᖃᑎᒋᔭᕗᓪᓗ, ᑖᒃᑯᐊ ᓯᕗᒧᐊᖁᔭᖏᑦ ᐊᕕᑦᑐᖅᓯᒪᔪᐃᑦ ᒐᕙᒪᒃᑯᑦ ᐃᓗᐊᓂ. 

ᓇᓃᒻᒪᖔᑖ ᐱᓇᓱᓐᓂᐊᖅᑐᒍᑦ ᐱᓕᕆᐊᖑᔭᕆᐊᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᓪᓕ. ᐋᒡᒌᓯ 21, ᑲᓇᑕᐅᑉ ᒐᕙᒪᒃᑯᖏᑦ 

ᐃᓄᓕᕆᔨᑐᖃᒃᑯᑦ $517.8-ᒥᓕᐊᓐ ᑖᒃᑯᐊ ᐊᑐᐃᓐᓇᐅᔪᓄᑦ ᓄᓇᓕᖕᓂ. ᑕᒃᑯᐊ ᖃᓄᖅ ᑮᓇᐅᔭᑦ 

ᓴᕐᕙᒃᓯᒪᓇᔭᕐᒪᖔᑦ ᒐᕙᒪᒃᑯᓐᓄᑦ ᐸᕐᓇᒃᑕᐅᓯᒪᔪᐃᑦ, ᑖᒃᑯᐊ ᒪᑐᒋᐊᖁᓪᓗᒋᑦ ᐊᒥᒐᖅᑐᐃᑦ ᐊᑭᑐᔫᑎᓂᒃ. ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᑦ ᐱᓕᕆᖃᑎᖃᖅᐸᑦ ᓄᓇᕗᑦ ᑐᙵᕕᒃᑯᓐᓂᒃ, ᐃᓄᐃᑦ ᑕᐱᕇᑦ ᑲᓇᑕᒥ ᑖᒃᑯᐊ 

ᓇᓗᓇᐃᖅᑕᐅᓯᒪᔪᐃᑦ ᐊᖏᖅᑕᐅᔪᓐᓇᖅᑐᐃᑦ ᓄᓇᕗᒻᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᓄᓇᕗᒻᒧᑦ 

ᓴᖅᑭᑕᐅᖃᑦᑕᖅᑐᐃᑦ ᐱᐅᔪᐃᑦ ᑮᓇᐅᔭᖃᖅᐸᑦ. ᓇᓗᓇᐃᖅᓯᒪᔪᒪᒐᑦᑕ ᑮᓇᐅᔭᖅᑕᖃᕋᓗᐊᕐᒪᖔᑦ 

ᓴᓂᕐᕙᒃᑕᐅᓯᒪᔪᓂᒃ ᖃᓄᐃᑦᑐᑐᐃᓐᓇᓄᑦ, ᐱᑕᖃᕈᓂᓘᓐᓃᑦ, ᑕᐃᒪᐃᑦᑐᒪᑐᐃᓐᓇᖅᑐᒍᑦ. ᑖᒃᑯᐊ ᓱᓇᑐᐃᓐᓇᐃᑦ 

ᐃᑲᔪᖅᑐᖅᑕᕗᑦ. ᓄᓇᕗᑦ ᑐᙵᕕᒃᑯᑦ ᑲᑎᒪᔨᕋᓛᓂᑦ ᓴᖅᑭᖅᓯᓯᒪᖕᒪᑕ ᐊᑭᑐᔫᑎᓄᑦ, ᐃᒡᓗᓂᓪᓗ ᐱᔾᔪᑎᖃᖅᖢᑎᒃ. 

ᐅᖃᖃᑎᒋᖃᑦᑕᖅᓯᒪᔭᕋ ᑐᖏᓕᐊ ᔭᐃᒥᓯ ᐃᑦᑐᓗᒃ ᑕᒪᑐᒪ ᒥᒃᓵᓄᑦ.  

 

ᖁᑦᑎᒃᑐᒦᙶᕐᓂᖅᓴᐅᔪᒥᒃ ᑐᓴᑦᑎᐊᕈᒪᒍᕕᑦ ᑐᖏᓕᕋ ᐅᖃᓪᓚᒃᑎᑦᑐᓐᓇᖅᑕᐅᑦ ᓇᓗᓇᕈᓐᓃᖅᑎᓐᐊᕐᒪᒋᑦ ᖃᓄᑎᒋ 

ᑲᑎᒪᖃᑎᖃᖃᑦᑕᓯᒪᓂᑦᑎᓐᓂᒃ ᐃᓄᐃᑦ ᑎᒥᖁᑎᖏᓐᓂᒃ ᓄᓇᓖᑦ ᓇᐸᔾᔪᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒪᒥᐊᓇᖅ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᐅᓪᓚᕐᓂᕐᒧᑦ ᐱᔾᔪᑎᖃᖅᑐᐃᑦ ᐊᑭᑐᔫᑏᑦ 

ᓯᕗᓪᓕᐅᑎᑕᐅᓂᖏᑦ ᐊᕐᕌᒎᔪᒥ ᖃᑎᖃᑎᖃᖃᑦᑕᖅᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪ ᐊᕕᒃᑐᖅᓯᒪᔪᐃᑦ ᐃᓄᐃᑦ 

ᑲᑐᔾᔨᖃᑎᒌᖏᑦ. ᑕᒪᕐᒥᒃ ᐱᓕᕆᖃᑎᒋᓪᓗᑎᒍ ᐊᔾᔨᒌᓐᖏᑦᑐᐃᑦ ᐱᓕᕆᐊᖑᔪᐃᑦ ᑕᐅᑐᒡᓗᒋᑦ.  

 

ᐊᒻᒪ ᖃᓄᖅ ᓱᓇᓂᓪᓗ ᓯᕗᓪᓕᐅᑎᑦᓯᒻᒪᖔᑕ ᐊᒻᒪ ᐱᓕᕆᖃᑎᒌᓐᓂᕐᒧᑦ ᑖᒃᑯᓄᖓ ᐊᒻᒪ ᖃᓄᖅ 

ᐱᓕᕆᖃᑎᒌᑦᑎᓪᓗᑕ ᑖᒃᑯᓇᓂ ᐱᓕᕆᖃᑎᖃᖅᑐᒍᑦ ᑲᑎᒻᒪᔨᕋᓛᑎᒍᑦ, ᐊᒻᒪ ᑲᑎᒻᒪᔨᕋᓛᑦ ᕿᒥᕐᕈᔪᐃᑦ 

ᐆᑦᑑᑎᒋᓗᒍ ᐱᖃᖅᑐᖅ ᐃᒡᓗᓕᕆᓂᕐᒧᑦ ᐊᒻᒪ ᓄᓇᓕᕆᓂᖅ ᕼᐋᒻᒪᓚᒃᑯᓐᓂ ᐃᒪᖅ ᐊᑐᐃᓐᓇᐅᓂᖓ ᑕᐃᒪᓐᓇ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  41 

 

 

ᓄᓇᓕᓐᓄᑦ ᐱᔭᕆᐊᖃᖅᑕᖏᓐᓂᒃ ᐱᔨᑦᓯᕋᕐᓂᐊᖅᑎᓪᓗᒋᑦ ᓄᓇᓕᓐᓂᒃ ᐃᓄᓐᓂᒃ ᑕᐃᒪᓐᓇ ᐊᔾᔨᖐᓐᖏᑦᑐᐃᑦ 

ᑲᑎᒻᒪᔨᕋᓛᖃᖅᑐᖅ.   

 

ᑲᑎᒻᒪᔨᕋᓛᖃᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐅᕙᑦᑎᓐᓂᑦ ᐊᑭᑐᔫᑏᑦ ᐱᔾᔪᑎᒋᓗᒋᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 

ᓄᓇᓕᓐᓂ ᒐᕙᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᓯᕗᓪᓕᐅᖅᑎᐅᔪᑦ ᐊᕕᑦᑐᖅᓯᒪᔪᑦ ᐊᔾᔨᒌᓐᖏᑦᑐᐃᑦ ᐃᓚᐅᑎᓪᓗᒋᑦ, 

ᐃᓄᐃᑦ ᑲᑐᔾᔨᖃᑎᒌᑦ ᓄᓇᕗᑦ ᑐᓐᖓᕕᒃᑯᓪᓗ ᐱᓕᕆᐊᕆᔭᕗᑦ ᒪᓕᓪᓗᒋᑦ ᐱᓕᕆᖃᑎᒌᒍᓐᓇᕐᓂᕗᑦ ᑮᓇᐅᔭᕗᓪᓗ 

ᑕᐃᒪᓐᓇ ᐱᓕᕆᓪᓗᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑲᐅᑎᐅᔪᖅ ᐅᖃᖅᑲᐅᒻᒪᑦ, ᐅᖃᖃᑎᒌᖃᑦᑕᖅᓯᒪᔪᑦ ᐊᒻᒪ 

ᐱᓕᕆᕝᕙᓗᒃᑐᐃᑦ ᑲᑎᒪᒐᓚᖃᑦᑕᖅᓯᒪᓪᓗᑎᓪᓗ. ᒥᓂᔅᑕ ᐅᖃᖅᑲᐅᔪᖅ ᐅᖃᖃᑎᖃᖅᓯᒪᔪᕉᖅ ᑐᒡᓕᕆᔭᐅᔪᒥᒃ ᐊᒻᒪ 

ᐊᕐᕌᒍ ᐅᖓᑖᓂᐅᓕᕐᒪᑦ ᑐᓴᐸᒃᓴᐅᑎᑕᐅᓚᐅᖅᑐᖅ. ᖃᑉᓯᓂᒃ ᑮᓇᐅᔭᓂᒃ ᐅᖃᐅᓯᖃᖅᐱᑕ? 

ᐊᕕᒃᑐᖅᑕᐅᔭᐱᐊᖃᖅᑐᑦ, ᖃᔾᓯᐅᓂᐊᕐᒪᖔᑕ ᓄᓇᕗᒧᐊᖓᓂᐊᖅᑐᑦ. ᒫᓐᓇ ᖃᐅᔨᔭᐅᔭᕆᐊᖃᓕᖅᑐᖅ. ᒥᓂᔅᑕ 

ᖃᐅᔨᒪᕚ ᑮᓇᐅᔭᑦᑎᓐᓃᖏᑦᑐᖅ ᖃᑉᓯᐅᕙᑦ ᑖᒃᑯᐊᓘᓐᓃᑦ ᐃᖅᑲᓇᐃᔭᖅᑏᑦ ᑲᑎᖃᑦᑕᖅᑐᑦ ᓄᓇᕗᑦ 

ᖃᑉᓯᑖᕐᓂᐊᕐᒪᖔᑦ?  

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑮᓇᐅᔭᖅ ᑐᕌᖓᔪᖅ 

ᓴᖅᑭᑕᐅᓯᒪᔫᒐᓗᐊᑦ ᐃᓄᐃᑦ ᑲᑐᔾᔨᖃᑎᒌᖏᑦᑎᒍᑦ, ᐱᓕᕆᐊᖑᑎᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅᐹᖅ ᐊᐱᖅᑯᑦ. ᒥᓂᔅᑕ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᖃᐅᔨᓐᖏᑕᐃᓐᓇᖅᑕᕋ ᖃᑉᓯᓂᑦ ᓄᓇᕗᑦ ᐱᓂᐊᖅᑕᖓ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᐅᒪᔭᒃᑯᑦ $250-ᒥᓕᐊᓐ. ᐃᑦᓯᕙᐅᑖᖅ 

ᑕᒫᓃᕈᔪᒃᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒫᓐᓇ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐃᓕᓴᕆᒃᑲᓐᓂᕋᕕᖓ. ᑐᓐᖓᓱᑦᑎᐊᒃᑲᓐᓂᕆᑦᑎ ᑖᓐᓇ ᒥᓂᔅᑕ 

ᐊᒻᒪᓗ  

ᐃᓚᖏᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ, ᑲᑉᐱᐊᓇᖅᑐᒦᑦᑐᖃᓕᖅᑲᐅᒻᒪᑦ ᓱᓇᐅᕝᕙ 

ᐅᓐᓄᓴᖅ ᐸᓖᓯᒃᑯᓪᓗ ᖃᐃᖅᑯᔭᐅᓯᒪᓪᓗᑎᒃ. ᕿᓚᒥᑯᓗᒡᓗ ᐅᐸᓕᖅᑲᐅᓪᓗᑎᒃ. ᑕᐃᓐᓇᓗ ᐃᑲᔪᖅᑕᐅᔭᕆᐊᓕᒃ 

ᐃᑲᔪᖅᑕᐅᓪᓗᓂ. ᖁᔭᓐᓇᒦᕈᒪᑐᐃᓐᓇᖅᑕᒃᑲ ᐸᓖᓯᒃᑯᑦ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ. ᑖᓐᓇᐅᖅᑲᐅᑎᓪᓗᒍ 

ᐅᑎᕐᕕᒋᔪᒪᓂᐊᖅᑕᒃᑲ ᑭᖑᓪᓕᖅᐹᖑᓪᓗᒍ ᐊᐱᖅᑯᑎᒋᓚᐅᖅᑕᕋ ᐱᖓᔪᐊᓐᓂ.   

 

ᐊᐱᖅᑯᑎᖃᓚᐅᖅᑐᖓ ᖃᓄᐃᓕᖓᓕᕐᒪᖔᑦ ᓂᐅᕕᖃᑦᑕᕐᓂᐅᑉ ᒥᒃᓵᓅᖓᔪᑦ. ᑕᐃᒃᑯᐊ ᐃᖅᑲᖓᒍᑦ 

ᐃᑭᐊᖅᑭᕕᒃᑰᕈᑏᑦ ᖃᐅᔨᓴᖅᑕᐅᖕᒪᑦ ᓱᓕᒎᖅ ᒫᓐᓇ ᐊᒻᒪᓗ ᓈᒻᒪᒃᓯᒃᐸᑦ ᑕᒪᓐᓇ ᐅᖃᐅᓯᕆᒃᑲᓐᓂᕐᓂᐊᓚᐅᕋᖕᓂ 

ᐊᒻᒪᓗ ᑕᑯᓪᓗᖓ ᐱᖓᓱᐃᓕᖓᖕᒪᑕᒎᖅ ᐱᓕᕆᐊᕆᔭᐅᔪᑦ ᑲᓐᑐᕌᒃᑖᕋᓱᒍᑏᑦ ᑕᑯᓐᓇᕐᓗᒋᑦ.   

 

ᖃᐅᔨᓴᐃᔾᔪᑦ ᑕᐃᓐᓇ ᐱᒋᐊᖅᑕᐅᓂᐊᖅᑐᖅ ᖃᓄᐃᓕᖓᖕᒪᖔᑦ ᐃᓛᒃ ᐱᑐᐃᓐᓇᐅᖏᑦᑐᓪᓛᓘᖕᒪᑕ ᑕᐃᒃᑯᐊ 

ᑲᒪᒋᔭᐅᔭᕆᐊᓖᑦ. ᑕᐃᒪ ᐱᑐᐃᓐᓇᐅᓐᖏᑐᐃᓐᓇᖏᑦᑐᖅ ᒪᑯᐊᓗ ᐅᐊᔭᓅᖅᑐᕈᔪᐃᑦ ᑕᒪᒃᑯᐊ 

ᑲᒪᒋᔭᐅᖃᑕᐅᔭᕆᐊᖃᕐᒪᑕ ᐊᒻᒪᓗ ᐊᒃᑐᐃᓂᖃᕐᓂᐊᖅᖢᓂ ᐳᐃᔨᓂᒃ ᐊᒻᒪᓗ ᐊᓯᖏᑦ ᐃᖅᑲᕐᒥᐅᑕᐃᑦ, ᐆᒪᔪᓪᓗ 

ᑕᒪᒃᑯᓂᖓ ᐊᒃᑐᐃᓂᐊᖅᑐᒃᓴᐅᖕᒪᑦ.  

 

ᒥᓂᔅᑕᕆᔭᐅᔪᖅ ᐊᐱᕆᔪᒪᓪᓗᒍ. ᑭᒃᑯᑦ ᐃᒃᑯᐊ ᐃᓕᐅᖅᑲᐃᕙᓪᓕᐊᕙᑦ ᑕᕆᐅᑉ ᐃᖅᑲᖓᒍᑦ ᐃᑭᐊᖅᑭᕕᒃᑰᕈᑦ, 

ᑭᒃᑯᑦ ᐃᓱᒪᓕᐅᖅᑎᒋᔭᐅᖕᒪᖔᑕᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᒃᑯᖕᓂ, ᐃᑦᓯᕙᐅᑖᖅ. 

ᖁᔭᓐᓇᒦᒃ. ᐊ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᓯᓕ. 

 

ᓰᓕ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ ᐱᕐᔪᐊᒻᒪᕆᐊᓗᒃ 

ᐱᓕᕆᐊᖅ ᑕᒪᓐᓇ ᑲᒪᒋᔭᕗᑦ. ᑖᓐᓇ ᑲᓐᑐᕌᓴᖅ ᑕᖅᑲᐅᖓ, ᑕᖅᑲᐅᖓᖅᑕᐅᓯᒪᔪᖅ ᓱᓕ ᐱᔭᐅᓚᐅᓐᖏᑦᑐᖅ. 

ᑕᐃᒫᑐᐃᓐᓇᖅ ᑕᖅᑲᒃᑯᓇᓐᖓᑦ ᑲᓐᑐᕌᒃᓯᒐᓱᒃᓱᑕ ᖃᐅᔨᓴᐃᔾᔪᑏᑦ ᑕᒪᒃᑯᐊ ᐱᔭᕆᐊᖃᓲᕆᒐᑦᑎᒃᑯᑦ ᐊᒻᒪᓗ 

ᕿᒥᕐᕈᓇᒡᓗᑎᒃᑯᑦ ᖃᓄᑎᒋ ᐱᓕᒻᒪᒃᓯᒪᖕᒪᖔᖏᑦ ᐃᓗᓕᑯᓘᔭᖏᑦ, ᑕᒪᒃᑯᐊ ᓇᓗᓇᐃᔭᖅᑕᐅᖃᑦᑕᖅᑐᑦ 

ᑲᓐᑐᕌᒃᓴᖅ ᑕᖅᑲᐅᓐᖓᖅᑕᐅᔭᕌᖓᑦ. ᐱᓕᕆᕕᒃᑯᑦ ᐃᖅᑲᓇᐃᔭᖃᑎᖃᖅᓯᒪᔪᑦ ᐊᔾᔨᒌᓐᖏᑦᑐᓂᒃ ᑲᓐᑐᕌᒃᑎᓂᒃ. 

ᑕᐃᓐᓇ ᑲᓐᑐᕌᒃᓴᖅ ᓯᕗᓪᓕᖅᐹᖅ ᐱᔾᔪᑎᒋᓪᓗᒍ ᐊᒻᒪᓗ ᖃᐅᔨᓴᖅᑎᒋᓂᐊᖅᖢᑎᒃᑯᑦ ᓯᕗᒃᑲᑕᖅᑎᖃᕐᓗᑎᒃ 

ᓄᓇᓕᓐᓂᒃ ᒐᕙᒪᒃᑯᑦ ᐱᔨᑦᑎᖅᑏᑦ ᓂᐅᕕᕐᓂᓕᕆᔨᒃᑯᓐᓂᒃ ᖃᐅᔨᒪᔨᑕᓂᒃ ᐱᓕᕆᐊᓖᑦ, ᐱᓕᖕᒪᒃᓴᒪᐅᑎᐅᔪᓪᓗ 

ᐱᒋᐊᕐᓂᖓᓂᒃ ᐃᓱᐊᓄᑦ ᑎᑭᓪᓗᒍ. ᖃᐅᔨᒪᓪᓗᑕ ᑕᒪᓐᓇ ᐊᖏᔪᕐᔪᐊᒻᒪᕆᐊᓘᖕᒪᑦ ᐱᓕᕆᐊᖑᔪᒪᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᖦᖢᖓ, ᑖᒃᑯᐊ ᒪᑐᕝᕕᖏᑦ ᐊᒃᑑᕙ 16, 2022-ᒧᑦ 

ᐋᖅᑭᒃᓯᒪᖕᒪᑦ.  ᒪᑐᓯᒪᓇᓱᒋᓪᓗᒍ ᐊᐱᖅᑯᑎᒋᖅᑲᐅᔭᕋᐅᓇ. ᐄ, ᖁᕕᐊᓇᖅ. ᑕᒪᒃᑯᓂᖓ ᐱᓕᒻᒪᒃᓯᒪᓪᓚᕆᒃᑐᓂᒃ 

ᑕᐃᒪᐃᑦᑐᓕᕆᔨᓂᒃ ᐊᖅᑯᑎᖃᕐᓂᐊᕋᑦᓯ. ᑕᐃᒃᑯᐊ ᐱᔪᒥᓱᒃᑐᑦ ᕿᒥᕐᕈᓇᒃᑕᐅᓕᖅᐸᑕ ᐸᐃᑉᐹᖁᑎᖏᑦ, 

ᒪᑐᐃᖓᖕᒪᑦ ᓱᓕ. ᖃᓄᑭᐊᕐᖓᐃᑦ ᐃᓱᓕᑦᑕᕐᕕᓕᐅᖅᑕᐅᓯᒪᕚᑦ ᐃᓱᒪᓕᐅᕈᑕᐅᔭᕆᐊᓖᑦ ᐃᓱᓕᑦᑕᕐᕕᖃᐅᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᖏᓕᕋᑦᑕᐅᑦ ᑐᖏᓕᕋᐃᓛᒃ 

ᑭᐅᑎᓐᓂᐊᖅᑕᕋ ᑕᒪᑐᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᑐᑭᓯᓇᖅᑎᒋᐊᒃᑲᓐᓂᕐᓗᒍ ᑲᓐᑐᕌᒃᓴᐃᑦ ᑖᒃᑯᐊ 

ᑐᓂᕐᕈᑕᐅᓯᒪᓕᖅᑐᑦ ᕿᒥᕐᕈᓇᖕᓂᖅ ᓱᓕ ᒪᑐᐃᖓᔪᖅ ᒫᓐᓇ. ᐃᓱᒪᓕᐅᕈᑎᒋᐊᓂᒃᓯᒪᓐᖏᓐᓇᑦᑎᒃᑯᑦ, ᐊᒻᒪᓗ 

ᐃᓱᓕᑦᑕᕐᕕᖏᑦ ᑕᒪᒃᑯᐊᕈᔪᐃᑦ. ᕿᒥᕐᕈᓇᖕᓂᖅ ᑕᒪᓐᓇ 2023 ᐱᒋᐊᓕᓵᕐᓂᐊᖓᓂᒃ ᐱᔭᕇᖅᑕᐅᔪᒫᕐᓂᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᓱᓕᑦᑕᕐᕕᖏᑦ ᑕᑯᓐᓇᕐᓗᒋᑦ ᐊᒻᒪᓗ ᖁᔭᓐᓇᒦᒃ 

ᑐᑭᓯᓇᖅᓯᑎᒃᑲᓐᓂᕋᕕᐅᒃ, ᓇᓗᓕᕈᔪᕋᑖᕋᒪ; ᒫᑦᓯ 2022-ᒥᑦ ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ ᒐᕙᒃᑯᓐᓂᒃ 

ᑎᓕᓯᓚᐅᖅᓯᒪᖕᒪᑕ ᐃᖅᑲᓐᖓᒎᖓᔪᓂᒃ ᐃᕙᓘᔭᖅ ᐅᐊᔭᑯᑖᒥᒃ ᑕᑯᔪᒪᓪᓗᑎᒃ ᐃᖃᓗᖕᓄᑦ ᑲᖏᖅᓯᓂᕐᒨᖓᔪᓂᒃ. 

ᑕᒪᓐᓇ ᐃᑭᐊᖅᑭᕕᒃᑰᕈᑏᑦ ᐊᒥᓲᓂᖅᐹᓄᑦ ᓄᓇᓕᖕᓄᐊᖅᑐᐊᔪᓐᓇᕐᓂᐊᕐᒪᑕ. ᖃᓄᖅ ᐱᓕᕆᕝᕕᓯ ᑭᐅᓚᐅᖅᓯᒪᕙᑦ 

ᓄᓇᕗᑦ ᑐᓐᖓᕕᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒥᔅᑕ ᓰᓕ ᑭᐅᖁᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᓄᓇᕗᑦ ᑐᓐᖓᕕᒃᑯᓂᒃᑯᐊ 

ᐅᖃᓪᓚᖃᑎᒋᓚᐅᖅᑕᕗᑦ ᐃᖃᓗᖕᓄᑦ ᐃᑭᐊᖅᑭᕕᒃ ᐱᔾᔪᑎᒋᓪᓗᒍ ᐊᒻᒪᓗ ᓴᖅᑭᑦᑎᔾᔮᖏᓐᓂᕐᒧᑦ ᐊᖏᕈᑎᓂᒃ 

ᐊᑎᓕᐅᕆᓚᐅᖅᓯᒪᔪᒍᑦ ᑕᒪᑐᒧᖓ ᒥᒃᓵᓅᖓᔪᓂᒃ. ᑕᐃᒃᑯᐊ ᐊᖏᕈᑏᑦ ᑕᕝᕗᖓ ᑎᑭᑉᐳᑦ, ᑕᐃᒃᑯᐊ ᑐᓴᐅᒪᔾᔪᑏ 

ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᑕᐃᒫᑐᐃᓐᓇᖅ ᓄᓇᕗᒻᒧᑦ ᑐᕌᖓᔪᑦ 

ᐃᑭᐊᖅᑭᕕᒃᑰᕈᑏᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒋᔭᕗᑦ. 

ᑭᓯᐊᓂ ᓄᓇᓕᖕᓂᒃ ᒐᕙᒪᒃᑯᓐᓂᒃ ᐱᔨᑦᑎᖅᑏᑦ ᐊᓯᖏᓐᓂᒃ ᐊᖏᕈᑎᓂᒃ ᐊᑎᓕᐅᖃᑎᖃᖅᓯᒪᓐᖏᑦᑐᑦ 

ᑐᓐᖓᕕᒃᑯᑦ ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ ᒥᔅᑕ ᓰᓕ. ᐊᐱᖅᑯᑎᒋᓂᐊᖅᑲᐅᔭᕋ 

ᑕᕝᕙ ᑭᐅᑦᑕᐅᑎᒋᔭᐃᑦ. ᓄᓇᕗᑦ ᑐᓐᖓᕕᒃᑯᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᑐᓴᐅᒪᔾᔪᑎᓕᕆᓂᐅᑉ ᒥᒃᓵᓄᑦ 

ᐱᖁᑎᕐᔪᐊᓕᕆᓂᕐᒧᓪᓗ. ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᓕᕆᕕᐅᑉ 2021-2022 

ᐊᑭᑐᔪᖅᑐᕈᑎᒃᓴᖏᓐᓂᒃ ᒥᓂᔅᑕᐅᓚᐅᖅᓯᒪᔪᖅ ᒪᑐᐃᖅᓯᓪᓗᓂ ᑲᑎᒪᑐᐃᓐᓇᕐᓂᕐᒧᑦ ᑐᒃᓯᕌᖃᓚᐅᖅᓯᒪᔪᐃᑦ 

$3.5−ᒥᓕᐊᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᓄᑖᓐᖑᕆᐊᕈᑎᒃᓴᓂᒃ ᐊᑐᖅᑐᒃᓴᓂᒃ ᐃᓚᓕᐅᕐᓗᒋᑦ ᓄᓇᕗᑦ ᒐᕙᒪᒃᑯᑦ 

ᖃᕆᓴᐅᖁᑎᖏᑦ ᓱᓇᒃᑯᑖᖏᓪᓗ ᓄᑕᐅᔪᓐᓃᓗᐊᕐᒪᑕ ᓄᑖᓐᖑᕆᐊᖅᑎᑕᐅᔪᒪᓪᓗᑎᒃ. ᑖᒃᑯᐊ ᑮᓇᐅᔭᑦ 

ᐃᑭᐊᖅᑭᕕᒃᑰᕈᓐᓇᖅᓯᑎᑦᑎᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ ᐃᒡᓗᕐᔪᐊᖏᓐᓂᒃ 25-ᓂᒃ ᓄᓇᓕᖕᓂᒃ ᐊᒻᒪᓗ 

ᐱᔭᕇᖅᐸᑦ ᓄᓇᕗᑦ ᒐᕙᒪᒃᑯᑦ ᐃᒡᓗᕐᔪᐊᖏᑦ ᐱᑐᒃᓯᒪᔪᐃᓐᓇᐅᓂᐊᓕᖅᑐᑦ ᖁᒻᒧᐊᒃᑎᑕᐅᓯᒪᔪᒃᑯᑦ.  

 

ᐅᓪᓗᒥᒧᑦ ᑎᑭᖦᖢᒍ ᑕᒪᓐᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 7−ᓄᑦ ᐊᕐᕌᒍᓄᑦ 

ᓄᑖᓐᖑᕆᐊᖅᑎᑕᐅᓂᐊᕐᓂᕐᒧᑦ ᑐᑭᒧᐊᕈᑎᓂᒃ ᐋᖅᑭᒃᓯᓯᒪᔪᒍᑦ. ᐱᖁᑎᕐᔪᐊᕐᓄᑦ ᐊᑐᖅᑐᒃᓴᐃᑦ ᑕᒪᒃᑯᐊ 

ᐋᖅᑭᒃᓱᖅᓯᒪᓕᖅᑐᑦ.  

 

ᐊᒻᒪᓗ ᑐᓴᐅᒪᔾᔪᑎᓕᕆᔨᒃᑯᑦᑎᓐᓄᑦ ᑕᒪᒃᑯᐊ ᐋᖅᑭᒃᑕᐅᓯᒪᔪᑦ. ᑕᒪᑐᒪᓂ ᐊᕐᕌᒍᒥ $3.5 ᒥᓕᐊᓐᓂᒃ 

ᑐᒃᓯᕌᖃᖅᑐᒍᑦ, ᐊᕐᕌᒍᑕᒫᑦ ᑕᒪᒃᑯᐊ ᐃᑭᐊᖅᑭᕕᒃᑰᕈᑏᑦ ᐊᓯᓕᒫᖏᓪᓗ ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ 

ᐊᕕᒃᑐᖅᓯᒪᔪᓂᒃ. ᓄᑖᙳᕆᐊᖅᑎᑕᐅᓗᑎᒃ ᐱᔨᑦᑎᕈᑏᓪᓗ ᒪᑯᐊ $350,000−ᖑᓪᓗᑎᒃ; ᓄᓇᓕᖕᓂ $750,000 

ᑲᖏᖅᖠᓂᕐᒧᑦ, ᐃᖃᓗᒃᑑᑦᑎᐊᕐᒧᓪᓗ ᖃᕆᓴᐅᔭᖏᓐᓄᑦ ᐊᑐᖅᑐᑦ; $1,900,000 ᓄᓇᓕᖕᓂ ᐃᓕᒋᔭᐅᔪᒥᒃ 

ᐱᓕᕆᖃᑎᒌᒃᐸᒃᑐᒥᒃ ᐃᒡᓗᕈᓯᐊᒃᓴᒥᒃ ᑕᖏᖃᖏᑦᑐᓄᑦ; ᐊᒻᒪᓗ $500,000 ᓄᑖᓄᑦ ᐊᑐᖅᑐᒃᓴᐃᑦ 

ᖃᐅᔨᓴᐅᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊᒃ ᒪᕐᕉᒃ ᐊᐱᖅᑯᑎᒋᒃᑲᓐᓂᕈᒪᓂᐊᖅᑲᐅᕙᔮᒃᑲᒃ 

ᑭᐅᖕᒥᒐᕕᒋᑦ. ᑕᐃᒪ ᐅᕙᓂ ᐃᖅᑯᓪᓕᐅᑎᓯᒪᔫᒐᓗᐊᖅ, ᐅᐊᑦᑎᐊᕈᐊᐃ ᓇᓂᐊᓪᓚᒡᓚᒍᐊᐅᑦ. 

ᐃᖅᑲᐅᒪᔪᓐᓇᖅᐸᕋᖃᐃ.  



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  44 

 

 

 

ᑕᐃᓯᔪᖃᖅᑰᓚᐅᕐᒪᑦ ᓄᑖᙳᕆᐊᖅᑎᑕᐅᔪᒪᓪᓗᑎᒃ. ᖃᕆᓴᐅᔭᓕᕆᔾᔪᑏᑦ ᐸᕐᓇᐅᓯᐅᖅᓯᒪᕕᓰ ᑕᐃᒃᑯᐊ 

ᐊᑎᖃᖅᑎᑕᐅᑦ “ᒥᐊᑎᑕᒃ”ᓄᓇᓕᖕᓃᑦᑐᑦ ᓄᑖᙳᕆᐊᖅᑎᑕᐅᓂᐊᕐᒪᖔᖏᑦ, ᐃᒃᑯᐊ ᑐᑦᑕᕐᕕᖃᖏᖦᖢᑎᒃ 

ᐃᖏᕐᕋᖕᒪᑕ ᐋᓐᓂᐊᕖᑦ. ᐃᒃᑯᐊ ᐊᒥᖅᑳᖃᑦᑕᕐᒪᑕ ᖃᕆᓴᐅᔭᒃᑯᑦ ᑎᑎᕋᖅᑕᐅᓯᒪᔪᓂᒃ ᑖᒃᑯᓂᖓᔅᓴᐃᓐᓇᖅ 

ᐊᑐᖃᑦᑕᕐᒪᑕ ᐊᑕᐊᓯᕐᒥᙶᖅᖢᒋᑦ, ᖃᓄᐃᓕᖓᕙᓪᓕᑭᐊᖅ ᑖᒃᑯᐊ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᔾᔪᑎᒋᖅᑲᐅᔭᓐᓄᑦ ᐅᑎᕐᓗᖓ. ᑕᐃᖕᓇ 

ᐃᖅᑲᖓᒎᕐᓗᑎᒃ ᐃᕙᓘᔭᑦ ᐅᐊᔭᐃᑦ ᐊᑕᓂᖏᑎᒍᑦ ᓄᓇᓖᑦ ᑕᐃᒃᑯᐊ ᖁᒻᒧᐊᒃᑎᑕᐅᓯᒪᔪᒥᒃ ᐊᑐᕐᒪᑕ 

ᐃᖅᑲᖓᒎᖅᑐᓂᒃ. ᐱᑐᒃᓯᒪᖏᖦᖢᒋᑦ ᐱᓕᕆᐊᖑᕙᓪᓕᐊᒐᓗᐊᖅᑎᓪᓗᒍ ᖃᓪᓗᓈᑦ ᓄᓇᖓᓐᓂ. ᑕᒪᒃᑯᐊ 

ᐋᖅᑭᒃᑲᓐᓂᕈᒪᔪᑦ ᖃᕆᓴᐅᔭᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ ᒐᕙᒪᒃᑯᓐᓄᐃᓛᒃ 

ᐱᓕᕆᕝᕕᖏᓐᓂ ᐊᑐᕈᒪᔪᑦ ᑖᒃᑯᐊᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓚᐅᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓂᔪᓐᓇᖏᓐᓇᒃᑭᑦ ᑕᐃᒃᑯᐊ ᐊᐱᖅᑯᑎᒋᔪᒪᖅᑲᐅᔭᒃᑲ. ᑭᓯᐊᓂ 

ᐊᐱᕆᔪᒪᔪᖓ ᓄᑖᓐᖑᕆᐊᖅᑎᑕᐅᓂᐊᕐᒪᖔᑕ ᑕᐃᒃᑯᐊ ᖃᕋᓴᐅᔭᒃᑰᖅᑐᑦ ᒪᑯᓂᖓᓗ ᐃᓄᓕᕆᓂᕈᔪᖕᒧᑦ 

ᐱᔨᑦᑎᓕᕈᑎᓕᕆᓂᕐᒧᓪᓗ ᐊᑐᖅᑐᑦ ᓄᑖᙳᕆᐊᖅᑎᑕᐅᓂᐊᕐᒪᖔᑕ ᑕᐃᒃᑯᐊ ᓱᓇᑯᑖᑦ ᐱᔭᐅᔭᕆᐊᓖᑦ 

ᓇᓗᓇᐃᖅᑕᐅᓯᒪᓕᖅᐹᑦ ᑕᒪᒃᑯᓄᖓ ᐱᐅᓯᒋᐊᒃᑲᓐᓂᐅᑕᐅᓇᔭᖅᑐᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᑐᖏᓕᕋᖃᐃ ᑕᒪᑐᒥᖓ ᑭᐅᒃᐸᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᑎᑦ ᐊᐱᖅᑯᑎᒋᔭᕐᓂᒃ ᑖᓐᓇ ᐃᖅᑲᖓᒎᖅᑐᑦ 

ᑕᐃᒃᑯᐊ ᐱᓕᕆᐊᕆᓯᒪᔭᕗᑦ ᑕᐃᒃᑯᐊ ᐃᓱᓕᑦᑐᑦ ᑕᐃᖃᑦᑕᖅᑕᕗᑦ “ᓛᔅ ᒪᐃᔪᓪᒥᒃ” ᑕᐃᒃᑯᐊ ᑕᐃᔭᕗᑦ 

ᓄᑖᙳᕆᐊᖅᑎᑕᐅᓂᖏᑦ ᑕᐃᒃᑯᐊ ᐃᑭᐊᖅᑭᕕᒃᑰᕈᑎᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑕᐃᒃᑯᐊ ᑭᐴᑉ ᖄᖓᓃᑦᑐᑦ 

ᐊᒻᒪᓗ ᖁᒻᒧᐊᒃᑎᑕᐅᓯᒪᔪᒧᖓᔪᑦ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᒍᑦ CITI ᒃᑯᓐᓂᖔᖅᑐᓂᒡᓗ ᑮᓇᐅᔭᓂᒃ 

ᐊᑐᖃᑦᑕᖅᖢᑕ, ᐱᔭᕇᖅᓯᒪᖏᑦᑐᖅ ᑕᒪᓐᓇ. 

 

ᑕᐃᒪᙵᓕᒫᖅ ᐊᓯᔾᔨᖅᑕᐅᖃᑦᑕᕐᓂᐊᖅᑐᖅ ᒪᑯᓇᓂ ᐅᖅᓱᐊᓗᖃᐅᑎᖃᕐᕕᖕᓂᒃ ᖃᐅᔨᓴᐅᑎᑦ ᑕᐃᒪᙵᓕᒫᖅ 

ᐊᓯᔾᔨᖅᑕᐅᖏᓐᓇᖃᑦᑕᕆᐊᖃᕐᓂᐊᖅᑐᑦ ᓄᑕᐅᔪᓐᓃᖅᐸᓪᓕᐊᖃᑦᑕᕐᒪᑕ ᐊᒻᒪᓗ ᐅᓄᖅᓯᕙᓪᓕᐊᑐᐃᓐᓇᖅᐳᑦ 

ᑕᐃᒃᑯᐊ ᑐᒃᓯᕌᕆᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑕᐃᒪᐃᑦᑑᖕᒪᑦ ᐃᓂᑖᒃᑲᓐᓂᕆᐊᖃᕐᓂᐊᖅᑐᒍᑦ 

ᐃᖅᑲᓇᐃᔭᖅᑎᑖᕐᓗᑎᓘᓐᓃᑦ ᐊᐅᓚᑕᐅᖕᒪᑕ ᑕᐃᒃᑯᓄᖓ ᒐᕙᒪᒃᑯᓐᓄ ᐱᓕᕆᕝᕕᖏᓐᓄᑦ ᑕᐃᒪᐃᑦᑐᓂᒃ 

ᐊᑐᖅᑐᓂᒃ ᐊᒻᒪᓗ ᑖᒃᑯᐊᖑᓚᐅᖅᑎᓪᓗᒋᑦ ᑕᐅᖅᓰᔾᔪᑎᓂᒃ ᑕᐃᒪᐃᑦᑐᓕᕆᖃᑦᑕᖅᑐᒍᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᐅᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓰᓂ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖃᑎᒌᖅᑲᐅᒐᓗᐊᖅᑐᒍᑦ ᓇᐃᓈᖅᑐᓂᒃ ᑎᑎᖅᑲᓂᒃ 

ᐊᑐᖃᑦᑕᖁᔭᐅᖏᖦᖢᑕ, ᑐᑭᓯᑎᑲᐃᓐᓇᖅᑎᒍᑦ “ever greening” ᖃᓄᖅ ᑐᑭᖃᕐᒪᑦ? ᐃᒻᒪᖄ ᑐᑭᓯᔭᐅᖏᑦᑑᒃᐸᑦ 

ᓈᓚᒃᑐᓄᑦ ᑭᓱᒥᒃ ᐅᖃᐅᓯᖃᕐᒪᖔᑦ ᑖᓐᓇ, ᐅᖃᓚᐅᕐᓗᒍ ᐅᖃᐅᔾᔪᒃᑲᓐᓂᕐᓂᐊᖅᐱᑎᒍᑦ ᖃᓄᖅ 

ᐃᓕᓴᖅᑐᓕᕆᔨᒃᑯᑦ ᖁᓪᓕᒃᑯᓐᓂᒃ ᐱᓕᕆᖃᑎᖃᕐᒪᖔᔅᓯ ᓄᓇᓖᑦ ᐃᑯᒻᒪᖅᑯᑎᖏᑦ ᓈᒻᒪᐃᓐᓇᑦᑎᐊᖁᓪᓗᒋᑦ, 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  45 

 

 

ᐱᖁᑎᖏᓪᓗ ᐊᒻᒪᓗ ᑭᓱᑦ ᓴᐳᔾᔨᒍᑎᒃᓴᖃᕐᒪᖔᑦ ᓄᑖᙳᕆᐊᖅᑕᐅᒋᐊᖃᕐᒪᖔᓪᓘᓐᓃᑦ ᒪᑯᐊ ᐱᖁᑎᒐᓚᖕᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᐊᐱᖅᑯᑎᖕᓄᑦ ᑖᓐᓇ “ever 

greening” ᖃᓄᖅ ᑐᑭᖃᕐᒪᖔᑦ ᐅᖃᕋᓱᑲᐃᓐᓇᕐᓚᒍ. ᑕᒪᒃᑯᐊ ᖃᕆᑕᐅᔭᐃᑦ ᐱᖁᑎᑦ ᐃᓚᒃᓴᖏᑦ 

ᑐᓴᐅᑎᓕᕆᔾᔪᑎᖕᓄᑦ ᑐᕌᖓᔪᑦ ᑕᒪᒃᑯᓇᙵᑦ ᐱᓇᓱᔾᔪᑎᐅᓕᖅᑐᓂᒃ ᐊᒻᒪᓗ ᐱᓕᕆᕝᕕᖕᒧᑦ ᑲᓱᖅᓯᒪᒍᓐᓇᕐᓂᖏᑦ 

ᑕᒪᒃᑯᐊ ᐃᓂᓪᓚᖓᐅᑎᖏᑦ ᐅᐊᔭᖏᑦ ᐱᖁᑏᓪᓗ ᖃᕆᑕᐅᔭᕐᒧᑦ ᑲᓱᖅᓯᒪᐅᑎᐅᔪᑦ ᑕᒪᕐᒥᑦᑎᐊᖅ 

ᑭᖑᕝᕕᕆᐊᖃᓲᖑᖕᒪᑕ ᓇᓪᓕᕌᖓᑦ.  

 

ᑕᒪᒃᑯᐊ ᐱᖁᑏᑦ ᓱᓇᒃᑯᑖᓪᓗ ᓇᐃᓈᑐᐃᓐᓇᕐᓗᒍ ᐅᖃᖅᑕᒃᑲ ᐊᒻᒪ ᐃᑯᒻᒪᖅᑯᑎᒧᑦ ᐱᔭᕆᐊᖃᕐᓂᖏᑦ 

ᐱᓕᕆᕝᕕᑦᑎᓐᓂ ᐱᖁᑏᑦ ᑕᒪᒃᑯᐊ ᐃᓱᒪᒋᓪᓗᑎᒍ ᐃᓕᓐᓂᐊᕐᕖᑦ ᐊᑐᐃᓐᓇᐃᑦ ᐊᐅᓚᐅᑎᖃᐅᕐᒥᖕᒪᑕ 

ᐃᑯᒻᒪᖅᑯᑎᓕᐅᕈᓐᓇᖅᑐᒥᒃ ᐊᑐᖅᑐᑦ ᑖᓐᓇ ᐆᒃᑑᑎᒋᔪᓐᓇᕐᒥᔭᕗᑦ. ᓂᒡᓕᓴᐅᑎᖃᕆᐊᖃᓲᖑᖕᒥᖕᒪᑕ 

ᐆᓇᖅᓯᓗᐊᔭᓲᖑᓂᖏᓐᓄᓪᓗᑦᑕᐅᖅ. ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᕙᒻᒥᔪᑦ ᑕᒪᒃᑯᐊ ᐱᐅᒐᓗᐊᕐᒪᖔᑕᓗ 

ᐱᖁᑎᕗᑦ ᐃᑯᒻᒪᖅᑯᑎᖃᒋᐊᖃᕈᑦᑕ ᑕᒪᒃᑯᐊ ᐃᓘᓐᓇᑎᒃ ᐃᓚᒋᖃᓯᐅᑎᕙᒃᑕᕗᑦ ᑲᓱᖅᓯᒪᕕᒋᔪᓐᓇᕐᒥᔭᕗᑦᑕᐅᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑎᕐᕕᒋᔪᒪᑐᐃᓐᓇᖅᖢᒍ ᐊᐱᖅᑯᑎᒋᖅᑲᐅᔭᕋ 

ᐅᑎᕐᕕᒋᑐᐃᓐᓇᕐᓗᒍᖃᐃ ᑕᒪᓐᓇ ᓴᖅᑭᑎᑦᓯᒋᐊᕐᓂᕐᒧᑦ ᐊᖏᕈᑎ ᑖᓐᓇ ᓄᓇᕗᑦ ᑐᙵᕕᒃᑯᓐᓄᑦ 

ᐊᑎᓕᐅᖅᑕᕕᓂᐅᔪᖅ ᑕᒪᓐᓇ ᓱᒃᑲᔪᒃᑯᑦ ᐅᐊᔭᓂᒃ ᐊᑐᖅᑕᐅᒍᓐᓇᖅᑐᖅ.  

 

ᖃᐅᔨᒪᖏᒻᒪᕆᒃᑕᕋ ᐊᑎᖓ. ᑖᒃᑯᐊ ᖃᙳᓇᖅᑐᓕᕆᓂᕐᒧᑦ ᑐᓴᐅᑎᓕᕆᓂᕐᒧᓪᓗ ᑲᒥᓴᓇ ᑲᑎᖃᑎᒋᔪᒻᒥᒐᑦᑎᒍ 

ᐅᖃᖃᑎᒌᒃᑎᓪᓗᑕ ᑲᒥᓴᓇ, ᒪᒥᐊᓇᐅᒐᓗᐊᖅ ᖃᓄᓪᓚᑦᑖᖅ ᐅᖃᔪᒻᒪᖔᑦ ᐱᓯᒪᑦᓯᐊᖏᒃᑲᓗᐊᖅᑐᖓ ᑭᓯᐊᓂ 

ᐅᖃᖃᑎᒌᒃᑎᓪᓗᑕ ᐅᓇ ᐃᓚᖓᑦ ᐅᖃᐅᓯᕆᔪᒻᒪᒍ ᐱᓕᕆᐊᒃᓴᕗᑦ ᐊᒻᒪᓗ ᓇᕝᕚᕈᓐᓇᕐᓂᕗᑦ ᑐᓴᒐᒃᓴᓂᒃ 

ᒐᕙᒪᒃᑯᓐᓂᒃ. 

 

ᒪᓕᒐᓕᐅᖅᑎᐅᔪᑎᒍᑦ ᓄᓇᕗᑦ ᒐᕙᒪᒃᑯᑦ ᐊᑎᓕᐅᕈᓐᓇᕐᓂᖓᑦ ᑐᓴᖅᑕᐅᔭᕆᐊᖃᖏᑦᑐᓯᒃ ᐊᖏᕈᒻᒧᑦ. ᑕᐃᖕᓇ 

ᓇᐃᓈᕋᓱᒃᑕᕋᓗᐊᕋ ᐃᒻᒪᖄ ᑕᒻᒪᕈᒪ ᐅᖃᑦᓯᐊᕈᓐᓇᖅᑕᒃᓴᕆᔭᖓ ᐃᒃᓯᕙᐅᑕᑦᑕ ᑭᓯᐊᓂ ᑕᒻᒪᖅᑰᖏᓐᓇᒪ 

ᐃᓇᑦᑐᒪᑐᐃᓐᓇᖅᖢᒍ ᒥᓂᔅᑕ ᒪᑐᐃᖓᑦᑎᐊᖁᓪᓗᒍ ᐊᓚᒃᑲᐃᑦᓯᐊᕐᓗᓂ ᑐᓴᖅᑎᑦᑎᔾᔫᒥᒋᐊᕐᓗᓂ ᐊᔪᕐᓇᖏᑉᐸᑦ 

ᐊᒻᒪᓗ ᑭᙳᖅᑕᕗᑦ ᒪᓕᒡᓗᒋᑦ ᑭᐅᒐᓱᖅᑳᑲᐃᓐᓇᕐᓕᐅᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᑦᓯᐊᖅ ᐅᖃᖅᑰᖅᑕᑎᑦ ᑲᒥᓴᓇᐅᑉ ᐅᖃᐅᓯᕆᓚᐅᖅᓯᒪᔭᖏᑦ ᐅᒃᐱᕆᕙᒋᑦ, ᒥᔅ 

ᐳᕉᔅᑐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓈᓚᖃᑦᑕᖅᓯᒪᓪᓗᖓ ᑲᙳᓇᖅᑐᓕᕆᓂᕐᒧᑦ 

ᑲᒥᓴᓇᐅᔪᒥᒃ ᑲᑎᒪᔨᕋᓛᓄᓪᓗ ᑐᓴᖅᓱᒍᑦᑕᐅᖅ, ᐄ, ᐃᓕᑕᕆᑦᓯᐊᕐᒥᔭᕗᑦ ᓴᖅᑭᑎᑦᑎᑦᑎᐊᕆᐊᖃᕐᓂᑦᑎᓐᓂᒃ 

ᓄᐃᑦᑕᕆᐊᓕᖕᓂᒃ ᑐᓴᒐᒃᓴᓂᒃ.  

 

ᑕᕝᕗᖓᑦᑕᐅᖅ ᒐᕙᒪᐅᓪᓗᑕ ᓯᓚᑎᑦᑎᓐᓃᑦᑐᓂᒃ ᐃᒪᐃᑦᑐᓐᓇᕐᓂᕗᑦ ᐊᖏᕈᑎᓕᐅᕈᓐᓇᕐᓗᑕ 

ᓄᐃᑦᓯᒋᐊᖃᖏᓐᓂᑦᑎᓐᓂᒃ ᐊᔾᔨᒋᙱᑐᐃᓐᓇᖅᑕᖓ ᑖᓐᓇ ᐱᐅᓯᒋᒐᔭᖅᑕᕗᑦ ᑕᐃᑰᓇ ᐊᒻᒪᓗ 

ᐊᖏᖅᓯᒪᐃᓐᓇᕐᓂᐊᕋᓗᐊᖅᑐᖓᓕ ᑭᓱ ᑐᓴᖅᑐᓕᕆᓂᕐᒧᓪᓗ ᑲᙳᓇᖅᑐᓕᕆᓂᕐᒧᓪᓗ ᐅᖃᐅᓯᕆᓯᒪᔭᕗᑦ. 

 

ᐆᑦᑑᑎᒋᓗᒍ ᑕᒪᒃᑯᐊ ᓇᓕᖅᑲᐅᕙᒃᑐᑦ ᐱᓪᓚᑦᑖᖅᑐᓂᒃ ᑭᑐᒧᑦ ᓇᓗᓇᐃᖅᓯᒻᒪᕆᖏᒃᑲᓗᐊᖅᓱᑎᒃ ᑭᒃᑯᓕᒫᕐᓄᑦ 

ᐅᓂᒃᑳᓕᐅᕈᓐᓇᕋᔭᕋᓗᐊᕋᑦᑕ ᖃᓄᐃᑉᐸᓪᓕᐊᓂᖏᓐᓂᒃ ᑲᑎᒪᔨᕋᓛᓄᑦ ᑕᐃᓐᓇ ᐊᖏᕈᑎ ᓄᐃᑦᓯᒋᐊᖃᖏᓐᓂᖅ 

ᐱᔾᔪᑎᒋᓪᓗᒍ ᐱᓕᕆᐊᕆᔭᕗᑦ ᓴᖅᑭᔮᖏᑦᑐᒃᑯᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  46 

 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᖕᓂᒃ ᒥᓂᔅᑕ. ᐄ, ᑕᒪᒃᑯᐊ ᐊᑐᐃᓐᓇᐅᒐᓗᐊᕐᒥᖕᒪᑕ 

ᑐᓴᖅᑎᑦᓯᒍᑎᐅᒍᓐᓇᖅᑐᓂᒃ ᐅᖃᐅᓯᐅᑦᓴᐃᓐᓇᖅᑐᓂᒃ ᐊᖏᕈᑎᐅᔪᓂᒡᓗ ᓱᓕ ᓴᐳᔾᔨᒍᑎᐅᒍᓐᓇᕐᒥᖕᒪᑕ 

ᐊᖏᕈᑎᖏᑦ ᒪᓕᒃᖢᒋᑦ. ᐊᑎᖁᑎᓐᓂᒃ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᓇᓂ ᐅᖃᐅᓯᖃᑲᐃᓐᓇᕈᒪᓪᓗᖓ ᑖᓐᓇ Hᐋᒪᓚᓕᕆᔨᒃᑰᔪᓯ 

ᑎᒍᒥᐊᖅᑎᖃᕋᔅᓯ ᐃᑲᔪᖅᑐᐃᓂᕐᒥᒃ ᐱᕚᓪᓕᑎᑦᑎᓂᕐᒥᒃ ᐊᒻᒪ ᑕᒪᒃᑯᓂᖓ ᐊᖏᔫᑕᐅᓗᐊᖏᑦᑐᓂᒃ ᓱᓇᓂᒃ 

ᐃᖏᕐᕋᔾᔪᑎᒃᓴᓂᒃ Hᐋᒪᓚᐅᔪᓄᑦ. ᑕᐃᒪᐃᓐᓂᑯᖓᓄᑦ ᐊᐱᕆᔪᒪᓪᓗᑎᑦ ᐊᐱᖅᓲᑎᖃᑲᐃᓐᓇᕈᒪᓪᓗᖓ 

ᑐᑭᓯᐅᒪᒃᑲᓐᓂᕆᐊᖃᕋᑦᑕᐃᓛᒃ.  

 

(ᑐᓵᔨᑎᒍᑦ) ᐱᓕᕆᕕᓯ ᑕᐃᒪ ᑐᔅᓯᕌᖓ 2022-2023−ᒧᑦ ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᑦ ᐃᓚᖃᕐᖓᑕ 

$5.9−ᒥᓕᐊᓂᒃ ᕼᐊᒻᒪᓚᐃᑦ ᐃᖏᕐᕋᓲᖁᑎᔅᓴᖏᑦ, ᐃᖏᕐᕋᓲᖏᓐᓄᑦ ᑐᕌᖓᔪᓂᒃ. ᑖᒃᑯᐊ ᓇᓗᓇᐃᖅᑐᕈᑎᖏᑦ 

ᐅᖃᖅᓯᒪᒻᒪᑕ. ᐅᖃᓕᒫᕐᓗᒋᑦ ᐅᖃᖃᑎᒌᒍᑕᐅᕋᑖᕐᓂᖓᑦ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓄᑦ. 

ᐊᒻᒪᑦᑕᐅᖅ ᐱᓕᕆᕕᖏᓐᓃᓐᖔᖅᑐᓄᑦ ᑮᓇᐅᔭᓕᕆᔨᒃᑯᑦ ᐊᖏᖃᑎᒌᓚᐅᕐᖓᑕ ᓯᕗᓂᕆᓛᖅᑕᑎᓐᓂ ᑮᓇᐅᔭᖏᑦ 

ᐱᔭᐅᖃᑦᑕᓛᕐᓗᑎᒃ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᐊᑐᕈᒫᕐᓂᐊᖅᑐᖁᑎᔅᓴᖏᓐᓂᒃ. ᐊᑭᑐᔪᖅᑐᕈᑎᔅᓴᑦ 

2022-2023-ᒥ. ᖃᖓᓕ ᑕᐃᒪ ᓄᑖᕈᕆᐊᖅᓯᒪᔪᑦ ᕼᐊᒻᒪᓚᐃᑦ ᐃᖏᕐᕋᓲᕈᑎᖏᓐᓄᑦ ᑲᒪᔾᔪᑕᐅᓂᐊᖅᑐᑦ 

ᐱᔭᕇᖅᑕᐅᓛᖅᑲᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᐅᒪᒐᒪ ᑕᐃᓐᓇ ᐊᑐᐊᒐᖅ 

ᐋᖅᑭᒋᐊᖅᑕᐅᓚᐅᖅᑐᖅ ᐊᐃᐳᓘᑎᓪᓗᒍ ᐊᕐᕌᓂ ᐊᒻᒪᓗ ᑖᒃᑯᐊ ᖃᖓ ᐋᖅᑭᒋᐊᖅᑕᐅᑲᓐᓂᕈᒫᕐᒪᖔᖅ 

ᓇᓗᓇᐃᔭᖅᓯᒪᕙᒻᒪᑦ. ᐃᖅᑲᐅᒪᑦᑎᐊᕈᒪ ᑕᓪᓕᒪᐃᑦ ᐊᕐᕌᒍᑦ ᐊᓂᒍᓚᐅᓐᖏᓐᓂᖏᓐᓂ ᐱᓕᕆᐊᕆᔭᐅᖃᑦᑕᖅᑐᑦ 

ᑖᒃᑯᐊ ᐊᑕᐊᒐᐃᑦ ᐃᒻᒪᖃ ᐊᓯᔾᔨᖅᑕᐅᒋᐊᖃᖅᐸᑕ ᐅᕝᕙᓘᓐᓃᑦ ᓄᑖᕈᖅᑎᑕᐅᒋᐊᖃᖅᐸᑕ. ᑐᑭᓯᓇᕐᓂᕈᒪ 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᓐᓇ ᑕᑯᖅᑲᐅᓪᓗᒍ ᓇᓗᓇᐃᓐᖏᓇᒃᑯᑦ ᒪᒥᐊᓇᖅ ᑐᑭᓯᔭᕋ ᑕᒪᓐᓇ. 

ᑭᓯᐊᓂ ᑖᒃᑯᐊ ᕼᐊᒻᒪᓚᓖᑦ ᓄᓇᓕᕋᓛᖑᓂᖅᓴᓂᑦ ᑕᒪᔅᓱᒥᖓ ᑐᓴᐅᒪᑎᑦᑎᐊᑕᔅᓴᕆᕙᑦᑕᓯ ᐅᖃᐅᓯᕆᕋᑖᖅᑕᕐᓂᒃ 

ᓄᑖᕈᖅᑎᑕᐅᒋᐊᖃᑦᑕᕐᓂᕆᕙᑦᑕᖏᓐᓂᒃ. ᑕᐃᒪᔅᓴᐃᓐᓇᐅᓕᖏᓐᓂᖓᓂᒃ ᑐᓴᐅᒪᑦᑎᐊᕆᐊᖃᕐᒪᖓᑕ.  

 

ᐊᒻᒪ ᐊᐃᑉᐸᖓ ᐊᐱᖅᑯᑎᒋᔪᒪᒋᓪᓗᒍ. (ᑐᓵᔨᑎᒍᑦ) ᑎᒥᖁᑎᓯ 2022-2023 ᐊᑭᑐᔫᑎᓄᑦ $5.5−ᒥᓕᐊᓐ 

ᓄᓇᓕᓐᓄᑦ ᑕᒪᒃᑯᓄᖓ ᓇᓕᐊᓐᓄᕋᕈᑕᐅᔪᓐᓇᖅᑐᓄᑦ ᐱᖁᑎᓄᑦ. ᖃᑦᓰᑦ ᑖᒃᑯᐊ ᑮᓇᐅᔭᓂᒃ ᐊᑐᖅᑕᐅᓯᒪᓕᖅᐸᑦ 

ᐅᓪᓗᒥᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑕᒪᒃᑯᓄᖓ ᐊᑐᐊᒐᕆᔭᕗᑦ ᐱᖁᑎᓄᑦ ᓇᓪᓕᐊᓐᓄᕋᐅᑕᐅᔪᓐᓇᓲᖑᔪᓄᑦ ᐅᓂᖅᓯᒋᐊᖅᓯᒪᓪᓗᑎᒍ 

ᑮᓇᐅᔭᐃᑦ ᑲᑎᑦᑐᒍ ᑕᕝᕙᓂ $2.51-ᒥᓕᐊᒦᑉᐸᓚᐅᖅᓯᒪᔪᖅ. ᒫᓐᓇ $5.5−ᒥᓕᐊᒦᓕᖅᑐᖅ. ᑕᒡᕙ ᓄᓇᓖᑦ 

ᑮᓇᐅᔭᓂᒃ ᐊᑐᖃᑦᑕᖅᓯᒪᓂᖏᑦ $250,000 ᑎᑭᓪᓗᒍ $400,000-ᒧᑦ ᐊᑐᓂ ᐊᕐᕌᒍᑕᒫᑦ. ᐅᓪᓗᒥᒧᑦ ᑎᑭᑦᑐᑦ 

ᐊᑐᖅᓱᒍ ᑮᓇᐅᔭᖅᑑᑎᑦᓴᑦ ᐊᑐᖅᑕᐅᓯᒪᔪᓕᒫᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᓕᖅᑲᕋ ᑖᓐᓇ. ᑕᐃᒫᒃ ᑮᓇᐅᔭᖅᑐᕈᑎᔅᓴᐃᑦ ᑖᒃᑯᐊ 

ᖁᕝᕙᓯᒋᐊᕈᑎᔅᓴᖏᓐᓂᒃ ᐃᓕᓴᖅᓯᓯᒪᓂᓯᓄᑦ ᑕᐃᒪ ᐊᖏᓪᓕᒋᐊᖅᓯᒪᒻᒪᑦ. ᑕᐃᒪᓕ ᑕᒪᓐᓇ ᓇᐅᒃᑯᑦ ᖃᓄᖅ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  47 

 

 

ᐸᐃᑉᐹᑎᒍᑦ ᐊᖏᓪᓕᒋᐊᕈᑎᖃᖅᓯᒪᕙ ᑮᓇᐅᔭᖅᑐᕈᑏᑦ ᖁᕝᕙᕆᐊᖅᑳ, ᑭᙴᒪᓇᕐᓂᖓ Hᐋᒪᓚᐅᔪᓂᒃ 

ᐋᖅᑭᒋᐊᕆᐊᖃᒃᑲᓐᓂᕐᓂᖏᑦ ᐃᓕᓴᕆᓯᒪᑦᑎᐊᕋᔅᓯᐅᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᑖᒃᑯᐊ Hᐋᒪᓚᓄᑦ ᓱᓇᑯᑖᖅᑖᕈᑎᒃᓴᐃᑦ 

2021ᒥᓂᒃ ᐃᓚᒋᐊᖅᑕᐅᓯᒪᔪᐃᑦ ᓄᓇᓕᓕᒫᓅᖃᑦᑕᖅᑐᐃᑦ ᐊᓯᔾᔨᖅᑕᐅᓯᒪᔪᖅ ᐊᑐᐊᒐᖅᑎᒍᑦ 

ᐃᓱᒋᑎᑕᐅᕙᓚᐅᖅᑐᖅ ᖁᕝᕙᕆᐊᖅᑕᐅᓪᓗᓂ. ᐱᓕᕆᕕᒐᑦᑕᐅᖅ ᑎᑎᕋᖃᑦᑕᖅᓯᒪᔪᖅ Hᐋᒪᓚᓕᒫᑦᑎᐊᖑᔪᓄᑦ, 

ᓇᓗᓇᐃᖅᓯᓪᓗᑎᒃ ᖁᕝᕙᕆᐊᖅᑕᐅᔪᓂᒃ. ᐃᓚᖓᓪᓗ ᐱᔾᔪᑎᐅᖃᑦᑕᓚᐅᕐᒪᑦ ᐊᑭᑦᑐᕆᐊᕆᔾᔪᑎᐅᔪᖅ 

ᖁᕝᕙᕆᐊᖃᓚᕿᔾᔪᑎᒋᓚᐅᖅᑕᕗᑦ ᐊᑐᕆᐊᓕᕆᔾᔪᑎᒃᓴᐅᕙᓪᓚᐃᔪᓂᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑖᓐᓇ ᓇᓗᓇᐃᕋᕕᐅᒃ ᐅᕙᑦᑎᓐᓄ. ᑕᐃᒪ ᐊᓯᐊᓄᑦ 

ᐊᓪᓗᕆᐊᖔᕈᒪᔪᖓ ᐅᕗᖓ ᐊᓐᓂᑭᑦᑐᐊᔪᕐᕖᑦ ᓄᑖᙳᖅᑎᖅᑕᐅᓂᖏᑦ ᐊᐱᕆᔪᒪᓪᓗᑎᑦ (ᑐᓵᔨᑎᒍᑦ) ᐱᓕᕆᕕᓯ 

2021ᒥᒃ 2022ᒧᑦ ᐊᑭᑐᔪᖅᑐᕈᑎᒃᓴᑦ ᐃᓚᖃᔪᒻᒪᑕ $1.221 ᒥᓕᐊᓐ ᑮᓇᐅᔭᓂᒃ ᓯᐊᕐᕆᔮᕐᕕᖕᓄᑦ 

ᓄᑖᕈᕆᐊᖅᓯᔾᔪᑎᒃᓴᐃᑦ. ᐱᓕᕆᕕᓯ 2023/2024 ᐊᑭᑐᔪᖅᑎᕈᑎᒃᓴᑦ ᐃᓚᖃᖏᑦᑎᐊᕐᖓᑕ 

ᓄᑖᕈᕆᐊᖅᓯᒍᑎᒃᓴᓂᒃ ᓯᐊᕐᕆᔮᕐᕕᖕᓂᒃ. ᓱᒻᒪᓄᓇ ᐲᖅᑕᐅᓯᒪᓕᖅᑲ ᐱᓕᕆᕕᒃᓯ ᐊᑭᑐᔪᖅᑐᕈᑎᒃᓴᖏᓐᓂᒃ 

ᒥᔅᓴᐅᓯᓯᒪᔭᔅᓯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᒪᒥᐊᓇᖅ. ᑖᒃᑯᐊ ᐊᓐᓂᑭᑦᑐᕐᕖᑦ, Hᐋᑭᕐᕖᑦ 

ᐸᕐᓇᒍᑎᖃᖅᐸᓪᓕᐊᒐᓱᐊᕐᒥᒐᑦᑕᑦᑕᐅᖅ ᐊᔾᔨᒌᖏᑦᑐᓂᒃ ᓄᓇᓕᖕᓂᒃ ᐊᒻᒪᓗ ᒫᓐᓇᒧ ᐅᑯᐊ ᓄᓇᓖᑦ 

ᐱᓕᕆᐊᒃᓴᙳᖅᑎᑕ−ᓕᐅᖅᓯᒪᓕᖅᑐᑦ ᐅᖅᓱᖅᑑ, ᐃᒡᓗᓕᒑᕐᔪᒃ ᐊᒻᒪ ᐃᒃᐱᐊᕐᔪᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᓄᓇᓖᑦ ᐱᖓᓱᑦ ᐸᕐᓇᒍᑎᒥᒃ ᐱᓕᕆᓯᒪᓕᖅᑐᐃᑦ, 

ᐱᖓᓱᐃᓐᓇᐅᓪᓗᑎᒃ ᐃᒻᒪᖄ ᐊᒥᓲᒐᓗᐊᖅᑐᑎᒃ ᓄᓇᓖᑦ ᐊᓐᓂᑭᑦᑐᐊᔪᕐᕕᖏᑦ ᒥᑭᔪᓪᓚᕆᐅᓕᖅᑐᑦ 

ᖃᐅᔨᑦᑕᓚᐅᖅᓯᒪᒻᒥᒐᒪ ᐅᖃᑲᐃᓐᓇᕐᓗᒍ, ᐱᙳᐊᕐᕆᐊᖅᑐᕐᕕᐅᔪᓐᓇᕐᓂᐊᖅᑐᖅ ᑭᓯᐊᓂᒎᖅ ᑖᓐᓇ 

ᐱᙳᐊᕐᕕᐅᔪᓐᓇᖅᑐᖅ ᐊᑐᐊᒐᖓ ᐊᖏᓂᖓ ᐃᓄᖃᕈᓐᓇᕐᓂᖓ ᒪᓕᓪᓗᒍ ᑕᐃᒪᐃᑦᑑᖏᑦᑐᒐᓚᐅᖅᑰᕐᒪᑕ ᓱᓕ 

ᐊᒥᓱᑦ ᑕᐃᒪᐃᓐᓂᑯᖓᓄᑦ ᑖᓐᓇ ᐃᓱᒪᑕᕈᑎᒋᓗᐊᖅᓯᒪᓪᓗᒍ ᑕᑯᓯᒪᒐᒃᑯ ᐊᐃᑦᑖᕆᐅᔭᖅᑐᒍᑦ.  

 

ᑕᕝᕙᓂ 2022/2023 ᑮᓇᐅᔭᖅᑐᕈᑎᒃᓴᖏᓐᓂᒃ ᓄᑖᕈᕆᐊᕈᑎᒃᓴᓅᓕᖓᔪᒥᒃ ᑕᑯᑎᓪᓗᑕ ᑭᓯᐊᓂ ᑖᓐᓇ 

ᐊᔭᐅᖅᑐᐃᔾᔪᑎᒋᒋᐊᒃᑲᓐᓂᕈᒪᖕᒥᔭᕋ. ᐊᓪᓗᕆᐊᕈᒪᑐᐃᓐᓇᓕᖅᑯᖓ ᐅᕗᖓ ᐊᐱᖅᑯᑎᖃᒃᑲᓐᓂᕈᒪᓪᓗᖓ 

ᑐᕌᖓᔪᒥᒃ ᒥᑭᑦᑐᓄᑦ ᐊᑭᑐᔫᑏᑦ. (ᑐᓵᔨᑎᒍᑦ) ᐱᓕᕆᕕᔅᓯ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᐃᑦ ᐃᓚᖃᕐᖓᑕ $6 

ᒥᓕᐊᓐᓂᒃ ᑮᓇᐅᔭᓂᒃ ᒥᑭᔪᓄᑦ ᐊᑭᑐᔪᖅᑐᖅᑐᓄᑦ. ᐊᐱᖅᑯᑎᓂᒃ ᐊᑕᐅᓯᐅᖏᑦᑐᒥᒃ ᒥᓂᔅᑕᒧᑦ.  

 

ᐱᓕᕆᕕᓯ 2022/2023 ᒥ ᐊᑭᑐᔪᖅᑐᕈᑎᒃᓴᓂᒃ ᒥᔅᓴᐅᓯᔭᐅᓯᒪᔪᐃᑦ ᐃᓚᖃᕐᒪᑕ $2 ᒥᓕᐊᓂᒃ ᑮᓇᐅᔭᓂᒃ. 

ᐊᑖᒍᑦ Hᐋᒪᓚᓄᑦ ᐊᑕᐅᑦᑎᒃᑯᑦ ᑐᓂᔭᐅᔪᓐᓇᕋᔭᖅᑐᓂᒃ ᐊᑭᑐᔪᖅᑐᕈᑎᒃᓴᖏᓐᓂᒃ ᐊᑐᐊᒐᖓᑕ ᐊᑖᒎᖓᔪᐃᑦ. 

ᓇᓕᐊᑦ ᐱᓕᕆᓂᐅᔪᐃᑦ ᑮᓇᐅᔭᖅᑖᖅᑎᑕᐅᓯᒪᓕᖅᐸᑦ ᑕᕝᕙᙵᑦ ᐊᑐᕈᒫᕐᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ (ᑐᓵᔨᑎᒍᑦ) ᓄᓇᓕᓕᒫᑦ ᐊᑕᐅᑦᑎᒃᑯᑦ ᑮᓇᐅᔭᓂᒃ 

ᐱᖃᑦᑕᓲᖑᖕᒪᑕ ᓇᓗᓇᐃᖅᓯᒪᔪᓂᒃ ᑮᓇᐅᔭᓂᒃ ᐊᒻᒪ ᐃᓚᒋᐊᖅᓯᒪᒻᒥᔭᕗᑦᑕᐅᖅ. ᑖᓐᓇ ᑮᓇᐅᔭᖅ ᑐᓂᔭᐅᕙᒃᑐᖅ 

$1 ᒥᓕᐊᓐᓂᒃ ᐃᓚᒋᐊᖅᓯᒪᔭᕗᑦ ᑕᐃᒫᖑᔮᓚᐅᖅᑐᕐᖏᓛᒃ. ᐃᓚᓪᓗᐊᖅᓯᒪᔭᕗᑦ ᑕᐃᒪᓐᓇᓪᓗᐊᒃᑲᓐᓂᕐᓂᒃ 

ᖃᑦᑎᐅᓂᕆᕙᓚᐅᖅᑕᖏᓐᓂᒃ Hᐋᒪᓚᐃᑦ ᐊᑭᑐᔪᖅᑐᕈᑎᒃᓴᖏᑦ ᐊᖏᖃᑎᒌᒍᑎᑎᒍᑦ ᐊᖏᒡᓕᒋᐊᖅᓯᒪᔭᕗᑦ. 

 

ᑖᒃᑯᐊᓗ ᑮᓇᐅᔭᓂᒃ ᓄᐊᓴᐃᒍᒪᓐᓂᖅᑲᑕ ᐊᑭᑐᔪᖅᑐᕈᑎᒃᓴᖏᓐᓂᒃ, ᑕᐃᒪᐃᒍᓐᓇᖅᑎᑕᐅᓂᐊᕐᒥᔪᐃᑦ 

ᓱᓇᑯᑖᖅᑖᕈᑎᒃᓴᕆᒐᔭᖅᑕᖏᓐᓄᑦ ᓄᑖᕈᕆᐊᖅᓯᔾᔪᑎᒋᒐᔭᖅᑕᖏᓐᓂᓪᓗ Hᐋᒪᓚᒃᑯᑦ ᐱᖁᑎᖏᓐᓄᑦ, 

ᑕᐃᒪᐃᒍᓐᓇᖅᑐᑦ ᑖᒃᑯᓂᖓ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᑐᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᐊᐱᖅᑯᑎᒋᓕᖅᑲᕋ ᑕᕝᕗᖓ ᓄᓇᓕᖕᓄᑦ ᑖᓐᓇ ᓄᓇᓖᑦ ᐃᓚᖏᑦ 

ᐊᕐᕌᒎᑉ ᐃᓚᖓᓐᓂᒃ ᐃᖏᕐᕋᑎᑦᑎᑦᑎᐊᓗᐊᖃᑦᑕᖅᑰᖏᒻᒪᑕ. Hᐋᒪᓚᒥᐅᑕᐅᖃᑦᑕᖅᓯᒪᓂᖅ ᐊᑐᖅᑐᒍ ᓂᓪᓕᖅᑯᖓ 

ᑕᐃᒫᒃ. ᑕᐃᒪᓕ ᑖᒃᑯᐊ ᑮᓇᐅᔭᖅᑐᕈᑎᒃᓴᐅᒐᔭᖅᑐᑦ 2022−2023. 2023−2024 ᐄᓛᒃ? ᕼᐄᖑᕚ? 

 

>>ᐃᒡᓚᖅᑐᑦ  

 

ᓄᓇᓕᖕᓂ ᑖᓐᓇ ᓇᓕᐊᒃ Hᐋᒪᓚᐅᔪᖅ ᓄᖒᑦᑎᓯᒪᑦᑎᐊᕐᓗᓂ ᑐᓴᐅᒪᑎᑦᓯᒍᓐᓇᖃᑦᑕᕆᕕᓰ ᑮᓇᐅᔭᖅᑕᖃᕐᒪ ᓱᓕ 

ᓄᖑᑕᐅᖏᒻᒪᑕ ᓄᓇᓕᓕᒫᓄᑦ ᐊᕕᒃᑐᖅᓯᒪᔪᓄᑦ ᐅᖃᖅᑲᐅᒐᓗᐊᖅᑐᑎᑦ ᑭᓯᐊᓂ ᓇᓪᓕᐊᒃ ᐃᓚᒌᑦ 

ᐊᒃᑐᐃᙱᓗᐊᖅᑐᐃᑦ ᐊᑐᙱᑎᐊᒻᒪᕆᒃᑕᐅᔪᖃᖅᑎᓪᓗᒍᓘᓐᓃᑦ ᑐᓴᐅᒪᑎᑦᑎᔾᔪᑎᖃᕈᓐᓇᖃᑦᑕᖅᑭᔅᓯ 

ᑐᒃᓯᕋᒃᑲᓐᓂᕈᓐᓇᕐᓂᖏᓐᓂᒃ ᐊᒥᐊᒃᑯᑕᖃᖅᑎᓪᓗᒍ ᐃᓱᓕᓚᐅᖅᑎᓐᓇᒍ ᒫᔾᔨ 31? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄ, ᑖᒃᑯᐊ ᑮᓇᐅᔭᐃᑦ ᐃᓚᖏᑦ ᑐᓂᑐᐃᓐᓇᖃᑦᑕᕋᑦᑎᒍ 

Hᐋᒪᓚᒃᑯᓐᓄᑦ ᐱᓕᕆᔾᔪᑎᒃᑯᑎᒎᖓᓪᓗᓂ ᑭᓯᐊᓂᑦᑕᐅᖅ ᐊᓯᖏᑦ ᑐᒃᓯᕋᐅᑎᑎᒎᖓᔪᑦ ᑖᒃᑯᐊ Hᐋᒪᓚᐃᑦ 

ᑐᒃᓯᕋᕆᐊᖃᖅᑎᖃᑦᑕᕋᑦᑎᒍ. ᑕᐃᑰᓇ ᑮᓇᐅᔭᓂᒃ ᐊᒥᐊᒃᑯᔪᖃᖅᑎᓪᓗᒍ ᑐᒃᓯᕋᐅᑎᓂᒃ 

ᐱᙱᓗᐊᖅᑐᕕᓂᐅᓐᓂᕈᑦᑕ. ᐆᒃᑑᑎᒋᓗᒍ ᐱᔪᒥᓵᕈᑎᒥᒃ ᓴᖅᑮᒃᑲᓐᓂᖃᑦᑕᖅᑐᒍᑦ Hᐋᒪᓚᓄᑦ ᐅᑯᐊ 

ᓄᖑᓚᐅᖏᒻᒪᑕ ᑐᒃᓯᕋᐅᑎᑖᒃᑲᓐᓂᕈᒪᒐᓗᐊᖅᑐᒍᑦ ᑕᐃᒪᐃᓐᓇᐃᓕᐅᖃᑦᑕᖅᑐᒍᑦ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐆᒥᖓ ᐊᐱᖅᑯᑎᖃᕆᐊᒃᑲᓐᓂᕈᒪᒋᓪᓗᖓ (ᑐᓵᔨᑎᒍᑦ) ᐱᓕᕆᕕᓯ 2022ᒥᑦ 

2023ᒧᑦ ᐊᑭᑐᔪᖅᑐᕈᑎᓯ ᐃᓚᖃᓚᐅᕐᒪᑕ $2.7 ᒥᓕᐊᓐᓂᒃ ᒥᑭᔫᑎᓄᑦ ᐊᑭᑐᔪᓄᑦ ᐊᒻᒪ ᓱᓇᑯᑖᓄᑦ 

ᓄᑖᕈᕆᐊᖅᓯᓂᕐᒧᑦ. ᐅᓪᓗᒥᒧᓪᓕ ᑭᓱᑦ ᓄᑖᕈᕆᐊᖅᑕᐅᓯᒪᓕᖅᑲᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ. ᒫᓐᓇ ᒪᕐᕉᓐᓂᒃ ᑐᑦᓯᕋᐅᑎᑕᓕᒃ. ᐅᖅᓱᐊᓗᖃᐅᑎ ᐊᓯᔾᔨᖅᑕᐅᓂᖓ 

ᐊᐅᓱᐃᑦᑐᕐᒥ ᐊᒻᒪᓗ ᐃᒪᖃᐅᓯᕝᕕᒃ ᓴᓂᕐᕙᒃᑕᐅᓯᒪᔪᓄᑦ ᑐᐊᕕᕐᓇᖅᑐᒧᑦ ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᑕᐃᒪᓕ ᑭᐅᔾᔪᑎ ᐃᓱᒪᒋᓄᒍ ᑖᒃᓱᒪ ᐱᓕᕆᕕᔅᓯ ᑐᔅᓯᕌᖏᑦ 2022-24 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕᐃᓛᒃ $2.7 ᒥᓕᐊᓂᒃ ᑖᒃᑯᓂᖓᔅᓴᐃᓐᓇᖅ ᐊᑭᑐᔪᖅᑖᕈᑎᔅᓴᓂᒃ. 

ᓄᑖᕈᕆᐊᖅᓯᒍᑎᔅᓴᐅᓪᓗᑎᓪᓗ. ᑭᓱᓪᓚᑦᑖᓂᒃ ᓄᑖᕈᕆᐊᖅᓯᓂᐊᕆᐊᖅᓴᖅ ᐸᕐᓇᑉᐱᓯ 2023-2024ᒥ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. (ᑐᓵᔨᑎᒍᑦ) ᓯᕗᓪᓕᐅᑎᑦᑎᒐᔭᑦᑐᒍᑦ 

ᓴᖅᑭᐸᓪᓕᐊᔪᓂᒃ, ᑐᐊᕕᕐᓇᖅᑐᓂᒃ ᓴᖅᑭᖅᑐᓂᒃ ᓯᕗᓪᓕᐅᒋᐊᖃᖅᑎᑦᑎᒐᔭᖅᑐᒍᑦ. ᐊᒻᒪ ᐱᖁᑏᑦ 

ᓄᑖᕈᕆᐊᖅᑕᐅᒋᐊᖃᓛᖑᔫᔮᖅᑐᐃᑦ ᐊᓯᓂᑦᑕᐅᖅ ᐱᒋᐊᖃᔭᐅᓛᖑᔫᔮᖅᑐᐃᓪᓗ ᐱᔭᐅᒐᔭᖅᑐᑦ ᐊᒻᒪ 

ᓴᓇᒋᐊᖅᓯᒍᑕᐅᓗᑎᒃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᖁᑎᖏᓐᓂᒃ, ᐃᒥᓕᕆᔾᔪᑎᖏᓐᓂᒃ, 

ᐋᖅᑭᒋᐊᕆᔾᔪᑕᐅᓗᑎᓪᓗ ᖁᐃᔭᖅᑐᕐᕕᖏᓐᓂ ᐊᓇᕆᖅᑐᕐᕕᖏᓐᓂ, ᓄᑭᓪᓚᐅᑎᖏᓐᓂᓪᓗ, ᒥᑭᔫᑎᓂᓪᓗ 

ᐋᖅᑭᒋᐊᕆᓗᑎᒃ, ᑰᕝᕕᖓᓂ ᐃᓪᓗᖓᑕ ᖄᖓᑕᓄ ᐋᖅᑭᒋᐊᖅᓯᓂᕐᒧᑦ, ᓄᑭᓪᓚᐅᑎᖏᓪᓗ 

ᓄᑖᕈᕆᐊᖅᑕᐅᓂᖏᓐᓄᑦ ᐅᖅᓱᐊᓗᖃᐅᑎᖏᓪᓗ ᐊᓯᓂᑦᑕᐅᓂᖏᓐᓄᑦ. ᐅᖃᐅᓯᒋᒌᖅᑲᐅᒐᒃᑭᓪᓕ ᑐᐊᕕᕐᓇᖅᑐᐃᑦ 

ᓴᖅᑭᖃᑦᑕᓲᑦ ᓴᖅᑭᖃᑦᑕᓲᖑᒻᒪᐃᓛᒃ. ᑮᓇᐅᔭᑦ ᑖᒃᑯᐊ ᓇᓪᓕᐅᒃᑯᒫᕆᔭᐅᓯᓐᓈᕐᒥᔪᑦ ᑐᐊᕕᕐᓇᖅᑐᓄᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᐊᐱᖅᑯᑎᒃᓴᖃᒃᑲᓐᓂᕐᒥᒐᒪ ᑐᓴᕈᒪᕕᐅᑎᑦᑕᓐᓂᒃ. ᑭᐅᔾᔪᑎᖓᓃᓛ 

ᑐᓴᕈᒪᕕᐅᑎᑦᑕᓐᓂᒃ ᐊᑭᑐᔪᖅᑐᕈᑎᔅᓴᐅᓂᐊᖅᑐᓂᒃ 2022-23ᒧᑦ. ᒥᔅᓴᐅᓯᔭᐅᓯᒪᔪᐃᑦ ᐃᓚᖃᕐᖓᑕ $1 ᒥᓕᐊᓂᒃ 

ᒥᑭᔫᑎᓄᑦ. ᐅᖅᓱᐊᓗᓕᕆᔨᒃᑯᑦ ᐱᓕᕆᐊᖏᓐᓄᑦ ᓄᑖᕈᕆᐊᖅᓯᓂᖏᓐᓄᓪᓗ. ᐅᓪᓗᒥᒧᓪᓕ ᑕᐃᒪ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᖃᓄᖅ ᓄᑖᕈᕆᐊᖅᓯᓯᒪᓕᖅᑲᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᒥᐊᓇᖅ ᐃᔅᓯᕙᐅᑕᖅ. ᖃᓄᐃᔅᓴᙱᒃᑯᕕᑦ 

ᑐᖏᓕᓐᓄᑦ ᑭᐅᔭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᖅᓱᐊᓗᓕᕆᔨᒃᑯᑦ ᐊᕕᑦᑐᖅᓯᒪᓂᖓᑕ ᒥᑭᔫᑎᑦ ᐊᑭᑐᔪᖅᑐᕋᔭᖅᑐᐃᑦ 

ᐱᓕᕆᐊᕆᒐᔭᖅᑕᖏᑦ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕌᖅᑏᑦ ᐊᔾᔨᐸᓗᑐᐃᓐᓇᖏᑦ ᒥᑭᔫᑎᓄᑦ ᐊᑐᖅᑕᐅᓲᖑᒻᒪᑕ 

ᐋᖅᑭᒋᐊᖅᑕᐅᒋᐊᓕᓐᓄᑦ ᐅᖅᓱᐊᓗᓕᕆᔨᒃᑯᑦ ᐱᖁᑎᖏᓐᓂᒃ. 

 

ᐆᑦᑑᑎᒋᓗᒋᑦ ᐱᓕᕆᐊᖑᒐᔭᖅᑐᐃᑦ ᑕᕝᕙᓂ ᐊᕐᕌᒍᑦᑎᓐᓂ ᐊᓯᔾᔨᖅᑕᐅᓂᖏᑦ ᑲᖏᖅᑐᒑᐱᒻᒥ. 

ᐅᖅᓱᐊᓗᖃᕐᓂᖅᓴᐅᒍᓐᓇᓂᐊᕐᖓᑕ ᐊᒻᒪᓗᑦᑕᐅᖅ ᖃᖓᑕᓲᕗᑦ ᐅᖅᓱᔅᓴᖏᓐᓂ ᐱᑖᒃᑲᓐᓂᓂᖅᓴᐅᒍᓐᓇᓂᐊᕐᖓᑕ 

ᐊᒻᒪᓗᑦᑕᐅᖅ ᐊᓯᓃᓂᓐᓇᑐᐃᓐᓇᕐᒧᑦ ᐊᓯᖏᓐᓂᑦ ᐱᑐᖃᐅᓗᐊᓕᖅᑐᓂᑦ ᓱᓇᒃᑯᑖᓂᒃ ᐊᓯᐊᓂ. ᑯᕕᑎᑦᑎᕖᑦ 

ᓱᓪᓗᓕᖏᓪᓗ ᓄᑖᕈᕆᐊᖅᑕᐅᓂᖏᑦ ᑕᒪᔾᔭᐅᒐᔭᕐᒥᒻᒪᑕ.  

 

ᐊᒻᒪᑦᑕᐅᖅ ᒥᓂᔅᑕᐅᑉ ᐃᓚᖏᑦ ᐅᖃᐅᓯᕆᒌᖅᑲᐅᒻᒪᒋᑦ ᐃᓚᖏᑦ ᐱᓕᕆᐊᖑᒍᒪᒐᔭᖅᑐᐃᑦ ᐅᖅᓱᐊᓗᓕᔨᒃᑯᓐᓄᑦ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓗᑎᒃ. ᐊᒻᒪᑦᑕᐅᖅ ᐊᓯᖏᑦᑕᐅᖅ ᕘᑦ 4ᑎᒍᑦ ᑮᓇᐅᔭᖅᑖᕆᕙᑦᑕᖏᑦ 

ᐃᖏᕐᕋᐃᓐᓇᖁᓪᓗᒋᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᒥᔅᑕ ᓰᓕ. ᐅᑎᖅᑕᐅᕋᐅᔭᖅᑎᑲᐃᓐᓇᕋᔅᓯᒃ ᐊᒻᒪ 

ᓇᐃᓈᖅᑎᒐᓱᑐᐃᓐᓇᕋᑖᕋᒃᑯ ᑕᒪᓐᓇ.  

 

ᑭᖑᓪᓕᕐᒨᓚᐅᙱᓂᓐᓂ ᒫᓐᓇ 15 ᒥᓂᔅᓯᒥᒃ ᑕᖃᐃᖅᓯᑲᐃᓐᓇᖁᔨᓂᐊᕋᒪ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 17:40ᒥ 17:59ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖁᓕᕋᒃᑯ. ᐊᑎᖁᑎᓐᓂ ᒥᔅᑕ ᖃᐃᕐᓂᖅ.  

 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  50 

 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒋᑦ ᑖᒃᑯᐊ ᑐᙵᓱᒃᑎᖦᖢᒋᓪᓗ ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᖏᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᐃᒥᑦᑎᐊᕙᖕᒥᒃ ᐃᒥᖃᕐᓂᖅ. ᖃᐅᔨᒪᔭᒃᑯᑦ $31-ᒥᓕᐊᓐᓂᒃ ᐃᒥᕐᓄᑦ ᐊᑐᖅᑐᒃᓴᓂᒃ 

ᓴᓂᕐᕙᐃᓯᒪᒐᑦᑕ. ᑐᑭᓯᓇᖅᓯᑦᑎᐊᖁᓪᓗᒍ ᐃᑲᔪᖅᓱᐃᑦᑎᐊᖅᑐᖓ 25 ᓄᓇᓖᑦ ᓄᓇᕗᓕᒫᖅ ᐊᑦᑕᕐᓇᙱᑦᑐᒥᒃ 

ᐃᒥᑦᑎᐊᕙᖕᒥᒃ ᐃᒥᖃᖁᓪᓗᒋᑦ.  

 

ᑖᓐᓇ ᒥᓂᔅᑕ ᖃᐅᔨᒪᓪᓗᓂ ᖃᓛᖅᑎᑦᑎᖃᑦᑕᕆᐊᖃᖅᑎᑕᐅᒻᒪᑎᒃ ᐃᒡᓗᓕᒃ ᐊᒻᒪᓗ ᓴᓂᕋᔭᒃ. ᐃᒡᓗᓕᖕᒥ ᔪᓚᐃ 

13, 2022 ᖃᓛᖅᑎᑕᐅᖁᔭᐅᖦᖤᖅᐳᖅ ᐃᒥᖅ ᐊᒻᒪᓗ ᓴᓂᕋᔭᒃ ᖃᐅᔨᒪᔭᒃᑯᑦ ᓱᓕᓛᒃ ᐅᓪᓗᒥᒧᑦ ᑎᑭᖦᖢᒍ 

ᖃᓛᖅᑎᑦᑎᔭᕆᐊᖃᖅᑐᖅ ᐊᒃᑑᕙ 7-ᓚᓯᒪᓪᓗᓂ.   

 

ᑕᐃᒪᐃᓕᖅᑲᐅᑎᓪᓗᖓ ᐃᒃᓯᕙᐅᑖᖅ ᐊᒻᒪᓗ ᑕᒪᒃᑯᐊ ᐱᓕᕆᐊᖑᒍᒪᔪᑦ ᑕᑯᓪᓗᒋᑦ ᓄᑖᓐᖑᕆᐊᖅᑎᑕᐅᓂᖏᑦ 

ᑕᐃᒃᑯᐊ ᒥᓪᓗᐊᕐᕖᑦ ᓴᓗᒻᒪᖅᓴᐃᕖᓪᓗ ᑕᐃᒃᑯᐊ ᓄᑖᓐᖑᕆᐊᖅᑎᑕᐅᔪᒪᖕᒪᑕ ᑲᖏᖅᖠᓂᕐᒧᑦ. ᑕᐃᒪ ᑕᐃᑲᓂ 

ᑲᖏᖅᖠᓂᕐᒥ ᖃᓛᖅᑎᑦᑎᖃᑦᑕᕆᐊᖃᖅᓯᒪᓂᑰᒋᕚᑦ? ᐅᕝᕙᓘᓐᓃᑦ ᖃᐅᔨᒃᑲᖅᑕᐅᓯᒪᕙᑦ ᓄᑖᒥᒃ ᓴᓇᕕᐅᓂᐊᕐᒪᑕ. 

ᑲᖏᖅᖠᓂᖅ ᖃᔅᓯᐊᖅᑕᖅᖢᓂ ᖃᓛᖅᑎᑕᐅᔭᒋᐊᖃᖃᑦᑕᖅᓯᒪᕙ ᐃᒥᕐᒥᓂᒃ 2020-ᒥᑦ ᐱᒋᐊᕐᓗᒍ ᐅᓪᓗᒥᒧᑦ 

ᑎᑭᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐱᓯᒪᓐᖏᑦᑐᑦᒍ ᑎᑎᕋᖅᓯᒪᔪᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᐃᒪᕐᒥᒃ ᖃᓛᕈᒻᒥᒃ ᓴᖅᑭᑎᑦᓯᖃᑦᑕᖅᑐᐃᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ 

ᐱᓕᕆᕝᕕᒋᔭᑉᑎᓐᓂᑦ ᓄᓇᓕᖕᓄᑦ ᒐᕙᒃᑯᓐᓄᑦ ᐱᔨᑦᓯᕋᖅᑏᑦ ᓄᓇᓖᑦ ᐃᒪᖅ ᑲᒪᒋᔭᐅᓂᖓ ᑲᒪᒋᔭᐅᕝᕕᖓ 

ᐊᓯᔾᔨᕆᐊᕆᐊᓕᒃ ᓄᑖᓐᖑᖅᑎᕆᐊᕆᐊᓕᒃ. ᑖᒃᑯᐊ ᐊᑭᑐᔫᑎᕗᑦ ᐱᔭᕆᐊᖃᖅᑕᖏᑦ ᓄᓇᕗᒻᒥᑦ ᑖᒃᑯᐊ 

ᐱᑕᖃᖅᑐᖅ ᑲᖏᖅᖠᓂᕐᒧᑦ ᐋᖅᑭᒋᐊᕈᑏᑦ ᓄᓇᕗᑦ ᒐᕙᒪᒃᑯᑦ ᐱᖁᑎᖏᑦ ᑖᒃᑯᐊ.  

 

ᐅᖃᕈᒪᕗᖓ ᐊᐱᖅᑯᑕᐅᑎᓪᓗᒍ ᒪᓕᒐᓕᐅᖅᑎᐅᖃᑎᑦᑎᓐᓄᑦ ᒪᓕᑭ ᐊᐃᕕᓕᖕᒥᐅᑕᖅᓇᓕᐊᑦ ᓄᓇᓖᑦ 

ᓇᓗᓇᐃᖅᓴᐅᓯᒪᖕᒪᑦ $31-ᒥᓕᐊᓐᓂᒃ ᑕᓪᓕᒪᓂᑦ ᓄᓇᑦ. ᐅᖃᖅᑲᐅᒐᒪ, ᐃᓚᒋᖅᑲᐅᖏᑕᕋ ᖁᕐᓗᖅᑑᖅ ᐊᒻᒪᓗ 

ᖃᐅᓱᐃᑦᑐᖅ ᑭᓇᐅᔭᖅᑖᕐᓂᐊᖅᑐᖅ ᐃᒪᖅ ᑭᓈᓗᒡᓘᓐᓃᑦ ᐱᔾᔪᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒪᑎᑦᑎᔪᓐᓇᖅᐹᑦ ᓄᓇᓕᖕᓄᒃ ᒐᕙᒪᓕᕆᔨᒃᑯᑦ 

ᑖᒃᑯᐊ ᐃᒪᖅ ᐊᓯᔾᔨᖅᑕᐅᓂᐊᖅᐸᑦ ᑕᒪᓐᓇ ᓯᕗᓪᓕᐅᑎᑕᐅᖃᑕᐅᕚᑦ ᓄᑖᓐᖑᖅᑎᑕᐅᑯᓪᓗᒍ ᐅᕝᕙᓘᓐᓃᑦ ᓄᑖᖅ 

ᐊᒥᑦᑐᕐᒥ ᑖᒃᑯᐊ ᐃᓚᒋᔭᐅᕙᑦ ᓴᓇᕐᕕᐅᓂᐊᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒃᑯᐊ ᓄᓇᓕᓗᒃᑖᑦ ᑕᐅᑐᒡᓗᒋᑦ ᓇᓃᒻᒪᖔᑖ 

ᐃᒥᖅᑖᕐᕕᒋᔭᖓᑦ ᖃᓄᐃᑉᐸ ᖃᓄᐃᓐᖏᓚᖅ. ᐊᒻᒪ ᖃᓄᖅ ᐃᒪᖅ ᑲᒪᒋᔭᐅᖃᑦᑕᖅᐸ ᐃᒡᓗᓄᐊᖅᑕᐅᖏᓐᓂᖓᓂᒃ.  

ᐃᓄᖕᓄᑦ ᑕᐃᒪᓐᓇ ᐱᑕᖃᖅᑐᖅ ᓄᓇᓖᑦ ᑖᒃᑯᐊ ᓯᕗᓪᓕᑎᑕᐅᔭᕆᐊᖅᑐᐃᑦ ᐊᓯᔾᔨᕆᐊᓖᓪᓘᓐᓃᑦ ᐃᒪᖓᑕ 

ᐊᖅᑯᑎᖓᑦ ᐱᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓂᕋᔭᖕᒧᑦ ᐃᒡᓗᓕᖕᒧᑦ ᐊᓯᔾᔨᕆᐊᖃᓕᕐᓂᕋᖅᑕᐅᖕᒪᑕ 

ᑕᒪᓐᓇ ᓴᖅᑭᑕᐅᔪᐃᑦ ᑖᒃᑯᐊ ᓇᓗᓇᐃᖅᓯᕝᕕᐅᔪᑦ ᑐᐊᕕᕐᓇᖅᑑᓂᖓ ᐃᒪᖅ. ᐱᒻᒪᕆᐅᔪᖅ ᐃᒪᖅ ᐱᒻᒪᕆᐅᖕᒪᑦ 

ᐃᓅᓯᕐᒧᑦ. ᑖᒃᑯᐊ ᓄᓇᓕᖕᓂᒃ ᒐᕙᑯᓐᓂᑦ ᐱᔨᑦᓯᕋᖅᑏᑦ ᖃᓄᖅ ᐃᒡᓗᓕᒃ ᐊᒻᒪ ᓴᓂᕋᔭᒃ ᖃᓄᐃᓕᖓᕙᑦ? ᐃᒪᖅ 

ᐊᖅᑯᑎᐊ ᖃᓄᐃᑦᑑᕙ ᐅᑭᐅᖅᐹ ᓄᑖᖑᕙᑦ ᓄᑖᖑᓐᖏᓚᑦ? ᖁᔭᓐᓇᒦᒃ, ᐅᖃᖅᑎ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗᒍ, ᒪᓕᒐᓕᐅᖅᑎ 

ᐊᕆᖅᑯᑎᖏᓐᓄᑦ. ᐃᒪᕐᒥᒃ ᖃᓛᕆᐊᖃᕐᓂᕋᐃᔪᒥᒃ ᐃᓕᓴᕆᓗᒍᓗ ᑖᓐᓇ ᐃᓚᒋᔭᐅᔪᖅ. ᐱᒋᐊᕈᑎᒋᓗᒍ, 

ᐃᓱᒪᓕᐅᕈᑕᐅᑎᓪᓕᒋᑦ ᐊᑭᑑᑎᔪᐃᑦ ᐊᔾᔨᒌᓐᖏᑦᑐᓪᓗ ᐊᒻᒪᓗ ᖃᐅᔨᓴᖅᖢᑕ ᓇᖕᒥᓂᖅ ᐃᒪᑐᐃᓐᓇᖅ 

ᖃᓛᖅᑕᐅᑐᐃᓐᓇᕆᐊᖃᓐᖏᑦᑐᖅ ᑭᓯᐊᓂ ᓄᓇᓕᖓ ᒪᓕᒐᓕᐅᖅᑎ ᑭᒡᒐᖅᑐᐃᔨᒋᔭᖓᑦ ᐊᒥᑦᑐᖅ ᑕᑯᓚᐅᖅᑐᒍᑦ 

ᖃᓄᐃᑦᑑᖕᒪᖔᑦ ᓴᓂᕋᔭᖕᒥᑦ.  

 

ᖃᓄᖅ ᓄᑕᐅᓐᖏᑎᒋᓂᖓ ᐊᑯᓂᐅᑎᒋᖕᒪᖔᑦ, ᑖᓐᓇ ᑐᒡᓕᕋ ᖃᐅᔨᒪᓇᔭᕐᒪᖔᑦ ᐅᓂᒃᑳᕈᓐᓇᕐᒪᖔᓪᓗ. ᐅᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᕐᒧᑦ ᓴᓗᒻᒪᖅᓴᐃᕖᑦ ᐱᖁᑎᖏᑦ ᑕᐃᑲᓂ ᐃᒡᓗᓕᖕᒥ, ᓴᓂᕋᔭᖕᒥᓗ 

ᐊᔾᔨᒌᓐᖏᑦᑐᒻᒪᕇᒃ. ᐃᒡᓗᓕᒃ ᐃᒥᕐᒧᑦ ᓴᓗᒻᒪᖅᓴᐃᕕᒃ ᓄᑖᖑᔪᖅ, ᕼᐋᒻᒪᓚᒋᔭᖓᑦ ᑖᒃᑯᐊ ᐊᐅᓪᓛᖅᑎᑦᓯᔪᐃᑦ. 

ᐱᖓᓱᑦ ᐊᖅᕌᒍᐃᑦ ᓄᑖᖑᓂᖅᓴᐅᔪᖅ ᐃᒡᓗᓕᖕᒥ ᐋᖅᑭᒃᓯᒪᓂᕆᔮ. ᐋᖅᑭᒋᐊᕆᐊᖃᕋᔭᖅᑐᖅ ᓄᑖᓐᖑᖅᑎᕐᓂᕐᒥᒃ 

ᐊᓯᔾᔨᕈᑏᓪᓗ ᑎᑎᕋᐅᔭᖅᓯᒪᔪᐃᑦ ᐃᒪᖅ ᖃᓄᐃᓕᕙᓪᓕᐊᓂᖓ ᓇᑭᓐᖔᕐᒪᖔᓪᓗ ᒪᓕᒡᓗᓂᓗ ᐃᒪᐅᑉ 

ᐊᑐᐊᒐᖏᓐᓂᒃ.  

 

ᐃᒡᓗᓕᖕᒥᑦ ᐃᒪᕐᒧᑦ ᖃᓛᕈᑕᐅᔪᖅ ᓴᖅᑭᓕᖃᑦᑕᖅᑎᓪᓗᒍ. ᑕᐃᒃᑯᐊ ᐃᖅᕈᖅᑑᑎᖃᑦᓯᐊᖅᑐᑦ ᐃᒪᖓᓄᑦ 

ᓴᓗᒻᒪᖅᓴᐅᑎᓂᒃ ᐋᖅᑭᒋᐊᕆᐊᖃᕈᑎᒋᔭᖏᑦ ᓴᓗᒻᒪᖅᓴᐃᔾᔪᑎᒋᒃᑲᓐᓂᕆᔭᖏᑦ ᐃᒪᖅ ᖃᓛᖅᑎᑕᐅᒋᐊᖃᖅᑎᓪᓗᒍ 

ᐅᐱᕐᖔᒃᑯᓪᓗ.  

 

ᓴᓂᕋᔭᒡᓕ ᓄᑕᐅᖏᓐᓂᖅᓴᐃᑦ ᐊᔪᕐᓇᖏᓐᓂᖅᓴᐃᑦ ᐊᐅᓪᓛᖅᓯᐊᕐᓂᖅᓴᐃᑦ. ᐃᒪᖓᑦ ᑕᐃᑲᓂ ᐱᔭᕆᐊᑐᓐᖏᒻᒪᑦ 

ᓴᓗᒻᒪᖅᓴᕋᓱᒃᖢᒍ. ᐃᒡᓗᓕᒃ ᐱᔭᕆᐊᑐᓂᖅᓴᖅ ᓴᓗᒻᒪᖅᓴᐃᓂᖓᓄᑦ ᓴᓂᕋᔭᖕᒧᑦ ᑭᓈᓗᖕᒧᑦ 

ᑲᒪᒋᔭᖃᓕᓚᐅᖅᑐᐃᑦ.  

 

ᑖᒃᑯᐊ ᐱᖁᑎᒋᔭᕗᑦ ᐃᒪᕐᒧᑦ ᑭᓈᓗᖕᒥᒡᓗ ᑖᒃᑯᐊ ᐃᓗᐃᑦᑑᓪᓗᑎᒃ ᐊᒻᒪ ᓇᓗᓇᐃᖅᓯᒪᓪᓗᑎᒃ ᐋᖅᑭᒃᓯᒪᔪᒥᒃ 

ᑎᑎᕋᖅᓯᒪᔪᓂᒃ ᐃᒪᖅ ᑲᒪᒋᔭᐅᒋᐊᖃᕐᓂᖓ ᒪᓕᒃᖢᒍ ᐊᒻᒪ ᖃᓄᖅ ᐃᒻᒥᖅᑐᐃᖃᑦᑕᕐᒪᖔᑕ ᓄᓇᓕᖕᓂᒃ 

ᐊᔾᔨᒋᓐᖏᑦᑑᒃ. ᓴᓂᕋᔭᒃ ᓄᑕᐅᓐᖏᓐᓂᖅᓴᖅ ᐱᖁᑎᐅᓪᓗᓂ ᑭᓯᐊᓂ ᐱᔭᕆᐊᑭᓐᓂᖅᓴᐅᔪᖅ ᐃᒪᖓ 

ᓴᓗᒻᒪᕋᓱᒃᖢᒍ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᓰᓕ. ᑐᓴᕈᒥᓇᖅᑐᖅ. ᖁᕕᐊᓱᒃᐳᖓ ᐃᒡᓗᓕᖕᒥ 

ᓄᑕᐅᓂᖅᓴᐅᓂᖓᓂᒃ ᐊᕐᕌᒎᖕᓄᒃ ᒪᕐᕉᖕᓄᒃ ᐊᒻᒪᓗ ᓴᓂᕋᔭᒃ ᓄᑕᐅᓐᖏᓐᓂᖅᓴᐅᓪᓗᓂ. ᐱᑕᖃᖅᓯᒪᕙ ᐃᒪᖅ 

ᓴᓂᕋᔭᒃ ᓄᑕᓐᖑᖅᑎᕆᐊᕐᓗᒍ ᑖᓐᓇ ᖃᓄᐃᓕᖓᒻᒪᖔᑦ ᖃᐅᔨᓴᕐᓂᕐᒥᒃ ᖃᐅᔨᓴᖃᑦᑕᖅᑎᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᐅᖅᓯᒪᓐᖏᑦᑐᒍᑦ ᓱᓕ. 

ᐸᕐᓇᒃᑕᐅᓂᒃᑯᑦ ᐱᔭᕆᐊᖃᕋᔭᖅᑐᖅ ᐅᖃᐅᓯᐅᖃᑦᑕᖅᓯᒪᖕᒪᑦ ᐊᑯᓂᐅᓪᓗᓂ ᐅᖁᒪᐃᑦᑑᓪᓗᓂᓗ ᑭᖑᓂᑦᑎᓐᓂ 

ᑲᑎᒪᓂᑐᐃᓐᓇᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐅᑐᒃᖢᒋᑦ ᐅᑯᑎᒎᓇᖅ 2023 ᐊᒻᒪ 2024 ᓄᑖᖅᑕᖃᔾᕚᖏᒻᒪᑦ 

ᐱᓕᕆᐊᓂᒃ, ᒥᓂᔅᑕ ᐊᖏᖃᑎᒋᔪᓐᓇᖅᐸᕋ ᖃᐅᔨᓴᖅᑐᖃᖅ ᓴᓂᕋᔭᒃ ᖃᐅᔨᓴᖅᑕᐅᓂᖓ ᐃᒪᖅ ᐱᔾᔪᑎᒋᓗᒍ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓯᒪᔪᐃᑦ ᖃᐅᔨᓴᖅᑕᐅᓗᓂ ᓇᓕᐊᒃ 

ᓄᓇᓖᑦ ᓯᕗᓪᓕᐅᖅᑳᕆᐊᖃᕐᒪᖔᑕ ᐱᕙᓪᕆᐊᖑᔭᕆᐊᖃᖅᑐᐃᑦ ᓄᑖᓐᖑᖅᑎᕐᓂᕐᒧᓪᓘᓐᓃᑦ. ᓴᓂᕋᔭᒃ 

ᑕᐅᑐᒐᔭᖅᑕᕗᑦ ᐊᓯᖏᑦ ᓄᓇᓖᑦ ᑕᐃᒪᓐᓇᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐅᑭᐅᖓ ᑲᖏᖅᖠᓂᕐᒥ ᖃᓄᖅ ᓄᑕᐅᓐᖏᑎᒋᖕᒪᑦ 

ᑲᖏᖅᖠᓂᕐᒥ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 1970-ᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᔪᓐᓇᕋᕕᑦ.   

 

ᐅᖃᖅᑲᐅᒐᒪ ᐱᒻᒪᕆᐅᔪᖅ ᐊᓯᖏᑦ ᐸᕐᓇᒃᑕᓯ ᓯᕗᓪᓕᐅᖁᔭᓯ 2022-23 ᑮᓇᐅᔭᖅᑑᑎᖓᓂᒃ ᐃᒪᐃᓕᖓᔪᖅ, 

“ᐱᓕᕆᖃᑎᖃᕐᓗᑎᒃ ᐊᔾᔨᒌᓐᖏᑦᑐᐃᑦᐱᕈᐃᖁᓪᓗᒋᑦ ᐃᓯᑐᐃᓐᓇᕐᒥᒃ ᖃᓄᖅᑑᕈᑎᓄᑦ ᐱᓕᕆᔾᒧᕝᔪᑕᐅᓂᐊᖅᑐᓂᒃ 

ᐱᒋᐊᖅᑎᑦᑎᓂᕐᒥᒃ ᐱᕙᒌᔭᐅᑎᒥᒃ.” ᑖᓐᓇ ᖃᑯᒍ ᓴᖅᑭᓛᖅᐸ ᑲᑎᒻᒪᕝᕕᐅᑉ ᐃᓗᐊᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ.  

 

ᒪᒥᐊᓇᖅ ᐋᖅᑭᒍᑎ. ᑖᓐᓇ ᐱᓕᕆᐊᖑᕙᓪᓕᐊᔪᖅ ᓴᖅᑭᑕᐅᓛᖅᑐᖅ ᐊᑐᐊᒐᓕᕆᔨᐅᔪᓄᑦ ᑐᓂᓗᒍ ᑕᐃᑲᓐᖓᑦ 

ᐱᐊᓂᒃᓯᒪᓕᖅᐸᑦ ᑎᑎᕋᐅᔭᖅᑕᐅᔾᔪᑎᒃᓴᖓ ᑲᒪᒋᔭᐅᓛᖅᑐᖅ. ᑕᒡᕗᖓ ᐊᖅᕌᒍ ᑮᓇᐅᔭᖅᑑᑎᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒥᒡᓗ ᑭᐅᔾᔪᑎᐊᓄᑦ. ᑖᒃᑯᓄᖓ ᓄᑖᓄᑦ ᐱᓕᕆᐊᓄᒃ, 

ᖃᐅᔨᒪᔪᖓ ᐱᒋᐊᓚᐅᖏᑦᑐᑦ ᓱᓕ, ᑖᒃᑯᐊ ᓴᓇᔭᐅᕙᓪᓕᐊᔪᐃᑦ ᓱᓇᒥᒃ ᐅᑕᖅᑭᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᑐᒡᓕᕋ ᑭᐅᔪᓐᓇᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᓂ ᐊᔾᔨᒌᓐᖏᑦᑐᒦᒻᒪᑕ. ᐊᑐᓂ ᑖᒃᑯᐊ ᕼᐊᒻᒪᓚᓐᖑᔪᐃᑦ 

ᐃᒪᓕᕆᔾᔪᑎᖃᖅᑐᐃᑦ ᓴᓗᒻᒪᖅᓴᐃᓂᖓᓄᑦ ᐃᓇᖏᑦᑕᐅᒋᐊᖃᕈᑎᑦ ᑖᒃᑯᐊ ᐱᑕᖃᖅᑐᑦ ᓄᑖᖑᖅᑎᖅᑕᐅᓛᖅᑐᐃᑦ. 

ᑖᒃᑯᐊ ᑲᖏᖅᖠᓂᖅ ᐊᕐᕌᒍᓄᑦ ᐊᑕᐅᓯᖅ ᐅᖓᑖᓄᑦ ᑲᔪᓯᒻᒪᑦ ᓱᓪᓗᑯᑖᑦ ᐱᔭᖓᑦ ᐋᖅᑭᒃᓱᕆᐊᖃᕐᒪᑦ. 

ᐃᒪᓕᕆᕝᕕᖓᓪᓗ ᐊᒻᒪ ᑭᓈᓗᖕᒧᑦ. ᑖᓐᓇ ᐊᓯᔾᔩᕙᓪᓕᐊᔪᐃᑦ ᓄᑕᐅᓐᖏᑦᑐᓂᒃ.  

 

ᒪᓕᓪᓗᒍ ᓇᒦᓕᕐᒪᖔᖅ ᐊᒻᒪᓗ ᑐᒃᓯᕋᕈᑦᑕ ᑮᓇᐅᔭᓂᒃ ᓯᕗᒧᐊᒋᐊᕐᓗᑕ ᑎᑎᕋᐅᔭᖅᑕᐅᓂᖓᓄᑦ, ᐄ, 

ᐱᓕᕆᐊᖑᔭᕇᓕᖅᑐᐃᑦ ᐸᕐᓇᐅᑎᖓᓗ ᐱᔭᕇᖅᓯᒪᓕᓛᖅᑐᖅ. ᑕᕿᒪ ᑐᒃᓯᕋᕈᑦᑕ ᑮᓇᐅᔭᓂᒃ ᓴᓇᓂᐊᕐᓂᕐᒧᑦ, 

ᑎᑎᕋᐅᔭᖅᑕᐅᓂᖓ ᐱᔭᕇᖅᑕᐅᓯᒪᓕᖅᑐᖅ. ᑕᒪᕐᒥᑲᓴᑦᑎᐊᖅ ᐱᓕᕆᐊᖑᕙᓪᓕᐊᕗᑦ ᐊᑕᐅᓯᒃᑯᑦ ᐊᓯᐊᒍᓪᓘᓐᓃᑦ, 

ᑕᒪᓐᓇ ᑐᑭᓕᐊᖑᓂᖓ ᒪᓕᒃᑕᐅᓪᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᐱᓕᕆᐊᓕᒫᑦ ᐱᒋᐊᖅᑕᐅᓯᒪᔪᑦ ᐊᑭᑐᔪᖅᑐᕈᑎᒃᓴᓂᒃ ᐊᑐᕐᓂᐊᖅᑐᑦ 

ᐊᒻᒪᓗ ᕿᒥᕐᕈᓇᒃᑕᐅᓯᒪᓪᓗᑎᒃ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᓄᑦ, ᑕᐸᐃᖅᑐᖓ ᑕᒪᒃᑯᐊ 

ᐱᒋᐊᖅᑕᐅᓯᒪᒻᒪᑕ. ᑕᒡᕗᖓᖃᐃ ᐃᓱᓕᓚᐅᑲᓪᓗᖓ.  

 

ᐊᓯᐊᓄᖔᖅ ᓵᑦᑐᒪᒐᒪ. ᐊᓐᓂᑭᑦᑕᕐᕖᑦ, ᓯᐊᕐᕆᔮᕐᕖᑦ. ᐅᑯᐊ ᖃᓄᖅ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᓱᑦᑕᐅᓯᒪᒻᒪᑕ 

ᓴᓂᕋᔭᐅᑉ ᓯᐊᕐᕆᔮᕐᕕᖓ ᓄᑖᓐᖑᕆᐊᖃᓪᓚᕆᒻᒪᑦ. ᖃᓄᖅ ᓄᓇᓕᓐᓂᓪᓗ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᓯᕗᓪᓕᐅᔾᔭᐅᔪᔅᓴᓂᒃ ᖃᓄᖅ ᐋᖅᑭᒃᓱᐃᖃᑦᑕᖅᐸᑦ? ᓄᑖᓐᖑᕆᐊᖅᑎᑦᑎᓂᐊᓕᖅᑎᓪᓗᒋᑦ ᐊᓐᓂᑭᑦᑕᕐᕕᒻᒥ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓄᑖᓐᖑᕆᐊᖅᑎᑕᐅᓂᖏᑦ 

ᓯᐊᕐᕆᔮᕐᕖᑦ ᓄᓇᓕᓐᓂᑦ ᑮᓇᐅᔭᖁᑏᑦ ᐃᒃᑯᐊ ᑐᒃᓯᕋᐅᑎᑎᒍᑦ ᑮᓇᐅᔭᖅᑖᕈᓐᓇᖅᑐᑦ. ᕼᐊᒻᒪᓚᒃᑯᑦ 

ᓂᐅᕕᕐᓂᐊᕈᑎᒃ ᒪᑯᓂᖓ ᓯᕿᓂᕐᒧᑦ ᐆᒻᒪᖅᑯᓯᐅᕈᑎᓂᒃ ᐊᑭᓐᓇᕐᒧᐊᖅᑕᐅᖃᑦᑕᖅᑐᑦ ᓯᓚᑖᓂ. ᐊᒻᒪᓗ 

ᐃᑲᔪᖅᓯᕈᑎᖏᑦ.  

 

2020-2021 ᓯᐊᕐᕆᔮᕐᕖᑦ ᐃᑉᐱᐊᕐᔪᒻᒥ, ᐃᒡᓗᓕᒃ ᐊᒻᒪᓗ ᐸᓐᓂᖅᑑᖅ ᑮᓇᐅᔭᖅᑖᖃᑦᑕᖅᑐᑦ ᑕᒪᒃᑯᓄᖓ 

ᐊᑐᖅᑐᔅᓴᓂᒃ ᐊᒻᒪᓗ ᐊᓯᖏᓐᓄᑦ. ᓯᐊᕐᕕᔮᕐᕕᓐᓄᑦ ᐊᑐᖅᑐᔅᓴᐃᑦ. ᐃᓚᖏᓂᒃᑯᐊ ᓄᑕᐅᓐᖏᑦᑐᕈᓘᒻᒪᑕ. 

ᓄᑖᓐᖑᕆᐊᖅᑎᑕᐅᑲᓪᓚᒋᐊᖃᖅᖢᑎᒃ ᐃᓚᖏᓪᓗ ᓴᓇᔭᐅᒐᓛᑐᐃᓇᕐᓗᑎᒃ. ᑕᒪᒃᑯᐊᓕᒫᑦ 

ᐃᓱᒪᒋᖃᓯᐅᑏᓐᓇᕋᓱᖃᑦᑕᖅᑕᕗᑦ ᐊᕐᕌᒍᑕᒫᑦ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᓂᕋᔭᒃ, ᓴᓂᕋᔭᐅᑉ ᓯᐊᕐᕆᔮᕐᕕᖓ 

ᓴᓇᔭᐅᒋᐊᖃᖅᑐᓪᓚᕆᐊᓘᖕᒪᑦ. ᐊᒻᒪᓗ ᐅᖅᑰᓴᐅᑎᖓ ᑕᐃᓐᓇ ᓴᓇᔭᐅᔭᕆᐊᖃᖅᖢᓂ ᐊᑐᓕᖁᔭᓕᐅᕈᒪᕗᖓ 

ᑖᒃᑯᐊ ᐱᓕᕆᕕᓯ ᑖᔅᓱᒥᖓ ᓯᕗᓪᓕᐅᔾᔭᐅᖁᓪᓗᒍ. ᒪᒃᑯᒃᑐᖁᑎᕗᑦ ᑕᒪᑐᒪᓂ ᑕᐃᔅᓱᒥᖓ ᑭᓯᐊᓂ 

ᐅᐸᒡᕕᒃᓴᖃᖃᑦᑕᕐᒪᑕ. ᒪᒃᑯᒃᑐᓄᑦ ᑐᕌᖓᖕᒪᑦ, ᐊᑏ ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᓯᒪᓗᓂ ᕿᒥᕐᕈᓇᒃᑕᐅᓚᐅᕐᓕ. 

ᑖᓐᓇ ᐅᖃᐅᓯᒃᓴᑐᐃᓐᓇᖅ ᐊᒻᒪᓗ ᖁᔭᓐᓇᒦᒃ ᐱᕕᖃᖅᑎᓐᖑᐊᑕᖅᓯᓐᓇᕋᕕᖓ, ᐃᒃᓯᕙᐅᑕᖅ. 

 

ᐃᒃᑯᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐃᕐᓂᖅ. ᑭᖑᓪᓕᖅ ᐊᑎᖁᑎᓐᓂᒃ ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᒻᒥᐅᑦ ᐅᓐᓄᒃᑯᑦ. ᒥᔅᑕ ᒥᓂᔅᑕ, ᒥᔅᑕ ᑲᐃᓕ, ᒥᔅ ᕼᐃᑭᓗ.  

 

ᓄᓇᓄᑦ ᑕᖅᑭᐅᓚᐅᖅᑐᒥᑦ ᐊᑦᑑᑉᐱᕆ ᐱᒋᐊᖅᑕᐅᓚᐅᖅᓯᒪᖕᒪᑦ ᓂᐅᕐᕈᓕᖅᑐᑎᓪᓗ ᒫᓐᓇ ᐅᖃᓪᓚᑎᒡᓗᑕ. ᐅᓇ 

ᐊᐱᖅᑯᑎᒋᔪᒪᔭᕋ ᓯᕗᓪᓕᖅᐹᖅ. ᐱᓕᕆᕝᕕᓯ 2022-2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᕐᒪᑕ $4.5−ᒥᓕᐊᓂᒃ 

ᕼᐊᒻᒪᓚᒃᑯᑦ ᑎᑎᕋᕐᕕᖓᓂ ᓴᓇᓂᐊᕐᒪᑕ. ᖃᔅᓯᓂᒃ ᐊᑐᖅᓯᒪᓕᖅᐱᓯ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ. 

 

ᐃᒃᓯᕙᐅᑕ: ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᐊᑦᑎᐊᕈᐃ ᕿᓂᓚᐅᑲᒡᓚᓗᒐᐃᑦ 

ᐊᑕᐅᓯᕐᒥᒃ ᐱᕕᖃᖅᑎᑲᐃᓐᓇᓐᖓ. $2.046,000 ᐊᑐᖅᓯᒪᓕᖅᑐᑦ ᑕᒻᒪᖏᒃᑯᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐊᐱᖅᑯᑎᒋᒃᑲᓐᓂᕈᒪᔭᕋᐅᓇ ᐃᒥᕐᒧᑦ 

ᑐᕌᖓᔪᖅ. ᑮᓇᐅᔭᖅᑐᕈᑎᒃᓴᓂᒃ ᕿᒥᕐᕈᓇᓚᐅᖅᓯᒪᖕᒪᑕ ᐊᒻᒪᓗ 2019−ᒥ ᑖᒃᑯᐊ ᑐᓐᓂᖅᑯᑕᐅᓚᐅᖅᓯᒪᓪᓗᑎᒃ. 

ᒪᕐᕉᖕᓂᒃ ᐃᒥᖅᑕᕐᕕᒃᓵᕐᓂᒃ ᓇᓗᓇᐃᖅᓯᓚᐅᖅᓯᒪᖕᒪᑕ. ᒫᓐᓇ ᑕᐃᓐᓇ ᐊᑐᖅᑕᕗᑦ. 

$14,601,758−ᖑᓂᐊᓚᐅᖅᓯᒪᔪᑦ, ᐊᒻᒪᓗ ᐊᐃᑉᐸᖓ ᐃᒥᖅᑕᕐᕕᐅᔪᓐᓇᖅᑐᖅ ᓴᓂᑭᓗᐊᑉ ᓂᒋᐊᓃᑦᑐᖅ ᑕᒫᓂ 

$36,574,270-ᑐᕐᓂᐊᕋᓱᒋᔭᐅᓚᐅᖅᖢᓂ. ᐅᑯᐊ ᓇᓕᖅᑲᐃᑦ ᑕᑯᓐᓇᖅᖢᒋᑦ ᑖᒃᑯᐊ ᓄᑖᑦ $33,885,000. ᑖᒃᑯᐊ 

ᓈᓴᐅᑏᑦ ᓇᑭᓐᖔᕐᒪᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᒡᒍᖅᑐᖅᓯᒪᓪᓗᒍ ᐅᑯᓇᓂ 

ᓇᓕᖅᑲᖏᓐᓂ. ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓈᒦᖅᖢᒍ ᒥᓂᔅᑕ. ᑕᒪᑐᒪᓂ ᐊᐅᔭᖅ 2021-2022 ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᓂᒃ $2.7−ᒥᓕᐊᓂᑦ ᓇᓗᓇᐃᖅᓯᓚᐅᖅᓯᒪᔪᑦ ᐱᖁᑎᕐᔪᐊᓂᒃ ᐊᑐᖅᑐᔅᓴᓂᒃ. ᐸᕐᓇᐃᓂᕐᒧᑦ 

ᐱᐅᓯᒋᐊᖅᑎᑦᑎᓂᕐᒧᓪᓗ ᐃᒥᕐᒧᑦ ᑭᓈᓗᖃᕝᕕᓐᓄᑦ ᐊᕐᕕᐊᑦ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᑲᖏᖅᖠᓂᖅ ᐊᒻᒪᓗ 

ᓴᓂᑭᓗᐊᖅ. ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸᑦ ᑖᒃᑯᐊ ᐱᓕᕆᐊᖑᔪᒪᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓱᓕ ᐸᕐᓇᐃᓂᕐᒦᑦᑐᐃᑦ ᐃᓘᓐᓇᖏᑦ 

$1.8ᒥᓕᐊᓐ ᑕᒡᕗᖓ ᐊᑐᖅᑎᔅᓴᓐᖑᖅᑎᑕᐅᓯᒪᔪᑦ ᑖᒃᑯᓄᖓ ᓄᓇᓕᖕᓄᑦ ᑕᐃᖅᑲᐅᔭᕐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᐊᓯᐊᓄᑦ ᓅᓕᕐᒥᓗᖓ. ᐊᒃᑕᕐᕖᑦ.  

ᑕᒪᑐᒪᓂ ᒫᔾᔨ 29-ᖑᑎᓪᓗᒍ, 2022−ᒥ ᐱᓕᕆᕝᕕᓯ ᑳᓐᑐᓛᒃᓴᓂᒃ ᑕᖅᑲᐅᖓ ᑐᒃᓯᕌᖃᓚᐅᖅᓯᒪᔪᑦ 2022−18-1 

ᓄᑖᓐᖑᕆᐊᖅᑎᑕᐅᓂᖏᑦ ᐊᒃᑕᕐᕖᑦ. ᑖᓐᓇ ᑳᓐᑐᓛᒃᓴᖅ ᒪᑐᓚᐅᖅᓯᒪᔪᖅ ᐊᐃᐳᓗ 26, 2022−ᒥ ᐊᒻᒪᓗ ᑳᓐᑐᓛᒃ 

ᑐᓐᓂᖅᑯᑕᐅᓚᐅᖅᓯᒪᔪᖅ ᑎᓕᓐ ᖃᐅᔨᒪᔨᑕᒃᑯᓐᓄᑦ ᐋᒡᒌᔅ 4, 2022−ᒥ. ᑖᓐᓇ ᑳᓐᑐᓛᒃ ᐱᔾᔪᑎᖃᖅᑐᖅ 14 

ᓄᓇᓖᑦ ᐃᓚᒋᔭᐅᓪᓗᑎᒃ 1-ᒥᑦ 3−ᒧᑦ ᑎᑭᖦᖢᒍ. ᐅᓪᓗᒥᒧᑦ ᑎᑭᖦᖢᒍ ᑕᒪᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓇᒦᖅᖢᒍ ᑕᒪᒃᑯᐊ 

ᐊᐱᖅᑯᑎᒋᒐᖕᓂ. ᑖᒃᑯᐊ ᖃᐅᔨᒪᔨᑕᕆᔭᐅᔪᐃᑦ ᐊᖏᔪᖅᑳᕆᔭᐅᔪᓪᓗ ᐱᓕᕆᕕᑦᑎᓐᓂ ᓄᓇᓕᓂᒃ ᑎᓴᒪᓄᑦ 

ᐳᓛᕆᐊᓚᐅᖅᑐᑦ ᑲᑎᙳᔪᖅ 1 ᖃᐅᔨᓴᐃᓪᓗᑎᓪᓗ ᐊᒻᒪᓗ ᓄᓇ ᕿᒥᕐᕈᓇᖅᑕᐅᓪᓗᓂ ᖃᖓᑕᓲᒃᑯᑦ. 

ᖃᐅᔨᓴᖅᑕᐅᒃᑲᓐᓂᕆᐊᖅᑐᓛᖅᑐᑦ. ᐊᒃᑕᕐᕖᑦ ᑲᖏᖅᖠᓂᕐᒥ, ᑎᑭᕋᕐᔪᐊᖅ ᐊᒻᒪ ᐸᖕᓂᖅᑑᖅ ᓅᕖᑉᐱᕆᐅᓕᖅᐸᑦ 

ᑕᒪᑐᒪᓂ 2022−ᒥ ᐊᒻᒪᓗ ᐸᕐᓇᐅᑏᑦ ᑲᑎᙳᔪᖅ 1−ᒦᑦᑐᑦ ᑕᒪᑐᒪᓂ ᐊᕐᕌᒍᒥ ᐱᔭᕇᖅᑕᐅᒍᒪᓂᐊᖅᑐᑦ. ᑕᐃᒃᑯᐊ 

ᑲᑎᙳᔪᑦ 2 ᐊᒻᒪᓗ 3 ᐱᔭᕇᖅᑕᐅᕕᒃᓴᖃᖅᖢᑎᒃ 2023-24−ᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  55 

 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᓂᐊᖅᑕᕋᐅᓇ ᑖᓐᓇ ᐊᐅᓪᓚᔾᔪᑎᓅᖓᒻᒪᖔᑦ 

ᓇᓗᓇᐃᖅᓯᕕᐅᓂᐊᖅᐳᖓ. ᒫᓐᓇ ᐅᖃᓪᓚᑦᑎᓪᓗᑕ ᑕᐃᒪᓐᖓᓂ ᐊᑦᑑᑉᐱᕆ 24−ᒥᓂᒃ ᐱᒋᐊᖅᖢᒍ ᓴᓂᑭᓗᐊᕐᒥ 

ᐊᒃᑕᕐᕕᖓ ᑕᐃᓐᓇ ᐃᑯᐊᓚᑲᑕᒃᓯᒪᖕᒪᑦ ᐊᒻᒪᓗ ᐃᓯᐊᕿᓪᓗᓂ ᓱᓕ ᑕᒪᓐᓇ ᓄᓇᓕᑦᑎᓐᓅᖃᑦᑕᖅᖢᓂ. 

ᑕᒪᓐᓇᖃᐃ ᖃᓄᖅ ᑲᒪᒋᔭᐅᕙᑉᐸᑦ ᐃᑯᐊᓪᓚᓕᒑᔪᑦ? ᐃᓛᒃ ᐃᓯᐊᕿᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑦᑕᕐᕕᖕᓄᑦ ᐊᐅᓚᑦᑎᔾᔪᑏᑦ 

ᐸᕐᓇᐅᑎᖏᑎᒎᕋᔭᖅᑐᑦ. ᒪᑯᐊ ᖄᑐᐃᓐᓇᕆᐊᓖᑦ ᑕᒪᒃᑯᐊᓗ ᐲᔭᖅᑕᐅᓗᑎᒃ ᐃᑯᐊᓪᓚᔭᑦᑐᓘᓐᓃᑦ. ᑖᒃᑯᐊ 

ᕼᐊᒻᒪᓚᒃᑯᓐᓄᑦ ᑲᒪᒋᔭᐅᓇᔭᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓄᑦ. ᑕᐃᒃᑯᐊ ᓄᓇᓯᐅᑎᖃᐅᑎᖃᕐᕖᑦ. ᐱᓕᕆᕕᓯ 2022-

2023 ᐃᓚᖃᖅᑐᑦ $2−ᒥᓕᐊᓂᒃ ᐊᑐᖅᑕᐅᔪᒃᓴᐅᑕᐅᔪᓂᒃ ᒪᑯᓄᖓ ᓄᓇᓯᐅᑎᖃᕐᕕᖕᓄᑦ. ᑖᒃᑯᓇᓐᖓᑦ ᖃᔅᓯᑦ 

ᑮᓇᐅᔭᐃᑦ ᐊᑐᖅᑕᐅᓯᒪᓕᖅᐸᑦ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᑐᒃᓯᕋᐅᑏᑦ ᐊᖏᖅᑕᐅᓯᒪᔪᑦ 

ᐃᒡᓗᓕᒑᕐᔪᒃ $231,569 ᐸᕐᓇᐃᓂᕐᒧᑦ. ᐅᖅᓱᖅᑑᖅ $231,569. ᐊᒻᒪᓗ ᓴᓂᑭᓗᐊᖅ $39,550.00. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑖᓐᓇ ᑕᐃᒪᓐᓇ ᑭᐅᒐᕕᑦ. ᐊᓯᐊᓄᑦ ᖃᑦᑎᕈᑏᑦ 

ᐊᑖᒍᑦ ᐊᒻᒪ ᐃᑭᑦᑐᓕᕆᔩᑦ ᐊᓯᙳᖅᑎᑕᐅᓂᖏᑦ ᖃᑦᑎᕆᕖᓪᓗ. ᖃᔅᓯᑦ ᓄᓇᕗᒻᒥ ᖃᑦᑎᕆᕕᒃᑖᕆᐊᖃᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᑯᔭᕆᐊᖃᕐᓂᐊᖅᑐᒍᑦ ᐊᑐᓂ ᓄᓇᓖᑦ 

ᑲᔪᓯᑦᓯᐊᑦᓴᐃᓐᓇᕈᓐᓇᖅᑐᓄᑦ ᐸᕐᓇᐅᑎᐅᔪᓂᒃ ᑕᒪᒃᑯᐊ ᑕᐃᒪ ᓄᓇᓖᑦ ᑕᐃᒪ ᓯᕗᓪᓕᐅᔾᔭᐅᒋᐊᖃᕋᔭᖅᑐᑦ 

ᐱᒐᔭᕐᒪᑕ. ᒫᓐᓇ ᐋᖅᑭᒃᓯᒪᙱᑕᕗᑦ ᐅᓪᓗᒥᒧᑦ. ᖁᔭᓐᓇᒦᒃ ᐃᒃᓯᕙᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕗᖓᑦᓴᐃᓐᓇᖅᑲᐃ ᐆᒃᑑᐱᕆ 2020 ᒥᓂᔅᑕᐅᓚᐅᖅᓯᒪᔪᖅ 

ᒐᕙᒪᒃᑯᓐᓂ ᐱᔨᑦᓯᖅᑐᓕᕆᔨᒃᑯᓐᓄᑦ ᐱᐅᓯᐅᔭᕆᐊᓕᓐᓄᑦ ᐅᖃᐅᓯᖃᓚᐅᖅᓯᒪᒻᒪᑦ ᒪᓕᒋᓕᐊᕐᕕᒻᒧᑦ ᐅᖃᖅᖢᓂ 

ᐸᕐᓇᐅᑏᒡᒎᖅ ᖃᐅᔨᓴᕈᑏᑦ ᐊᕐᕕᐊᓂ ᐊᒻᒪ ᑎᑭᕋᕐᔪᐊᒥ ᖃᑦᑎᕆᕝᕕᑦᓴᒧᑦ ᐱᐊᓂᒃᑕᐅᓯᓕᕐᒪᑦ 2022−2023 

2024ᒧᑦ ᐊᑭᑐᔫᑎᓄᑦ ᐸᕐᓇᐅᑏᑦ ᐱᖃᓯᐅᑎᓯᒪᙱᒻᒪᑕ ᖃᑦᑎᕆᕝᕕᓐᓄᑦ ᑭᖑᕝᕖᕈᑎᑦᓴᐅᓂᐊᖅᑐᓂᒃ. ᖃᑦᓯᕌᖅᐸᑦ 

ᓄᓇᓕᒻᒥ ᖃᑦᑎᕆᕝᕕᒻᒥ ᓴᓇᒋᐊᔅᓴᖅ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. ᐊᐱᖅᑯᑎᐅᔪᖅ 

ᑭᐅᓵᓕᖅᑲᐅᒐᒃᑯ. ᑕᓪᓕᒪᐅᔪᑦ ᓄᓇᓖᑦ ᖃᑦᑎᕆᕝᕖᑦ ᑖᖅᓯᒪᔪᑦ ᐸᕐᓇᐅᑏᑦ ᒪᓕᑦᑐᒍ ᓄᓇᓕᓐᓂ 

ᒪᑭᑕᑦᓴᐃᓐᓇᕈᑎᐅᔪᓐᓇᖅᑐᓄᑦ, ᑲᔪᓯᑦᓴᐃᓐᓇᕈᓐᓇᖅᑐᓄᑦ. ᑖᒃᑯᐊ ᑮᓇᐅᔭᓕᕆᔨᓄᑦ ᐊᐅᓚᑦᓯᔨᒥᒃ ᐊᐱᖅᑯᒧᐃᓛᒃ 

ᑭᖑᓪᓕᖅᐹᒧᑦ ᖃᑦᓯᑐᓪᓚᑦᑖᕐᒪᖔᑦ ᖃᑦᑎᕆᕝᕕᒧᑦ ᓄᑖᒧᑦ. ᑭᐅᖁᓂᐊᕋᒃᑯ ᒥᔅᑕ ᓰᓕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ, ᑲᔪᓯᒋᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑭᒋᕙᑦᑕᖓ ᖃᑦᑎᕆᕝᕕᒻᒥ ᓴᓇᓂᐊᕐᓗᓂ ᐋᖅᑭᒃᓯᒪᕙᑦᑐᖅ 

ᐸᕐᓇᑦᑕᐅᑎᓪᓗᒍ ᑎᑎᕋᐅᔭᖅᑕᐅᑎᓪᓗᒍᓗ ᑕᐃᓐᓇ ᐸᕐᓇᓐᓂᒃᑯᑦ ᐱᔭᕇᖅᓯᒪᔭᑦᑕ, ᐄ, ᒥᑦᓴᐅᓯᒍᓐᓇᕋᓗᐊᖅᑐᖓ 

ᖃᑦᓯᑐᕈᓐᓇᕐᒪᖔᑦ. ᑖᓐᓇ ᓲᕐᓗ ᓄᓇᒃᑰᕈᑎᖃᕐᕕᑎᑐᑦ ᐃᓕᑦᓴᖃᒃᑲᓐᓂᖅᑐᑎᑐᑦ ᑰᕌᕐᔪᒻᒥ ᑕᐃᒪ 

ᐱᔭᕇᖅᑕᐅᓚᐅᖅᓯᒪᔪᖅ ᖃᑦᑎᕆᕕᒃ ᐊᑭᖃᓚᐅᖅᓯᒪᔪᖅ ᑲᑎᑦᑐᒋᑦ $12 ᒥᓕᐊᓐᒦᑲᓴᓚᐅᖅᓯᒪᔪᖅ 

ᐃᖅᑲᐅᒪᑦᑎᐊᕈᒪ. ᐄ, ᑖᒃᑯᐊ ᓴᓇᒋᐊᑐᓪᓗᐊᙱᑦᑑᒐᓗᐊᖅ ᑭᓯᐊᓂ ᐊᑭᖏᑦ ᓇᒥ ᓄᓇᒥ ᓴᓇᔭᐅᖕᒪᖔᑕ 

ᓇᓕᐊᓐᓂᓪᓗ ᓄᓇᓕᒻᒥ. ᑎᑎᕋᐅᔭᖅᑕᐅᕙᓪᓕᐊᓂᖏᓐᓂᒃ ᐃᓱᒪᓕᐅᖅᑕᐅᕙᓪᓕᐊᓲᖑᔪᖅ ᐊᑭᑦᓴᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᑐᐃᓐᓇᕐᓗᖓ ᓄᓇᓕᒻᒥ ᕼᐋᒪᓚᒃᑯᑦ ᐊᓪᓚᕝᕕᑦᓴᖓᓂᒃ 

ᓴᓂᑭᓗᐊᕐᒥ. ᕼᐋᒪᓚᒃᑯᑦ ᐊᖓᔪᖅᑳᖓᑦ ᐅᖃᖅᓯᒪᒻᒪᑦ ᑮᓇᐅᔭᓂᒃ ᑐᑦᓯᕋᖅᓯᒪᒻᒪᑕ ᐃᓪᓗᓕᐅᕈᑎᑦᓴᓄᑦ 

ᕼᐋᒪᓚᒃᑯᑦ. ᐊᖏᖅᑕᐅᓯᒪᒻᒪᖔᑕ ᖃᐅᔨᒪᙱᒃᑲᓗᐊᖅᑐᖓ ᐊᐱᖅᑯᑎᒋᔪᒪᓪᓗᒍ ᑐᔭᐅᓯᒪᒻᒪᖔᓯ ᑐᒃᓴᕋᐅᑎᒥᒃ 

ᑮᓇᐅᔭᖅᑖᕈᑎᑦᓴᓄᑦ ᑖᒃᑯᓄᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ. ᑖᓐᓇ ᓯᕗᓪᓕᕐᒥ 

ᕿᒥᕐᕈᓂᖃᖅᑎᓪᓗᒍ ᑐᑦᓯᕋᐅᑎᓂᒃ. ᐃᓛᒃ ᕿᒥᕐᕈᖅᑳᓲᖑᔪᒍᑦ ᑐᒃᓯᕋᐅᑎᓂᒃ. ᐊᒻᒪᓗ ᐊᐃᑉᐹᓂᒃ 

ᑎᒍᓯᒃᑲᓐᓂᕋᔭᕆᓪᓗᑕ ᐱᒃᑲᓐᓂᕋᔭᓕᕆᓪᓗᑕ ᕿᒥᕐᕈᓂᖃᓚᐅᖅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᓕᓐᓂᐊᖅᐳᖓ ᐊᐱᖅᓱᕐᔪᐊᕐᓂᕆᔭᓐᓂᒃ. 

ᐅᖃᑐᐃᓐᓇᕐᓗᖓᓗᖃᐃ ᓴᓂᑭᓗᐊᕐᒥ ᐊᒃᓱᑦ ᓄᑖᙳᕆᐊᖅᑕᐅᒋᐊᖃᓪᓚᕆᒻᒪᑦ ᐊᓐᓂᑭᑦᑐᕐᕕᒃ. ᑖᓐᓇ ᐃᒡᓗ 

1992ᒥ ᓴᓇᔭᐅᓚᐅᖅᓯᒪᓂᑰᑉᓗᓂ ᐊᒻᒪᓗ ᑕᒪᒃᑯᐊ ᐊᓇᕐᕕᖃᙱᔅᓱᓂ, ᐃᒥᖅᑕᖃᙱᖦᖢᓂ ᑕᐃᑲᓂ 

ᐊᓐᓂᑭᑦᑐᕐᕕᒻᒥ. ᐃᓅᓱᑦᑐᕗᑦ ᖃᓄᐃᙱᑦᓯᐊᕆᐊᖃᕐᓂᖏᑦ ᐱᒻᒪᕆᐅᒻᒪᑦ. ᑖᒃᑯᐊ ᐃᒡᓗᐃᑦ ᓄᑖᙳᕆᐊᕆᐊᓖᑦ 

ᓄᓇᓕᓐᓂ ᐱᔭᐅᔾᔫᒥᑉᐸᑕ ᐃᓅᓱᑦᑐᖁᑎᑦᑕ ᓯᕗᓂᑦᓴᖏᓐᓄᑦ ᐱᕙᓪᓕᐊᕈᑎᑦᓴᖃᖁᑉᓗᒋᑦ ᔪᐊᑕᓐ ᑐᑐᑎᑐᑦ. 

ᐃᓱᒪᒋᕋᑖᕋᒃᑯ ᐳᐃᒍᐊᓪᓚᕋᒃᑯ. ᓄᖅᑲᐅᓯᕐᓂᐊᖅᐳᖓ ᑕᕝᕗᖓ. ᐅᖃᐅᓯᒃᓴᑐᐃᓐᓇᐅᑉᓗᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ, ᑭᐅᒍᒪᕋᑖᖅᐱᐅᒃ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖃᐅᔨᒪᓪᓗᖓ ᐊᒻᒪ ᖁᕕᐊᒋᑦᓯᐊᖅᓱᒋᑦ 

ᐅᖃᐅᓯᖏᑦ ᒪᓕᒐᓕᐅᖅᑎᐅᑎᐅᑉ. ᑕᒪᓐᓇ ᓄᓇᓕᓐᓂ ᐊᖏᓂᖅᐹᖑᖃᑕᐅᒻᒪᑦ ᐱᙳᐊᖅᑐᓕᕆᓂᖅ, 

ᐃᓅᓱᑦᑐᓪᓗᒪ ᐃᓅᓱᑦᑑᓪᓗᖓᓘᓐᓃᑦ ᐃᖅᑲᖅᓱᖓ ᐊᐅᓪᓚᕆᐊᖅᑐᕆᐊᖃᖅᐸᔅᓱᖓ ᐱᙳᐊᖅᑐᓄᑦ ᓇᒧᑦ. ᑖᒃᑯᐊ 

ᐃᒡᓗᐃᑦ ᐱᙳᐊᕐᕖᑦ ᐃᓅᓱᑦᑐᓄᑦ ᐊᑐᐃᓐᓇᐅᑎᓪᓗᒋᑦ ᐃᖢᐊᖅᑐᒧᑦ ᑐᕌᕐᒪᑕ.  

 

ᑕᒪᓐᓇ ᐃᓱᒻᒥᕈᑎᒋᒋᐊᒃᑲᓐᓂᕐᓂᐊᖅᐸᕋ. ᐊᑏᑐᖅ ᑮᓇᐅᔭᖃᖅᑎᑦᓯᑦᓴᐃᓐᓇᕈᓐᓇᑦᓯᐊᓚᐅᖅᑕ ᐊᕐᕌᒍᑕᒫᑦ. ᑭᓯᐊᓂ 

ᑕᒪᒃᑯᐊ ᖃᐅᔨᒪᔭᕆᐊᓖᑦ ᐃᓱᒪᒋᑦᓴᐃᓐᓇᕐᓂᐊᖅᐸᕗᑦ ᓇᒥ ᐱᔭᕆᐊᖃᕐᓂᖅᐹᖑᒻᒪᖔᑕ ᑕᑯᓪᓗᒋᑦ 

ᑮᓇᐅᔭᖅᑎᒍᓪᓗ ᐊᔪᕐᓇᙱᕌᖓᑦ. ᖁᔭᓐᓇᒦᒃ ᐅᖃᐅᓯᑦᓴᕆᕋᑖᖅᑕᕐᓄᑦ ᐃᑦᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ ᐊᑎᖁᑎᓐᓃᒻᒥᔪᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᒥᓂᔅᑕ, ᐱᓕᕆᔨᑎᓪᓗ. (ᑐᓵᔨᑎᒍᑦ) ᐊᒃᑑᐸ 2020ᒥ ᒥᓂᔅᑕᕆᓚᐅᖅᑕᓯ 

ᒐᕙᒪᒃᑯᑦ ᐱᔨᑦᑎᖅᑐᓕᕆᔨᒃᑯᖏᓐᓄᑦ ᑕᒪᒃᑯᐊ ᒪᓕᒐᓕᐅᕐᕕᒻᒥ ᑕᑯᑎᑦᓯᓚᐅᖅᓯᒪᒻᒪᑕ ᓄᑖᒥᒃ ᓄᓇᓯᐅᑎᒃᑯᕕᑦᓴᒥᒃ 

ᐊᕐᕕᐊᒥ, ᖃᒪᓂᑦᑐᐊᕐᒥ, ᑲᖏᖅᑐᒑᐱᒻᒥ, ᐃᒡᓗᓕᒻᒥ, ᑰᒑᕐᔪᒻᒥ, ᒥᑦᑎᒪᑕᓕᒻᒥᓗ ᐱᕙᓪᓕᐊᓯᒪᒻᒪᑕᒎᖅ. 

ᖃᓄᐃᓕᖓᓕᖅᐸᓕ ᖃᐅᓴᕐᓂᖃᓚᐅᖅᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐃᒻᒪᖄ ᑭᐅᒃᑲᓐᓂᖁᒍᕕᐅᑦᑕᐅᖅ 

ᑐᖏᓕᕋ ᓯᕗᓕᕆᓚᐅᖅᑕᕐᒪ ᐃᒪᐃᓕᖓᕈᑎᒋᓚᐅᖅᓯᒪᔭᒥᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᖏᑦᑐᖅ ᒥᔅᑕ ᔪᐊᓇᓯ. ᓇᓗᖏᑦᑐᖓ ᒥᔅᑕ ᓰᓕᐅᑉ ᐃᖅᑲᐅᒪᓂᐊᖅᑖᓗᐊ. ᒥᔅᑕ 

ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑏᑐᖅ. ᑖᒻᓇ ᑎᑎᖅᑲᖅ ᐅᖃᐅᓯᕆᔮ ᒪᓕᒐᓕᐅᖅᑎᐅᑉ 

ᓴᖅᑭᓚᐅᖅᓯᒪᔪᖅ ᖃᐅᔨᓴᕐᓂᖃᓚᐅᖅᓯᒪᑎᓪᓗᒍ ᐃᓂᑦᓴᒥᒃ ᖃᐅᔨᓴᖅᓱᑎᒃ ᓄᓇᒃᑰᕈᑎᖃᕐᕕᑦᓴᓂᒃ ᓄᓇᓕᓐᓂ 

2017-2018 ᐱᓕᕆᐊᖑᓚᐅᖅᓯᒪᔪᖅ. 

 

ᖃᐅᔨᓴᖅᑎᓪᓗᒋᑦ ᑕᑯᑎᑦᓯᓯᒪᔪᖅ ᕿᒥᕐᕈᔭᒋᔭᕗᑦ ᐊᒥᓲᑎᒋᓂᖏᑦ ᓄᓇᒃᑰᕈᑏᑦ ᐃᓯᖅᓯᒪᖃᑦᑕᑐᑦᓴᑦ. ᑲᑎᑦᑐᒋᑦ 

ᐃᓂᑦᓴᖃᕐᓂᕆᔭᕗᑦ ᓴᖅᑭᖅᓯᒪᔪᖅ ᐅᓂᒃᑳᖅ ᖃᐅᔨᓴᕈᑎᒥᒃ ᑭᒃᑯᑦ ᐱᔭᕆᐊᖃᕐᓂᖅᐹᖑᓂᖏᓐᓂᒃ. 

ᓴᖅᑭᓚᐅᖅᓯᒪᔪᑦ ᓄᓇᓕᓕᒫᑦ. ᐃᓚᐃᓐᓇᑯᓗᖏᖃᐃ ᒪᕐᕉᖅᑲᐃ ᓇᓕᒧᑦᓯᐊᓚᐅᖅᓯᒪᔫᒐᓗᐊᑦ ᐱᔭᕆᐊᖃᖅᑐᓂᒃ. 

ᑖᓐᓇ ᓯᕗᓪᓕᐹᖑᖃᑕᐅᔪᓄᑦ ᐱᓯᒪᒻᒪᑦ ᑕᕝᕙ ᐱᒋᐊᓕᓚᐅᖅᓯᒪᕗᑦ ᖃᐅᔨᓴᖅᑕᐅᕙᓪᓕᐊᓵᓕᖁᓪᓗᒋᑦ 

ᓄᓇᒃᑰᕈᑎᖃᕐᕕᓐᓄᑦ.  

 

ᐸᕐᓇᐅᑏᓪᓗ ᐃᓗᐊᓃᑦᑐᑦ ᐊᖏᖅᑕᐅᔪᓐᓇᕿᓂᖓᑕᓗ ᐸᕐᓇᐅᑏᑦ. ᑭᖑᓂᐊᒍᑦ ᕿᒥᕐᕈᒋᐊᖃᖅᓯᒪᕗᑦ ᑕᒪᒃᑯᐊ 

ᓄᓇᒃᑰᕈᑎᖃᕐᕖᑦ. ᐱᔭᕆᑭᑦᑐᑯᓘᖅᑰᔨᔫᒐᓗᐊᑦ ᐃᓯᖅᓯᒪᕕᐅᑐᐃᓐᓇᕐᓂᑦᓴᖏᑦ ᓄᓇᒃᑰᕈᑎᓄᑦ ᑭᓯᐊᓂ ᓇᓖᕌᕐᓗᒋᑦ 

ᓯᕗᓪᓕᐅᔪᐃᓪᓗ ᑕᒪᒃᑯᐊ ᑭᓈᓗᖃᕐᕖᓪᓗ ᐊᑦᑕᕐᕖᓪᓗ ᐊᓪᓚᕝᕖᓪᓗ ᕼᐋᒪᓚᒃᑯᑦ ᐊᓐᓂᑯᑦᑐᕐᕖᓪᓗ. 

 

ᑕᐃᒪᐃᑦᑕᕌᖓᑕ ᓄᓇᒃᑰᕈᑏᑦ ᓯᕗᓪᓕᐅᔾᔭᐅᖃᓯᐅᑎᓐᓂᙱᒻᒪᑕ ᐊᑭᑐᔫᑎᓄᑦ ᐱᔭᕆᐊᖃᕋᔭᙳᐊᖅᑐᓄᑦ 

ᕿᒥᕐᕈᑎᓪᓗᒋᑦ. ᑖᓐᓇ ᑐᙵᕕᒋᔭᐅᓕᓚᐅᖅᐳᖅ ᐃᑲᔪᕈᑎᐅᔪᓐᓇᖅᑐᖅ ᓄᓇᒃᑰᕈᑎᖃᕐᕕᓐᓄᑦ ᐃᑲᔪᖅᓱᑎᒃ 

ᕼᐋᒪᓚᒃᑯᑦ ᓇᒻᒥᓂᖅ ᑎᑎᕋᐅᔭᕐᓂᔅᓴᖓᓂᒃ ᓄᓇᒃᑰᕈᑎᖃᕐᕕᑦ ᐱᒋᐊᖅᓯᖁᓪᓗᒋᑦ.  

 

ᑕᐃᒪ ᓄᓇᓖᑦ ᐅᖃᕋᑖᖅᑕᖏᑦ ᒪᓕᒐᓕᐅᖅᑎᐅᑉ ᓇᒦᓕᕐᒪᖔᑕ ᐅᖃᕈᓐᓇᖅᐳᒍᑦ ᐸᕐᓇᐅᑏᑦ ᖃᓄᑦ 

ᐱᐊᓂᒃᓯᒪᓕᕐᒪᖔᑕ ᓇᓕᖏᑦ. ᑭᐅᑐᐃᓐᓇᕐᓗᖓᖃᐃ ᓱᓕ ᐸᕐᓇᓂᕐᒦᑦᑐᐃᑦ. ᐸᕐᓇᐅᑏᑦ ᑖᒃᑯᐊ 

ᐱᓕᕆᐊᒃᓴᐅᒐᔭᖅᑐᓄᑦ ᑎᑎᕋᐅᔭᖅᑕᐅᕙᓪᓕᐊᒐᔭᙳᐊᕐᓗᑎᒃ ᑕᕝᕙᓃᒐᔭᓕᖅᑐᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑐᑭᓯᕗᖓ. ᐊᐱᖅᑯᑎᒋᔪᒪᖅᑲᐅᖕᒥᔭᕋ ᑖᓐᓇ 

ᑎᑎᕋᐅᔭᖅᑕᐅᕙᓪᓕᐊᓕᕌᖓᑕ ᐱᓕᕆᐊᒃᓴᖅᓯ (ᑐᓵᔨᑎᒍᑦ) ᐅᖃᖃᑎᖃᓲᖑᕕᓯ ᓄᓇᓕᓐᓂᒃ ᓲᕐᓗ ᐃᒥᕐᒧᑦ 

ᓴᓗᒻᒪᐃᕕᕕᑦᓴᒥᒃ ᒥᑦᑎᒪᑕᓕᒻᒥ? ᐅᖃᖃᑎᒋᕙᓪᓕᐊᕕᓯᐅᒃ ᓄᓇᓖᑦ ᑎᑎᕋᐅᔭᖅᑕᐅᓯᒪᓂᒃᓴᖓᑕ ᐃᒻᒪᖄ 

ᐃᓱᒪᖃᖅᑐᑦᓴᐅᓐᓂᕈᑎᒃ ᖃᓄᖅ ᓇᒥᓪᓗ, ᓇᒦᖁᒐᔭᕐᓂᕐᒪᖔᒍ? ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᑖᒃᑯᐊ ᐅᖃᖃᑎᖃᖅᐸᓪᓕᐊᓲᖑᔪᑦ 

ᐸᕐᓇᖕᓂᖃᖅᐸᓪᓕᐊᓕᕌᖓᑦ ᐊᒡᓛᑦ ᓯᕗᓂᐊᓂ ᑎᑎᕋᐅᔭᖅᑕᐅᓚᐅᙱᓐᓂᖓᓂᒃ ᐸᕐᓇᖕᓂᖃᖅᑎᓪᓗᒍ. ᑖᒃᑯᐊ 

ᓄᓇᓖᑦ ᐃᓚᐅᑎᓯᕙᑦᑕᕗᑦ. ᐊᐱᖅᑯᒻᒧᓪᓕ ᑎᑎᕋᐅᔭᖅᓯᒪᓂᖓ ᓇᐱᓪᓗᒍ ᓲᕐᓗ ᑎᑎᕋᐅᔭᖅᑕᐅᓕᕈᓂ 

ᐱᕕᖃᕐᒪᖔᑕ ᓄᓇᓖᑦ ᑖᑦᓱᒧᖓ ᑎᑎᕋᐅᔭᖅᑕᐅᔪᒧᑦ ᐃᓚᐅᒍᓐᓇᕐᓗᑎᒃ ᐊᐱᖅᑯᑎᐅᕋᑖᖅᑐᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇᖃᐃ ᑭᖑᓪᓕᖅᐹᕆᓕᕐᓗᒍ. (ᑐᓵᔨᑎᒍᑦ) 

ᐸᕐᓇᐅᑎᒋᓕᖅᑕᓯᓐᓂ ᓯᕗᓪᓕᖅᐹᖑᖃᑕᐅᔪᖅ 2022-2023 ᐊᕐᕌᒍᖓᓐᓂ ᐱᓕᕆᖃᑎᖃᕐᓗᑎᒃ ᑲᑐᔾᔨᖃᑎᒋᔭᒥᓂᒃ 

ᐊᒻᒪᓗ ᐋᖅᑮᓕᕐᓗᑎᒃ ᖃᓄᖅᑑᕈᑎᑦᓴᐅᓂᐊᖅᑐᓂᒃ ᐃᒥᖅᑕᐅᕙᑦᑐᓄᑦ. ᖃᖓ ᐃᒡᓗᒨᖅᑕᐅᔪᒫᕐᒪᑦ ᑕᒪᓐᓇ 

ᑎᑎᕋᖅᓯᓴᓕᖅᐸᑦ ᐅᓂᒃᑳᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓂᕆᐅᑉᐳᒍᑦ ᑕᒫᓂ ᐱᔭᕇᓛᕐᓂᑦᑎᓐᓂᒃ 

ᑮᓇᐅᔭᑎᒍᑦ ᐊᕐᕌᒍᒋᔭᑦᑕ ᐃᓗᐊᓂ. ᐅᖃᕈᓐᓇᙱᑦᑐᖓ ᐃᒡᓗᒨᖅᑕᐅᒍᓐᓇᖅᓯᓵᓕᓛᕐᒪᖔᑦ ᑎᑎᕋᖅᓯᒪᓂᖓ 

ᑭᓯᐊᓂ ᐱᐊᓂᒃᑕᐅᔪᒫᖅᑐᖅ ᐃᓗᐊᓂ ᐊᕐᕌᒍᒋᔭᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕈᒪᑐᐃᓐᓇᖅᖢᖓ ᐅᖃᐅᓯᐅᖅᑲᐅᔪᒧᑦ. ᓄᑖᕐᓂᒃ  

ᐃᑯᒻᒪᖅᑯᑎᓕᐅᒍᑕᐅᒍᓐᓇᖅᑐᓂᒃ ᐃᓚᓕᐅᕆᓂᕐᒥᒃ ᐊᑭᑐᔫᑎᐅᔪᓂᒃ. ᑖᓐᓇ ᐅᑎᕐᕕᒋᔪᒪᑐᐃᓐᓇᖅᖢᒍ 

ᐊᐱᖅᑯᑎᒋᔪᔭᕋ ᐅᐱᕐᖔᖅ ᐃᒃᓯᕙᓂᖃᖅᑎᓪᓗᑕ.  

 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓂᑦ ᐱᔨᑦᓯᖅᑐᓕᕆᔨᒃᑯᑦ ᐱᓕᕆᐊᒃᓴᐅᔪᓐᓇᖅᑐᓂᒃ ᐃᑯᒻᒪᖅᑯᑎᓕᐅᕈᓐᓇᖅᑐᓄᑦ 

ᐋᔩᕈᑎᐅᔭᕆᐊᖃᕐᒪᑕ ᐊᒥᓱᖁᑎᖃᖅᑐᓂᒃ ᐃᑯᒻᒪᖅᑯᑎᓕᐅᕙᒌᖅᑐᓂᓪᓗ ᐊᖏᕈᑎᖃᕐᓗᓂ. 

ᑐᓴᖅᑎᑦᓯᒍᓐᓇᖅᑐᔅᓴᐅᕕᓰ ᐱᔨᑦᑎᖅᑐᓕᕆᔨᒃᑯᑦ ᑖᒃᑯᐊ ᖁᓪᓕᒃᑯᓪᓗ ᖃᓄᖅ ᑕᒪᓐᓇ ᐱᒻᒪᖔᑦ? ᐱᓯᒪᓕᕐᒪᒐᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᖏᓕᕋ ᓰᓕ ᓂᓪᓕᕈᓐᓇᖅᑎᒍᔅᓯᐅᒃ 

ᐱᓕᕆᐊᕆᓯᒪᖅᑰᒻᒪᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑎᑦ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᔭᓐᓄᑦ. ᑖᒃᑯᐊ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᑦ 

ᓄᓇᓕᓐᓂᓪᓗ ᒐᕙᒪᒃᑯᑦ ᐱᔨᑦᓯᖅᑐᓕᕆᔨᒃᑯᑦ ᐱᓕᕆᖃᑎᒌᕈᓘᔭᖅᐸᑦᑐᒍᑦ ᐊᔾᔨᒌᓐᖏᑦᑐᓂᒃ ᓴᓇᒋᐊᓕᓐᓂᒃ 

ᐊᑭᑐᔫᑎᓂᒃ.  

 

ᒫᓐᓇᓵᕐᓘᓐᓃᑦ ᐅᖃᐅᓯᖃᖅᐸᓪᓕᐊᓯᒪᕗᒍᑦ ᐃᒻᒪᖃ ᐅᖅᓱᐊᓗᒻᒧᑦ, ᐅᖅᓱᐊᓗᖃᐅᑎᖃᕐᕕᔅᓴᓂᒃ ᑲᑎᑎᒍᓐᓇᕐᓗᑕ 

ᐊᑭᑭᔾᔫᒥᖁᓪᓗᒋᑦ ᐊᑭᑐᔫᑎᓅᓕᖓᔪᑦ ᑖᒃᑯᐊ ᖁᓪᓕᒃᑯᑦ ᐃᑯᒻᒪᖅᑯᑎᓕᐅᕈᑎᖃᖅᐸᒻᒪᑕ ᐅᖅᓱᐊᓗᑐᐃᓐᓇᕐᒧᑦ.  

 

ᑕᕝᕙ ᓇᐅᒃᑯᑦ ᓇᓗᓇᐃᕆᓯᒪᕗᒍᑦ ᐋᖅᑭᒋᐊᑦᓯᐊᑲᓐᓂᕈᓐᓇᖅᑐᓂᒃ ᑲᑎᑎᖃᑎᖃᕐᓂᒃᑯᑦ ᑕᒪᒃᑯᓇᓐᖓᑦ 

ᐅᖅᓱᐊᓗᖃᕐᕕᐅᔪᓂᒃ, ᐅᖅᓱᐊᓗᖃᐅᑎᖃᕐᕕᐅᔪᓂᒃ. ᐊᐃᑉᐹᓄᓪᓗ ᖁᓪᓕᒃᑯᑦ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᓂᕐᒧᑦ ᑮᓇᐅᔭᖅᑖᕐᕕᐅᕙᑦᑐᒥᒃ ᐊᑎᓕᐅᖅᓯᒪᖃᑕᐅᓪᓗᑕ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᖅᑐᓕᕆᔨᒃᑯᓐᓂ ᑲᓇᑕᒥ.  

 

ᐱᓕᕆᐊᖑᕙᓪᓕᐊᔪᒻᒪᑦ ᓴᓇᔭᐅᕙᑦᑐᓄᑦ ᑖᒃᑯᐊ ᖁᓪᓕᒃᑯᑦ ᑐᓂᔭᐅᓯᒪᓪᓗᑎᓪᓗ ᑮᓇᐅᔭᓂᒃ. ᓲᕐᓗ ᖁᕐᓗᖅᑑᒥ 

ᐅᑯᒻᒪᖅᑯᑎᓕᕆᕕᒻᒧᑦ ᐃᑉᐱᐊᕐᔪᒻᒥᓪᓗ. ᑖᒃᑯᐊ ᐅᖅᓱᐊᓗᓐᓂᒃ ᐊᑐᖅᑐᐊᕈᓐᓇᕐᓂᖏᑦ ᓄᓇᕗᑦ ᒐᕙᒪᒃᑯᑦ 

ᐃᓚᐅᕙᓪᓕᐊᑎᓪᓗᒋᑦ. 

 

ᐱᓕᕆᖃᑎᖃᑦᓯᐊᖅᐸᑦᑐᒍᑦ ᖁᓪᓕᒃᑯᓐᓂ ᐊᑕᐅᓯᐅᓐᖏᑦᑐᓂᑦ ᐃᓕᓴᕆᓪᓗᒋᑦ ᐊᒥᓱᓂᒃ ᐊᑐᖅᐸᑲᑦᑕ ᐱᖁᑎᓂᒃ 

ᑐᓴᐅᑎᓕᕆᔨᔾᔪᑎᓂᒃ ᑕᒪᒃᑯᓇᓐᖓᕈᓘᔭᖅ. ᐊᐅᓚᑦᑎᔨᐅᔪᑦ ᑲᒪᔨᐅᓪᓗᑕ ᓄᓇᓕᓕᒫᖏᓪᓗ ᐊᑐᐃᓐᓇᐅᓪᓗᑎᒃ 

ᑕᒪᒃᑯᐊ ᓄᓇᕗᒻᒥ.  

 

ᑲᑐᔾᔨᖃᑎᖃᕈᓐᓇᕐᓕ ᓲᕐᓗ ᐱᖁᑎᓂᒃ ᐃᓚᓕᐅᕆᕙᓪᓕᐊᕋᔭᕈᑦᑕ ᐃᖏᕐᕋᑦᓯᐊᓂᖅᓴᐅᒐᔭᕈᑎᓗ. 

ᐅᖃᑲᑎᒌᖅᓵᓪᓕᑐᐃᓐᓇᐸᓪᓕᐊᒐᓗᐊᖅᑐᒍ ᐱᓗᐊᖅᑐᒥᒃ ᑭᑐᓂᒃ ᒪᓕᒋᐊᖃᓪᓚᐊᖅᑐᓂᒃ ᐃᑯᒻᒪᖅᑯᑎᓂᒃ 

ᐊᑐᑦᓯᐊᕈᓐᓇᕐᓂᖅ ᐃᓱᒪᒋᓂᖅᐹᕆᑦᓴᐃᓐᓇᖅᐸᕗᑦ. ᖁᓪᓕᒃᑯᑦ ᑖᑉᑯᐊ ᐃᓚᐅᔪᒪᑦᑎᐊᖏᓐᓇᖅᑐᑎᑦ 

ᐅᖃᖃᑎᒌᓐᓂᑎᓐᓂ. ᖁᓪᓕᒃᑯᓐᓂ ᑕᕝᕙ ᐃᓚᒋᖃᓯᐅᑎᒻᒥᔭᖓ ᐱᓕᕆᖃᑎᒌᓐᓂᕆᖃᑦᑕᖅᑕᑎᓐᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒌᕋᑖᖅᑕᕋᖃᐃ ᐅᖃᑦᑎᐊᕈᒃᑯ. ᑐᑭᓯᓯᒪᒐᒪ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᐱᒋᐊᖅᑎᑦᑎᓂᐊᖅᑲᑕ ᐊᓄᕆᒧᑦ ᓯᕿᓂᕐᒧᓘᓐᓃᑦ ᐆᒻᒪᖅᑯᑎᓕᐅᕈᑎᓂᒃ 

ᐃᓚᓕᐅᔾᔨᓂᐊᖅᑲᑕ ᐊᖏᔪᓂᒃ ᐃᓪᓗᓕᐅᓚᕿᖅᐸᑕ, ᓄᓇᕗᑦ ᒐᕙᒪᖓ ᑎᒥᐅᔪᓄᑦ ᐆᒻᒪᖅᑯᑎᓕᐅᕐᓂᕐᒧᑦ 

ᐊᖏᖃᑎᒌᒍᑎᓕᐅᕆᐊᖃᕋᔭᕐᖓᑕ CGS−ᑯᓪᓗ ᖁᓪᓕᑯᓪᓗ. ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ SIP ᐱᔭᒃᓴᐅᑎᓴᐅᔪᒥᒃ 

ᐱᒋᐊᖅᑎᑦᑎᓚᐅᖅᓯᒪᒻᒪᑕ ᐊᕐᕌᒎᓗᐊᓕᖅᑐᖅ. ᑕᐃᒪᓐᖓᓂᓪᓗ. ᖃᑦᑎᐊᑎᖅᑐᑎᑦ CGS−ᑯᑦ ᑲᑎᒪᖃᑎᖃᖅᓯᒪᕙᑦ 

ᐆᒻᒪᖅᑯᑎᓕᕆᔨᒃᑯᓐᓂᒃ? ᓄᓇᕗᑦ ᒐᕙᒪᖓ ᐱᖃᑕᐅᒍᓐᓇᕋᔭᕐᒪᖔᖅ ᑖᔅᓱᒧᖓ ᐱᓕᕆᐊᖓᓄᑦ?  

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᖃᐅᔨᒪᔪᖓ ᒥᔅᑕ ᓰᓕᒃᑯᑦ ᒥᔅᑕ ᔪᐊᓇᓯᒃᑯᑦ 

ᓇᐃᓈᖅᓯᒪᔪᓂᒃ ᖃᐅᔨᒪᕙᓗᑦᑐᕕᔾᔪᐊᕌᓗᐃᑦ ᑭᓯᐊᓂ ᐊᑎᖏᑦ ᑕᐃᔭᐃᓐᓇᕆᖃᑦᑕᕆᐊᖃᕋᕕᒋᑦ. 

ᐅᖃᐅᑎᒋᐊᑐᐃᓐᓇᕆᒃᑭᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑯᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᑦ ᒐᕙᒪᖓᑦ ᓄᓇᓕᓐᓂᒃ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᑦ ᐃᒻᒥᒃᑯᑦ ᐆᒻᒪᖅᑯᑎᓕᐅᕈᓐᓇᖅᑐᓄᑦ ᐱᖃᑕᐅᒍᓐᓇᖅᑐᖅ ᓱᓕ ᑭᓯᐊᓂ ᐊᖏᖃᑎᒌᒍᑏᓂᒃ 

ᓴᖅᑭᖅᓯᓚᐅᖅᓯᒪᓐᖏᑦᑐᒍᑦ ᐊᖏᖃᑎᒌᒍᑎᓕᐅᓚᐅᖅᓯᒪᓐᖏᑦᑐᒍᑦ ᓱᓕ ᐆᒻᒪᖅᑯᑎᓕᐅᕈᒪᔪᓄᑦ. ᑕᒪᓐᓇ 

ᐱᓕᕆᕕᒋᓗᐊᖅᓯᒪᓐᖏᑕᕗᑦ, ᑕᕝᕗᖓᑐᐊᖑᕙᓪᓚᐃᔪᖅ. ᐃᓚᒋᐊᖅᓯᔪᒪᕖᑦ? ᐋᒃᑳ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. ᑕᐃᒪ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ: ᖁᔭᓐᓇᒦᒃ. ᑐᓴᕈᒪᑐᐃᓐᓇᖅᑲᐅᔪᖓ ᑐᑭᓯᑦᑎᐊᕈᒪᒐᒃᑯ ᒥᓂᔅᑕ. ᐅᖃᖅᑐᕐᖑᓈ ᓄᓇᕗᑦ ᒐᕙᒪᖓᑦ 

ᐱᖃᑕᐅᒐᔭᓐᖏᑦᑑᖅ. ᑮᓇᐅᔭᓕᐅᕋᓱᐊᖅᑎᐅᔪᓄᑦ ᐆᒻᒪᖅᑯᑎᓕᐅᖅᑎᐅᔪᓄᑦ ᐱᓕᕆᓂᐅᔪᒧᑦ ᐊᖏᔪᓂᒃ 

ᓴᖅᑭᖅᓯᒐᓱᓕᕋᐃᑉᐸᑕ ᐃᓚᓕᐅᔾᔨᖃᑦᑕᕐᓂᐊᕋᓗᐊᕐᓗᑏᒃ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᐅᔪᓂᑦ. ᑕᐃᓐᓇᓗ 

ᐃᒻᒥᒃᑰᖓᔪᓄᑦ ᐆᒻᒪᖅᑯᑎᓕᐅᖅᑎᓂᒃ ᐃᓚᐅᑎᑦᑎᓂᖅ. ᑖᓐᓇ ᓱᓕᕙ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒥᐊᓇᖅ ᓇᓗᓇᐃᕆᐊᑦᑎᐊᕐᓗᒍ. ᓄᓇᓕᓐᓂᒃ 

ᒐᕙᒪᒃᑯᓐᓂᒃ ᐱᔨᑦᑎᕋᒃᑎᒃᑯᑦ ᐱᖃᑕᐅᒍᓐᓇᕐᖓᑕ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑎᐅᒐᔭᖅᑐᓄᑦ. ᑭᓯᐊᓂ 

ᐊᖏᖃᑎᒌᒍᑎᑕᖃᓐᖏᑦᑐᖅ ᓱᓕ. ᑕᒪᑐᒥᖓ ᓴᖅᑭᖅᓯᒍᑎᒃᓴᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  60 

 

 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓇ ᑭᖑᓪᓕᖅᐹᒥᒃ ᐃᔅᓯᕙᓂᖃᖅᑎᓪᓗᑕ 

ᐅᖃᐅᓯᕆᓚᐅᖅᓯᒪᒐᓗᐊᕐᒥᒐᒃᑯ ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᑐᓂᒃ ᐃᒻᒥᓂᒃ 

ᑐᑭᓯᓇᑐᐃᓐᓇᕋᔭᓐᖑᐊᖅᑑᔮᕋᓗᐊᕐᖔᑦ ᐃᓚᓕᐅᔾᔨᓂᖅ ᐊᑭᑭᓐᓂᖅᓴᐅᑎᑦᑎᒐᔭᖅᑐᓂᑦ ᐃᓚᖃᖅᑐᓂᒃ 

ᐊᑐᖅᑕᐅᕙᓐᖏᑦᑐᓂᒃ ᐆᒻᒪᖅᑯᑎᓕᐅᕈᑎᐅᔪᓂᒃ ᐊᑭᑐᔪᖅᑐᖅᑐᓄᑦ ᐱᖁᑎᓄᑦ ᓇᑉᐸᖅᓯᓕᕋᐃᒍᔅᓯ. 

ᐊᑭᑭᓐᓂᖅᓴᐅᑎᑦᓯᒐᓱᑐᐃᓐᓇᖏᓪᓗᓯ ᖃᐅᒪᒧᑦ ᐊᑭᓕᕆᐊᖃᖅᐸᑦᑕᖏᓐᓃᑦ. ᒪᑯᐊᓗᑦᑕᐅᖅ ᐳᔪᕐᓗᐃᑦ 

ᐃᓯᐊᕿᔪᐃᑦ ᓄᖑᔾᔫᒥᑎᒐᓱᖃᑦᑕᕆᐊᖃᕐᒥᒐᔅᓯᐅᒃ. ᐊᕐᕌᒍ ᑕᒫᑦ ᑖᑦᓱᒥᖓᑦᓴᐃᓐᓇᖅ ᐊᐱᖅᑯᑎᖃᖃᑦᑕᖅᑑᔮᓕᕋᒪ 

ᐊᒻᒪᓗ ᓇᒧᓐᖑᐸᓪᓕᐊᓯᒪᓇᓂ ᑖᓐᓇ ᐊᐱᖅᑯᑎᒐ.  

 

ᐊᐱᕆᒍᒪᓕᖅᑯᖓ ᑭᖑᓪᓕᖅᐹᒥᖅᑲᐃ. ᖃᖓ ᓄᓇᓕᓐᓂᒃ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᐱᒋᐊᓛᖅᑲᑦ 

ᖁᓪᓕᒃᑯᓐᓂᒃ ᐅᖃᖃᑎᖃᕆᐊᓕᕐᓗᑎᒃ ᐱᖃᑕᐅᒍᒪᓂᕋᕐᓗᑎᒃ ᑮᓇᐅᔭᓕᐅᕋᓱᒃᑎᐅᔪᑦ ᐃᒻᒥᒃᑯᑦ 

ᐆᒻᒪᖅᑯᑎᓕᐅᖅᑎᐅᒐᔭᖅᑐᓂᒃ.  ᒫᓐᓇᕈᓘᓛᖅᑐᖏᓛᖅ ᑕᑯᔪᓐᓇᖅᓯᓛᕋᑦᑕ ᐅᖅᓱᐊᓗᑦᑐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᐅᔪᓂᒃ ᐃᓚᓕᐅᔾᔭᐅᔪᓂᒃ ᐊᑭᑐᔪᖅᑐᖅᑐᓄᑦ ᐱᖁᑎᕐᔪᐊᓕᐅᖅᑐᓄᑦ. ᖁᔭᓐᓇᒦᒃ. ᖁᔭᓐᓇᒦᒃ, 

ᒥᔅᑕ ᓚᐃᑦᓯᑑᓐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔭᕋ ᒪᓕᒐᓕᐅᖅᑎ ᐊᐱᖅᓱᕐᖓᑕ 

ᑕᐃᒫᒃ. ᑕᒪᑐᒥᖓ ᐅᖃᐅᓯᖃᓕᖅᑭᑦᑖᕐᒪᑦ. ᐊᖏᕈᓐᓇᖅᑐᒍᑦ ᐱᒋᐊᖅᑎᑦᑎᒍᓐᓇᕐᓂᕋᕐᓗᑕ ᐅᖃᖃᑎᖃᕐᓂᕐᒥᒃ 

ᖁᓪᓕᒃᑯᓐᓂᒃ ᐊᕐᕌᒍᒥ ᑕᕝᕙᓂ. ᖃᓄᖅ ᖃᐅᔨᒐᓱᓪᓗᑕ ᖃᓄᖅ ᐃᓚᓕᐅᔾᔨᖃᑦᑕᕈᓐᓇᓛᕐᒪᖔᑦᑕ 

ᓴᓇᔭᐅᑎᖃᑦᑕᓛᖅᑕᑦᑎᓐᓄᑦ ᓯᕗᓂᕆᓛᖅᑕᑎᓐᓂᒃ ᖃᐅᔨᒐᓱᓪᓗᑕ. ᒪᑐᐃᖓᒻᒪᑦ ᑕᕝᕙ ᑎᒍᔭᔅᓴᖅ. ᒥᓂᔅᑕᐅᖃᑎᒐ 

ᓯᒪᐃᓚᒃ ᐱᓕᕆᖃᑎᒋᓂᐊᓕᖅᑲᕋ ᐃᖅᑲᓇᐃᔭᖅᑎᒃᑲᓗ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐊᑎᖁᑎᓐᓂᑦ ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ ᒥᓂᔅᑕ. ᒪᓕᒐᓕᐅᖅᑎᐅᖃᑎᕗᓪᓗ. ᓯᐊᕐᕆᔮᕐᕕ 

ᓄᑖᕈᕆᐊᖅᑕᐅᓂᖏᓐᓂᒃ ᐊᐱᖅᑯᑎᖃᕈᒪᔪᖓ. ᖃᐅᔨᒪᕕᓯ ᖁᕐᓗᖅᑑᖅ ᓄᑕᕈᕆᐊᖅᑕᐅᓚᐅᖅᓯᒪᒻᒪᑦ 

ᓯᐊᕐᕆᔮᕐᕕᖓᑦ ᓂᓚᖃᕐᓂᐊᓚᐅᖅᓯᒪᒻᒪᑦ ᐊᐅᔭᒃᑯᑦ. ᓂᓚᐅᔪᓐᓇᖅᑐᒥᒃ ᑕᒪᓐᓇ ᑐᓴᐅᒪᕕᐅᒃ? ᖁᐊᓇ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒻᒥᓂᓪᓕ ᓇᒻᒥᓂᕐᓕ ᑐᓴᐅᒪᓐᖏᑕᕋ 

ᑖᓐᓇ. ᑐᖏᓕᕐᒪᖃᐃ ᑐᓴᐅᒪᔭᖓᓕ. ᑐᑭᓯᒃᑲᓐᓂᕈᑎᒃᓴᓂᖅᑲᐃ ᓴᖅᑭᑦᓯᒍᓐᓇᖅᑐᖅ ᑖᓐᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ ᐊᐱᖅᑯᑎᓕᒫᖅ ᑐᓴᕋᑖᓐᖏᓐᓇᒃᑯ. 

ᐊᐱᕆᕙᓪᓚᐃᕋᑖᖅᑐᕐᖑᓇ. ᐊᐱᖅᑯᑎᖓᖃᐃ ᐅᖃᒃᑲᓐᓂᑦᑎᐊᒻᒪᕆᑉᐸᒍ? ᑐᓴᕈᓐᓇᕋᑖᖏᓐᓇᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐊᐱᖅᑯᑏᑦ ᐅᖃᐅᓯᕆᒃᑲᓐᓂᕈᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᕋᑖᖅᑐᖓ ᓄᑖᕈᕆᐊᖅᑕᐅᓚᐅᖅᓯᒪᒻᒪᑦ ᖁᕐᓗᖅᑑᑉ 

ᕼᐋᑭᕐᕕᖓᑦ ᓯᐊᕐᕆᔮᕐᕕᖓ. ᓂᓚᑦᑖᕐᓂᐊᓚᐅᖅᓯᒪᒻᒪᑕ ᐊᐅᔭᒃᑯᑦ ᖁᐊᖑᔪᓐᓇᖅᑐᓂᒃ ᑕᐃᒫᒃ 

ᓴᓇᔭᐅᒍᓐᓂᕐᓂᕐᖓᑦ ᓱᒻᒪᑦ. ᐊᑐᖃᑦᑕᖏᒻᒪᑕ ᐊᐅᔭᒃᑯᑦ ᓂᓚᒻᒥᑦ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑏᑦ ᐅᖃᒃᑲᓐᓂᕋᕕᐅᒃ ᖁᔭᓐᓇᒦᒃ. ᐃᖅᑲᐅᒪᔭᕋᓕ ᐃᒫᒃ ᖁᕐᓗᖅᑑᒥ 

ᖁᐊᖅᑕᖅᑐᓕᖅᑕᐅᓂᐊᓚᐅᖅᓯᒪᔪᖅ ᓇᑎᖓ ᒪᓂᕋᖅᑐᕕᔾᔪᐊᕌᓗᒻᒥᒡᒎᖅ. ᐊᒻᒪ ᖁᐊᕈᑎᖃᕐᓗᓂ ᖁᐊᖅᑕᖅᑑᑉ 

ᐃᓗᐊᓂ 2009-ᒥᑦ ᑕᐃᔅᓱᒪᓂ ᓄᑖᕈᕆᐊᖅᑕᐅᑎᓪᓗᒍ ᐃᓚᖃᓚᐅᖅᓯᒪᓐᖏᑦᑐᖅ ᐋᖅᑭᑎᖅᑕᐅᓂᖏᓐᓂᒃ 

ᐊᐅᔭᒃᑯᑦ ᖁᐊᖅᑎᑦᑎᒍᓐᓇᕋᔭᖅᑐᓂᒃ. ᐃᓪᓘᑉ ᐃᓗᐊᓂ ᖁᐊᖅᑎᑦᑎᒍᑎᓂᒃ ᐋᖅᑭᑦᑕᐅᔪᖃᕐᓂᖏᑦᑐᖅ 

ᓄᑖᕈᕆᐊᖅᑕᐅᑎᓪᓗᒍ ᑕᐃᔅᓱᒪᓂ. ᑭᓯᐊᓂᓕ ᓂᓚᐅᓐᖏᑦᑐᒥᒃ ᖄᖅᑖᖅᑎᑕᐅᓚᐅᖅᓯᒪᔪᖅ 

ᐊᑐᖅᑕᐅᖃᑦᑕᕈᓐᓇᓂᐊᕐᖓᑦ ᐊᖅᕌᒍᓕᒫᖅ ᐅᖅᑰᑎᓪᓗᒍ ᓯᓚ ᐊᑐᖅᑕᐅᖃᑦᑕᕈᓐᓇᐃᓐᓇᓚᕐᖓᑦ 

ᓇᑎᖅᑖᖅᑎᑕᒥᓃᑦ ᐊᒻᒪ ᓂᓚᓕᐅᕈᑎᖓ ᑎᑎᕋᐅᔭᖅᑕᐅᓯᒪᓐᖏᑦᑐᖅ ᑕᕝᕗᖓᓗ ᑮᓇᐅᔭᓄᑦ 

ᑐᔅᓯᕋᐅᑎᐅᓚᐅᖅᓯᒪᓇᓂ.  

 

ᕼᐊᒻᒪᓚᒃᑯᓐᓄᑦ ᐱᒋᔭᐅᒻᒪᑦ ᕼᐊᒻᒪᓚᒃᑯᑦ ᖁᕐᓗᖅᑑᒥ ᓇᓗᓇᐃᖅᓯᒋᐊᖃᕋᔭᖅᑐᑦ ᓄᑖᕈᕆᐊᖅᑕᐅᖁᔨᓗᑎᒃ 

ᐋᖅᑭᑦᑕᐅᖁᔨᓗᑎᒃ ᐊᐅᔭᒃᑯᑦ ᓂᓚᐅᑎᑦᑎᒍᓐᓇᕋᔭᖅᑐᓂᒃ ᓯᐊᕐᕆᔮᕐᕕᖓᓂᒃ. ᑕᐃᓐᓇ ᐊᑐᖅᑕᐅᓗᓂ ᓄᓇᓕᖓᑕ 

ᑲᔪᓯᓂᕐᒧᑦ ᐸᕐᓇᐅᑎᖓ. ᑕᐃᑲᓐᖓᑦ ᑐᔅᓯᕋᕐᕕᐅᒍᑦᑕ ᑕᑯᓐᓈ...ᕿᒥᕐᕈᐊᕋᓱᒐᔭᓕᖅᑐᒍᑦ ᖃᓄᖅ 

ᐃᓚᓕᐅᔾᔨᒍᓐᓇᕋᔭᕐᒪᖔᑕ ᐱᒍᒪᔭᖏᓐᓂᒃ. ᐊᒻᒪᑦᑕᐅᖅ ᖄᖓᒍᒃᑲᓐᓂᖅ ᐊᐅᓚᑕᐅᓂᖏᓐᓄᑦ 

ᐋᖅᑭᐅᒪᑎᑕᐅᓂᖏᓐᓄᓪᓗ ᑮᓇᐅᔭᖃᒃᑲᓐᓂᕆᐊᖃᕋᔭᕐᒥᒻᒪᑦ ᐊᒻᒪᓗᑦᑕᐅᖅ ᐆᒻᒪᖅᑯᑎᓂᒃ ᐊᑐᕐᓂᖅᓴᐅᓕᕐᓗᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ, ᑭᐅᒐᕕᓐᖓ. ᐅᖅᓱᐊᓗᓕᕆᓂᕐᒧᑦ 

ᐅᖅᓱᐊᓗᓕᕆᔨᒃᑯᓐᓄᑦ ᐊᐱᖅᑯᑎᖃᕈᒪᓕᕐᒥᔪᖓ. ᐱᓕᕆᕕᓰ, ᑮᓇᐅᔭᓂᒃ ᓴᓂᕐᕙᐃᓯᒪᕙᑦ ᑐᐊᕕᕐᓇᖅᑐᓄᑦ 

ᐅᖅᓱᐊᓗᓕᕆᓂᕐᒧᑦ ᑐᕌᖓᔪᓂᒃ. ᒑᓯᓕᕆᓂᕐᒧᓪᓘᓐᓃᑦ. ᖁᐊᓇᖅᑯᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒍᓐᓇᖅᑎᓐᓂᐊᕆᒃᑭᑦ ᐅᖅᓱᐊᓗᓕᕆᔨᒃᑯᑦ ᔭᐃ−9ᒦᓕᕈᑦᑕ 

ᐊᐱᖅᓱᖃᑦᑕᕈᓐᓇᕐᓂᐊᕋᔅᓯᐅᒃ. ᓇᒧᑐᐃᓐᓈᖅᑎᑦᑎᖃᑦᑕᖅᑲᐅᒐᒪ ᒫᓐᓇ ᐊᐱᕆᑎᑲᐃᓐᓇᕈᓐᓇᕐᓂᐊᕋᒃᑯ. 

ᒪᑉᐱᒐᑦᑎᓐᓃᑦᑐᓂᒃ ᐊᐱᖅᑯᑎᖃᖃᑦᑕᒍᒋᔅᓯ. ᒪᑉᐱᒐᕐᓂᒃ ᓇᔪᖅᑕᑎᓐᓂᒃ. ᑲᔪᓯᓗᑕ. ᒥᓂᔅᑕ ᔪᐊᓇᓯ.    

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒥᒃ. ᐅᖅᓱᐊᓗᓕᕆᔨᒃᑯᑦ, ᒥᑭᔪᓄᑦ ᐊᑭᔫᑎᔪᓄᑦ 

ᐊᑭᑐᔪᖅᑐᖅᑐᓄᑦ. ᒥᑭᔫᑎᓄᑦ ᑐᕌᖓᔪᑦ $1-ᒥᓕᐊᓐ. ᑐᕌᖓᔪᖅ ᒪᑯᓄᖓ ᐋᖅᑭᑎᖅᑕᐅᓂᖏᓐᓄᑦ ᐅᖅᑰᓴᐅᑏᑦ 

ᐅᕝᕙᓘᓐᓃᑦ ᓴᓐᓂᖓᔪᑦ ᐅᖅᓱᖃᐅᑏᑦ. ᐃᒥᕐᒧᓘᓐᓃᑦ ᐃᒥᖃᐅᑏᑦ ᐊᒻᒪᑦᑕᐅᖅ ᓴᕕᕋᔭᐃᑦ ᕿᓪᓕᖅᑐᐃᑦ 

ᑯᕕᑎᑦᑎᑦᔪᑏᑦ, ᐊᑭᑐᔪᑲᓪᓚᐅᒐᔭᕐᖓᑕ ᑕᕝᕙᓐᖔᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᓚᕿᕋᑖᖅᑐᖓ ᐱᔾᔪᑎᒋᓪᓗᒍ ᐃᓱᒫᓗᑦᑐᖃᖃᑦᑕᕐᖓᑦ 

ᓴᖅᑭᐸᓪᓕᐊᔪᓂᒃ. ᐅᓪᓗᒥᓛᒃ ᐃᓱᒫᓗᒋᔭᐅᒻᒪᑦ. ᑕᓗᕐᔪᐊᖅᑕᐅᖅ ᔫᓐ−ᖑᑎᓪᓗᒍ ᐊᑲᐅᓐᖏᓕᐅᕈᑎᖃᓚᐅᖅᓯᒪᒻᒥᔪᑦ 

ᓱᐴᔫᖅᓯᐅᑎᖏᓐᓂᒃ. ᐅᖅᓱᖅᓴᖏᓐᓂᒃ ᓱᐴᔫᖅᓯᐅᑎᓂᒃ. ᑖᓐᓇᓕ ᐋᖅᑭᑦᑕᐅᑦᑕᐅᑎᒋᓚᐅᖅᓯᒪᔫᒐᓗᐊᖅ 

ᐃᑲᔪᖅᑕᐅᓪᓗᑎᒃ ᒪᓕᒐᓕᐅᖅᑎᒃ ᐃᓪᓚᐅᑦ ᐃᑲᔪᖅᑕᐅᓪᓗᑎᒃ ᐱᖁᔭᓕᐅᖅᑎᒧᑦ. ᒫᓐᓇ ᖁᕐᓗᖅᑑᒥ 

ᐱᐅᓐᖏᑦᑐᐊᓗᒻᒥᑦᑕᐅᖅ ᓱᐴᔫᖅᓯᐅᑎᖃᕐᓂᕋᕐᒥᒻᒪᑕ ᑕᓗᕐᔪᐊᕐᓗ. ᐊᑦᑕᓇᖅᑐᐃᑦ ᐊᖑᓇᓱᒃᑎᓄᑦ 

ᐊᑐᖅᑕᐅᒋᐊᖏᑕ ᐃᓗᐊᓂ, ᑐᐱᖅᓯᒪᑎᓪᓗᒋᑦ. ᑖᓐᓇ ᕿᒥᕐᕈᔭᐅᒋᐊᕈᓐᓇᖅᑲᑲᐃ. ᖁᐊᓇᖅᑯᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐊᒻᒪᓗ ᖁᔭᒋᒻᒥᔭᕋ ᐅᖃᐅᓯᕆᓚᐅᖅᓯᒪᒻᒥᒻᒪᒍ ᐅᕙᓐᓄᑦ. ᕿᒥᕐᕈᐊᕆᐊᕈᓐᓇᖅᑕᕗᑦ ᐊᒻᒪ 

ᖃᐅᔨᓴᕋᑦᓴᓂᖅᑲᐃ ᓱᐴᔫᖅᓯᐅᑎᒥᒃ ᖃᓗᓯᔪᖄᕐᔪᐸᓪᓘᓐᓃᑦ ᖃᐃᑦᑎᔪᖃᖅᑲᑦ. ᑐᑭᓯᓯᒪᒐᑦᑎᒍ ᓱᐴᔫᖅᓯᐅᑏᑦ 

ᐊᑦᑕᐅᑦᑎᒃᑯᑦ ᐊᖏᔪᐊᓘᓪᓗᑎᒃ ᐱᔭᐅᓲᖑᒻᒪᑕ ᐴᖅᑲᓯᒪᑦᑕᐅᑎᒋᓲᖑᒻᒪᑕ. ᐃᒻᒥᓂᒃ ᐴᖃᓲᖑᒻᒪᑕ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  62 

 

 

ᐃᓚᐅᖅᑕᐅᓲᖑᓐᖏᒻᒪᑕ ᐅᖅᓱᐊᓗᓕᕆᔨᒃᑯᓐᓄᑦ. ᓇᑭᑦ ᓂᐅᕕᐊᖑᓐᓂᕐᒪᖓᑕᖃᐃ ᕿᒥᕐᕈᒋᐊᖃᕐᓂᐊᖅᑐᒍᑦ. ᓇᑭᑦ 

ᓂᐅᕕᐊᖑᕙᒻᒪᖔᑕ ᓱᐴᔫᖅᓯᐅᑏᑦ. ᑭᐅᔾᔪᑎᒥᒃ ᓴᖅᑭᖅᓯᓛᕋᓗᐊᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐅᓪᓗᒥᐅᓐᖏᑉᐸᑦ ᖃᐅᑉᐸᑦ ᑐᑭᓯᑎᑦᑎᒋᐊᓛᕋᓗᐊᖅᑐᖓ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂᒃ ᐱᔨᑦᑎᕋᕈᑎᖏᑦ $45,209,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ J-5ᒨᕆᔅᓯ. ᐱᖁᑎᕐᔪᐊᖅ $27,570,000. 

ᒪᑉᐱᖅᓯᑦᓯᐊᕆᑲᐃᓐᓇᕐᓂᐊᕆᔅᓯ ᐃᓵᓐᓂᐊᖅᑯᓯ ᐊᐱᖅᑯᑎᑦᓴᖃᕈᔅᓯ. ᐊᐱᕆᔪᖃᕇᖅᐸᓪᓚᐃᕋᑖᕐᖓᑦ ᑕᕝᕙᓃᑦᑐᓂᒃ 

ᐃᔅᓯᕙᐅᑲᒻᒪᓗᐊᓕᕋᑖᕋᒪ ᓇᒧᕈᓘᔮᖅᑎᑦᑎᕙᑦᑐᖓ, ᐄ ᓱᒃᑲᓕᓂᖅᓴᐅᔪᒍᖏᓛᒃ. ᐊᑏ, ᐱᖁᑎᕐᔪᐊᑦ 

$27,570,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-7ᒨᕆᔅᓯ. ᖃᕆᓴᐅᔭᓕᕆᔾᔪᑎᕈᓘᔭᐃᑦ $17,610,000. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕐᕕᒋᒍᒪᔭᕋ ᐊᐱᖅᑯᑕᐅᒌᓚᐅᖅᑑᒐᓗᐊᖅ ᖃᕆᓴᐅᔭᓄᑦ ᓄᑭᓪᓚᐅᑎᒃᓴᖅ 

ᑲᓱᖅᑕᐅᒐᓱᓐᓂᖓ. ᖃᕆᓴᐅᔭᓕᕆᓂᕐᒨᖓᒻᒪᑦ ᑖᓐᓇ, ᖃᐅᔨᒪᔪᖓ ᒥᔅᑕ ᓰᓕ ᐅᖃᐅᓯᖃᖅᑲᐅᒻᒪᑦ 

ᖃᐅᔨᓴᖅᑕᐅᖃᑦᑕᖅᓯᒪᓂᖓᓂᒃ. ᑖᓐᓇ ᑲᑎᓪᓗᒋᑦ ᐊᑭᖃᓛᕐᖓᑦ $200-ᒥᓕᐊᓐᓂᒃ. ᐊᖏᔪᐊᓗᒃ ᑖᓐᓇ 

ᐱᓕᕆᓂᐅᔪᖅ ᓄᓇᕗᑦ ᒐᕙᒪᖓᓗ 25-ᐳᓴᖓᓂᑦ ᐊᑭᓖᒋᐊᖃᕋᔭᖅᑐᖅ ᑲᑎᓕᒪᓪᓗᒍ ᐊᑭᖓ $200-ᒥᓕᐊᓐ. 

ᑖᓐᓇ ᑮᓇᐅᔭᕐᔪᐊᕌᓗᒃ ᒥᓂᔅᑕ ᐊᐱᕆᒍᒪᔭᕋ ᑭᒃᑯᒃ ᖃᐅᔨᓴᖅᑲᑦ ᑲᓐᑐᕌᓂᒃ ᐱᒐᓱᐊᖅᑐᓂ ᑭᒃᑯᓐᓄᑦ 

ᖃᐅᔨᓴᖅᑕᐅᓂᐊᖅᑲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᐅᕕᖅᑎᕗᑦ ᓂᐅᕕᕐᓂᕐᒧᑦ 

ᐊᕕᑦᑐᖅᓯᒪᓂᖁᑎᕗᑦ ᑲᓐᑐᕌᓕᕆᔨᐅᓲᖑᒻᒪᑕ ᑖᒃᑯᐊ ᕿᒥᕐᕈᓂᐊᖅᑐᐃᑦ ᑲᓐᑐᕌᒃᓂᒃ ᐱᒐᓱᐊᖅᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐸᑦ ᐅᓂᒃᑳᑦᓯᐊᒃᑲᓐᓂᕐᓗᓂ 

ᖃᓄᑐᐃᓐᓇᖅ ᑐᓴᕈᒪᔪᒍᑦ. $200-ᒥᓕᐊᓐ ᖃᓄᐃᑦᑑᕙ ᐊᐅᓚᑕᐅᓂᖓ. ᓱᓇᐅᕙᑦ ᑖᒃᑯᐊ ᖃᕆᑕᐅᔭᓕᕆᔨᐅᕚ? 

ᓱᓇᓕᕆᔨᐅᕚ ᑖᒃᑯᐊ $200-ᒥᓕᐊᓐ ᑖᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᐅᒃᐳᖓ ᑎᒥᐅᔪᖅ ᐃᓚᓕᐅᔾᔨᓂᖓᓂᒃ ᑕᕆᐅᕐᒥᐅᑕᓂᒡᓗ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ. ᑎᒥᐅᔪᖅ ᐊᑎᖃᖅᑐᖅ DND 

UnderSea Consultants-ᖑᓂᕋᖅᑕᐅᔪᑦ ᑖᒃᑯᐊ ᐃᑲᔪᖅᑲᐅᔪᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔪᓐᓇᖁᓪᓗᑕ ᑲᑎᒪᔩᑦ ᓄᑖᑦ ᐃᓱᒪᒋᓗᒋᑦ ᖃᓄᐃᑦᑐᑦ 

ᖃᐅᔨᓵᓂᒃᑳᖓᑕ ᑭᓇ ᐃᓱᒪᓕᐅᕐᓂᐊᖅᐸ? ᑭᓇ ᑳᓐᑐᕌᒃᒥᒃ ᑐᓂᓯᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᑕᖅᑭᐊᓪᓚᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔨᕋᓛᖃᖅᑐᐃᑦ. 

ᑖᒃᑯᐊ ᐅᕙᑉᑎᓐᓂᒃ ᑮᓇᐅᔭᓕᕆᔨᒃᑯᓐᓂᒃ ᓯᕗᓕᐅᖅᑎᒃᑯᓐᓂᒃ ᐊᒻᒪ ᐃᖅᑲᖅᑐᐃᔪᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᓇ ᐃᓱᒪᓕᐅᕐᓂᐊᕐᒪᖔᑦ, ᑭᓇ ᐊᑎᓕᐅᕋᔭᖅᐸ ᑳᓐᑐᕌᒃᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐅᒥᓐᓄᑦ, ᑐᒡᓕᕋ ᒥᓂᔅᑐ ᓰᓕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᖁᔭᓐᓇᒦᒃ. ᑐᓴᐅᒪᑎᑦᔪᒻᒪᑦ ᑐᓴᐅᒪᔭᕆᐊᓖᑦ 

ᑕᐃᒪᓐᓇ ᐊᖏᑎᒋᑎᓪᓗᒍ. ᐊᐱᖅᓱᕆᐊᖃᙱᒃᑲᓗᐊᖅᑐᒍᑦ ᓴᖅᑭᑕᐅᒃᑲᓐᓂᕆᐊᓖᑦ ᐃᓱᒪᓕᐅᕈᓐᓇᖁᓪᓗᑕ 

ᖃᐅᔨᒪᔭᐅᓛᖑᔪᖅ ᖃᐅᔨᔪᓐᓇᖁᓪᓗᑕ ᑕᐃᒪᓐᓇ $200 ᒥᓕᐊᓐᑐᖅᑐᖅ ᐊᖏᔪᑲᓪᓚᖕᒪᕆᐊᓘᖕᒪᑦ ᑕᐃᒪᓐᓇ 

ᐱᑎᓪᓗᒋᑦ. ᑕᐃᒪᓐᓇ ᑲᑎᒪᓂᑐᐃᓐᓇᖅ ᑲᑎᒪᔨᕋᓛᓪᓗ ᑖᒃᑯᐊ ᑐᓴᕆᐊᖃᖅᑐᒍᑦ ᐱᔪᓐᓇᖅᑕᕗᑦ 

ᐃᓱᒪᓕᐅᑦᓯᐊᕈᓐᓇᖁᓪᓗᑕ ᖃᐅᔨᒪᑦᑎᐊᖅᑐᒥᒃ ᐃᓱᒪᓕᐅᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑕᑎᑦ ᐃᓕᓴᕆᔭᕗᑦ. ᒥᔅᑕ ᒪᓕᑭ ᑭᖑᓪᓕᐅᓕᕐᒥᔪᖅ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᓱᒧᖓ ᐊᐱᖅᑯᑎᒃᓴᖃᖅᑐᖓ ᑖᒃᑯᐊ ᐅᑯᐊ ᓇᓗᓇᐃᖅᓯᒪᙱᒻᒪᑕ ᓇᓕᐊᖕᓄᑦ 

ᓄᓇᓕᖕᓄᑦ ᑐᕌᖓᓂᐊᕐᒪᖔᑦ ᑖᓐᓇ ᑐᑭᓯᖅᑳᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᓕᒎᔭᖅ ᐅᖃᐅᓯᕆᖅᑰᖅᑕᖓ  

ᐅᑯᐊ ᑕᒪᕐᒥᒃ. (ᑐᓵᔨᑎᒍᑦ) ᐅᐊᑦᑎᐊᕈᐊᐃᑦ. 

 

ᐊᓕᒎᔭᕐᒧᑦ ᑖᓐᓇ ᐃᖃᓗᖕᓄᑦ. ᒪᒥᐊᓇᖅ. ᑕᒡᕗᖓ. ᓇᓗᓇᐃᖅᓯᒃᑲᓐᓂᕈᓐᓇᖅᐸ ᐊᐱᖅᑯᑎᖓᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᓱᖅᑐᖅ ᓇᓕᐊᒃ ᓄᓇᓖᑦ ᑖᒃᑯᐊ ᓄᓇᕗᒻᒥ ᐃᓚᖃᑕᐅᓂᐊᖅᐸᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓴᕋᒃᓴᕆᓚᐅᖅᓯᒪᔭᕗᑦ ᒥᓪᑕᓐᒥ 

ᓅᕙᓐᓛᓐᒥ ᐃᖃᓗᖕᓄᑦ, ᑕᒡᕗᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᓴᕕᑲᑖᖅ ᐅᖃᓵᕐᒪᑦ ᑳᓐᑐᕌᒃ ᐅᓇ ᐊᑎᓪᓗᒍ ᐊᑕᐅᓯᕐᒧᑦ ᓄᓇᓕᖕᒧᓪᓗ 

ᓄᓇᓕᑉᒧᖅ ᑐᕌᖅᖢᓂ. ᑖᒃᑯᐊ ᐊᑭᑭᓐᓂᖅᓴᓂᖃᐃ ᕿᒥᕐᕈᓯᒪᕙ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒐᕙᒪᑐᖃᒃᑯᓐᓂᑦ ᑮᓇᐅᔭᖅ 

ᓴᖅᑭᓚᐅᖅᓯᒪᑎᓪᓗᒍ ᓴᓂᕐᕙᒃᑕᐅᓯᒪᔪᖅ ᑖᒃᑯᓄᖓ ᐅᖓᓯᒃᑐᒥᐅᑕᓄᑦ ᑐᕌᖓᔪᓂᒃ ᑖᓐᓇ ᑮᓇᐅᔭᖅ 

ᓇᓗᓇᐃᔭᖅᑐᖅᐸᓪᓕᐊᓯᒪᔪᖅ ᐸᕐᓇᐅᑎᑦᑎᓐᓂ ᐊᒻᒪ ᐋᖅᑭᒃᓯᒪᓪᓗᓂ ᐅᓪᓗᒥᒧᑦ ᐸᕐᓇᐅᑏᑦ ᒪᓕᒡᓗᒋᑦ ᑕᐃᑲᙵᑦ 

ᓅᕙᐅᓐᓛᒻᒥᑦ ᐃᖃᓗᓐᓄᑦ ᓴᕕᕋᐅᔭᒥᒃ ᐅᐊᔭᒥᒃ ᑕᒪᐅᓇ ᐃᒪᐅᑉ ᐃᖅᑲᖓᒎᖅᑐᖃᕐᓂᐊᖅᐸᑦ ᑕᐃᒪᓐᓇ 

ᐊᑭᖃᖅᑎᒋᒐᔭᕆᐊᖓᓂᒃ ᓇᓚᐅᑦᑖᖅᑕᐅᓯᒪᔪᖅ ᑭᓯᐊᓂᑦᑕᐅᖅ ᑖᔅᓱᒪ ᓴᓂᕌᒍᑦ ᖃᐅᔨᒪᔪᒍᑦ ᑖᓐᓇ ᐅᐊᔭ 

ᐊᑦᑕᑕᖅᓯᒪᓕᖅᐸᑦ ᐃᖃᓗᓐᓄᑦ ᑖᒃᑯᐊ ᐊᓯᖏᑦ ᓄᓇᓖᑦ ᖃᖓᑦᑕᖅᑎᑕᐅᓯᒪᑎᒎᖓᔪᑦ ᓱᑲᓂᖅᓴᒻᒪᕆᐊᓗᖕᓂᒃ 

ᐱᐅᓂᖅᓴᒥᒃ ᖃᕆᑕᐅᔭᒃᑰᕈᓐᓇᐅᑎᖃᕐᓂᐊᕐᒪᑕ ᑕᐃᒪᓐᓇ ᑐᑭᓯᐅᒪᔪᒍᑦ ᒫᓐᓇᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓐᓇ ᐊᑭᑐᑎᒋᔪᐊᓘᑎᓪᓗᒍ ᓄᓇᕗᓗᒃᑖᖅ ᑕᐅᑐᒃᑕᐅᓂᖅᓴᐅᓗᓂ 

ᐱᓕᕆᓂᖅᓴᐅᔪᒥᓇᖅᓯᒐᓗᐊᕐᒪᑕ ᑮᓇᐅᔭᑲᓪᓚᕐᔪᐊᒻᒪᕆᐊᓘᖕᒪᑕ $200 ᒥᓕᐊᓐ ᐊᑭᖓ ᐱᓕᕆᐊᑉ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᓕᑭ. ᑲᔪᓯᙱᓐᓂᒻᓂ ᒥᓂᔅᑕ, ᑖᒃᑯᐊ ᑮᓇᐅᔭᖅᑑᑏᑦ ᐊᓕᒎᔭᐅᑉ 

ᑖᒃᑯᐊ ᕿᒥᕐᕈᐃᓂᐊᖅᑐᑦ ᓇᒧᑦ ᓄᓇᓕᖕᒧᑦ ᐃᖃᓗᐃᑦ ᐃᓗᐊᓂ ᓱᓕ? ᓇᒧᑦ ᑐᓚᖕᓂᐊᕐᒪᖔᑦ ᐋᖅᑭᐅᒪᕙ? 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙ ᒫᓐᓇ ᓱᓕ 

ᐃᓱᒪᓕᐅᕈᑎᒋᓯᒪᙱᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ, ᐄ, ᕿᓂᖅᑕᐅᓂᐊᖅᑐᕉᖅ. ᐊᑎᖃᕈᓐᓃᕋᒪ ᑖᒃᓱᒪ ᐊᑖᓂ. 

ᖃᕆᑕᐅᔭᒃᑯᑦ ᐊᖅᑯᑎᖏᑦ $17,610,000 ᓈᒻᒪᒃᓴᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J9, ᐅᖅᓱᐊᓗᒃᐳᑦ $13,100,000. ᐊᐱᖅᑯᑎᒃᓴᐃᑦ. 

ᐅᖃᐅᓯᕆᖃᑦᑕᖅᓯᒪᔭᕋ ᑖᒃᑯᐊ ᑮᓇᐅᔭᐃᑦ ᐅᑎᖅᑎᖃᑦᑕᖅᑐᐃᑦ ᓂᐅᕕᕐᕕᒋᖃᑦᑕᖅᑕᕗᑦ. ᑖᒃᑯᐊ ᐅᑎᖅᐸᒃᑐᑦ 

ᑮᓇᐅᔭᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖕᒥᓂᒃ ᐊᐅᓪᓛᖅᑎᓪᓗᒋᑦ ᑖᒃᑯᐊ ᐅᖅᓱᐊᓘᓯᕝᕕᒃ ᐃᖕᒥᓂᒃ 

ᐊᐅᓪᓛᖅᑎᓪᓗᒋᑦ ᑖᒃᑯᐊ ᐅᖅᓱᐊᓘᓯᕝᕕᒃ ᐃᖕᒥᓂᒃ ᑎᒥᖃᕋᔭᖅᑑᒐᓗᐊᖅ.  

 

ᐃᖕᒥᓂᒃ ᐊᐅᓪᓛᕐᓗᓂ ᐱᖁᔭᖃᕐᓗᓂ ᐃᖕᒥᒍᑦ ᑎᒥᙳᕐᓗᒍ. ᐃᓱᒫᓘᑎᒐ ᑖᒃᑯᐊ ᐊᑭᑐᔫᑏᑦ ᑮᓇᐅᔭᑲᓪᓚᖕᓂᒃ 

ᑕᒡᕙᓂ ᐅᖅᓱᐊᓘᓯᕝᕕᖕᓂᒃ ᓴᓇᒋᐊᖃᖅᑎᓪᓗᑕ ᑖᒃᑯᐊ ᐅᖅᓱᐊᓘᑉ ᐊᑭᖓᓄᑦ ᐃᓚᐅᓇᔭᖅᑑᒐᓗᐊᖅ ᑮᓇᐅᔭᐃᑦ 

ᓴᖅᑭᒃᑲᓐᓂᖃᑦᑕᖅᑐᐃᑦ ᑖᒃᑯᐊ ᑮᓇᐅᔭᕐᒥᒃ ᑕᒡᕗᖓ ᐅᑎᖅᑎᑕᐅᖃᑦᑕᖅᑐᒥ ᐱᔪᐃᑦ.  

 

ᑖᒃᑯᐊ ᖃᓄᖅ ᑕᑯᒋᐊᒃᑲᓐᓂᖅᓯᒪᕕᓯ ᑖᓐᓇ ᖃᓄᐃᑦᑑᓇᔭᕐᒪᖔᑦ ᖃᓄᖅ ᐃᖕᒥᒍᑦ ᐋᖅᑭᒃᓯᒪᔪᒥᒃ ᑖᒃᑯᐊ 

ᐅᖅᓱᐊᓗᖕᒥᒃ ᓂᐅᕕᕌᖓᑕ ᐅᖅᓱᐊᓘᓯᕝᕕᖕᓂᒃ ᐊᑭᓖᖃᑕᐅᓗᓂ ᑖᒃᑯᐊ ᐅᕙᒍᑦ ᐊᓯᖏᓐᓂᑦ ᑖᒃᓰᔭᖅᑐᐃᑦ 

ᐱᔪᓐᓇᕋᔭᖅᑐᐃᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦ ᐅᖃᐅᓯᕆᔭᑎᑦ 

ᐱᔾᔪᑎᒋᓪᓗᒍ ᑖᓐᓇ. ᑕᑯᒋᐊᖅᑕᕗᑦ ᓱᓕ. ᒪᑐᐃᖓᔪᒍᑦ. ᑖᒃᑯᐊ ᖃᓄᖅ ᐱᔪᓐᓇᕈᑦᑕ ᑐᑭᓯᐅᒪᒐᓗᐊᖅᑐᒍᑦ 

ᑲᑎᒪᔨᕋᓛᓂᑦ ᐋᖅᑭᒃᓯᔪᒪᓚᐅᖅᑐᑦ. ᑖᓐᓇ ᓱᓕ ᒪᑐᐃᖓᔾᔪᑎᒋᔭᕗᑦ. ᒪᓕᒐᒃᓴᐃᑦ ᓴᖅᑭᑎᑦᓯᓂᐊᕈᑦᑕ ᑕᒪᓐᓇ 

ᐱᔾᔪᑎᒋᓗᒍ. 

 

ᑕᒪᓐᓇ ᐃᓚᒋᔪᒪᔭᕗᑦ ᐅᖅᓱᐊᓘᑉ ᑲᒪᒋᔭᐅᓂᖓ. ᐊᑭᑐᔫᑏᓪᓗ ᐃᓱᒪᒋᓗᒋᑦ. ᑕᒪᓐᓇ ᑲᑎᖅᓱᐃᓯᒪᔪᒍᑦ. ᖁᓕᑦ 

ᐅᑭᐅᑦ ᖃᓄᐃᑦᑑᓂᐊᕐᒪᖔᑦ ᓄᓇᓖᑦ ᓇᓕᐊᒃ ᓄᑖᙳᖅᑎᕆᐊᖃᕋᔭᕐᒪᖔᑕ ᐅᖅᓱᐊᓘᓯᕝᕕᖏᑦ 

ᐊᖏᒡᓕᒋᐊᕐᓗᑎᒡᓘᓐᓃᑦ.  

ᑖᓐᓇ ᐱᔭᕆᐊᖃᕐᓂᖃᖅᑑᒐᓗᐊᖅ ᓱᓕ ᑭᓯᐊᓂ ᕿᒥᕐᕈᔭᐅᓂᖃᕐᓂᐊᖅᑐᖅ ᑖᓐᓇ ᖃᓄᕿᓕᖓᓇᔭᕐᒪᖔᑦ 

ᑖᒃᔅᒧᓪᓗ ᐱᔾᔪᑎᖃᖅᑐᐃᑦ ᐅᖃᐅᓯᕆᔭᑎᑦ. ᑖᒃᑯᐊ ᐊᖏᖃᑎᒋᔭᒋᑦ ᑕᐃᒪᓐᓇ ᐋᖅᑭᒃᓯᔪᓐᓇᕈᑦᑕ ᓄᓇᓕᖕᓂ 

ᒐᕙᒪᕐᑯᓐᓂ ᐱᔨᑦᓯᕋᖅᑏᑦ ᐃᓗᐊᓃᖃᑕᐅᓗᓂ. ᑖᓐᓇ ᑕᑯᒋᐊᕐᓂᐊᖅᐸᕗᑦ ᐊᒻᒪ ᐃᑲᔪᖅᑐᖅᑕᐅᔪᒪᓛᖅᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᒃᑲᓐᓂᕈᒪᓛᖅᐸᕋ. ᑐᐊᕕᕐᓇᕐᓂᕆᔮ ᑕᑯᓐᓇᕐᒪᑦ ᓲᕐᓗ ᓄᓇᓖᑦ 

ᐊᒥᒐᖅᓴᖅᑎᓪᓗᒋᑦ ᐅᖅᓱᕐᒥᒃ, ᐅᖅᓱᐊᓗᖕᒥᒃ ᖃᖓᑕᓲᒃᑯᑦ $1 ᐅᑕᐅᓯᖅ ᓖᑕ ᐊᑭᖃᕐᒪᑦ, ᐊᑭᑐᔪᐊᓘᓕᖃᑦᑕᕐᒪᑦ 

ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ ᑮᓇᐅᔭᕗᑦ ᐊᓯᖏᓐᓄᑦ ᑐᕌᕈᓐᓇᖅᐸᑕ ᐅᖅᓱᐊᓗᓕᕆᓂᐅᙱᑦᑐᒧᑦ ᑖᓐᓇ 

ᐱᐅᓪᓚᕆᒐᔭᖅᑐᖅ. ᐅᖃᐅᓯᒃᓴᑐᐃᓐᓇᖅ. 

 

ᑭᖑᓪᓕᐅᓕᕐᒥᔪᖅ ᐊᑎᖁᑎᓐᓂᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓛᒃ ᑖᔅᓱᒧᖓ ᓂᓪᓕᒃᑲᓐᓂᕈᑎᒋᔪᒪᒃᑲᓐᓂᑐᐃᓐᓇᕆᓪᓗᒍᐃᓛᒃ ᑕᕝᕙᓂ 

ᑖᓐᓇ ᓴᓂᓕᕋ ᖁᕕᐊᓇᑦᑎᐊᖅᑐᒥᒃ ᑕᑯᒻᒪᑦ. ᐃᓚᓛᕐᓂᖏᑦ ᐅᖅᓱᖃᐅᑎᖏᑦ.  

 

ᑭᒡᒐᑐᖅᑕᓐᓂᑦᑕᐅᖅ ᑖᓐᓇ ᑐᓴᐅᒪᑦᑎᐊᖅᑕᓯ ᑎᑎᖅᑲᐅᓯᐊᕆᒍᑎᒋᒃᑲᓐᓂᕈᑎᒋᓯᒪᓪᓗᑎᒍᓪᓗ ᑭᓯᐊᓂ 

ᑐᓵᑎᓪᓗᒋᑦᑕᐅᖅ ᑭᒡᒐᑐᖅᑕᕗᑦ ᑐᑯᔅᓴᐅᒍᑦᑕᓘᓐᓃᑦ ᖃᐅᔨᒪᙱᑦᑐᖓ ᑭᓯᐊᓂ ᐃᓱᒪᒋᔭᐅᓪᓚᕆᒋᐊᖃᕐᒪᑦ ᐃᓛᒃ 

ᑲᖏᖅᑐᒑᐱᒃ ᐃᓄᒋᐊᑦᑐᓂ ᑕᐃᓐᓇᓗ ᑭᓱᖃᕆᐊᖃᕐᓂᖓ ᐅᖅᓱᐊᓗᒻᒥᒃ ᑏᓱᓪᒥᒃ ᑖᓐᓇ ᖃᐅᔨᒪᑦᑎᐊᓕᕋᑦᑎᒍᑦ. 

 

ᐃᖏᕐᕋᒋᐊᖃᓪᓚᕆᒻᒪᑦ ᐃᓱᒫᓗᒋᔭᐅᓪᓚᑦᑖᕐᓗᓂᓗ ᐱᔭᕆᐊᖃᖅᑐᖅ ᐊᖏᔪᐊᓗᒻᒥᒃ ᐊᑦᑐᖅᑕᐅᓂᖃᖅᓯᒪᒻᒪᑕ 

ᑕᑉᐱᑲᓂ ᐊᕐᕌᒍᒐᓛᓗᓐᓄᑦ ᖃᖓᑕᓲᖅᓯᐅᑎᑐᐊᒥᒃ ᐅᖅᓱᖃᖃᑦᑕᖅᓯᒪᔪᒥᓂᐅᑎᓪᓗᒋᑦ ᐊᖏᕐᕋᐅᔪᐃᑦ. 

ᑕᐃᒪᐃᓐᓂᑯᖓᓄᑦ. ᐃᓱᒪᒋᔭᐅᑦᑎᐊᖁᓪᓗᒍ ᑕᒪᓐᓇ ᐊᖏᔫᒻᒪᑦ ᐊᒻᒪᓗᑦᑕᐅᖅ ᐃᔅᓯᕙᐅᑕᑦᑕ ᐅᖃᐅᓯᕆᕋᑖᖅᑕᖓ 

ᐊᑦᑐᖅᑕᐅᓂᖃᖃᑦᑕᕋᐃᓛᒃ ᑕᐃᒪ ᐊᑭᑐᔪᒻᒪᕆᐅᖃᑦᑕᓚᐅᕐᒪᑦ ᓇᓗᓇᙱᒻᒪᑦ ᑐᓴᓚᐅᙱᑐᐃᓐᓇᖅᑐᒍᑦ ᖃᑦᑎᓂᒃ 

ᑮᓇᐅᔭᐃᕈᑎᒋᒻᒪᖔᑦ ᐱᔨᑦᑎᕋᖅᑕᐅᓂᕆᓚᐅᖅᑕᖓ ᑕᑉᐱᑯᖓ ᑲᖏᖅᑐᒑᐱᒻᒧᐃᓐᓇᖅ ᐅᖅᓱᐊᓗᒻᒥᒃ 

ᐅᓯᑲᖅᑕᖃᑦᑕᑎᓪᓗᒋᑦ ᑕᑉᐸᐅᖓᔾᔨᖃᑦᑕᑎᓪᓗᒋᓪᓗ. 

 

ᑕᒪᒃᑯᐊ ᐊᑭᑐᔪᒻᒪᕆᐅᑎᓪᓗᒋᑦ ᐊᑦᑐᐃᓂᖃᖃᑦᑕᕐᖓᑦ ᓄᓇᓕᐅᔪᓂᑦ ᑮᓇᐅᔭᖅᑐᕈᑎᔅᓴᖅ ᑕᒪᓐᓇ 

ᐊᑐᑦᑎᐊᒃᑲᓐᓂᕈᓐᓇᖅᓯᒪᒐᔭᕋᓗᐊᖅᑎᓪᓗᒍ. ᐳᐃᒍᖅᑕᐅᑦᑕᐃᓕᑕ. ᑕᑉᐱᓐᓇ ᐳᐃᒍᖅᑕᐅᑦᑕᐃᓕᓕ 

ᓯᕗᓪᓕᐅᔾᔭᐅᖃᓯᐅᑎᒋᐊᖃᕐᓂᖓᓂᒃ ᐃᓄᒋᐊᑦᑐᐊᓘᒻᒪᑕ ᑕᑉᐱᑲᓂ. ᐊᓪᓛᓪᓘᓐᓃᑦ ᓄᓇᓕᒐ 

ᒥᑭᓐᓂᖅᓴᒻᒪᕆᐅᓪᓗᓂ ᓈᒻᒪᑦᑎᐊᓂᖅᓴᐅᒻᒪᑦ ᑕᑉᐱᔅᓱᒥᖓ, ᑕᑉᐱᓐᓇ ᐅᖅᓱᖃᐅᑎᖏᑦ. ᑕᐃᒪᐃᓐᓂᑯᖓᓄᑦ 

ᓂᓪᓕᐅᑎᒋᔪᒪᓗᐊᕋᑖᖅᑐᒍ ᑖᓐᓇ ᑐᓴᖅᑕᐅᒃᑲᓐᓂᖁᓪᓗᒍ ᐊᒻᒪ ᐊᐃᑉᐸᖓ ᐊᐱᖅᑯᑎᒋᔪᒪᓪᓗᒍ ᓱᐴᔫᖅᓯᐅᑏᑦ, 

ᑕᐃᒃᑯᐊ ᐱᐅᓚᐅᙱᒻᒪᑕ ᐊᕐᕌᓂ ᑕᐃᒪᓕ ᐃᓛᒃ, ᑖᒃᑯᐊ ᑐᖅᑯᖅᑕᐅᓯᒪᔪᐃᑦ ᐊᒥᐊᒃᑰᔪᐃᑦ ᐱᐅᓚᐅᙱᑦᑐᑦ.  

 

ᖃᓄᐃᓕᖓᑎᑕᐅᓂᐊᖅᐸᑦ ᐅᕝᕙᓗ ᓄᖑᓚᐅᙱᓐᓂᖏᓐᓂᒃ ᑕᐃᒃᑯᐊ ᓱᐴᔫᖅᓯᐅᑏᑦ ᐱᐅᓂᖅᓴᐃᑦ ᑎᑭᓯᒪᓕᖅᑐᑦ 

ᓂᐅᕕᐊᔅᓴᐅᓕᑕᐃᓐᓇᖅᑎᑕᐅᓂᐊᕐᒪᖔᑕᓘᓐᓃᑦ ᖃᓄᖅ ᑕᐃᒃᑯᐊ ᐱᐅᙱᑦᑐᑦ ᑎᒥᒧᓪᓗ ᓱᕈᓯᕐᓄᓪᓗ 

ᐱᐅᖃᑦᑕᙱᒻᒪᑕ ᐊᐅᓪᓚᖅᓯᒪᔪᓄᑦ ᐊᕐᕌᓂᐅᓚᐅᖅᑐᖅ ᓱᐴᔫᖅᓯᐅᑏᑦ ᓄᖑᓯᒪᙱᑦᑐᑦ 

ᖃᓄᐃᓕᖓᑎᑕᐅᓂᐊᕐᒪᖔᑕ, ᐆᔩᕈᑕᐅᓯᒪᒻᒪᖔᑕᓘᓐᓃᑦ ᑐᓴᕈᒪᓪᓗᒍ ᐃᔅᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ, ᒪᒥᐊᓇᖅ ᐅᑕᖅᑭᑎᒃᑲᑦᓯ. ᑕᐃᓐᓇ ᑲᖏᖅᑐᒑᐱᒻᒥ 

ᐱᓕᕆᐊᕆᔭᐅᕙᓪᓕᐊᓯᒪᔪᖅ, ᐄ, ᑐᐊᕕᐊᕆᓇᓱᐊᖅᓯᒪᓪᑎᒍᑦ ᐊᒻᒪ ᐊᕐᕌᒎᓂᐊᖅᑐᒥ ᑕᒪᓐᓇ 2023ᒥ 

ᐊᑐᐃᓐᓇᑦᓯᐊᕈᒫᕐᓂᐊᖅᑰᖅᑐᖅ ᐅᖅᓱᐃᑦ ᐊᑐᖅᑕᐅᔭᕆᐊᓖᑦ ᑲᖏᖅᑐᒑᐱᒻᒥ ᐊᒻᒪᓗ ᖃᐅᔭᒪᓪᓗᖓ ᑕᒫᓂ 

ᐊᐅᔭᐅᕋᑖᖅᑐᒥᑦᑕᐅᖅ ᐱᓕᕆᕙᓪᓕᐊᓯᒋᐊᓚᐅᕐᒪᑕ ᑖᒃᑯᐊ ᐋᖅᑭᒋᐊᕈᑎᒃᓴᐅᒐᔭᖅᑐᓄᑦ ᑭᓯᐊᓂ ᑕᐃᒃᑯᐊ 

ᓱᐴᔫᖅᓯᐅᑏᑦ ᖃᐅᔨᓴᖅᑕᐅᖅᑳᓚᐅᖅᑎᓪᓗᒋ ᐊᒻᒪᓗ ᐱᐅᙱᑦᑑᓇᓱᒋᔭᐅᓪᓚᑦᑖᖅᐸᑕ 

ᖃᐅᔨᓴᖅᑕᐅᒌᖅᓯᒪᓕᖅᑎᓪᓗᒋᑦ ᕿᒥᕐᕈᒋᐊᖃᕋᔭᖅᑐᒍᑦ ᖃᓄᖅ ᑕᐃᒃᑯᐊ ᐊᑐᖅᑕᐅᙱᓐᓂᑯᒥᓃᑦ 

ᐊᑭᑭᓪᓕᒋᐊᖅᓯᒪᓗᑎᓪᓘᓐᓃᑦ ᐅᕝᕙᓘᓐᓃᑦ ᖃᓄᑭᐊᖅ ᖃᓄᐃᓕᖓᒐᔭᕐᒪᖔᑕ ᖃᐅᔨᓴᖅᑕᐅᒋᐊᖃᕋᔭᖅᑐᖅ. 

ᖁᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓂᖅᑎ. 

 

ᕿᓕᖅᑎ: ᐄ, ᑖᓐᓇ ᖃᐅᔨᓴᖅᑕᐅᒋᐊᓕᒃ ᐋᓐᓂᐊᓕᖃᑦᑕᑐᐃᓪᓗ ᑕᐃᒪᓐᓇ ᐅᑎᕐᓂᐊᙱᑦᑑᒐᓗᐊᑦ ᐅᐱᕐᖏᔪᓪᓗ 

ᐅᑎᖃᑦᑕᓚᐅᕐᒪᑕ ᐊᐅᔭᒥᓪᓗ ᐊᐅᓪᓛᖅᓯᒪᔪᐃᑦ ᐅᑎᖃᑦᑕᖅᑐᐃᑦ ᑕᐃᒪᐃᔪᒻᒪᑕ. ᑕᐃᒃᑯᐊ 

ᐱᐅᙱᓪᓚᑦᑖᕐᓂᖏᓐᓂᒃ ᖃᐅᔨᒪᓇᖅᓯᒪᒻᒪᑦ. 

 

ᑭᓯᐊᓂᓕ ᐅᓇ ᓴᖅᑭᑲᐃᓐᓇᕈᒪᓕᕐᒥᔭᕋ ᑕᕝᕙᓂ ᐳᓪᓚᒥᒃ, ᐳᓪᓚᖃᐅᑎᒥᒃ ᐃᓱᒪᖃᖅᐸᓪᓕᐊᔪᓐᓇᖅᓯᓂᐊᕐᒪᖔᔅᓯ 

ᐃᒻᒪᐃᔭᖅᑐᖃᑦᑕᓕᕋᔭᕐᓗᑕ ᐳᓪᓚᒥᒃ. ᐅᓪᓗᒥᐅᓕᖅᑐᖅ ᐊᐅᓪᓛᖅᑏᑦ ᐳᓪᓚᒨᕐᓂᖅᓴᐅᓕᕐᒪᑕ ᑕᒪᓐᓇ 

ᐃᓱᒪᒋᒋᐊᖅᑕᐅᓯᒪᑦᑕᕐᒪᖔᑦ ᑕᕝᕙᓃᓐᓂᑦᑎᓐᓂ ᓂᓪᓕᐅᑕᐅᓚᐅᖅᓯᒪᒻᒪᖔᕐᓘᓐᓃᑦ. ᑖᓐᓇ ᑕᑯᓐᓇᕆᐊᖅᑕᐅᒐᔭᕈᓂ 

ᓄᓇᓕᓐᓂᓪᓗᑭᐊ ᐊᓯᖏᓐᓄᑦ ᐊᑐᖅᑕᐅᕗᖅ ᑎᒥᐅᔪᓄᓪᓗᑭᐊᖅ ᓇᐅᒃᑯᑦ ᕼᐋᒪᓚᒃᑯᑎᒍᓪᓘᓐᓃᑦ 

ᖃᐅᔨᒪᙱᑦᑐᖓ. 

 

ᑖᓐᓇ ᐅᖃᐅᓯᕆᑐᐃᓐᓇᖅᑲᕋ ᐃᔅᓯᕙᐅᑕᖅ, ᐃᒻᒪᖄ ᑕᕝᕗᖓ ᐃᕕᖅᑎᓗᐊᖅᑰᖅᑎᓐᓇᒍ ᑖᔅᓱᒧᖓ ᓴᖑᑎᑦᑎᒐᒪ 

ᒪᒥᐊᓇᒃᑯᓗᐊᖅᑯᖓ. ᓂᓪᓕᐅᑎᒋᑐᐃᓐᓇᖅᑲᕋ. ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᒃᑐᖅ ᒥᔅ ᑭᓕᖅᑎ. ᑕᕝᕙᓃᔾᔪᑎᒋᕙᕗᑦ. ᒪᒥᐊᓇᖅ ᒥᔅᑕ ᐊᓇᕕᓗᒃ 

ᑐᑭᓯᓂᕐᓗᖅᑲᐅᒐᒪ. ᐅᖃᐅᓯᒃᓴᑐᐃᓐᓇᐅᖅᑲᐅᖕᒪᑦ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐅᖃᐅᓯᕆᔭᐅᓚᐅᖅᓯᒪᑎᓪᓗᓂ 

ᒪᓕᒐᓕᐅᖅᑎᒧᑦ ᐊᐃᕕᓕᖕᒧᑦ ᐃᖅᑲᐅᒪᑦᑎᐊᕈᒪ. ᑖᒃᑯᐊ ᐳᓪᓚᒨᖅᑐᐃᑦ ᐃᓱᒪᒋᔭᐅᕙᓪᓕᐊᓂᖅᓴᐅᒍᓐᓇᕐᒪᖔᑕ 

ᒫᓐᓇᒃᑯᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑎᒍᑦ ᓂᐅᕕᖅᑕᐅᖃᑦᑕᙱᒻᒪᑕ. ᓂᐅᕕᖅᑎᒃᑯᓐᓂᓘᓐᓃᑦ ᐅᕝᕙᓗ ᐊᓯᐊᒍᑦ 

ᓇᒻᒥᓂᖃᖅᑎᐅᔪᓄᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᕙᒻᒪᑕ. ᕿᒥᕐᕈᒍᓐᓇᖅᑐᒍᑦ ᐊᑐᐃᓐᓇᐅᒍᓐᓇᙱᒃᑲᓗᐊᕐᒪᖔᑕ 

ᓄᓇᓕᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓂᓪᓕᐅᑎᖃᕈᒪᒋᓪᓗᖓ ᓄᓇᑦᑎᓐᓂ ᖁᕐᓗᖅᑑᕐᒥ 

ᒑᓯᑖᕐᕕᒃᑕᖃᓚᐅᖅᓯᒪᖕᒪᑦ ᓯᒡᔭᒥ. ᑕᐃᓐᓇ ᐊᑐᕈᓐᓃᖅᑑᒐᓄᐊᖅ ᒫᓐᓇ, ᒪᑐᐃᖓᔪᓐᓃᖅᑐᖅ ᒫᓐᓇ. ᑕᐃᑲᓂ 

ᐳᐃᔾᔪᕌᒋᐊᖃᑦᑕᕐᒪᑕ ᓱᕈᓰᑦ ᑕᐃᑲᓂ ᖃᓂᒋᔮᓂ, ᖃᓄᐃᓕᖓᓕᖅᐸᓪᓕᑭᐊᖅ ᑕᐃᓐᓇ ᖃᑦᑕᐅᔮᓗᒃ ᑕᐃᑲᓃᑦᑐᖅ 

ᐊᒻᒪᓗ ᓂᐅᕕᕐᕕᒋᓚᐅᖅᑕᖓ. ᐲᖅᑕᐅᓂᐊᖅᐸ? ᖃᓄᐃᓕᖓᕙ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᖓ 

ᖃᐅᔨᓴᖅᑕᐅᓚᐅᕐᓗᓂᐅᔭᕆᐊᖃᕐᓂᐊᖅᑐᖅ ᐃᓗᓕᑯᓘᔭᖏᑦ ᒫᓐᓇ ᐱᓯᒪᙱᑕᕋᓗᐊᒃᑲ ᑭᓯᐊᓂ 

ᕿᒥᕐᕈᓇᒃᑕᐅᓚᐅᖅᑳᕐᓗᓂᐅᔭᕆᐊᖃᕐᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃᑲᓐᓂᖅ. ᐅᖅᓱᐊᓗᓕᕆᔩᑦ $13.1 ᒥᓕᐊᓐ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᔭᐃ 2−ᒧᑦ ᐅᑎᕐᓗᑕ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

$103,489,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓄᓇᓕᖕᓂᓗ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᐱᔭᕇᖅᐱᑎᒎ?  

ᐃᓚᖏᑦ ᑲᑎᒪᔨᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑐᔾᔪᑏᑦ ᒥᓂᔅᑕ ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓴᖅᓴᐅᕗᖔ? ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᑲᑎᒪᔨᑦ, ᖁᔭᓐᓇᒦᖅᑕᐃᓐᓇᕆᓪᓗᓯ ᐊᐱᖅᓱᖃᑦᑕᖅᓯᒪᒐᔅᓯ ᐅᓪᓗᒥ, ᐃᑉᐸᒃᓴᖅ, ᑎᓴᒻᒥᕐᒥᓗ. 

ᐊᑭᑐᔪᖅᑐᕈᑎᒃᓴᐃᑦ ᐱᖁᑎᕐᔪᐊᓪᓗ ᑕᒪᒃᑯᐊ ᓄᓇᓕᖕᓂ ᑭᙴᒪᒋᔭᐅᓪᓚᕆᖃᑦᑕᕐᒪᑕ ᓇᓗᓇᕈᓐᓃᕆᓪᓗᓂ ᐅᓪᓗᒥ 

ᐊᐱᖅᑯᑎᒋᔭᐅᖃᑦᑕᖅᑲᐅᔪᑦ ᒪᓕᒃᖢᒋᑦ ᑖᒃᑯᐊᓗ ᖁᔭᓐᓇᒦᕈᒪᓪᓗᒋᑦ ᒫᓂᖃᑎᒋᔭᕗᑦ ᐊᒻᒪᓗ ᑕᐃᒃᑯᐊ 

ᑕᕝᕙᓃᖏᑦᑑᒐᓗᐊᑦ. ᐅᓐᓄᖃᑦᑎᐊᕐᓂᐊᖅᐳᓯ ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ ᐊᒻᒪᓗ ᑕᒫᓃᖃᑎᒋᔭᑎᑦ ᑭᐅᖃᑦᑕᖅᑲᐅᒐᔅᓯ ᐃᓚᖏᓪᓗ 

ᑕᐃᒃᑯᐊ ᑭᐅᔭᐅᖃᐅᙱᑦᑐᑦ ᐅᑕᖅᑭᑦᑎᐊᕐᓂᐊᖅᐸᕗᑦ. 

 

ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ. 1.5 ᒥᓂᑦᓯᒥᒃ ᓄᖅᑲᖓᓚᐅᑲᒡᓗᑕ, ᐊᓯᐊᓄᑦ ᓅᓚᖓᔪᒍᑦ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 19:27ᒥᑦ 19:28ᒧᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᖁᓪᓗᓯ ᐅᑎᕋᔅᓯ. ᑐᙵᓱᖁᕙᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᖅ) ᐄ. ᖁᔭᓐᓇᒦᒃ ᐃᒃᓯᔭᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ, ᐊᖏᖅᐱᑖ ᑖᓐᓇ ᒥᓂᔅᑕᕆᔭᐅᔪᖅ ᑕᑉᐹᓃᖃᑎᒋᔪᒪᔭᒥᓂᒃ 

ᖃᐃᖁᔨᖕᒪᑦ, ᑕᕝᕙᓃᖃᑎᒋᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᑦ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᑦ) ᒪᓕᒐᖅ, 2023-2024 - 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, ᐊᑏ ᐃᓯᖅᑎᑦᑎᒋᑦ. 

 

ᖁᔭᓐᓇᒦᒃ ᒥᓂᔅᑕ ᒪᐃᓐ. ᑭᓇᒃᑰᖕᒪᖔᓄᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᖕᓅᕐᓗᑎᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. ᐅᓐᓄᒃᓴᑦᓯᐊᖅ. (ᑐᓵᔨᒃᑯᑦ) ᐅᓐᓄᒃ ᐅᕙᓃᖃᑎᒃᑲ, ᕗᓗᐊᕇᓐ 

ᑕᒪᐸᐃ ᐊᑭᑐᔪᖅᑐᕈᑎᒃᓴᓕᕆᔨ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ. ᐊᒻᒪᓗ ᒥᓂᔅᑕᐅᑉ ᑐᖏᓕᐊ ᑖᓐ ᕗᓗᐊᕆᔫᓐ 

ᐊᒻᒪᓗ ᑮᓇᐅᔭᓕᓂᕐᒧᑦ ᐊᐅᓚᓂᕐᒧᓪᓗ ᑐᑭᒧᐊᒃᑎᑦᑎᔨ ᒍᕋᐃᒃ ᐹᑉᓯᑖᒃ ᖃᐃᔪᓐᓇᖏᓐᓇᒥᒃ ᐅᒡᒍᐊᕐᓂᕋᖅᐴᒃ. 

ᖃᕋᓴᐅᔭᒃᑯᑦ ᑕᕝᕘᓈᕈᓐᓇᐅᑎᖃᕈᑦᑕ ᐱᖃᑕᐅᓇᔭᕋᔭᖅᑑᒍᓗᐊᒃ ᐊᔪᕐᓇᕐᒪᑦ, ᐊᐱᖅᓱᖅᑎᓪᓗᓯ 

ᑭᐅᖃᑕᐅᖃᑦᑕᑲᓴᒃᑑᒍᓗᐊᒃ. 

 

ᐅᓐᓄᒃᓴᑦᓯᐊᖅ. ᐃᒃᓯᕙᐅᑖᖅ, ᐊᓕᐊᓇᐃᒍᓱᒃᐳᖓ ᐅᓪᓗᒥ 2023/2024 ᐊᑭᑐᔪᖅᑐᕈᑎᓄᑦ ᒥᒃᓴᐅᓴᒃᑕᐅᓯᒪᔪᑦ 

ᑮᓇᐅᔭᖅᑐᕈᑎᒃᓴᑦ ᓴᖅᑭᑦᑐᓐᓇᕋᒃᑭᑦ ᓂᕆᐅᒃᑖᕆᔭᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᑐᕌᒐᕆᓗᐊᖅᑕᖓ 2023/2024 ᓂᕆᐅᒃᑖᑦ ᑮᓇᐅᔭᖅᑐᕈᑎᒃᓴᖏᑦᑕ, ᐱᓕᕆᕕᑦᑕ ᐊᑭᑐᔪᖅᑐᕈᑎᒃᓴᖏᑦ 

ᐊᓯᔾᔨᖅᓯᒪᓕᖅᑐᑦ ᐱᔭᕇᖅᑕᐅᓯᒪᓕᕐᒪᑦ ᒪᑐᐃᖅᑕᐅᓯᒪᓕᕐᒪᓪᓗ ᓄᓇᕗᒻᒥ ᑲᖏᖅᖠᓂᕐᒥᒃ ᑕᐃᖕᓇ ᐸᖅᑭᕕᒃ ᑖᓐᓇ 

ᐅᑕᖅᑭᑯᑖᒃᓯᒪᔭᕗᑦ ᐊᑐᖅᑕᐅᖃᑦᑕᕈᓐᓇᖅᓯᓂᐊᖅᑐᑦ ᓄᓇᕗᒻᒥᐅᑦ ᐃᓐᓇᕐᓄᑦ ᓄᓇᕗᑦ ᐃᓗᐊᓂ ᐊᒻᒪᓗ ᑕᐃᒃᑯᐊ 

ᐊᐅᓪᓚᖅᓯᒪᔪᑦ ᐅᑎᖅᑎᑕᐅᓗᑎᒃ. 

ᐊᒻᒪᓗ ᐃᖃᓗᖕᓂ ᐸᓂᖅᓰᕕᒃ ᓴᓇᔭᐅᒋᐊᕐᓂᐊᖅᑐᖅ 2023/2024ᒥ ᑖᓐᓇ ᐅᐃᕆᓯᒪᔪᓄᑦ ᖁᒃᓴᒡᓚᒃᓯᒪᔪᓄᓪᓗ 

ᐊᑐᖅᑕᐅᖃᑦᑕᕐᓂᐊᖅᑐᖅ ᑐᙵᕕᖃᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐱᖅᑯᓯᖏᓐᓂᒡᓗ 

ᑲᑐᔾᔨᖃᑎᒌᖕᓂᒃᑰᖃᑎᒋᓪᓗᒋᑦ ᑐᙵᕕᒃᑯᑦ ᐊᒻᒪᓗ ᓄᓇᖃᖅᑳᖅᓯᒪᔪᓕᕆᔩᑦ, ᓄᓇᕗᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ. 

 

ᑕᒪᒃᑯᐊ ᐱᓕᕆᐊᕇᓐᓇᕐᓂᐊᖅᑕᕗᑦ ᓄᑖᖑᕆᐊᖅᑎᑕᐅᕙᓪᓕᐊᓂᐊᕐᒪᑕ ᐋᓐᓂᐊᕖᑦ ᐱᔭᕐᓂᖏᑦᑑᒐᓗᐊᖅᑎᓪᓗᒍ 

ᑮᓇᐅᔭᖅᑖᕋᓱᖕᓂᖅ. ᐊᒥᓱᑦ ᑕᒪᒃᑯᐊ ᐱᖁᑎᕐᔪᐊᑦ ᑭᙴᒪᒋᔭᐅᑎᓪᓗᒋᑦ. 

 

ᑕᒪᒃᑯᐊ ᐸᕐᓈᕆᔭᐅᔪᑦ ᕿᑭᖅᑕᕐᔪᐊᕐᒥ ᐋᓐᓂᐊᕕᒃᓴᖅ ᐱᔭᕇᖅᑕᐅᓯᒪᓕᖅᑐᖅ ᐸᕐᓇᒃᑕᐅᓂᖓ ᑎᑎᕋᐅᔭᖅᓯᒪᓂᖓ 

ᓴᓇᔭᐅᓯᒋᐊᕐᓗᓂᓗ 2025/2026 ᐊᕐᕌᒍᐊᓐᓂ. ᑮᓇᐅᔭᑦ ᒫᓐᓇ ᐊᑐᐃᓐᓇᐅᖏᓐᓂᖏᑦ ᐱᔾᔪᑎᒋᓪᓗᒋᑦ. 

ᖃᒪᓂᑦᑐᐊᖅ ᐋᓐᓂᐊᕕᓕᖅᑕᐅᓂᐊᕐᒥᔪᖅ. ᐃᓚᔭᐅᒃᑲᓐᓂᕐᓗᓂ ᓯᕗᓂᒃᓴᑦᑎᓐᓂ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓪᓕᐅᑎᓯᒪᔭᖏᑦ ᐱᓪᓗᒋᑦ, ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ ᖁᕐᓗᖅᑑᒥ 

ᐋᓐᓂᐊᕕᒃ ᐊᓯᔾᔨᖅᑕᐅᖕᒥᓗᓂᓗ ᐊᒻᒪᓗ ᐊᕐᕕᐊᓂ ᐋᓐᓂᐊᕕᒃ ᐊᖏᒡᓕᒋᐊᖅᑕᐅᖕᒥᓗᓂ. 

 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2023/24 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $32,540,000-ᓂᒃ ᑐᒃᓯᕋᒃᑲᓐᓂᖅᑐᑦ 

ᑎᓴᒪᓄᑦ ᐊᑐᕐᓂᐊᖅᑐᓂᒃ. ᑖᒃᑯᐊ ᐊᑐᓂ ᐅᖃᐅᓯᕆᓂᐊᖅᐸᒃᑲ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᕙᓪᓕᐊᓯᒪᕗᑦ ᐊᑯᓂ ᐸᖅᑭᔭᐅᔭᕆᐊᓕᑦ 

ᐃᓱᒪᒋᓪᓗᒋᑦ. ᑖᓐᓇ ᓯᕗᓪᓕᐅᔾᔭᐅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᒻᒥ ᐃᓐᓇᐃᑦ ᑕᒪᒃᑯᐊ 

ᓇᐅᒃᑯᑐᐃᓐᓇᖅ ᐃᑲᔪᒃᑲᓐᓂᕈᒪᓪᓗᑎᒍᑦ. 

 

ᓯᕗᓪᓕᖅᐹᖅ ᑕᐃᖕᓇ ᓴᓇᔭᐅᓂᐊᖅᑐᖅ ᐸᖅᑭᕕᒃ ᐃᓄᐃᑦ ᐱᖅᑯᓯᖏᓐᓂᒃ ᑐᙵᕕᖃᕐᓗᓂ ᐸᖅᑭᔭᐅᑦᑎᐊᕐᓗᑎᒡᓗ 

ᐃᓐᓇᐃᑦ. ᐊᑐᕈᒫᕐᓂᐊᖅᑐᓂᒃ 2023/24 ᐱᔭᕇᕈᒪᔭᕗᑦ ᑮᓇᐅᔭᖅᑐᕈᑎᒃᓴᑦ ᐋᖅᑭᒋᐊᕆᐊᖃᕐᓂᐊᕐᒪᑕ. ᑕᐃᓐᓇ 

ᐊᖏᖅᑕᐅᓯᒪᔪᖅ 24-ᓂ ᐃᒡᓕᓕᒃ ᐸᖅᑭᕕᒃ ᑲᖏᖅᖠᓂᕐᒥ ᑖᓐᓇ ᓯᕗᓪᓕᖅᐹᑦᑎᐊᖑᓗᓂ ᓄᓇᕗᒻᒥᐅᑦ 

ᐃᓐᓇᖏᓐᓄᑦ ᐊᑐᖅᑕᐅᓂᐊᖅᑐᑦ ᑕᐃᑯᙵᕐᓗᑎᒡᓗ ᐅᑭᐅᖅ 2024-ᒥ. 

 

ᐱᓕᕆᐊᕇᓐᓇᖅᑕᕗᑦ ᑕᒪᒃᑯᐊ ᐸᖅᑭᕖᑦ ᑕᒫᓂ ᕿᑭᖅᑖᓗᖕᒥ ᕿᑎᕐᒥᐅᓂᓗ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐃᓐᓇᕐᓄᑦ ᐸᖅᑭᕖᑦ ᓴᓇᔭᐅᕙᓪᓕᐊᖏᓐᓇᕐᓗᑎᒃ ᐃᓐᓇᐃᑦ ᓄᓇᒥᖕᓄᑦ 

ᖃᓂᓐᓂᖅᓴᐅᖁᓪᓗᒋᑦ. ᑕᐃᒫᒃ ᖃᓄᖅᑑᕈᑎᓕᐅᑦᑎᐊᕆᐊᖃᕐᓂᐊᖅᑐᒍᑦ ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑕ 

ᐊᓯᖏᓐᓂᒃ ᓴᓇᔭᐅᒋᐊᖁᓪᓗᒋᑦ ᐊᒻᒪᓗ ᒪᑐᐃᖅᑕᐅᓗᑎᒃ ᑕᒪᒃᑯᐊ ᐸᖅᑭᕕᐅᕙᒃᑐᑦ ᐃᓐᓇᕐᓄᑦ ᐊᕕᒃᑐᖅᓯᒪᔪᓂ 

ᓄᓇᖏᓐᓂᓪᓗ. 

 

ᐃᖅᑲᓇᐃᔭᖃᑎᖃᖅᖢᑕ ᓄᓇᕗᑦ ᒐᕙᒪᒃᑯᑦ, ᑐᙵᕕᒃᑯᓐᓂᒡᓗ, ᒐᕙᒪᑐᒃᑲᓐᓂᓗ, ᑕᐃᖕᓇ ᐸᓂᖅᓰᕕᒃᓴᖅ 

ᑎᑎᕋᐅᔭᖅᑕᐅᕙᓪᓕᐊᓯᔪᖅ ᐊᒻᒪᓗ ᐱᖓᓱᐃᓕᖓᔪᓄᑦ ᐊᖏᕈᑎᒋᔭᐅᓯᒪᓪᓗᓂ ᓴᖅᑭᑕᐅᓂᐊᖅᑐᖅ ᑕᒪᒃᑯᓄᖓ 

ᐱᔨᑦᑎᕈᑎᓄᑦ. 

 

2021/2022 ᐊᐅᔭᒃᑯᑦ, ᑐᙵᕕᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᓂᒃ ᐊᑎᓕᐅᕆᓚᐅᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ $42,000,000 ᐅᖓᑖᓃᑦᖢᑎᒃ ᑕᐃᓐᓇ ᐸᓂᖅᓰᕕᒃ ᓴᓇᔭᐅᕙᓪᓕᐊᔪᓐᓇᖅᓯᓂᐊᕐᒪᑦ. 

ᐊᑭᓕᖅᑐᐃᒍᑎᒋᔭᖓᑦ ᑐᕌᖓᒐᔭᖅᓱᓂ ᐱᒋᐊᒐᔭᖅᓱᓂ ᐊᐅᔭᒃᑯᑦ 2023-ᒥ. ᑖᒃᑯᐊ ᐃᓕᖅᑯᓯᕐᒧᑦ 

ᑐᙵᓂᖃᕋᔭᖅᓱᓂ ᓄᓇᕗᒻᒥ ᐊᒻᒪᓗ ᒪᒥᓴᕐᕕᐅᓂᖓ ᓄᓇᕗᒻᒥ ᖃᓂᓐᓂᖅᓴᐅᓕᖁᓪᓗᒍ ᐊᖏᕐᕋᒧᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑕᐅᕙᒃᑐᑦ. 

 

ᐊᒻᒪᓗ ᐅᓄᖅᓯᕙᓪᓕᐊᖁᓪᓗᒋᑦ ᖃᓄᐃᖏᑦᓯᐊᕐᓂᖏᑦᑕ ᐃᓚᒌᑦ ᐊᒻᒪᓗ ᓄᓇᓖᑦ ᐊᒻᒪᓗ ᑐᙵᕕᖃᕐᓂᕆᕙᑦᑕᖓ 

ᐋᓐᓂᐊᖅᑐᓕᕆᔨᒃᑯᑦ ᑖᒃᑯᓇᙵᑦ ᓄᓇᕘᒥ ᐃᓐᓇᒃᑯᕕᐅᔪᑦ. 

ᐊᒻᒪᓗᑦᑕᐅᖅ ᑖᒃᑯᐊ $1,500,000 ᒥᑭᔫᑎᓄᑦ ᓂᐅᕕᕈᑎᒃᓴᓄᑦ ᐋᓐᓂᐊᓯᐅᖅᑎᓄᑦ ᐋᓐᓂᐊᕕᖕᒦᑦᑐᖅᓯᐅᑎᓄᑦ 

ᑭᓱᒐᓚᓐᓄᑦ ᑐᕌᖓᒐᔭᖅᓱᑎᒃ ᓄᓇᓕᓐᓂᒃ ᐋᓐᓂᐊᕐᕕᐅᔪᓂᓪᓗ ᓄᓇᕗᒻᒥ. 

 

ᑕᐃᒪᓐᓇᑦᑕᐅᖅ $3,500,000 ᑐᕌᖓᓂᖃᑲᐃᓐᓇᓂᐊᕐᒪᑦ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐋᖅᑭᒋᐊᕈᑎᒃᓴᓄᓪᓗ 

ᐱᖁᑎᒋᔭᖏᑦᑕ ᐋᓐᓂᐊᖅᑐᓕᕆᔨᒃᑯᑦ ᑕᕝᕙᓂ ᐊᕐᕌᒍᕆᔭᑦᑎᓐᓂᒃ. 

 

ᑕᐅᑐᓪᓗᐊᑕᖕᓂᐊᖅᑐᒍᑦ ᓄᑖᙳᕆᐊᕈᑏᑦ ᓴᓇᒋᐊᕈᑏᑦ ᐊᓯᔾᔨᕆᐊᕈᑏᑦ ᐱᐅᓯᑎᑦᑎᒋᐊᒃᑲᓐᓂᕈᑏᓪᓗ ᐱᖁᑎᖏᑦᑕ 

ᐋᓐᓂᐊᖅᑐᓕᕆᔨᒃᑯᑦ ᓄᓇᕘᓗᒃᑖᒥ. 

 

ᑕᒪᒃᑯᐊᓗ ᑮᓇᐅᔭᐃᑦ ᐊᒥᐊᒃᑯᑦ ᓴᓂᕐᕙᒃᑕᐅᓯᒪᖕᒥᔪᑦ ᑐᐊᕕᕐᓇᖅᑐᒃᑯᑦ ᓴᓇᔪᖃᕆᐊᖃᕐᓂᖅᐸᑦ ᐋᓐᓂᐊᕐᕕᖕᒥ 

ᐊᕐᕌᒍᕆᔭᑉᑎᓐᓂ. 

 

ᓄᖅᑲᐅᑎᒋᓗᒍ, ᐃᒃᓯᕙᐅᑖᖅ, ᐋᓐᓂᐊᖅᑐᓕᕆᔨᒃᑯᑦ ᑕᐅᑐᓪᓗᐊᑕᒃᐳᑦ ᐱᕙᓪᓕᐊᓂᖃᕈᒪᓪᓗᑎᒃ ᓄᓇᕗᒻᒥ 

ᐸᖅᑭᕕᖕᓂ ᐃᓐᓇᕐᓂ ᐱᔪᓐᓇᖅᓯᕙᓪᓕᐊᓂᕐᒥᒃ. ᓇᐅᒃᑯᓕᒫᖅ ᐊᐅᓚᓂᕆᔭᖓᓂ. ᓄᓇᒋᔭᒥᓐᓂᓪᓗ ᖃᓂᒃᓴᕐᓗᑎᒃ. 

ᐊᒻᒪᓗ ᐊᔪᕈᑎᖃᖅᑐᓄᑦ ᖁᐊᖅᓵᕈᑎᖃᖅᓯᒪᔪᓄᓪᓗ ᒪᒥᓴᕐᕕᖕᒥᒃ. 

 

ᖃᐅᔨᒪᒋᐊᖃᕋᑦᑕ ᐋᓐᓂᐊᕐᕖᑦ ᑕᒪᒃᑯᐊ ᐱᔨᑦᓯᕈᑎᐅᕙᑦᑐᑦ ᐱᓪᓚᕆᐊᓘᕙᖕᒪᑕ ᓄᓇᕗᒻᒥᐅᓄᑦ ᑐᕌᖓᔪᑦ. 

ᑕᒪᒃᑯᐊᓗ ᐱᑐᖃᙳᖅᐸᓪᓕᐊᔪᑦ ᐋᓐᓂᐊᕖᑦ ᐃᓱᒪᒋᓪᓗᒋᑦ ᓄᑖᓂᒡᓗ ᓴᖅᑭᑦᑎᕙᓪᓕᐊᔪᓐᓇᖁᓪᓗᑕ 

ᓯᕗᓪᓕᐅᔾᔭᐃᑦ ᓴᓇᔭᐅᒋᐊᖃᖅᐸᖕᓂᖏᑦ ᐊᒻᒪᓗ ᐊᑐᖅᑕᐅᓂᖏᓐᓂᒃ ᐊᐅᓚᑕᐅᕙᖕᓂᖏᑦ. 

 

ᖁᔭᓐᓇᒦᒃ ᓈᓚᒐᑉᓯ ᐊᒻᒪᓗ ᑐᙵᓱᒃᑎᑦᓯᑦᑎᐊᖅᐳᖓ ᐊᐱᖅᑯᑎᒃᓴᖃᕐᓂᐊᕈᑉᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᒪᐃᓐ. ᑖᒃᑯᐊ ᑲᑎᒪᔨᕋᓛᑦ ᒪᑐᐃᕈᑎᒃᓴᖃᖅᐸᑦ?  ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ, ᐱᓕᕆᔨᑎᓪᓗ. 

 

ᖁᕕᐊᓱᒃᐳᖓ ᒪᑐᐃᕈᓂᒃ ᐅᖃᐅᓯᖃᕈᓐᓇᕆᐊᒃᓴᖅ ᑲᑎᒪᔨᕋᓛᓂᖔᖅᑐᓂᒃ. ᐃᓅᓯᖃᑦᓯᐊᕐᓂᕐᒧᑦ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᑎᓪᓗᒋᑦ 2023/2024 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ. 

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᓕᖁᔭᖓᑦ 2023/2024 ᐱᖃᓯᐅᑎᔪᑦ ᑮᓇᐅᔭᖃᖅᑎᑦᓯᓂᐊᕐᓗᑎᒃ ᑕᒪᒃᑯᐊ 

ᐸᖅᑭᕖᑦ ᐃᒡᓗ ᑲᖏᖅᓯᓂᕐᒥᒃ, ᓄᓇᕗᒥᓗ ᒪᒥᓴᕐᕕᒃᓴᒧᑦ ᐃᖃᓗᖕᓂ. 

 

ᑕᒪᒃᑯᐊ ᐱᓕᕆᐊᒃᓴᑦ ᓯᕗᓂᐊᓂᒃ ᑮᓇᐅᔭᖅᑐᕈᑎᐅᓂᐊᖅᓯᒪᔪᓂᒃ ᐱᔪᑦ. 2023/2024 ᑮᓇᐅᔭᖅᑐᕈᑎᒃᓴᐃᑦ 

ᑮᓇᐅᔭᖃᖅᑎᑦᑎᓂᐊᕐᒥᔪᑦ ᑕᒪᒃᑯᐊ ᓴᓇᒋᐊᕆᐊᖃᖅᐸᑦᑐᓄᑦ ᐊᒻᒪ ᒥᑭᔫᑎᓂᒃ ᓂᐅᕕᕈᑎᑦᓴᓄᑦ ᓄᑖᖑᕆᐊᕈᑎᓄᑦ 

ᐊᒻᒪᓗ ᓴᓇᒋᐊᕆᐊᖃᖅᐸᑦᑐᓄᑦ ᑐᐊᕕᕐᓇᖅᑐᖃᕌᖓᑦ. 

 

ᐃᒃᓯᕙᐅᑕᖅ, ᐃᓐᓇᐃᑦ ᓯᕗᓪᓕᐅᑦᓴᐃᓐᓇᕐᒪᑕ. ᑲᑎᒪᔨᕋᓛᑦ ᐃᑲᔪᖅᓱᐃᑦᑎᐊᖅᐳᑦ ᑐᒃᓯᕋᕈᑎᐅᔪᒥᒃ ᐸᖅᑭᕕᒃ 

ᐸᐃᕆᔭᐅᑦᓴᐃᓐᓇᕆᐊᖃᕐᓂᐊᖅᑐᓄᑦ ᓇᔪᕐᕕᒃᓴᖅ ᑲᖏᖅᓯᓂᕐᒥ ᑕᒪᒃᑯᐊᓗ ᐊᖏᓛᒥᒃ ᐸᐃᕆᔭᐅᔭᕆᐊᖃᖅᑐᑦ 

ᖃᓪᓗᓈᓅᑦᓴᐃᓐᓇᕆᐊᑐᒍᓐᓃᕋᔭᖅᖢᑎᒃ ᑭᓯᐊᓂᑦᑕᐅᖅ ᐃᓕᑕᖅᓯ ᒪᓕᒐᓕᐅᖅᑏᑦ ᐃᓐᓇᐃᑦ ᖃᑦᓯᐅᓂᖏᑦ 

ᐃᑲᔪᖅᑕᐅᔭᕆᐊᖃᖅᑐᑦ ᖁᑦᑎᓛᒥᒃ ᓱᓕ ᐅᓄᓗᐊᕐᒪᑕ ᐃᒡᓕᒋᔭᐅᔪᓐᓇᖅᑐᑦ ᓴᓂᐊᓂ. 

 

ᐊᒻᒪᓗ ᐃᓇᑦᑎᕗᒍᑦ ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐅᖃᖃᑎᖃᑦᑎᐊᕐᓂᖅᓴᐅᔾᔫᒥᖁᓪᓗᒋᑦ ᐃᓚᒌᓂᒃ 

ᐃᓱᒪᓕᐅᕆᐊᖃᕌᖓᑕ ᓇᒦᑦᑕᕆᐊᖃᕌᖓᑕ ᐃᓐᓇᐃᑦ. ᐃᑲᔪᖅᑕᐅᒋᐊᖃᖅᑎᓪᓗᒋᑦ. ᐃᓇᑦᑎᕗᒍᑦ ᒐᕙᒪᒃᑯᓐᓂᑦ 

ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐅᓄᕐᓂᖅᓴᓂᒃ ᓄᓇᓕᓐᓂ ᐊᖏᕐᕋᒥᖕᓂ ᖃᓂᓐᓂᖅᓴᐅᔪᒥ ᐃᓐᓇᐃᑦ 

ᐸᐃᕆᔭᐅᔪᓐᓇᖁᓪᓗᒋᑦ ᑖᓐᓇ ᐃᓚᒋᖃᓯᐅᑎᔭᐅᓗᓂ ᐃᑲᔪᖅᑐᐃᒍᑎᐅᔪᓐᓇᖅᑐᓂᒃ ᐃᓐᓇᕐᓄᑦ. 

ᓄᓇᒥᓂ ᐃᓚᒋᔭᒥᓂᓗ ᖃᓂᒃᓴᕐᓂᖅᓴᐅᓂᐊᕐᒪᑕ. ᑕᒪᒃᑯᐊᓗ ᒥᑭᓐᓂᖅᓴᓂᒃ ᐃᓐᓇᒃᑯᕕᖕᓂᒃ 

ᐃᓱᒪᒋᔭᐅᕙᓪᓕᐊᓯᒪᔪᖅ ᓄᕙᒡᔪᐊᕐᓇᖃᓚᐅᖅᑎᓪᓗᒍ. ᐊᑐᖅᑕᐅᓚᐅᖅᑐᖅ ᐃᓱᒪᒋᔭᐅᓪᓗᑎᒃ ᐊᖏᔫᑎᓂᒃ 

ᐃᓐᓇᒃᑯᕕᐅᔪᓂᒃ. ᐃᓇᑦᓯᕗᒍᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓪᓗ ᕿᒥᕐᕈᒃᑲᓐᓂᕐᔫᒥᖁᓪᓗᒋᑦ ᒥᑭᓐᓂᖅᓴᓂᒃ 

ᑮᓇᐅᔭᖅᑐᓗᐊᙱᓐᓂᖅᓴᓂᒃ ᐃᓐᓇᒃᑯᕕᖕᓂᒃ. ᐃᓐᓇᕐᓂᒃ ᐱᑕᖃᕐᓂᒃ ᒥᑭᓐᓂᖅᓴᒃᑯᑦ ᐃᒻᒪᖄ ᐃᓕᖅᑯᓯᕆᔭᒥᒍᑦ 

ᖃᓂᒃᓴᕐᓂᖅᓴᐅᔾᔫᒥᔪᒥᒃ ᐊᑐᐃᓐᓇᖃᕐᓂᖅᓴᐅᓕᕋᔭᖅᐳᑦ. ᐃᒃᓯᕙᐅᑕᖅ, ᒪᓕᒐᓕᐅᖅᑎ ᐃᓇᑦᓯᕗᖅ ᒐᕙᒪᒃᑯᓐᓂᒃ 

ᐊᑕᖏᕐᔫᒥᔪᒥᒃ ᐸᕐᓇᐅᑎᓕᐅᓕᐅᖁᓪᓗᒋᑦ ᐃᓐᓇᕐᓄᑦ ᕿᓚᒥᐅᔾᔫᒥᔪᒃᑯᑦ ᓂᕆᐅᒃᐳᓪᓗ ᒫᓐᓇᓵᕐᔫᒥᔪᒃᑯᑦ ᐃᒡᓗᒧᑦ 

ᓴᖅᑭᑕᐅᓛᖁᓪᓗᒋᑦ. 

 

ᑕᒪᓐᓇ ᐸᕐᓇᐅᑎ ᐱᖃᓯᐅᑎᔪᖅ ᐃᓕᓴᐅᑎᓂᒃ ᐃᓕᓴᕆᔭᐅᔾᔪᑎᓄᑦ ᓄᓇᕗᒻᒥ ᐸᐃᕆᔨᐅᕙᒃᑐᓄᑦ ᐃᓐᓇᕐᓅᖓᔪᓄᑦ 

ᐃᑲᔪᖅᑐᐃᔪᓄᑦ ᓄᓇᕗᒻᒥ ᐃᓐᓇᒃᑯᕕᐅᔪᓂᒃ ᐊᒻᒪᓗ ᐃᓕᖅᑯᓯᕐᒥᒃ ᐃᖢᐊᕆᔭᒥᓂᒃ ᐊᑐᐃᓐᓇᐅᑦᓴᐃᓐᓇᕐᓗᑎᒃ. 

ᐃᓇᑦᓯᕗᒍᓪᓗ ᒐᕙᒪᒃᑯᑦ ᐊᒃᓱᕈᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᓕᓴᐃᕙᒡᓗᑎᒡᓗ ᐃᓕᑕᕆᔭᐅᔾᔪᑎᑖᖅᑎᑦᑎᓗᑎᒃ 

ᓄᓇᕗᒻᒥᐅᓂᒃ ᐋᓐᓂᐊᖅᑐᓕᕆᓂᕐᒥᒃ ᐱᓕᕆᑦᓴᐃᓐᓇᕈᓐᓇᖅᑐᒥᒃ ᐱᓗᐊᖅᑐᒥᒃ ᑖᒃᑯᓂᖓ ᐱᔭᕇᖅᑕᐅᔪᒫᖅᑐᑦ 

ᐃᓱᒪᒋᓗᒋᑦ ᐸᐃᕆᕕᐅᔪᒫᖅᑐᑦ. 

 

ᐃᒃᓯᕙᐅᑕᖅ, 2023-24 ᑮᓇᐅᔭᑦ ᑐᒃᓯᕋᐅᑏᑦ ᓄᓇᕗᒻᒥ ᒪᒥᓴᕐᕕᒻᒧᑦ ᒪᕐᕈᐃᖅᖢᓂ ᐊᑭᑦᑐᕆᐊᖅᓯᒪᓕᕐᒪᑕ 

ᕿᒥᕐᕈᔭᐅᓚᐅᖅᑎᓪᓗᒋᑦ ᑕᖅᑭᐅᔪᒥᓂᒃ. ᑲᑎᒪᔨᕋᓛᓄᑦ ᖃᐃᓯᒪᑎᓪᓗᒍ ᒥᓂᔅᑕ ᐅᖃᓚᐅᖅᑑᒐᓗᐊᖅ 

ᑮᓇᐅᔭᖅᑐᕈᑎᒃᓴᐃᑦ ᓄᑖᕈᕆᐊᖅᑕᐅᓛᕐᓂᖏᓐᓂᒃ ᐊᑭᑦᑐᕆᐊᕋᔭᕐᓂᖏᓐᓂᒡᓗ.  

 

ᓂᕆᐅᒃᐳᑦ ᒪᓕᒐᓕᐅᖅᑏᑦ ᐃᓗᓕᒃᑲᓐᓂᖏᓐᓂᒃ ᖃᓄᖅ ᑮᓇᐅᔭᖅᑐᕈᑎᒃᓴᐃᑦ ᐃᓱᒪᓕᐅᕈᑕᐅᓚᐅᕐᒪᖔᑕ ᖃᓄᕐᓗ 

ᑮᓇᐅᔭᖅᑐᕈᑎᐅᒃᑲᓐᓂᕈᓐᓇᖅᑐᓂᒃ ᐃᓱᒪᒃᓴᖅᓯᐅᕈᑎᖃᓚᐅᕐᒪᖔᑕ. ᒪᓕᒐᓕᐅᖅᑎᑦ ᓂᕆᐅᒃᑲᓐᓂᖅᐳᑦ 

ᐃᓗᓕᒃᑲᓐᓂᖏᑦ ᖃᖓᒃᑯᑭ ᐱᔭᕇᖅᑕᐅᕝᕕᒃᓴᖃᕋᔭᕐᒪᖔᑦ. 

 

ᒪᓕᒐᓕᐅᖅᑎᑦ ᐊᐱᖅᑯᑎᒃᓴᖃᐅᕈᓘᔭᖅᐳᑦ ᑖᓐᓇ ᐊᐅᓚᑕᐅᓇᔭᕐᒪᖔᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᓯᓚᑖᓃᑦᑐᓄᑦ 

ᐱᐊᓂᒃᑕᐅᓯᒪᓕᖅᐸᑦ. ᐱᔨᑦᑎᕋᐅᑎᐅᕙᒃᑐᖅ ᐆᒃᑑᑎᐅᕙᒃᑐᖅ ᓄᓇᕗᒻᒥ ᒪᒥᓴᕐᕕᖕᒧᑦ ᒪᑯᓄᖓ 

ᐱᔭᐅᔭᕆᐊᖃᖅᑐᓄᑦ, ᐱᔭᐅᔭᕆᐊᖃᙱᑦᑐᓄᓪᓘᓐᓃᑦ ᐊᒃᑐᐃᔪᓐᓇᕐᓂᖏᑕ ᑖᔅᓱᒪ ᐃᓐᓇᒃᑯᕕᐅᑉ ᐊᒻᒪᑦᑕᐅᖅ 

ᐃᓱᒪᒃᓴᖅᓯᐅᕈᑕᐅᑦᑎᐊᕐᓗᑎᒃ ᐃᖅᑲᓇᐃᔭᖅᑏᑦ ᑭᙳᖅᑕᖏᑦ, ᐃᓕᓐᓂᐊᕈᑎᒋᔭᕆᐊᓕᖏᑦ, 

ᐃᓕᑕᕆᔭᐅᔾᔪᑎᒋᔭᕆᐊᖃᕐᓂᖏᓪᓗ ᐃᒡᓗᒃᓴᖃᕆᐊᖃᕐᓂᖏᓪᓗ.  

 

ᐃᒃᓯᕙᐅᑕᖅ, ᑲᑎᒪᔩᑦ ᐃᓕᓴᖅᓯᕗᑦ ᐊᒥᓲᖕᒪᑕ ᐱᑐᖃᙳᖅᐸᓪᓕᐊᔪᑦ ᐃᓐᓇᒃᑯᕖᑦ ᓄᓇᕗᓗᒃᑖᒥ 

ᑭᖑᕝᕕᖅᑕᐅᔭᕆᐊᓖᑦ ᓄᑖᙳᕆᐊᖅᑕᐅᒻᒪᕆᒋᐊᖃᖅᑐᐃᓪᓗ. 2023-2027ᒥ ᐸᕐᓇᐅᑎᖏᓐᓂ ᐅᖃᖅᓯᒪᖕᒪᑕ 

ᐋᓐᓂᐊᕐᕖᑦ ᕿᑭᖅᑕᕐᔪᐊᕐᒧᑦ ᑲᔪᓯᔪᒫᙱᑦᑐᕉᖅ ᑭᓯᐊᓂ 2025-2026ᖑᓕᖅᐸᑦ. 

 

ᑲᑎᒪᔨᕋᓛᑦ ᑐᑭᓯᑎᑕᐅᓯᒪᕗᑦ ᐊᑐᓂ ᓄᓇᕗᒻᒥ ᐋᓐᓂᐊᕐᕕᒋᔭᖏᑦ ᓇᓃᓕᕐᒪᖔᑕ ᓇᓗᓇᐃᖅᓯᒪᔾᔪᑎᖃᖅᐸᒃᑐᑦ 

ᐱᑐᖃᙳᖅᐸᓪᓕᐊᓂᖏᑦ ᒪᓕᒃᖢᒋᑦ ᐱᕈᖅᐸᓪᓕᐊᓂᖏᑕᓗ ᓄᓇᓕᐅᑉ. 

 

ᒪᓕᒐᓕᐅᖅᑏᑦ ᖁᕕᐊᓱᒃᑲᔭᖅᐳᑦ ᐃᓗᓕᒃᑲᓐᓂᖏᓐᓂᒃ ᖃᓄᖅ ᐃᓱᒪᓕᐅᕈᑎᒃᓴᒃᑲᓐᓂᕐᓂᒃ ᐱᓲᖑᖕᒪᖔᑕ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑦᑕᓇᖅᑕᐃᓕᓂᕐᒧᑦ ᓄᓇᓕᖕᓄᓪᓗ ᐃᓱᒪᒋᔭᐅᔪᓄᑦ ᐋᓐᓂᐊᖅᑐᓕᕆᓂᕐᒥᒃ 

ᐃᓯᒪᒋᔭᐅᖃᑦᑕᖅᑎᒋᓂᖏᑦ ᐊᑐᓂ ᓯᕗᓪᓕᐅᔭᕆᐊᓖᑦ ᐱᔭᐅᓕᕌᖓᑕ ᐋᓐᓂᐊᕐᕖᑦ ᑭᖑᕝᕕᖅᑕᐅᔭᕆᐊᓖᑦ, 

ᓄᑖᙳᕆᐊᖅᑕᐅᔭᕆᐊᓖᓪᓘᓐᓃᑦ. 

 

ᒪᓕᒐᓕᐅᖅᑏᑦ ᖁᕕᐊᓱᒃᑲᔭᖅᐳᑦ ᑐᓂᔭᐅᒍᑎᒃ ᐊᑕᖏᖅᑐᒥᒃ ᑎᑎᕋᖅᓯᒪᔪᓂᒃ ᐋᓐᓂᐊᕐᕕᐅᔪᓂᒃ ᓄᓇᓕᖕᓂ 

ᓄᓇᓄᒻᒥ ᑕᒪᒃᑯᓇᙵᓪᓗ ᓯᕗᓪᓕᐅᔾᔭᐅᔭᕆᐊᖃᖅᑐᑦ ᐱᓪᓗᒋᑦ ᒪᓕᒋᐊᓕᖕᓂᒃ ᑕᑯᔪᒪᓇᔭᖅᐳᑦ 

ᑐᑭᓕᕇᖕᓂᖏᑎᒍᑦ. ᓄᓇᓕᖕᓂ ᑭᖑᕝᕕᖅᑕᐅᓯᒪᔪᖅ ᐋᓐᓂᐊᕐᕕᖕᓂᒃ ᐊᕐᕌᒍ ᐊᓂᒍᓵᖅᑐᓂ ᒪᓕᒐᓕᐅᖅᑏᑦ 

ᐃᓂᖅᓯᕗᑦ ᒐᕙᒪᒃᑯᓐᓂᒃ ᑕᒪᒃᑯᐊ ᐱᕕᖃᕈᑎᐅᔪᓐᓇᖅᑐᓂᒃ ᑖᒃᑯᐊ ᐋᓐᓂᐊᕐᕕᕕᓂᑐᖃᐃᑦ ᖃᓄᖅ 

ᐱᔨᑦᑎᕐᕕᐅᔪᓐᓇᕐᒪᖔᑕ ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐱᓕᕆᐊᒃᓴᖓᑦ ᒪᓕᒃᖢᒍ ᐊᒻᒪ ᒪᑯᓇᙵᑦ ᐃᓱᒪᓕᕆᓂᕐᒥᒃ 

ᐋᓐᓂᐊᖅᑕᐃᓕᒪᓕᕆᓂᕐᒥᒡᓗ. 

ᐃᒃᓯᕙᐅᑕᖅ, ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᓕᖁᔭᖓᑦ ᐊᑭᑐᔫᑎᓄᑦ ᒪᕐᕉᖕᓂᒃ ᐊᖏᔫᑕᐅᓪᓗᑎᒃ 

ᐃᖏᕐᕋᑦᑕᐃᓐᓇᕈᑎᒃᓴᓄᑦ ᒥᑭᔫᑎᓄᓪᓗ ᑮᓇᐅᔭᖅᑐᕈᑎᒃᓴᓄᑦ. ᖁᕕᐊᓱᒃᑲᔭᖅᐳᑦ ᐃᓗᓕᖏᓐᓂᒃ ᑕᑯᔭᐅᓇᔭᕈᑎᒃ 

ᐊᑭᑦᑐᕈᑎᖏᑦ. ᑖᒃᑯᐊ ᐃᓱᓕᔾᔪᑎᒋᕙᒃᑲ. ᐅᖃᐅᓯᒃᓴᒃᑲ 2023-2024 ᐊᑭᑐᔫᑎᓄᑦ ᐊᑐᖅᑕᐅᖁᔭᐅᔪᓄᑦ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓂ. ᖁᓚᙱᓚᖓ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᕈᑎᖃᐅᓛᕐᒪᑕ ᐅᖃᐅᓯᒃᓴᓂᒡᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. ᐅᖃᐅᓯᒃᓴᖃᕐᕕᐅᕙ ᒪᑐᐃᕈᑎᐅᖅᑲᐅᔪᒧᑦ? ᑕᑯᙱᑕᐃᓐᓇᕋᒪ. 

ᒪᑉᐱᒐᕐᒨᑲᐃᓐᓇᖅᑕ H3. ᐊᖓᔪᖅᑳᖃᕐᕕᒃ. $32,454,000. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ: ᖁᔭᓐᓇᒦᒃ ᐃᒃᓯᕙᐅᑕᖅ, ᐄ, ᑐᙵᓱᒋᑦ ᒥᓂᔅᑕ. ᑐᙵᓱᒋᑦᓯᓪᓗ ᑭᒃᑯᑐᐃᓐᓇᐃᑦ ᓈᓚᒃᑲᔭᕈᔅᓯ 

ᐅᖃᐅᓯᖃᖅᑎᓪᓗᑕ ᐱᒻᒪᕆᐅᔪᒥᒃ. 

 

ᑖᒃᑯᐊ ᑮᓇᐅᔭᑦ, ᒥᓂᔅᑕ, 2023-2024ᒧᑦ ᐊᑐᖅᑕᐅᖁᔭᐅᔪᑦ ᒪᒥᓴᕐᕕᒃᓴᒧᑦ ᓄᓇᕗᒻᒥ ᒪᕐᕈᐃᖅᖢᓂ 

ᐊᑭᑦᑐᕆᐊᖅᓯᒪᓕᕐᒪᑦ ᑕᐃᒪᙵᓂᑦ. ᑕᖅᑭᐅᔪᔪᒥ ᐅᖃᖅᑲᐅᒐᒪ ᑭᓱᑭᐊᖅ ᐱᔾᔪᑕᐅᓪᓗᑎᒃ 

ᐊᑭᑦᑐᕆᐊᒃᑲᓐᓂᕈᑎᐅᓗᐊᖅᓯᒪᕙᑦ ᐱᓕᕆᐊᒃᓴᑦ ᐊᑭᒋᒐᔭᙳᐊᖅᑕᖓᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐱᓗᐊᕈᑎᖃᖅᑐᖅ ᑕᒪᒃᑯᐊ ᑎᑭᓴᐃᕝᕕᐅᕙᒃᑐᑦ 

ᐋᖅᑭᒃᓯᒪᑦᑎᐊᙱᓐᓂᖏᓐᓄᑦ ᐊᒻᒪ ᓄᕙᒡᔪᐊᖅ ᐱᔾᔪᑕᐅᓪᓗᓂ ᑭᓱᑦ ᐊᑭᑦᑐᕆᐊᕈᑕᐅᓯᒪᓂᖏᑦ ᑕᑯᓯᒪᔭᕗᑦ. ᑖᒃᑯᐊ 

ᒫᓐᓇ ᒥᒃᓴᐅᓴᒃᓯᒪᔭᕗᑦ ᖃᓄᐃᑦᑑᓂᖓ Cᒦᓕᕋᑦᑕ ᐊᑭᑦᑐᖅᐸᓪᓕᐊᓯᒪᓃᑦ ᒪᓕᒃᖢᒋᑦ. ᑕᐃᒪᐃᒻᒪᑦ 

ᐊᑭᑦᑐᕆᐊᕈᑎᖃᓗᐊᖅᓯᒪᕗᖅ. ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᑖᒃᑯᐊ ᓇᓗᓇᐃᒃᑯᑕᓖᑦ ᖃᓄᐃᑦᑑᓂᖏᑦ C, D, 

ᑐᑭᖃᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᑖᓐᓇ ᖃᓄᐃᑦᑑᓂᖓ D ᓇᓚᐅᑦᑖᖅᓯᒪᔪᖅ 

ᑎᑎᕋᐅᔭᙳᐊᒋᐊᕐᖓᐅᓯᒪᔪᕕᓂᐅᑉ ᐊᑭᒋᒐᔭᙳᐊᖅᑕᖓ 30%ᒥᒃ ᒥᒃᓴᐅᓯᒐᔪᒃᑐᓂᒃ ᐊᑭᖏᑦ ᐃᓱᒪᒋᓪᓗᒋᑦ, 

ᑐᖔᓃᑉᐸᑦ, ᐅᖓᑖᓃᑉᐸᑦ. ᖃᓄᐃᑦᑑᓂᖏᑦ Cᓕ ᒪᓕᑦᑐᒍ ᑎᑎᕋᐅᔭᖅᓯᒪᓂᖓ, 14-20%ᒥᒃ ᒥᒃᓴᐅᓯᑦᑎᐊᖅᑐᖅ 

ᐊᑭᒋᒐᔭᙳᐊᖅᑕᖓᓄᑦ. ᖃᓄᐃᑦᑑᓂᖓ B 10-15%ᒥᒃ ᒥᒃᓴᐅᓴᒃᓯᒪᔪᖅ. ᒥᒃᓴᐅᓴᑦᑎᐊᖅᓯᒪᓂᖅᐹ ᖃᓄᐃᑦᑑᓂᖓ 

A, ᑖᒃᑯᐊ ᒪᓂᒪᕈᑕᐅᓚᐅᖅᓯᒪᓂᐃᖅ ᐃᖅᑲᓇᐃᔮᒃᓴᐅᓂᖏᓐᓄᑦ ᒪᓕᒃᖢᒋᑦ.  

 

ᓲᕐᓗ ᐊᑭᒃᑐᖅᐸᓪᓕᐊᓂᖓᓄᑦ ᒪᓕᑐᐃᓐᓇᕋᑕ ᑎᑎᕋᐅᔭᖅᓯᒪᓂᖓᑕ ᐱᔭᕇᖅᑕᐅᕙᓪᓕᐊᓂᖓᓄᑦ. 

(ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᒐᕕᑦ ᑕᒪᒃᑯᐊ ᑎᑭᓴᐃᕝᕕᐅᕙᒃᑐᑦ, 

ᓂᐅᕕᕐᕕᐅᕙᒃᑐᑦ ᖃᓄᐃᒍᑕᐅᓯᒪᓂᖏᓐᓄᑦ ᓄᕙᒡᔪᐊᕐᓇᕐᓗ ᓇᓗᓇᙱᓚᕐᓗ ᐊᑭᑦᑐᖅᐸᓪᓕᐊᓂᖅ 

ᐃᓚᓕᐅᑎᓯᒪᖕᒪᑦ ᑖᒃᑯᓄᖓ ᐱᔾᔪᑕᐅᔪᓄᑦ ᐊᒻᒪᓗ ᐅᖃᖅᑎᓪᓗᑎᑦ ᐊᑭᑦᑐᖅᐸᓪᓕᐊᓂᐅᔪᓄᑦ. ᐅᖃᐅᓯᖃᕆᕕᑦ 

ᐊᒃᑐᓂᖃᖅᓯᒪᓂᖓᑦᑕᐅᖅ ᓄᕙᒡᔪᐊᕐᓇᖅ ᐃᖅᑲᓇᐃᔭᖅᑎᒃᓴᓄᑦ? ᑐᑭᓯᒍᒪᕗᖓ ᑭᒃᑯᑦ, ᖃᓄᖅ 

ᐱᖓᓯᐅᑎᓯᒪᖕᒪᖔᖅᐱᒋᑦ ᑕᒪᒃᑯᐊ ᐃᒻᒪᖄ ᐊᑭᒃᑐᕈᑕᐅᓇᔭᕐᒪᖔᑦ ᑭᐊᒃᑲᓐᓂᕋᔭᕐᒪᖔᑕᓘᓐᓃᑦ 

ᑭᖑᕙᕆᐊᕈᑕᐅᒃᑲᓐᓂᕋᔭᕐᒪᖔᑕᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᐄ, ᑖᒃᑯᐊ ᕿᒥᕐᕈᐊᖅᑕᐅᒐᔭᖅᑐᐃᑦ ᐃᓚᖃᖅᑐᑦ 

ᐃᖅᑲᓇᐃᔭᖅᑎᖏᓐᓂᒃ. ᓴᓇᔨᖏᓐᓂᒃ. ᑲᓇᑕᓕᒫᒥ ᐊᑭᑦᑐᐸᓪᓕᐊᒻᒪᑕ ᑭᓱᑐᐃᓐᓇᐃᑦ. ᓱᒃᑲᓕᔪᐊᓗᒻᒥᒃ 

ᐊᑭᑦᑐᐸᓪᓕᐊᓯᒪᒻᒪᑕ, ᐋᓐᓂᐊᖅᑕᐃᓕᓕᕆᔨᒃᑯᓐᓄᑐᐊᖑᙱᑦᑐᖅ. ᐊᓯᖏᓐᓄᑦᑕᐅᖅ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᒥᔅᓴᐅᓯᒐᓱᑦᑕᖏᓐᓂᒃ ᐊᕿᑐᔪᔅᓴᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᓪᓗ ᕿᒥᕐᕈᐊᖅᑐᑕ ᐃᓪᓘᑉ 

ᖃᓄᐃᓕᖓᓕᕐᓂᖏᓐᓂᒃ ᐊᒻᒪ ᑳᓐᑐᕌᖏᑦ ᐱᒐᓱᐊᖅᑐᐃᑦ ᖃᑦᑎᕌᖅᑎᑦᑎᒐᓱᐊᕐᓂᖏᓐᓂᒃ. 

ᖁᕝᕙᕆᐊᑐᐃᓐᓇᕆᐊᖃᕐᒥᔪᖅ ᐅᓇ ᐊᑭᔅᓴᖓ. ᑭᖑᕙᕆᐊᖅᑕᐅᒋᐊᖃᑐᐃᓐᓇᕆᐊᖃᕐᒥᒻᒪᑦ ᑖᓐᓇ 

ᐃᓱᒫᓗᓇᕐᓂᖅᐹᖑᔪᕐᓕ ᐅᕙᓐᓄᑦ. ᑖᓐᓇ ᑭᖑᕙᖅᐸᓪᓕᐊᖁᙱᒃᑲᓗᐊᕋᑦᑎᒍᑦ ᐱᔭᕇᖅᑕᐅᕝᕕᔅᓴᖓ ᐊᒻᒪ 

ᖄᖏᐅᑎᑦᑕᐃᓕᒪᑎᒐᓱᐊᖅᑕᕗᑦ ᐱᔭᕇᕐᕕᔅᓴᖓᓂᒃ. (ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᖃᐅᔨᒪᒐᒪ ᓱᒃᑲᐃᓕᑎᑦᑎᒍᓐᓇᓪᓚᕆᒻᒪᑦ ᑕᕝᕙ ᐃᖃᓗᐃᑦ 

ᐃᒥᕐᒧᓪᓗ, ᑭᓈᓗᓐᓄᓪᓗ ᓱᓪᓗᓕᕈᓘᔭᖏᑦ, ᐱᖁᑎᕈᓘᔭᖏᑦ. ᑖᒃᑯᐊ ᐱᓕᕆᕕᒃᑯᑦ ᓇᓗᓇᐃᖅᓯᓯᒪᒻᒪᑕ 

ᓄᓇᖓᒎᖅ ᓇᓗᓇᐃᖅᑕᐅᓯᒪᓕᕐᖓᑦ, ᒪᒥᓴᕐᕕᔅᓴᐅᒐᔭᖅᑑᑉ ᐃᓂᔅᓴᖓ ᐊᒻᒪᑦᑕᐅᖅ ᐊᑦᑐᐃᑦᑕᐅᓂᐊᕆᓪᓗᓂᒎᖅ 

ᐃᖃᓗᐃᑦ. ᐃᒥᖃᕆᐊᖃᕐᓂᖓ ᑭᓈᓗᓐᓂᓗ ᑯᕕᕝᕕᖃᕆᐊᖃᕐᓂᖓ ᐃᓱᒫᓗᓇᕐᓂᐊᕐᒥᒻᒪᑦ. ᖃᓄᖅ 

ᐱᓕᕆᐊᖑᓂᐊᖅᑲ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᓇ ᑐᓂᒍᒪᒐᒃᑯ ᐊᐱᖅᑯᑎ ᒥᔅᑕ ᑕᒪᕙᐃᒧᑦ 

ᖃᓄᐃᔅᓴᙱᒃᑯᕕᑦ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᒪᕙᐃ, ᑲᔪᓯᒋᑦ. 

 

ᑕᒪᕙᐃ (ᑐᓵᔨᑎᒍᑦ): ᐅᕙᒍᑦ ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ ᐃᓚᓕᐅᔾᔨᓯᒪᔪᒍᑦ $4,000,000 ᐅᕝᕙᓘᓐᓃᑦ 

$5,000,000ᓂᒃ ᐊᖅᑯᑎᓕᐅᕈᑎᔅᓴᓂᒃ ᐊᒻᒪ ᓱᓪᓗᓕᕆᔾᔪᑎᔅᓴᓂᒃ. ᐱᖃᓯᐅᔾᔨᓪᓗᑎᒃ ᖃᑦᑕᕋᔭᖏᓐᓂᒃ 

ᐃᑭᑦᑐᖃᓕᕐᓂᖅᑲᑦ ᖃᒥᑦᑎᔾᔪᑎᐅᒐᔭᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ, ᐊᐱᖅᑯᑎᔅᓴᖃᒃᑲᓐᓂᕈᓇᓪᓚᕆᒃᑐᑦ. 

 

ᐳᕉᔅᑐ (ᑐᓵᔨᑎᒍᑦ):ᐄᓪᓚᕆᒃ. ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑕᒪᕙᐃ, ᐅᖃᐅᓯᖃᕋᑖᕋᕕᑦ ᐃᒥᖅᑕᕐᕕᓐᓂᒃ 

ᐃᑭᑦᑐᖃᓕᕐᓂᖅᑲᑦ ᑯᕕᒍᓐᓇᕋᔭᖅᑐᓂᒃ. ᐃᖅᑲᐃᑎᑦᑎᕋᑖᕋᒪ, ᐃᖅᑲᐃᑎᑕᐅᕋᑖᕋᒪ ᐃᖃᓗᓐᓂ 

ᐱᓂᓕᕆᓂᐅᓚᐅᖅᓯᒪᔪᒥᒃ. ᐃᒥᕐᒥᓪᓗ ᑭᓈᓗᒻᒧᓪᓗ ᑲᒪᔾᔪᑎᖏᑦ ᐱᐅᙱᓕᓯᒪᑎᓪᓗᒋᑦ 

ᐊᑲᐅᙱᓕᐅᕈᑎᖃᕕᐅᑎᑎᓪᓗᒋᑦ ᐃᓛᒃ. ᐊᑭᑦᑐᐸᓪᓕᐊᔪᕕᔾᔪᐊᕌᓘᓚᐅᖅᓯᒪᒻᒪᑦ ᓴᓇᔭᐅᔾᔪᑎᔅᓴᖓ ᑳᓐᑐᕌᒃᓯᔨ 

ᐃᓕᓯᑲᐃᓐᓇᕆᐊᖃᓚᐅᖅᓯᒪᒻᒪᑦ ᐃᒥᕐᒧᑦ ᖃᑦᑕᐅᑲᐃᓐᓇᓂᐊᖅᑐᓂᒃ. ᑕᐃᒃᑯᐊᓗ ᐊᑐᖅᑐᐊᖅᑐᐃᑦ 

ᓴᓂᑦᑎᐊᖓᓃᑦᑐᐃᑦ ᖁᑦᑎᒃᑐᒦᓛᒃ 8ᒥ ᓇᑎᓕᒻᒦᑦᑐᐃᑦ ᐊᑦᑐᖅᑕᐅᔪᓐᒪᑕ. ᑕᐃᒪᐃᑦᑐᖃᑐᐃᓐᓇᕆᐊᖃᕆᕙᖃᐃ? 

ᐃᓱᒪᒋᓯᒪᒐᓗᐊᖅᑭᓯᐅᒃ? ᐊᐱᖅᑯᑎᐅᓪᓗ ᑖᔅᓱᒪ ᖄᖓᒍᒃᑲᓐᓂᖅ.  

 

ᖃᐅᔨᕙᒻᒥᔪᖓ ᖃᓄᑎᒋ ᐃᖃᓗᐃᑦ ᓄᓇᓕᐸᐅᔭᖓ ᐱᕙᓪᓕᐊᓂᖃᖅᓯᒪᓕᖅᑲ ᑭᓈᓗᒻᒧᓪᓗ ᓱᓪᓗᓕᖏᑦ ᑕᐃᒃᑯᐊ 

ᐊᑦᑐᐃᒐᔭᖅᑐᐃᑦ ᓴᓇᒍᒪᔭᔅᓯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᒪᕙᐃ ᑭᐅᕋᑖᕐᖓᑦ ᑭᐅᒃᑲᓐᓂᕈᓐᓇᖅᑐᖅ. 

 

ᑕᒪᕙᐃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᒥᕐᒧᑦ ᖃᑦᑎᖃᑦᑕᕐᒧᑦ ᑐᕌᖓᑐᐃᓐᓇᖅᑐᑦ ᐃᑭᓕᕐᓂᖅᑲᑦ 

ᓇᓪᓕᐅᒃᑯᒫᕆᒐᔭᖅᑕᖏᓐᓂᒃ. ᐊᒻᒪ ᐊᑐᕈᓐᓇᖅᓯᒐᓱᓐᓂᖏᓐᓂᒃ ᓱᓪᓗᓕᒻᒥᒃ, ᓱᓪᓗᓕᒻᒧᑦ ᐃᒥᕐᒧᑦ ᓱᓪᓗᓕᖓ 

ᑲᓱᖅᑕᐅᓚᐅᙱᓐᓂᖓᓂᒃ ᖃᑦᑕᖃᑲᐃᓐᓇᖅᑎᑕᐅᓂᐊᖅᑐᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᕐᓕ ᑖᓐᓇ ᐊᑦᑐᐃᓂᐊᖅᑲ? ᐸᕐᓇᑕᐅᓯᒪᓂᖓᓂ 

Dᖓᓃᓐᓂᕋᖅᑲᐅᒐᕕᐅᒃ Cᖓᓅᕐᓗᓂ Bᒨᕆᐊᖃᕆᓪᓗᓂ ᐊᒻᒪ Aᒨᓛᕆᓪᓗᓂᒎᖅ. ᖃᓄᖅ ᑕᒪᓐᓇ 

ᓇᓗᓇᐃᕈᓐᓇᖅᑭᐅᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑐᑭᓯᓯᒪᔭᒃᑯᓪᓕ ᐊᑦᑐᐃᒐᔭᖅᑐᒋᙱᑕᕋ 

ᐱᕙᓪᓕᐊᔭᐅᓂᖏᓐᓂᒃ ᖁᕝᕙᐸᓪᓕᐊᔭᐅᓂᖏᓐᓂᒃ ᒥᔅᓴᐅᓯᔭᐅᓯᒪᓂᖏᑕ. 

ᐊᑭᑦᑐᐹᓪᓕᒐᓛᑐᐃᓐᓇᕆᐊᖃᑦᑐᔅᓴᐅᒻᒥᔪᖅ ᐃᓛᒃ, ᐊᑭᑦᑐᐸᓪᓕᐊᒻᒪᑕ ᐃᓪᓗᔅᓴᐃᑦ. (ᑐᓵᔨᑐᒎᖏᑦᑐᖅ) ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᓯᒃᕙᐅᑕᖅ. ᐅᓐᓄᓕᕐᖓᑦ ᐳᐃᒍᕋᒪ ᐅᓪᓗᕐᒥᒃ ᓇᓗᓇᐃᖅᓯᓯᒪᔪᖃᕐᒪᖔᖅ 

ᐳᐃᒍᕋᒪ ᑕᐃᓐᓇ ᒪᒥᓴᕐᕕᔅᓴᖅ ᐃᖃᓗᓐᓂ ᐱᔭᕇᖅᑕᐅᒐᔭᕐᒪᖔᖅ? ᒪᑐᐃᖅᑕᐅᓗᓂᓗ ᐃᓯᖅᑕᐅᔪᓐᓇᖅᓯᓗᓂᓗ 

ᐃᑲᔪᖅᑕᐅᔭᕆᐊᓕᓐᓅᑦ ᐱᔨᑦᑎᕋᕐᕕᐅᓕᕐᓗᓂᓗ ᐱᒻᒪᕆᐊᓗᓐᓂᒃ ᓴᖅᑭᖅᑕᐅᔭᕆᐊᓕᓐᓂᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᔭᕇᕐᕕᔅᓴᖃᑎᒐᓱᑦᑕᕗᑦ ᔮᓐᓄᐊᕆ 2025−ᒥ. 

ᑕᐃᒪᐃᖁᓇᑦᑕᕋᓗᐊᖅᑐᖅ ᑕᐃᒃᑯᐊ ᓯᕗᓪᓕᖅᐹᑦ ᐃᑲᔪᖅᑕᐅᔪᑦ ᐃᓯᕈᓐᓇᓛᕐᓗᑎᒃ 2025-ᖑᓕᖅᑲᑦ. 

(ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᒃᑲᓂᖅᑎᒍᓐᓇᕈᕕᓐᖓ ᐊᐱᖅᑯᑎᓪᓚᕆᐅᓐᖏᑦᑑᒐᓗᐊᖅ 

ᑭᓯᐊᓂ ᐱᔾᔪᑎᖃᕐᖓᑦ ᒪᑐᐃᖅᑕᐅᓂᕆᓛᖅᑕᖓᓂᒃ ᐱᔭᕇᖅᑕᐅᓂᔅᓴᖓᓂᓪᓗ. ᐸᕐᓇᓯᒪᕕᓰ ᐃᓪᓗᖃᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᖏᓐᓂ ᐊᖏᕐᕋᖃᖅᑎᑦᑎᓂᕐᒧᑦ? ᐃᖅᑲᓇᐃᔭᖅᑎᓯ ᐊᑐᐃᓐᓇᐅᑦᑕᐅᑎᒋᓛᕐᖓᑕ 

ᐱᔨᑦᑎᕋᕆᐊᕈᓐᓇᓯᑦᑕᐅᑎᒋᓗᑎᒃ. ᐃᓪᓗᔅᓴᖃᕋᔭᖅᑐᑦ ᐃᖅᑲᓇᐃᔭᖅᑎᖏᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐱᓕᕆᓂᐅᔪᖏᓛᖅ ᐱᖓᓲᓕᖅᑲᖓᒻᒪᑦ 

ᐱᖓᓱᓄᑦ ᑲᑐᔾᔭᐅᒻᒪᑦ. ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖃᑎᒋᑦᑎᐊᖅᓯᒪᒐᑦᑎᒍ ᐱᖃᑕᐅᓪᓚᕆᓯᒪᔪᐃᑦ 

ᐃᖅᑲᓇᐃᔭᖅᑎᒋᒋᐊᖃᓛᖅᑕᖏᓐᓄᑦ ᐱᓕᒻᒪᓴᖅᑕᐅᒋᐊᖃᓛᖅᑕᖏᓐᓄᓪᓗ. ᖁᔭᓕᓇᓪᓚᕆᑦᑐᖅ 

ᐃᑲᔪᖅᓰᓂᕆᓯᒪᔭᖓᑦ. ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᑦ ᐱᓪᓗᒋᑦ ᐊᖏᖅᑕᐅᓯᒪᔪᐃᑦ ᑖᒃᑯᐊ 

ᐊᑭᑐᔪᖅᑐᕈᑎᔅᓴᐃᑦ ᑖᔅᓱᒧᖓ ᑐᕌᖓᔪᑦ ᐃᓚᖃᔪᒻᒪᑕ $10.2−ᒥᓕᐊᓂᒃ.  

 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕈᑎᔅᓴᐅᒐᔭᖅᑐᓂᒃ ᑖᔅᓱᒧᖓ ᐃᓪᓘᑉ ᐃᖅᑲᓇᐃᔭᖅᑎᔅᓴᖏᓐᓄᑦ. ᒫᓐᓇᓕ ᑖᓐᓇ 

ᑕᕝᕙᓐᖓᑦ ᕿᒪᕉᑎᒋᐊᖅᓯᒪᓕᕐᒥᔪᒍᑦ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ ᑮᓇᐅᔭᓕᕆᔨᒃᑯᓂᓪᓗ 

ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᖅᑐᑕ ᐃᒪᐃᓕᖔᕋᓱᔅᓯᒪᔪᒍᑦ. ᖃᐅᔨᒐᓱᐊᖅᑐᒍᑦ ᖃᓄᖅ 

ᐊᖏᕐᕋᖃᖅᑎᑕᐅᒍᓐᓇᕋᔭᕐᒪᖔᑕ ᐃᖅᑲᓇᐃᔭᖅᑎᖏᑦ ᒪᑐᐃᖅᑕᐅᓯᒪᓕᕐᓂᖅᑲᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓪᓚᕆᑦᑕᕗᑦ ᐊᖏᖅᑎᒐᓱᐊᖅᑐᑎᒍ ᐃᓪᓗᖃᑎᖅᑎᑦᑎᓛᕐᓂᕐᒥᒃ ᑐᑭᓯᐅᒪᖃᑎᒌᓐᓂᑯᖅᑲᐃ 

ᐊᖏᖃᑎᑎᒌᒍᑎᑎᒍᑦ. ᐃᖅᑲᓇᐃᔭᖅᑎᓄᑦ ᐃᓪᓗᓴᕐᓂᒃ ᓴᖅᑭᖅᓯᓛᕐᓂᐊᕐᓂᕋᕐᓗᑎᒃ ᒪᒥᓴᕐᕕᒻᒥ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  74 

 

 

ᐃᖅᑲᓇᐃᔭᖅᑎᔅᓴᖏᓐᓄᑦ. ᐊᕐᕌᒍᑦ ᒪᑐᐃᓚᐅᓐᖏᓐᓂᖓᓂ ᑕᒪᒃᑯᐊ ᐋᖅᑭᑦᑕᐅᓯᒪᑎᒐᓱᓛᖅᑕᕗᑦ. 

(ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᑐᑭᓯᑦᑎᐊᖅᑎᒌᑦ ᐊᖏᕐᕋᔅᓴᖏᑦ ᐃᖅᑲᓇᐃᔭᖅᑎᖏᑕ 

ᐅᖃᐅᓯᑎᑦ ᐃᓚᓕᐅᑎᔭᐅᓯᒪᔫᑦ? ᐃᓪᓗᓕᐊᖑᓂᐊᓚᐅᖅᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᓄᓇᕗᒻᒧᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ? ᑕᐃᒃᑯᐊ ᐃᓪᓗᔅᓴᐃᑦ ᐃᓇᒋᔭᐅᕙᑦ ᓴᖅᑭᓛᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒫᓐᓇᓕ ᐅᖃᕈᓇᖏᑦᑐᖓ ᓇᓕᐊᓐᓅᓂᐊᕐᒪᖔᖅ. 

ᐅᖃᖃᑎᒌᖃᑦᑕᑐᐃᓐᓇᕋᑦᑎᒍ ᐃᓪᓗᓕᕆᔨᕐᔪᐊᒃᑯᑦ ᐃᓱᒪᒐᓱᑦᑐᑕ ᖃᓄᖅ ᑕᐅᑦᑐᖃᕋᔭᕐᒪᖔᖅ. ᑐᑭᓯᓯᒪᒐᒪᓕ 

ᐃᖃᓗᓐᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᖅᑐᐊᖅᑕᐅᓲᖑᒻᒪᑕ ᒐᕙᒪᒃᑯᓐᓄᑦ ᐱᒋᔭᐅᓐᖏᖔᖅᑐᑎᑦ. 

ᖃᓄᖅ ᐋᖅᑭᔅᓯᒪᒐᔭᕐᒪᖔᕐᓗ. ᑖᒃᑯᐊ ᑕᕝᕙ ᐱᔾᔪᑎᒋᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᖃᑎᒋᖃᑦᑕᖅᑲᕗᑦ. 

ᐃᓱᒫᓘᑎᖃᕋᒪᓕ ᐃᖅᑲᓇᐃᔭᖅᑏᑦ ᓈᒻᒪᓛᕋᓗᐊᖅᑳᑦ, ᐱᓕᒻᒪᓴᖅᑕᐅᓯᒪᔪᐃᑦ ᓈᒻᒪᓛᕋᓗᐊᖅᑲᑦ. ᑖᓐᓇ 

ᐊᐅᓚᔾᔭᒋᐊᓯᑦᑕᐅᑎᒋᓛᕐᖓᑦ ᐱᒍᓐᓇᖅᓯᑐᐊᓪᓚᕆᑉᐸᑦ. ᑕᐃᒪ ᐃᓪᓗᓴᖅᑖᕆᐊᖃᓛᖅᑐᒍᓂᓛᒃ ᐃᖅᑲᓇᐃᔭᖅᑎᕗᑦ 

ᐊᓯᔾᔨᑕᓐᖏᓂᖅᓴᐅᓛᕐᖓᑕ. ᖁᔭᓐᓇᒦᒃ. ᑖᓐᓇ ᐊᖏᓂᖅᐹᖅ ᐃᓱᒫᓘᑎᒋᔭᕋ. (ᑐᓵᔨᑐᒎᖏᑦᑐᖅ) ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓴᖃᑦᑕᕋᑖᕐᓂᑰᒻᒥᒐᑦᑕ ᐃᖃᓗᓐᓂ ᓂᐅᕕᐊᔅᓴᐅᖃᑦᑕᕐᓂᖏᑦ 

ᑲᑎᓐᖓᐅᖅᑐᐃᑦ ᐃᓪᓗᐃᑦ ᐃᖏᕐᕋᑎᐊᖅᓯᒪᓐᖏᒻᒪᑦ. ᑕᐃᒃᑯᐊᖃᐃ ᓂᐅᕕᐊᔅᓴᐅᕙᓚᐅᖅᑐᐃᑦ ᐃᖅᑲᓇᐃᔭᖅᑎᓄᑦ 

ᐃᓕᔭᐅᖔᕈᓐᓇᖅᑲᑦ ᑖᔅᓱᒧᖓ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᖃᐅᓯᕆᖃᑦᑕᕈᔅᓯᐅ ᓇᓗᓇᐅᕈᓐᓇᖅᑕᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᓯᕆᓪᓚᕆᔅᓯᒪᓐᖏᑕᕗᑦ ᑕᐃᒃᑯᐊ ᑲᑎᓐᖓᐅᖅᑐᐃᑦ ᐃᓪᓗᐃᑦ 

ᓂᐅᕕᐊᔅᓴᐅᖃᑦᑕᖅᑐᐃᑦ. ᑕᕝᕙᓕ ᐃᖅᑲᓇᐃᔭᖅᑖᖅᑕᖅᑲᑦ. ᐱᓕᕆᐊᓪᓚᕆᔅᓯᒪᒐᑦᑎᒍ 

ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ. ᐱᒻᒪᕆᐊᓘᒻᒪᑦ ᐃᖏᕐᕋᑦᑎᐊᕋᔭᕐᖓᑦ ᐃᖅᑲᓇᐃᔭᖅᑎᖃᑦᑎᐊᖅᑲᑦ. ᖃᓄᑐᐃᓐᓇᖅ 

ᐱᕙᓪᓕᐊᔪᖃᓕᕐᓂᖅᑲᑦ ᑐᓴᐅᒪᑎᑦᑎᒐᔭᖅᑐᖓ ᑲᑎᒪᔨᓄᑦ. (ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᒐᕙᒪᑐᖃᒃᑯᑦ ᓄᓇᖃᖅᑳᖅᑐᒥᓂᓕᕆᔨᒃᑯᖏᑦ 

$42−ᒥᓕᐊᓂᒡᒎ ᑐᓂᓯᓂᐅᓴᒻᒪᑕ ᓄᓇᕗᒻᒥ ᒪᒥᓴᕐᕕᔅᓴᒧᑦ. ᓄᓇᕗᑦ ᑐᓐᖓᕕᒃᑯᓪᓗ ᑐᓂᓯᓂᐊᕐᓂᕋᖅᓯᒪᓪᓗᑎᒃ 

ᐊᑕᐅᓯᐊᕐᓗᑎᒃ $5-ᒥᓕᐊᓂᒃ ᐃᑲᔫᑎᖃᓛᕐᓗᑎᑦ. ᑕᐃᒪᓕ ᐅᓪᓗᒥᒧᑦ ᖃᑦᑎᑦᑖᓚᓂᒃ ᑐᓂᓯᓯᒪᓕᖅᑲᑦ ᑖᒃᑯᐊ 

ᑎᒥᐅᔪᑦ ᐅᖃᐅᓯᕆᕋᑖᖅᑕᒃᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ $5−ᒥᓕᐊ ᐃᑲᔫᑎᐅᓂᐊᖅᑐᖅ ᓄᓇᕗᑦ 

ᑐᓐᖓᕕᒃᑯᓐᓂᑦ ᓴᖑᑎᑕᐅᓯᒪᔪᖅ ᐅᑎᖅᑎᑕᐅᓯᒪᔪᖅ ᓄᓇᕗᑦ ᑐᓐᖓᕕᒃᑐᓐᓄᑦ. ᐃᖅᑲᓇᐃᔮᕐᓂᒃ 

ᓴᖅᑭᖅᓯᒍᑕᐅᓂᐊᕐᓗᑎᒃ ᒪᒥᓴᐃᔨᔅᓴᓄᑦ. ᑕᐃᑲᓂ ᐃᖅᑲᓇᐃᔭᕋᔭᖅᑐᓄᑦ. ᑖᒃᑯᐊ ᑲᓇᑕᒥ ᓄᓇᖃᖅᑳᖅᑐᓕᕆᔨᒃᑯᑦ 

ᐃᑲᔫᑎᒋᖃᑦᑕᖅᓯᒪᔭᖏᑦ $502,000 ᐱᖃᑦᑕᖅᓯᒪᔪᒍᑦ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ. ᒪᒥᐊᓇᖅ 2021-ᖑᑎᓪᓗᒍ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  75 

 

 

2021-22 $190,000-ᓂᒃ ᐱᓚᐅᖅᓯᒪᔪᒍᑦ ᓄᓇᖃᖅᑳᖅᑐᒥᓂᓕᕆᔨᒃᑯᓐᓂ. ᑲᓇᑕᒥ ᒫᓐᓇᓗ ᐊᕐᕌᒍᑦᑎᓐᓂ 

$1.3−ᒥᓕᐊᓂᑦ. (ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᒋᐊᒃᑲᓂᕐᓚᒐ $5−ᒥᓕᐊᑦ ᒥᔅᓵᓄᑦ. ᑕᐃᓐᓇ ᑐᓂᔭᐅᓂᐊᔪᔪᖅ 

ᓄᓇᕗᑦ ᑐᓐᖓᕕᒃᑯᓐᓂᑦ. ᐅᖃᕋᑖᕋᕕᑦ ᐅᑎᖅᑎᑕᐅᓯᒪᓕᕐᖓᒡᒎᖅ. ᑐᓂᓂᐊᖅᑕᒥᓂᖓᓂᓪᓖ ᖁᔭᓈᕋᓱᓕᖅᑲᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᐅᔨᒪᓐᖏᑦᑐᖓ ᖁᔭᓈᖅᓯᓂᕋᕈᒪᓐᖏᑕᒃᑲ. 

ᓄᓇᕗᑦ ᑐᓐᖓᕕᒃᑯᑦ ᐊᓐᓂᕆᓗᑎᒍ ᐱᓕᕆᖃᑎᒋᒐᑦᑎᒍ ᐱᒻᒪᕆᐅᑎᑦᑎᑐᒍᐃᓛᒃ ᑲᑐᔾᔨᒐᑦᑕ ᒪᒥᓴᕐᕕᔅᓴᒥᒃ 

ᓄᓇᕘᒻᒥ ᓴᖅᑭᖅᓯᒐᓱᑦᑐᑕ. ᐊᖏᖅᓯᒪᓂᖃᕐᖓᑕ $5-ᒥᓕᐊᓂᒃ ᐃᑲᔫᑎᖃᕐᓂᐊᕐᓂᕋᖅᑐᑎᒃ. ᑕᐃᑲᓃᑦᑑᒐᓗᐊᖅ 

ᓱᓕ ᑭᓯᐊᓂ ᑭᓱᒧᑦ ᐊᑐᖅᑕᐅᓛᕆᐊᖓ ᐊᓯᔾᔨᖅᑕᐅᒐᓛᔅᓯᒪᔪᖅ ᐊᒻᒪᓗ $11.8-ᒥᓕᐊᓂᒃ ᒪᑭᒋᐊᖅᑕ ᐃᓄᐃᑦ 

ᐱᓕᒻᒪᔅᓴᐃᔨᖏᓐᓂ ᐱᒐᔭᒻᒥᒐᑦᑕ ᐃᓄᓐᓂᑦ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᑎᒍᑎᔅᓴᐅᔪᓂᒃ. 

ᐊᐅᓚᒍᑎᔅᓴᓅᖅᐸᓪᓕᐊᓕᕋᒪ ᐃᔅᓯᕙᐅᑕᖅ. ᓇᓗᓇᐃᑦᑎᐊᕈᒪᕋᑖᖅᑐᖓ ᑐᓐᖓᕕᒃᑯᑦ ᐃᑲᔪᕐᓂᐅᓴᒻᒪᑕ. 

(ᑐᓵᔨᑐᒎᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒪᐃᓐᖃᐃ ᑐᑭᓯᓇᑦᑎᐊᑎᓐᓇᒍ ᖃᓄᑐᐃᓐᓇᖏᓛᒃ. ᑎᒥᐅᔪᐃᑦ ᐱᓂᐊᕐᓂᕋᕋᐃᒻᒪᑕ 

ᐃᑲᔪᕐᓂᐊᕐᓂᕋᖅᑐᑎᑦ ᐱᓕᕆᓂᐅᔪᓂᒃ. ᐊᑭᑐᔪᖅᑐᕈᑎᒃᑯᑦ ᐱᓕᒻᒪᔅᓴᐃᓂᒃᑯᓪᓘᓐᓃᑦ ᐃᑲᔫᑎᖃᕈᓐᓇᓲᖑᒻᒪᑕ. 

ᖃᓄᐃᔅᓴᖏᒃᑯᕕᑦ ᒥᔅ ᐳᕉᔅᑐ, ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ $5-ᒥᓕᐊᓐ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ? ᑕᐃᒫᒃ 

ᑐᑭᓯᓇᖅᓯᑲᓐᓂᕈᓐᓇᕐᓂᐊᖅᐸᓪᓚᐃᔪᖅ. ᒥᓂᔅᑕ ᒪᐃᓐ, 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᒥᐊᓇᐅᒐᓗᐊᖅ ᐊᒥᒐᕐᒪᑕ ᖃᓄᐃᓕᖓᓂᖏᑦ. 

ᑖᒃᑯᐊ $5−ᒥᓕᐊᓐ ᐊᓯᐊᖔᖅ ᑐᕌᖅᑎᑕᐅᖕᒪᑦ ᐱᔾᔪᑕᐅᓪᓗᑎᒃ ᐃᓂᒋᔭᐅᔪᓄᑦ ᐊᒡᓚᔨᕕᖓᓂ. ᐃᑲᔪᖅᑐᐃᔪᖅ 

ᐅᐃᕆᔾᔪᑕᐅᓯᒪᕙᒃᑐᓄᑦ ᐊᒻᒪᓗ ᖁᐊᖅᓵᖅᓯᒪᔪᓄᑦ ᑲᒪᒋᔭᐅᔾᔪᑎᖏᓐᓄᑦ ᓄᓇᕗᒥ. ᐃᓚᓕᐅᔾᔨᔪᖅ 

ᓄᓇᕗᒥᐅᑕᑐᐊᖑᖏᑦᑐᓄᑦ ᒪᒥᓴᕐᕕᐅᓪᓗᓂ ᐊᒻᒪᑦᑕᐅᖅ ᓄᓇᒦᑎᑦᑎᓇᕆᓪᓗᓂ ᐊᐅᓪᓚᐅᔾᔭᐅᕙᒃᑭᓪᓗᑎᒃ 

ᑲᔪᓯᓪᓗᑎᒡᓗ ᐃᓄᐃᑦ ᐃᖅᑲᓇᐃᔭᕈᓯᖏᓐᓂᒃ ᐱᔨᑦᑎᕋᖅᑐᑦ ᐃᓕᖅᑯᓯᕐᒧᑦ ᓈᒻᒪᒃᑐᓂᒃ, ᐃᓄᓐᓄᑦ ᐋᖅᑭᐅᒪᔪᐃᑦ. 

ᑐᑭᓯᒃᑲᓐᓂᕈᒪᒍᓯ ᑲᑎᒪᔨᕋᓛᑦ $5−ᒥᓕᐊᓐ ᑐᒃᓯᕋᕈᓐᓇᖅᑕᕗᑦ ᖃᓄᐃᓕᖓᖁᔭᒻᒪᖔᑕ. (ᑐᓵᔨᒃᑰᖏᑦᑐᖅ) ᒪ’ᓇ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᐃᓱᒪᖅᓱᖅᑎᓐᓂᐊᖅᐸᕋ ᒥᔅ ᐳᕉᔅᑐ ᐊᐱᕆᒍᒪᒍᓂ. ᑭᓯᐊᓂ 

ᐊᐱᕆᔪᒪᔪᖓ ᑖᒃᑯᐊ ᑮᓇᐅᔭᑦ ᐅᑎᖅᑎᑕᐅᓂᖏᑦ ᐅᖁᒪᐃᒃᓴᕈᑕᐅᒃᑲᓐᓂᓂᓚᐅᖅᐹ ᓄᓇᕗᑦ ᒐᕙᒪᒃᑯᑦ 

ᓴᓂᕐᕙᒃᓯᒪᔭᖓᓄᑦ ᑖᔅᓱᒧᖓ ᐱᓕᕆᐊᒧᑦ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᖑᑦ) ᐊᓯᔾᔨᖅᑐᕐᓕ ᐱᔾᔪᑎᒋᓪᓗᒍ, ᐃᓗᓕᑯᓘᔭᖏᓐᓂᒃ 

ᐃᓯᒪᙱᑐᐃᓐᓇᕋᒪ ᖃᖓ ᑕᐃᒃᑯᐊ ᐋᖅᑭᒋᐊᖅᑕᐅᓐᓂᕐᒪᖔᑕ ᐊᒻᒪᓗ ᐊᑭᑦᑐᕆᐊᕐᓂᕐᒪᖔᑦ 

ᐅᖁᒪᐃᓕᕈᑕᐅᓐᓂᕐᒪᖔᓪᓘᓐᓃᑦ ᒐᕙᒪᑦᑎᓐᓄᑦ. ᑭᐅᔾᔪᑎᒃᓴᒃᑲᓐᓂᕐᓂᒃ ᕿᓂᕈᓐᓇᖅᑐᖓ ᑐᓂᓗᒋᓪᓗ 

ᑲᑎᒪᔨᑐᐃᓐᓇᕐᓄᑦ ᐃᑲᔫᑎᒐᔭᖅᐸᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᐱᐅᓇᔭᖅᑐᖅ ᑐᒃᓯᕋᒃᑲᓐᓂᕋᔭᕈᑦᑕ ᑐᒃᓯᕋᒃᑲᓐᓂᕆᐊᖃᕈᑦᑕᓗ 5 

ᒥᓕᐊᓐᒃᑲᓐᓂᕐᓂᒃ ᖃᑯᒍᒃᑲᓐᓂᐅᓕᕐᒥᒃᐸᑦ. ᒥᔅ ᐳᕉᔅᑐ ᒪᒥᐊᓇᐅᒐᓗᐊᖅ ᐊᐱᖅᓱᖅᑎᓪᓗᒍ ᐃᓇᖏᖅᑲᐅᒐᒃᑭᑦ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᓈᒻᒪᒃᑐᖅ ᐃᒃᓯᕙᐅᑕᖅ. ᑐᐊᕕᕐᓇᕋᑖᖏᑦᑎᐊᖅᑐᖅ. ᐊᐱᖅᓲᑎᑎᑦ ᑭᐅᔭᐅᕋᑖᖅᑐᑦ. ᑕᐃᓐᓇ 

ᐅᖃᐅᓯᕆᓗᒍ $42−ᒥᓕᐊᓐ ᓴᓂᕐᕙᒃᑕᐅᔪᑦ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑏᑦ ᑲᓇᑕᒥ, ᐅᖃᖅᑲᐅᒐᕕᑦ 

$190−ᒥᓕᐊᓐᒎᖅ ᑐᓂᔭᐅᓯᒪᔪᖅ ᐊᒻᒪᓗᒃᑲᓐᓂᕉᖅ $1.33−ᒥᓕᐊᓐ ᑐᓂᔭᐅᓂᐊᓕᕆᓪᓗᓂ. ᐅᖃᐅᑎᔪᓐᓇᐱᖔ 

ᐃᓕᕆᐊᑉ ᐃᓗᓕᓕᒫᖏᓐᓂᒃ ᑭᓱᒨᖓᓂᐊᕐᒪᖔᑦ ᑖᓐᓇ $42−ᒥᓕᐊᓐ? ᖁᔭᓐᓇᒦᒃ ᐃᒃᓯᕙᐅᑕᖅ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  76 

 

 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᓄᓇᖃᖅᑳᖅᓯᒪᔪᓂ ᐱᔨᑦᑎᕋᖅᑏᑦ 

ᑲᓇᑕᒃᑯᖏᓐᓃᙶᖅᑐᑦ $47.5-ᒥᓕᐊᓐ ᑕᓪᓕᒪᓄᑦ ᐊᕐᕌᒍᓅᖓᓂᐊᖅᑐᑦ. 75%−ᒋᔭᖓ ᐊᑭᑐᔫᑎᒃᓴᓄᑦ ᐊᒻᒪᓗ 

ᐅᖓᑕᐅᔾᔨᔾᔮᖏᑦᑐᖅ $41.2−ᒥᓕᐊᓐ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. ᑖᒃᑯᐊ ᐊᕐᕌᒍᐃᑦ ᐊᓂᒍᖅᐸᑕ ᑲᓇᑕᒃᑯᑦ 

ᐊᖏᖅᓯᒪᔪᐃᑦ $9.7−ᒥᓕᐊᓐ ᐊᕐᕌᒍᑕᒫᑦ ᐊᐅᓪᓛᕐᓂᖓᓄᑦ ᑖᑦᓱᒧᖓ ᐊᐅᓪᓛᖅᑐᓕᕆᕙᓪᓕᐊᓕᕋᓗᐊᕐᒥᔪᖓ 

ᒪᒥᐊᒃᑭᓪᓗᖓᓗ. ᑭᓯᐊᓂ ᑭᐅᔾᔪᑎᒃᓴᑦ ᐃᓗᐃᑦᑑᓇᓱᒃᑲᒃᑯ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᕕᐊᒋᔭᕋ ᒥᓂᔅᑐ ᒪᐃᓐ ᑭᓯᐊᓂ ᐃᓱᒪᒐᒪ ᑕᖏᖃᓪᓚᕆᒃᑑᓇᓱᒋᓪᓗᒍ. ᐊᓱᐃᓛᒃ 

ᖁᕕᐊᒋᕙᕋ ᓇᓗᓇᐃᕋᕋᕕᒋᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄᓛᒃ ᖁᕕᐊᒋᖕᒥᔭᒐ ᑐᓴᕆᐊᒃᓴᖅ ᑕᒪᓐᓇ ᐊᑭᑐᔫᑎᓂᒃ ᐊᒃᑐᐊᖕᒪᑦ. 

ᖃᑦᓯᑦ ᓄᓇᓖᑦ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᑦ ᐃᓂᖃᖅᐱᑕ ᒫᓐᓇᐅᔪᖅ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᓕᒃᑲᔭᖅᑐᖅ ᖃᓄᖅ ᓇᓗᓇᐃᖅᓯᖃᖅᑕᕐᒪᖔᖅᐱᑦ 

ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ ᑲᒪᒋᔭᐅᓂᕐᒥᒃ ᐊᖏᕐᕋᕆᔭᐅᔪᓂ ᒪᒥᓴᕐᓂᕐᒥᒃ. ᐱᑕᖃᖏᑦᑐᖅ ᒫᓐᓇ. ᑖᒃᑯᐊ 

ᓯᓚᑖᓄᑦ ᐊᐅᓪᓚᖃᑦᑕᖅᑐᐃᑦ ᐊᔾᔨᒌᓐᖏᑦᑐᐃᑦ ᐊᑐᕈᓐᓇᖅᑕᕗᑦ ᐊᑯᓯᒪᔪᐃᑦ ᐃᑲᔪᖅᑕᐅᕖᑦ ᓇᓂᑐᐃᓐᓇᖅ 

ᐅᐸᑦᑕᐅᔪᓐᓇᖅᑐᐃᑦ. ᐋᓐᓂᐊᖃᕐᓇᖏᑦᑐᓕᕆᓂᖅ ᓇᔭᓐᖑᐊᓂᒃ ᑕᒡᕙᓂ ᐱᒋᐊᕐᓗᓂ. ᑖᒃᑯᐊ 

ᐃᓱᒪᓕᕆᕕᖃᖅᑐᐃᑦ ᐋᓐᓂᐊᕐᕕᐅᑉ ᓯᓚᑖᓂᓪᓘᓐᓃᑦ ᐊᑯᓯᒪᔪᐃᑦ. ᑕᒪᒃᑯᐊ ᐃᓕᓯᒪᔪᐃᑦ, ᑎᑎᕋᕐᕕᖕᒥ 

ᐃᓕᑕᕆᔭᐅᓯᒪᔪᐃᑦ. ᑎᑎᕋᕐᕕᓪᓗ ᐊᒥᒐᕐᒪᑕ ᓄᓇᓕᖕᓂ. ᐃᖅᑲᓇᐃᔭᖅᑎᑖᒃᑲᓐᓂᕈᒪᒐᓗᐊᖅᖢᓂ ᑭᓯᐊᓂ 

ᐃᓂᑭᒃᓴᕋᑦᑕ ᑎᑎᕋᕐᕕᖕᒧᑦ. ᓄᓇᓖᑦ ᐊᔾᔨᒌᓐᖏᒻᒪᑕ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑕᒪᓐᓇ ᐃᓱᒫᓗᓐᓇᖅᑐᖅ ᓄᓇᕗᓗᒃᑖᒥ.  

 

ᐱᓕᕆᕝᕕᐅᑉ ᐊᑖᒍᑦ ᑲᔪᓰᓐᓇᖅᑐᑦ ᐊᑐᔅᓲᔭᕈᓐᓇᕐᓂᖓᓄᑦ ᑮᓇᐅᔭᑦ ᐊᑐᖅᑐᒃᓴᑦ, ᐸᕐᓇᒃᓯᒪᔭᕗᑦ 

ᐊᑐᖅᑕᐅᒃᑲᓐᓂᓛᖁᓪᓗᒍ ᓴᓇᙳᐊᖅᑏᑦ ᐃᒡᓗᖁᑖ ᐊᕐᕕᐊᓂ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ ᐅᐃᕆᓯᒪᔪᓄᑦ 

ᐱᓕᕆᕝᕕᐅᓕᕐᓗᓂ. ᐃᓱᒪᔪᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᕐᓇᒃᓯᒪᕚᑦ ᐅᖓᓯᒃᑐᒧᑦ ᓄᓇᓕᓗᒃᑖᑦ ᑕᐅᑐᒡᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᐱᖅᑯᑎᑦᑎᐊᕙᒃ. ᑕᐃᒪᓐᓇ ᐸᕐᓇᒃᓯᒪᔪᒥᑦ 

ᐱᓯᒪᓐᖏᑦᑐᒍᑦ. ᐅᐃᕆᓯᒪᓂᕐᒧᑦ ᒪᒥᓴᕐᕖᑦ ᑖᒃᑯᐊ ᐱᖓᓱᓄᑦ ᐊᖏᕈᑎᓄᑦ ᒫᓐᓇᒧᑦ ᐱᓕᕆᑎᓪᓗᒋᑦ ᑕᐃᑯᖓ 

ᐱᐅᓂᖅᓴᒧᑦ ᑐᕌᖅᐸᓪᓕᐊᔪᒍᑦ. ᒪᒥᓴᕐᓂᑐᐃᓐᓇᐅᓐᖏᑦᑐᖅ ᒪᒥᓴᕐᕕᑐᐃᓐᓇᐅᓐᖏᑦᑐᖅ ᓄᓇᓕᖕᓂᑦ 

ᐊᐅᓪᓛᖅᑎᑕᐅᔪᐃᑦ. ᐊᒻᒪ ᐋᖅᑭᒃᓱᐃᕙᓪᓕᐊᓗᑎᒃ ᐃᖅᑲᓇᐃᔭᕐᓂᐊᖅᑐᐃᑦ ᑕᐃᑲᓂ.  

 

ᑖᒃᑯᐊ ᓄᓇᓕᖕᓄᑦ ᑎᒍᒥᐊᖅᑐᐃᑦ ᑖᒃᑯᓂᖓ ᐃᓱᒪᓕᕆᓂᕐᒧᑦ ᐅᖃᐅᓯᖃᖅᑎᓪᓗᑕ ᐊᑭᑐᔫᑏᑦ ᐱᔾᔪᑎᒋᓗᒋᑦ 

ᑭᓯᐊᓂ ᐊᒥᒐᖅᓴᖅᑐᒍᑦ. ᑎᑎᕋᕐᕖᑦ ᐅᐸᑦᑕᐅᑦᓯᐊᕐᓂᖅ ᐊᔪᖅᑐᐃᑦ ᐊᒻᒪ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ 

ᐊᐳᕈᑎᒋᖃᑦᑕᖅᑕᕗᑦ ᓄᓇᓕᖕᓂᑦ ᐊᐅᓪᓛᖅᑎᑦᓯᔪᒪᒐᓗᐊᖅᖢᓂ ᐱᔨᑦᑎᕋᕐᓂᕐᒧᑦ. ᑕᒪᓐᓇ ᐱᓕᕆᖃᑎᒋᔭᕗᑦ 

ᐃᒡᓗᓕᕆᔨᕐᔪᐊᒃᑐᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᑎᕋᖅᑏᑦ. (ᑐᓵᔨᒃᑰᖏᑦᑐᖅ) 

ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  77 

 

 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑎᓕᐅᑦᑎᐊᖅᐸᒋᑦ ᐱᓕᕆᑦᓯᐊᖁᓪᓗᓯ ᑕᒪᒃᑯᐊ ᐃᓄᐃᑦ 

ᐱᔪᓐᓇᖁᓪᓗᒋᑦ ᑕᒪᒃᑯᓂᖓ ᐱᒻᒪᕆᐅᔪᓂᒃ ᓄᖅᑲᖓᑎᑦᑎᓇᓱᐊᕐᓂᕐᒧᑦ ᐱᓕᕆᐊᓂᒃ ᐱᓗᐊᖅᑐᒥᒃ. ᖃᐅᔨᒪᔪᒍᑦ 

ᑕᐃᓐᓇ ᐃᓪᓗ ᒪᑐᐃᖓᓂᐊᕐᒪᑦ ᓄᓇᕗᒻᒥᐅᓕᒫᓄᑦ. ᑭᓯᐊᓂᓕ, ᐃᓐᓇᕐᓂᑦ ᐸᖅᑭᔭᐅᑎᓪᓗᒋᑦ, ᐊᖏᕐᕋᒧᑦ 

ᖃᓂᓐᓂᖅᓴᒧᑦ ᐃᑲᔫᑎᐅᕗᖅ ᐃᓄᖕᓂᑦ ᒪᒥᓴᖅᑎᓪᓗᒋᑦ ᐊᒻᒪ ᐊᑦᑕᕐᓇᖅᑐᒦᖁᓇᒋᑦ ᖃᓄᐃᖏᑦᑎᐊᖁᓪᓗᒋᓪᓗ.  

 

ᑲᔪᓯᓂᐊᖅᐳᖓ. ᖃᐅᔨᖅᑲᐅᒐᒪ ᐅᐊᑦᑎᐊᕈ ᐊᐱᕆᖅᑲᐅᒐᒪ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᐊᒻᒪᓗ 

ᖃᐅᔨᔪᓐᓇᓚᐅᙱᓐᓇᒪ ᐅᕝᕙᓘᓐᓃᑦ ᓇᓂ ᓇᓂᑭᐊᖅ ᐊᐱᕆᖅᑲᐅᖏᓐᓇᒪ ᐊᒻᒪᓗ ᐃᓕᓐᓄᑦ ᑐᕌᖓᓚᐅᕐᒪᑦ, 

ᒥᓂᔅᑕ. 2021-2022 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $2.3−ᒥᓕᐊᓂᒃ ᐱᑎᑕᐅᓚᐅᖅᐳᑦ ᓄᑖᙳᕆᐊᕈᑎᒃᓴᓂᒃ 

ᖃᕆᓴᐅᔭᓕᕆᔾᔪᑎᑦ ᓄᓇᕗᒻᒥ ᓄᓇᓕᓕᒫᓂᒃ. ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᒐᕙᒪᒃᑯᓐᓂ ᑕᑯᒃᓴᐅᑎᑦᑎᕗᑦ 

ᐃᓚᖓᑦ ᐱᕐᔪᐊᖑᙱᓐᓂᖅᓴᑦ ᐊᑭᑐᔪᑦ ᐃᓱᒪᒋᔭᐅᔪᑦ ᓂᐅᕕᐊᖑᖁᔭᐅᓪᓗᑎᒃ 2022-23−ᒥ ᑮᓇᐅᔭᓕᕆᓐᓇᖅ 

ᐊᕐᕌᒍᒥ ᖃᕆᑕᐅᔭᕐᒧᑦ ᐊᔾᔨᓕᐅᖅᓯᔾᔪᑎᑦ. MEDitech ᓄᑖᙳᕆᐊᖅᑕᐅᔭᕆᐊᖃᕐᓂᐊᖅᐸ ᐊᓯᖏᓐᓂᒃ 

ᓂᐅᕕᕐᓗᑎᒃ ᓄᑖᑦ ᐱᖁᑎᑦ ᐅᕝᕙᓘᓐᓃᑦ ᐊᐅᓚᐅᑎᓖᑦ ᐊᒻᒪ, ᐄᖑᒃᐸᑦ, ᖃᔅᓯᓂᒃ ᐊᑭᖃᕐᓂᐊᕋᓱᒋᔭᐅᕙ ᑖᒃᑯᐊ 

ᓄᑖᑦ ᐱᖁᑎᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) Meditech ᐊᕙᑎᒧᑦ ᐊᔾᔨᓕᐅᕈᑏᑦ ᑖᒃᑯᐊ, ᑖᒃᑯᐊ 

ᖃᐅᔨᓴᐅᕈᑏᑦ ᐊᑐᖅᑕᐅᓗᐊᕐᒪᑕ ᑕᒡᕙᓂ. ᐱᖓᓱᐃᑦ $20,000-ᑐᖅᑐᖅ.  

 

ᑖᒃᑯᐊ ᐱᔾᔪᑎᒋᓪᓗᒋᑦ, ᐃᒃᓯᕙᐅᑖᖅ, ᐊᑭᒃᑲᓐᓂᖏᓪᓗ ᒫᓐᓇ ᐱᓯᒪᓐᖏᓐᓇᒃᑭᑦ. ᑲᑎᒪᔩᑦ ᐱᔪᒪᓇᔭᖅᐸᑕ ᑖᒃᑯᐊ 

ᓴᖅᑭᑎᑦᓱᓐᓇᖅᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅ ᒪᐃᓐ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᖁᔭᓐᓇᒦᒃ ᐅᓂᒃᑳᕈᒪᔭᑎᑦ $5-ᒥᓕᐊᓪᓗ ᐱᔾᔪᑎᒋᓗᒍ 

ᐊᒻᒪᓗ Meditach ᓄᓇᓕᓗᒃᑖᓂᒃ ᐊᑐᖅᑕᐅᔪᓐᓇᕐᒪᑕ ᐃᓱᒪᔪᖓ ᑖᓐᓇ ᐋᖅᑭᑦᑕᐅᑉᐸᑦ ᐱᔾᔪᑎᖃᖅᑐᖅ 

ᐋᖅᑭᒃᓯᓂᐊᖅᐸᑦ Meditech ᐊᑐᐃᓐᓇᐅᔪᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᐄ, Meditech ᒫᓐᓇ ᐊᑐᖅᑕᐅᔪᖅ 25 ᓄᓇᓕᓐᓂᑦ, 

ᒪᕐᕉᒃ ᓄᓇᕗᑦ ᓯᓚᑖᓂ ᐅᐸᑦᑕᐅᖃᑦᑕᖅᑐᐃᑦ.  

 

ᓄᑖᓐᖑᕆᐊᕈᑎᖏᑦ Meditech $100,000-ᓂᒃ ᑮᓇᐅᔭᖅᑑᑏᑦ ᓂᐅᕕᕈᒪᑉᓗᑕ ᖃᐅᔨᓴᕈᑕᐅᒍᓐᓇᖅᑐᒥᒃ. ᑕᒡᕙᓂ 

ᑮᓇᐅᔭᖅᑑᑏᑦ ᐊᕐᕌᒍᖓᓂ ᐊᒻᒪ ᐸᕐᓇᑐᒍᑦ ᖃᐅᔨᓴᕈᑎ ᓂᐅᕕᕐᓂᐊᖅᑕᕗᑦ ᑖᒃᑯᐊ ᒫᔾᔨ 2023 

ᐱᐊᓂᒃᓯᒪᓇᔭᑦᑐᖅ. ᐊᒻᒪ ᐱᓕᕆᐊᕆᔭᕗᑦ ᓴᖅᑭᑎᓪᓗᒍ ᐊᕐᕌᒍᑕᒫᑦ, ᖃᓄᖅ ᓱᓇᒥᑭᐊᖅ ᐅᖃᐅᓯᓖᑦ.  

 

ᐋᓐᓂᐊᕐᕕᒃ ᑲᖏᖅᖠᓂᖅ, ᐃᖃᓗᑦᑑᑦᓯᐊᖅ ᑖᒃᑯᐊ ᒫᓐᓇ ᐆᒪᓪᓗᑎᒃ ᓄᐃᑕᔪᐃᑦ. ᑭᒻᒥᕈᑦ ᐊᒻᒪᓗ ᕿᑭᖅᑕᕐᔪᐊᖅ 

ᑖᒃᑯᐊ ᔪᓚᐃ 2022−ᒥ ᐊᑐᓕᓚᐅᖅᑐᐃᑦ. ᐊᒻᒪ ᒪᕐᕉᒃ ᓱᓕ ᑕᒡᕙᓂ ᐊᕐᕌᒎᑉ ᑮᓇᐅᔭᖓᓂ ᐃᓱᓕᓐᓂᐊᖅᑐᖅ. 

(ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᔭᕋᕕᐅᒃ ᒥᓂᔅᑕ. ᐋᓐᓂᐊᖃᕐᓇᖏᑦᑐᓕᕆᓂᖅ 2023-24 ᐊᑭᑐᔫᑏᑦ 

ᐃᓚᖃᖅᑐᑦ $1.5−ᒥᓕᐊ ᒥᑭᑦᑐᐃᑦ ᐊᑭᑐᔫᑎᓄᑦ. ᑖᒃᑯᐊ ᒥᑭᑦᑐᐃᑦ ᑐᒃᓯᕋᖅᑕᐅᔪᐃᑦ ᑕᒡᕙᓂ 2022-23 

ᓂᐅᕕᖅᑕᐅᓯᒪᕙᑦ ᑖᒃᑯᐊ ᓂᐅᕕᕈᓐᓇᓂᕐᒧᑦ 2023-24 ᐊᕐᕌᒍᖓᓂ? ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᒥᔅᑕ ᑕᒪᓕᐅᓴ ᑭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᒪᕖᕙ. 

 

ᑕᒪᕖᕙ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓄᕐᓂᖅᓴᐃᑦ 2022-23 ᒥᑭᑦᑐᓄᑦ ᐊᑭᑐᔫᑏᑦ 

ᑎᑭᓴᖅᑕᐅᕙᒌᖅᓯᒪᔪᑦ ᐊᒻᒪᓗ ᑎᑭᖅᑕᕇᖅᓯᒪᓕᖅᑐᑦ. ᐃᓚᖏᑦᑕᐅᖅ Ford Expeditions−ᖑᔮᖅᑑᓪᓗᑎᒃ 

ᖁᔭᓇᖅᑕᐅᓚᐅᖅᑐᑦ ᐱᑕᖃᖅᑐᑦ ᐊᒥᒐᖅᓴᕋᑦᑕ ᑎᑭᓵᑦ ᐊᕐᕌᒍᑦ ᐅᒥᐊᕐᔪᐊᒃᑯᑦ ᑭᓯᐊᓂᐅᓛᕐᒥᔪᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᑲᐃᓐᓇᕐᓚᖔ ᑮᓇᐅᔭᖅᑕᖃᖅᑐᖅ ᐊᑐᖅᑕᐅᓚᐅᖏᑦᑐᓂᒃ 

ᒫᓐᓇᐅᔪᖅ ᑮᓇᐅᔭᑎᒍᑦ ᐊᕐᕌᒍᑎᓐᓂ ᓂᕆᐅᒋᔭᐅᔪᒥᒃ ᑖᓐᓇ ᑕᖅᑭᓐᓂᐊᕆᕚ ᐊᒥᐊᒃᑰᓗᓂ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᓇᓗᓇᖅᓯᔪᓐᓇᖅᐱᑦ ᑮᓇᐅᔭᖅᑕᖃᖅᑐᖅ ᑖᒃᑯᐊ 

ᐊᑐᖅᑕᐅᓯᒪᓐᖏᑦᑐᐃᑦ? ᑖᒃᑯᐊ ᐊᕐᕌᒍᒥᑦ ᐊᕐᕌᒍᒧᑦ ᐱᔪᒪᓂᐊᖅᐱᓯᐅᒃ? ᑭᓯᐊᓂ ᓇᓗᔪᒍᑦ 

ᓯᕗᒧᐊᑦᑎᑕᐅᓂᐊᖅᑐᒍᑦ ᐱᑕᖃᕆᐊᖃᕐᓂᕐᒪᑦ ᐊᕐᕌᒍᑕᒫᑦ ᐃᓱᒪᒋᓗᒋᑦ. ᑖᒃᑯᐊ ᐱᑕᖃᕋᔭᓐᖏᑦᑐᑦ ᑮᓇᐅᔭᑦ 

ᐱᒻᒪᕆᐅᑎᓪᓗᒍ ᓄᓇᓖᑦ ᐊᒥᓱᐃᑦ ᐊᑐᖃᑦᑕᕐᒪᑕ ᐊᑭᑐᔪᓐᓇᕐᒪᑕ. ᐊᐱᖅᑯᑏᑦ ᑭᐅᒻᒪᖔᒍ ᓇᓗᔪᖓ. 

(ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᐃᓚᐅᖅᑐᖅ. ᐅᖃᓕᒫᖅᓱᒋᑦ ᑖᒃᑯᐊ ᐅᐊᔭᐃᑦ, ᑐᑭᓯᖅᑲᐅᒐᒪ ᓂᐅᕕᕐᓂᐊᕋᑦᓯ 

ᐱᔪᓐᓇᕐᓂᓯᓐᓂᒃ ᑕᕝᕙᓂ ᐊᕐᕌᒍᒥ ᐊᒻᒪᓗ ᑭᓱᑐᐃᓐᓇᐃᑦ ᓂᐅᕕᐊᖑᒍᓐᓇᓚᐅᙱᑦᑐᑦ ᑕᒫᓂ ᐊᕐᕌᒍᒥ 

ᓂᐅᕕᖅᑕᐅᓛᖅᑐᑦ ᐊᕐᕌᒍ ᑕᕝᕙᓂ ᑮᓇᐅᔭᓂ ᐊᑐᖅᑐᑦᓴᓂᒃ. ᐊᙶᔪᓂᒃ ᑕᑯᕗᖓ. ᓈᒻᒪᒃᑐᖅ. 

 

ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ. ᐱᕙᓪᓕᐊᔾᔪᓰᑦ ᑕᒪᒃᑯᐊ 

ᐅᖃᐅᓯᕆᓪᓗᒋᑦ ᑐᖏᓕᕆᔭᖓᓂ ᑖᓐᓇ ᑲᑎᒪᑐᐃᓐᓇᓂᕐᒥ ᓴᖅᑭᔮᓕᕐᒪᑦ. ᒥᓂᔅᑕᐅᑉ ᑐᖏᓕᖓ 

ᐱᖃᑎᒋᖃᑦᑕᖏᒻᒪᒍ ᐊᓯᓕᒫᖏᓪᓕ ᑐᖏᓕᕐᒥᓂᒃ ᓇᔅᓴᖃᑦᑕᕐᒪᑕ. ᖃᓄᐃᒻᒪᓪᓕᐅᓇ ᐃᓄᑑᖃᑦᑕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᑐᖏᓕᕋ ᑕᒫᓃᑦᑐᓐᓇᓐᖏᒻᒪᑦ ᐋᓐᓂᐊᓂᖅ 

ᐱᔾᔪᑎᒋᓪᓗᒍ. ᐊᒻᒪᓗ ᑕᒪᐅᓐᖓᕈᑎᒋᔪᓐᓇᖏᖦᖢᓂᐅᒃ. ᑕᓚᕖᓴᒃᑯᑦ ᓴᖅᑭᔮᕈᓐᓇᕈᓂ ᐊᔪᓐᖏᓐᓂᕈᑦᑕᓗ 

ᑕᕝᕙᓃᖃᑕᐅᔪᓐᓇᕋᔭᖅᑐᖅ ᑕᓚᕖᓴᒃᑯᑦ ᐊᒻᒪᓗ ᑭᐅᖃᑦᑕᕋᔭᖅᖢᓂ ᐊᔪᕐᓇᖏᑉᐸᑦ. ᐄ, ᑕᒪᓐᓇ 

ᑕᐃᒪᐃᑦᑐᓐᓇᖅᑐᒎᒐᓗᐊᖅ. ᐃᑲᔫᑎᖃᓪᓚᕆᒐᔭᖅᑐᖅ ᓯᕗᓂᒃᓴᑦᑎᓐᓂ ᐅᐸᑦᑐᖃᕈᓐᓇᖏᑉᐸᑦ ᑕᓚᕖᓴᒃᑯᑦ 

ᓴᖅᑭᔮᖅᑎᑕᐅᖃᑦᑕᕐᓗᓂ. ᑕᒫᓃᑦᑐᓐᓇᖏᒻᒪᑦ ᒫᓐᓇ. (ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒫᓂᑦᑐᓐᓇᓚᐅᓐᖏᒻᒥᔪᕐᖏᓐᓇ ᑭᖑᓪᓕᕐᒥᑦᑕᐅᖅ, 

ᓇᓗᓇᐃᔾᔪᑎᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᐃᓛᒃ, ᐃᖅᑲᐃᓇᓱᑦᑐᖓ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐅᖃᐅᓯᕆᔭᐅᑎᓪᓗᒋᖅᑲᐃ ᑕᐃᔅᓱᒪᓂ. ᑭᓱᒥᒃᑭᐊᖅ ᐱᔾᔪᑎᖃᖅᖢᓂ ᒥᓂᔅᑕᐅᑉ ᑐᖏᓕᑦᑕᖃᓐᖏᑦᑎᓪᓗᑕ 

ᑕᐃᑦᓱᒪᓂ. ᐃᓗᓕᑯᓘᔭᖃᐅᖅᑐᓂᒃ ᖃᓄᐃᓕᖓᖃᑦᑕᓚᐅᖅᓯᒪᒻᒪᖔᑦᑕ ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕋ. 

(ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐱᔭᕇᕐᒪᑦ ᐊᓯᐊᓄᑦ ᓅᑦᑐᒪᓪᓗᖓ. ᑕᒪᑐᒪᓂ ᐊᐅᔭᕐᒥ 

ᐊᐅᓚᔾᔪᑎᓂᒃ ᐊᑦᑐᐃᔫᒐᓗᐊᖅ ᐊᕐᕕᐊᓂ ᑕᐃᓐᓇ ᐃᓐᓇᒃᑯᕕᒃ ᒪᑐᓚᐅᖅᓯᒪᒻᒪᑦ ᑰᖃᕐᕕᖓ ᐱᐅᓐᖏᓗᐊᕐᓂᖓ 

ᐱᔾᔪᑎᒋᓪᓗᒍ. ᒪᓕᒐᓕᐅᖅᑎᑐᐃᓐᓇᐅᓪᓗᓂ. ᑖᓐᓇ ᐊᒃᓱᕉᑎᒋᓚᐅᖅᓯᒪᒻᒪᒍ ᓄᑖᓐᖑᕆᐊᖅᑎᑕᐅᖁᓪᓗᓂᐅᒃ 

$400,000-ᓂᒃ ᑕᐃᒪᐃᑦᑐᓕᕆᔨᐅᓕᕋᒥ ᐊᒻᒪᓗ ᓇᖕᒥᓂᕆᔭᐅᓐᖏᖦᖢᓂ ᑕᐃᓐᓇ ᐃᓐᓇᒃᑯᕕᒃ. 

ᓇᓗᓇᐃᖅᓯᕕᐅᑲᐃᓐᓇᖅᑕ ᑕᐃᓐᓇ ᐃᓐᓇᒃᑯᕕᒃ ᐊᕐᕕᐊᓂ ᓄᑖᓐᖑᕆᐊᖅᑎᑕᐅᓂᐊᕐᒪᖔᖅ ᐅᕝᕙᓘᓐᓃᑦ 

ᖃᓄᐃᑕᐅᕙᓪᓕᐊᓕᕐᒪᖔᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᑕᐃᑯᓐᖓᖅᓯᒪᒐᒪᑦᑕᐅᖅ ᐊᒻᒪᑦᑕᐅᖅ ᑭᖑᓪᓕᖅᐹᒥᒃ 

ᑕᐃᑲᓃᒃᑲᒪ,  ᑭᓪᓘᑎᓐᓂᒃ ᓇᒃᓴᕐᓂᐊᒃᓂᕋᓚᐅᖅᓯᒪᔪᖓ ᓇᖕᒥᓂᖅ ᓴᓇᓂᐊᕋᒃᑯ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᖃᓄᐃᓕᖓᓕᕐᒪᖔᖅ ᑕᐃᓐᓇ 

ᓄᑖᓐᖑᕆᐊᖅᑎᑕᐅᓂᖓ ᑕᐃᓐᓇᓗ ᑰᖃᕐᕕᖓ ᐱᐅᓐᖏᓗᐊᕐᓂᕋᖅᑕᐅᓚᐅᖅᓯᒪᒻᒪᑦ ᑕᒪᒃᑯᐊ 

ᐋᖅᑭᒃᓱᖅᑕᐅᓯᒪᓕᖅᑐᑦ. ᑖᓐᓇ ᐃᓪᓗ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐅᓚᑕᐅᓚᐅᖅᓯᒪᒻᒪᑦ ᑕᐃᔅᓱᒪᓂ ᐊᒻᒪᓗ 

ᓄᑖᓐᖑᕆᐊᖅᑎᑕᐅᓂᖓ ᐊᑭᑐᔪᖅᑐᕈᑎᔅᓴᓅᖓᒻᒪᑦ.  

 

ᑕᐃᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ ᐊᐅᓚᑕᐅᓪᓗᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᐊᒻᒪᓗ ᑲᒪᒋᔭᐅᓪᓗᓂ ᐊᓯᖏᓐᓄᑦ. ᐊᑭᑐᔪᖅᑐᕈᑎᔅᓴᓄᑦ ᑐᕌᖓᔪᑦ ᑕᒪᒃᑯᐊ 

ᕿᒥᕐᕈᕈᓘᔭᖃᑦᑕᖅᑕᕗᑦ. ᓴᓇᔭᐅᒃᑲᓐᓂᐊᕐᒪᑕ ᐃᓪᓗᓕᕆᔨᕐᔪᐊᒃᑯᓐᓄᑦ. ᐃᒑᓛᖏᓂᒃᑯᐊ ᐊᓯᔾᔨᖅᑕᐅᓯᒪᓕᖅᑐᑦ 

ᐱᐅᓂᒃᑲᓐᓂᖅᑐᕐᔪᐊᒻᒪᕆᐊᓗᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᐃᑲᓂ ᐃᓐᓇᒃᑯᕕᒻᒥ ᓇᔪᒐᓕᓐᓄᑦ. ᓯᕗᓂᒃᓴᑦᑎᓐᓂ 

ᒪᑯᓄᖓ ᒪᓕᒐᓄᑦ ᐊᖑᒻᒪᑎᐊᖅᑏᓐᓇᕋᓱᓐᓂᐊᖅᑕᕗᑦ ᓈᒻᒪᓐᓂᐊᕐᒪᑦ ᑕᐃᑲᓂ ᓇᔪᒐᖃᖅᑐᓄᑦ. (ᑐᓵᔨᑎᒎᖏᑦᑐᖅ) 

ᒪ’ᓇ ᐃᑦᓯᕙᐅᑕᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑕᖅ. ᑐᑭᓯᓇᖅᓯᑎᒃᑲᓐᓂᕐᓗᒍ. ᑕᐃᑦᓱᒪᓂ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓇᖕᒥᓂᕆᔭᐅᓚᐅᕐᒪᑦ ᐊᓯᐊᓄᑦ ᑎᒍᒥᐊᖅᑕᐅᓕᕐᒫᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. (ᑐᓵᔨᑎᒍᑦ) ᒫᓐᓇᐃᓐᓇᖅ ᑕᐃᓐᓇ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓴᓇᔭᐅᒃᑲᓐᓂᖃᑦᑕᕋᓗᐊᕐᒪᑦ ᒫᓐᓇ ᓄᒃᑎᖅᑕᐅᕙᓪᓕᐊᓕᖅᑐᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐱᓕᕆᕕᐊᓄᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᖕᒪᑦ ᑰᖃᕐᕕᒃ ᓴᓇᔭᐅᒃᑲᓐᓂᖅᓯᒪᓕᖅᑐᑦ 

ᐃᒐᓛᖏᓪᓗ ᐊᓯᔾᔨᖅᑕᐅᓯᒪᓕᖅᖢᑎᒃ. ᐅᓪᓗᒥᒧᑦ ᑖᒃᑯᐊᑐᐊᖅ ᓴᓇᔭᐅᔪᕕᓃᑦ? ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᓯᖏᓐᓂᒃ ᓴᓇᔭᐅᒃᑲᓂᕈᓐᓇᖅᑐᖅ ᒪᑯᐊ 

ᓄᑕᐅᔪᓐᓃᐸᓪᓕᐊᔪᑦ ᑲᒪᒋᔭᐅᖏᓐᓇᖃᑦᑕᕐᒪᑕ ᓄᑖᙳᕆᐊᖅᑎᑕᐅᓪᓗᑎᒃ. ᑭᓯᐊᓂ ᐃᒐᓛᖏᑦ ᐊᒻᒪᓗ 

ᐃᖢᐊᖏᓐᓂᐊᕐᔪᐃᑦ ᑰᖃᕐᕕᖕᒥ ᑖᒃᑯᐊ ᐃᖅᑲᖅᑕᑐᐊᒃᑲ. ᐊᓯᑯᓘᔭᖏᓐᓂᒃ ᑐᑭᓯᒃᑲᓐᓂᕈᒪᒍᕕᑦ ᐊᐱᕆᔪᓐᓇᖅᑕᑎᑦ 

ᐃᒡᓗᓕᕆᔨᕐᔪᐊᒃᑯᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᐄ, ᑲᑎᒪᔨᑐᐃᓐᓇᕐᓄᑦ ᑕᑯᔪᒥᓇᖅᑐᖅ ᑕᐃᒃᑯᐊ. 

ᐃᓗᓕᑯᓘᔭᖏᑦ ᑕᑯᔪᒪᔭᕗᑦ ᖃᓄᓕᐅᖅᑕᐅᓯᒪᒻᒪᖔ ᑐᑭᓯᐅᒪᑦᑎᐊᕈᒪᒐᒪ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎᑐᐃᓐᓇᐅᓪᓗᓂ 

ᐊᒃᓱᕉᑎᖃᓚᐅᖅᓯᒪᖕᒪᑦ ᓄᓇᓕᓕᒫᓪᓗ ᐃᓐᓇᒃᑯᕕᑦᑖᖁᓪᓗᓂᒋᑦ. ᑭᓱᒥᒃ ᐊᐳᖅᑕᐅᑎᖃᕋᔅᓯ ᒐᕙᒪᒃᑯᑦ? ᐄ, 

ᐊᕕᒃᑐᖅᓯᒪᔪᓂᖏᒃᑯᐊ ᐃᓐᓇᒃᑯᕕᓕᐅᕈᒪᔪᑦ. ᐅᓄᒃᑲᓂᖅᑐᓂᒃ ᐱᔪᒪᒐᓗᐊᖅᖢᓯ ᑭᓱᓂᒃ ᐊᐳᖅᑕᐅᑎᖃᖃᑦᑕᖅᐱᓯ 

ᑐᑦᑕᕐᕖᑦ ᐊᓯᖏᓐᓂᒃ ᓄᓇᓕᖕᓂ ᓴᓇᓇᔭᖅᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐳᖅᑕᐅᑏᑦ ᐊᑕᐅᓯᐅᙱᑦᑐᑦ ᐊᑭᑐᔪᖅᑐᕈᑎᒃᓴᓄᑦ 

ᑐᕌᖓᔪᑦ ᕿᓗᖅᑭᑦᑖᖏᓐᓇᖅᑐᑦ ᒪᑯᐊᓗ ᐱᖁᑎᕐᔪᐊᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑐᐊᖑᙱᑦᑐᖅ ᐊᓯᖏᓐᓄᓪᓗ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑕᒪᓐᓇ ᐱᔾᔪᑎᓪᓗᐊᑕᖅ. ᐊᒻᒪ ᐊᐳᖅᑕᐅᑎᒋᖃᑦᑕᕐᒥᔭᕗᑦ ᐸᕐᓇᐅᓯᐅᖅᓯᒪᙱᓐᓂᕗᑦ 

ᓇᓗᓇᐃᔭᐃᓯᒪᔪᒥᓇᐅᒐᓗᐊᖅ ᓇᓕᐊᒃ ᑭᙴᒪᓗᐊᕐᒪᖔᑦ ᖃᓄᐃᑦᑐᓂᒡᓗ ᐃᒡᓗᕐᔪᐊᖃᕆᐊᖃᕐᒪᖔᑦ 

ᓇᓃᑦᑕᕆᐊᖃᖅᐸᓪᓗ ᓇᓕᐊᖕᓂ ᓄᓇᓕᖕᓂ.  

 

ᑕᐃᒪᐃᑦᑑᖕᒪᑦ ᐱᔭᒃᓴᑦᑎᓐᓂ ᐃᓱᒪᓕᐅᓚᐅᖅᓯᒪᔪᒍᑦ ᑐᑭᒧᐊᕈᑎᓂᒃ ᑕᒪᒃᑯᓂᖓ ᐋᖅᑭᒃᓱᐃᔪᒪᓪᓗᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑐᐊᖑᙱᑦᑐᖅ ᐊᓯᖏᓐᓄᓪᓗ ᐃᒡᓗᑭᒃᓴᕐᓂᖅ, ᐃᓄᓕᕆᔩᑦ, ᒪᓕᒐᕐᓂᐊᖅᑏᑦ, ᒪᑯᐊᓗ 

ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦ. ᐅᓄᕈᓘᔭᖅᑐᓂᒃ ᐃᓗᓕᖃᐅᕈᓘᔭᖅᑐᑦ ᐊᒻᒪᓗ ᖃᓄᐃᑦᑐᓂᒃ ᐃᒡᓗᓂᑦ 

ᑕᑯᔪᒪᖕᒪᖔᑦᑕ. ᑖᒃᑯᐊ ᐃᖅᑲᖅᐸᒃᑲ ᐊᓯᖏᓐᓂᒃ ᐱᑕᖃᐅᖅᑐᒃᓴᐅᔫᒐᓗᐊᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᓪᓗᖓ ᓂᕆᐅᒃᐳᖓᓗ ᑕᐃᒃᑯᐊ ᐃᓐᓇᕐᓄᑦ 

ᑐᕌᖓᔪᑦ ᑐᑭᒧᐊᕈᑏᑦ ᑕᑯᔪᒥᓇᖅ ᑐᑭᓯᓂᐊᕋᑦᑕ ᒐᕙᒪᒃᑯᑦ ᓱᑯᑦᑎᐊᓅᖅᐸᓪᓕᐊᕐᒪᖔᑦ ᐃᓐᓇᐃᑦ ᐱᓪᓗᒋᑦ. 

ᐃᓐᓇᒃᑯᕕᓕᕆᑐᐃᓐᓇᖏᑦᑐᒍᑦ ᐅᓄᕈᓘᔭᖅᑐᓂᒃ ᐃᓗᓕᖃᐅᕐᒪᑦ.  

 

ᒥᓂᔅᑕᖃᐃ ᐅᖃᓪᓚᖃᑎᖃᖃᑦᑕᖅᓯᒪᖅᐸ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᓴᓂᕐᕙᐃᔪᓐᓇᕐᓂᐊᕋᑦᑕ ᐃᓐᓇᐃᑦ 

ᐃᒡᓗᒃᓴᖏᓐᓂᒃ ᑕᐃᒃᑯᐊ ᐱᖓᓱᑦ ᐊᓯᖏᓐᓄᑦ ᐊᑐᖅᑐᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᓚᑎᐊᓃᐸᓗᒃᑐᖅ ᒪᓕᒐᒃᓴᖅ ᓵᑦᑎᓃᑦᑐᖅ ᓴᓂᕝᕙᑎᐊᒻᒪᕆᒃᑲᓗᐊᖅᖢᓂᐅᒃ 

ᐃᒻᒪᖄᓘᓐᓃᑦ ᒪᓕᒐᓕᐅᕐᕕᐅᑉ ᓯᓚᑖᒍᑦ ᐊᐱᖅᑯᑎᒋᔪᓐᓇᖅᑕᐃᑦ. ᒥᔅᑕ ᓴᕕᑲᑖᖅ ᐊᐱᖅᑯᑎᒃᓴᖃᒃᑲᓂᖅᐲᑦ?  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔪᒪᑐᐃᓐᓇᖅᑲᐅᔪᖓ ᐃᓐᓇᒃᑯᕕᓕᕆᑎᓪᓗᑕ 

ᐊᑭᑐᔪᖅᑐᕈᑎᒃᓴᓄᑦ ᐊᑕᒻᒪᑦ ᐊᒻᒪᓗ ᖃᐅᔨᒪᓪᓗᖓ ᐃᒡᓗᓕᕆᙱᑦᑑᒐᓗᐊᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐊᓯᖏᓐᓄᑦ ᓵᓪᓗᖓ, 2011-ᒥᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᓪᓕᒪᓂᑦ ᐋᓐᓂᐊᕕᓕᐅᕈᒪᖕᒪᑕ ᐊᒻᒪᓗ 

ᑕᒪᑐᒪᓂ  ᒐᕙᒪᑦᑎᓐᓂ ᐱᓕᕆᐊᕆᔭᐅᓂᐊᖅᖢᑎᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᒪᓐᓇ 

ᐅᖃᐅᓯᕆᓚᐅᖅᖢᒍ. ᒥᑭᓗᐊᓕᕐᒪᑦ ᑕᐃᓐᓇ ᐋᓐᓂᐊᕕᒃ ᐊᕐᕕᐊᓂ ᐊᒻᒪᓗ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᔭᕆᐊᖃᖅᑑᒐᓗᐊᑦ ᓈᒻᒪᒍᓐᓃᖅᖢᑎᒃ. ᐊᕐᕕᐊᓪᓕ ᐋᓐᓂᐊᕕᖓ ᖃᖓ 

ᐊᖏᓪᓕᒋᐊᖅᑕᐅᓂᐊᖅᐸ ᐊᓯᔾᔨᖅᑕᐅᓂᐊᖅᐸᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ ᓯᕗᓪᓕᖅ 

ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᓈᓚᖕᒪᑦ ᐅᐸᓗᖓᐃᔭᖅᓯᒪᓂᐊᖅᑐᖅᓯᒪᓂᐊᖅᑐᒃᓴᐅᕗᖅ.  

 

ᐊᕐᕕᐊᑦ ᐋᓐᓂᐊᕕᖓ ᐋᓐᓂᐊᕕᓕᐊᕆᔭᐅᓂᐊᖅᑐᑦ ᑐᖏᓕᕇᖅᓱᕐᓂᖏᑦ ᑕᑯᓐᓇᖅᖢᒋᑦ ᐊᕐᕕᐊᑦ ᑎᓴᒪᒋᔭᐅᔪᖅ. 

ᖃᖓᐅᓂᐊᕐᒪᖔᑦ ᐱᓕᕆᐊᖑᔭᕆᐊᓖᑦ ᑕᒪᒃᑯᐊ ᐱᓕᕆᐊᕆᔭᐅᓚᐅᕐᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 

ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᓂᒃ ᑮᓇᐅᔭᓂᒃ ᐱᒃᐸᑕ ᑕᒪᓐᓇ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ ᑕᐃᓐᓇᒎᖅ 

ᒥᑭᓗᐊᓕᕐᒪᑦ ᐋᓐᓂᐊᕕᒃ. ᐊᒃᑐᐃᓂᖃᓪᓚᕆᒃᑐᖅ ᑕᒪᓐᓇ ᐋᓐᓂᐊᕕᓕᐊᖅᐸᒃᑐᓂᒃ ᐃᖅᑲᓇᐃᔭᖅᑎᓄᓪᓗ. ᑕᐃᒪ 

ᐱᕐᔪᐊᓪᓚᕆᐅᕗᖅ ᑖᓐᓇ. ᐊᑭᑐᔪᖅᑐᕈᑎᒃᓴᓂᓪᓗ ᑕᑯᔭᕆᐊᖃᖅᖢᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᕋᔭᖅᑐᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃ 2022-ᒥ ᓄᑕᐅᙱᑦᑐᒥ ᓄᑖᓄᑦ ᑮᓇᐅᔭᓂᒃ 

ᓴᓂᕐᕙᐃᓚᐅᖅᓯᒪᖕᒪᑕ ᑲᖏᖅᖠᓂᕐᒥ ᐸᓂᖅᓰᕕᖕᒧᑦ ᐊᑐᖅᑕᐅᔪᒃᓴᑦ. ᐊᖏᕐᕋᕆᔭᐅᔪᑦ ᐊᒻᒪᓗ ᑕᒪᒃᑯᓄᖓ 

ᑐᕌᖓᔪᑦ. ᖃᓄᐃᓕᖓᓕᖅᐸᑦ ᑕᐃᓐᓇ ᓄᑖᙳᕆᐊᖅᑎᑕᐅᓂᐊᕐᓂᖓ ᐊᒃᑐᖅᑕᐅᓯᒪᓕᕐᒪᑕ ᑕᒪᒃᑯᐊ ᐱᔨᑦᑎᕈᑏᑦ 

ᓴᖅᑭᔮᕆᐊᓕᐅᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᓄᑖᙳᕆᐊᖅᑎᑕᐅᓂᖓ $525,000−ᓂᒃ 

ᓴᓂᕐᕙᐃᓚᐅᖅᑐᒍᑦ ᑕᐃᓐᓇ ᑳᓐᑐᕌ ᐊᑐᕈᒫᕐᓂᐊᖅᑐᓃᓐᓂᐊᖅᑐᖅ. ᒫᓐᓇ ᑮᓇᐅᔭᒃᑲᓐᓂᕐᓂᒃ ᐱᓇᓱᒃᑐᒍᑦ ᑖᓐᓇ 

ᑳᓐᑐᕌᒃ ᑐᓐᓂᖅᑯᑎᒋᔪᓐᓇᕐᓂᐊᕐᕋᑦᑎᒃᑯᑦ. ᐱᔭᕇᖅᑕᐅᕕᖓ ᐊᐅᔭᖅ 2023-ᒥ. ᑮᓇᐅᔭᖅᑖᒃᑲᓐᓂᕈᓐᓇᕈᑦᑕ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᕕᒃᑐᖅᓯᒪᔪᓂ ᐋᓐᓂᐊᕖᑦ ᐃᖃᓗᒃᑑᑦᑎᐊᕐᒥ, 

ᑲᖏᖅᖠᓂᖅ ᐃᖃᓗᖕᓂᓗ ᓄᑖᙳᕆᐊᖅᑕᐅᔪᒃᓴᓂᒃ ᑮᓇᐅᔭᓂᒃ ᓄᑖᙳᕆᐊᕈᑎᒃᓴᓄᑦ ᑮᓇᐅᔭᓂᒃ 

ᓴᓂᕝᕙᐃᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐋᖅᑭᒋᐊᖅᑕᐅᓂᖏᑦ ᑮᓇᐅᔭᖃᖅᑐᒍᑦ ᕿᑎᕐᒥᐅᓄᑦ 

ᐊᑐᖅᑐᒃᓴᓂᒃ ᑭᕙᓪᓕᕐᒥᓗ ᓴᓇᔭᐅᒃᑲᓂᖅᑐᓄᑦ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ ᐊᑐᕆᐊᖃᕐᓂᖏᑦ ᑖᒃᑯᐊ 

ᒪᓕᒡᓗᒋᑦ. ᓄᑖᕈᕆᐊᕈᒪᔭᕗᑦ ᑕᐃᓐᓇ ᐅᕙᓂ ᕿᑭᖅᑕᓂ ᐋᓐᓂᐊᕕᖓᓂ ᒪᑯᐊ ᐱᓚᒃᑑᑏᑦ ᐊᓯᖏᓪᓗ 

ᓴᓗᒻᒪᖅᓴᖅᑕᐅᕕᒃᓴᖓ ᐃᒡᓗᕈᓯᖅ. ᑖᓐᓇ ᓯᕗᓪᓕᐅᑎᓯᒪᔭᕗᑦ ᐊᑦᑕᕐᓇᔾᔭᐃᖅᓯᒪᖁᓪᓗᒋᑦ ᑕᒪᒃᑯᐊ ᐱᓚᒃᑐᐃᕕᖕᓂ 

ᐊᑐᖅᑕᐅᕙᒃᑐᑦ ᑕᒪᒃᑯᐊᕈᔪᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᖅᓯᒪᕕᓯ ᐱᔨᑦᓯᕋᐅᑎᒃᑲᓐᓂᕐᓂᒃ 

ᓇᓕᐊᖕᓂᑐᐃᓐᓇᖅ ᐊᕕᒃᑐᖅᓯᒪᔪᓂ ᐋᓐᓂᐊᕐᕕᐅᔪᓂ ᐊᑭᑐᔫᑎᓂᒃ ᐱᔭᕆᐊᖃᕋᔭᖅᑐᓂᒃ ᐱᖁᑎᓄᓪᓘᓐᓃᑦ. ᑭᑐᑦ 

ᑕᐃᒪᐃᑉᐸᑦ ᑭᑑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐱᔨᑦᓯᕋᐅᑎᖃᒃᑲᓐᓂᕆᐊᖃᕋᔭᖅᐸᑦ 

ᐊᑭᑐᔫᑎᒧᑦ ᐊᒃᑐᐊᓂᖃᕋᔭᖅᑐᓂᒃ ᖃᐅᔨᒪᙱᓚᖓ ᐱᒻᒪᕆᖕᓂᒃ ᓴᖅᑭᐸᓪᓕᐊᒐᔭᙳᐊᖅᑐᓂᒃ. ᑖᒃᑯᐊ 



ᐊᐃᑉᐱᖅ, ᓄᕕᐱᕆ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  82 

 

 

ᐃᓚᒋᐊᖅᑐᖃᕆᐊᖃᕐᓂᖅᐸ ᐊᖏᒡᓕᒋᐊᖅᑕᐅᓗᑎᒡᓘᓐᓃᑦ ᐱᔨᑦᓯᕋᐅᑏᑦ ᐃᖃᓗᖕᓂ ᓲᕐᓗ ᑭᑐᒧᑦ 

ᐋᓐᓂᐊᓯᐅᖅᑎᐅᔪᒧᑦ ᖃᓄᕐᓗ ᐊᑭᑐᔫᑎᓄᑦ ᐊᒃᑐᐃᖃᕋᔭᕐᓂᖓ ᑕᐃᓐᓇ ᐱᔨᑦᓯᕋᐅᑎᐅᓕᖅᑐᖅ ᖃᐅᔨᒪᙱᓚᖓ. 

ᖃᐅᔨᓯᒪᙱᓚᖓ ᐊᒃᑐᐃᓂᖃᖅᓯᒪᖕᒪᖔᑦ ᐊᑭᑐᔫᑎᓅᓚᖓᔪᓂᒃ ᑭᓯᐊᓂ ᐱᖁᑎᓅᓕᖓᒋᐊᖃᖅᐸᑦ ᒥᑭᔫᑎᓄᑦ 

ᑮᓇᐅᔭᖅᑐᕈᑎᒃᓴᓂᒃ ᐱᒐᔭᖅᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᑎᑕᐅᑦᑎᐊᑲᐃᓐᓇᕈᒪᓪᓗᖓ ᑕᒪᒃᑯᐊ ᒥᑭᔫᑎᓄᑦ ᑮᓇᐅᔭᐃᑦ 

ᓄᑖᙳᕆᐊᕆᐊᓖᓪᓗ ᓲᕐᓗ ᖃᐅᔨᓴᕐᕕᖕᒥ ᑲᖏᖅᓯᓂᕐᒥ ᓴᓇᔭᐅᒋᐊᖃᓚᐅᕐᒪᑦ ᓄᕙᕐᔪᐊᖅᓯᐅᑎᓂᒃ 

ᖃᐅᔨᓴᖅᑕᐅᕈᑎᒃᓴᖏᓐᓄᑦ ᑕᐃᒪᐃᑦᑐᒥᒃ ᐊᐱᖅᑯᑎᖃᖅᑰᕐᒪᑦ. ᑭᓱᒥᒃ ᓂᕆᐅᔅᓯᒪᔪᖃᖅᐸ ᐱᒃᑲᓐᓂᕆᐊᖃᕋᔭᖅᑐᒥᒃ 

ᓄᑖᙳᕆᐊᒃᑲᓐᓂᕈᑎᐅᒋᐊᖃᓕᕋᔭᖅᑐᒧᓪᓗ ᐃᒡᓗᒧᑦ ᐃᓱᒪᓯᒪᕕᓰ? ᒥᔅᑕ ᒪᐃᓐ ᓇᓗᓇᐃᕈᓐᓇᖅᑭᐅᒃ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪ’ᓇ. ᖃᐅᔨᒪᙱᓚᖓ ᐸᕐᓇᒃᑕᐅᓯᒪᖕᒪᖔᑦ ᓇᒥ. 

ᑕᒻᒪᖅᑐᒃᓴᐅᒐᓗᐊᖅᐳᖓ. ᑕᒻᒪᕈᒪ ᐅᖃᕋᔭᖅᐳᖓ ᑎᑎᕋᕐᕕᒋᓗᒍ ᑲᑎᒪᔨᕋᓛᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓂᒃᑳᖁᔨᓕᖅᐳᖓ ᐱᕙᓪᓕᐊᓂᕆᓯᒪᔭᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᒪᓕᑭ. 

 

>>ᐃᓪᓚᖅᑐᑦ 

 

ᐱᒋᐊᖅᑎᑦᑎᔪᖃᕐᖓᑦ ᓄᖅᑲᕈᒪᓕᖅᑐᒥᒃ ᐊᐃᕙᒍᑕᐅᔪᓐᓇᕋᓂ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᐱᕙᓪᓕᐊᓂᑦᑎᓐᓂ ᐅᓂᒃᑳᕐᓂᐊᓕᖅᐳᖓ ᐅᖃᖅᑎᒧᑦ. 

 

ᐃᖅᓱᒃᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᑦᓯᕙᓗᓯ. ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᑕᑯᒐᒃᑯ ᑖᓐᓇ ᐃᖅᓱᖅᑎ ᑕᒫᙵᑦ ᕿᒪᐃᒻᒪᑦ. ᑖᓐᓇ 

ᐱᕙᓪᓕᐊᓂᑦᑎᓂᒃ ᐅᓂᒃᑳᕈᒪᕗᖓ. ᐱᒋᐊᖅᑎᑦᑎᒍᒪᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᕝᕕᒃ. ᑕᐃᒃᑯᐊ ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑕᐅᔪᖅ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒍᒪᑐᐃᓐᓇᖅᑐᖓ ᒪᓕᒐᓕᕆᔩᑦ ᑲᑎᒪᔨᕋᓛᖏᑦ 9-

ᒧᐊᖅᑲᑦ ᑲᑎᒪᓛᖅᑐᑦ. ᑲᑎᒪᓚᐅᕐᓗᑎ ᑲᑎᒪᔨᑐᐃᓐᓇᐃᑦ ᑲᑎᒪᓛᕆᕗᑦ ᑕᐃᑲᓂᔅᓴᐃᓐᓇᖅ ᓇᓄ ᑲᑎᒪᕕᖓᓂ.   

 

ᑲᑎᒪᔾᔪᑎᔅᓴᐃᑦ, ᓅᕖᕝᕙ 2:  

1. ᑐᔅᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ  

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ ᒪᑐᐃᕈᑎᓄᑦ 

10. ᐊᑎᓕᐅᖃᑎᒌᔅᓯᒪᔪᑦ ᑐᒃᓯᕋᐅᑏᑦ 

11. ᑭᐅᔾᔪᑏᑦ ᐊᑎᓕᐅᖃᑎᒌᔅᓯᒪᔪᓄᑦ ᑐᒃᓯᕋᐅᑎᓄᑦ 

12. ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

19. ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ  

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

22. ᑲᑎᒪᔾᔪᑎᔅᓴᑦ  

 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᓄᖅᑲᖓᓚᐅᑲᓐᓂᐊᖅᐳᖅ ᐱᖓᑦᓯᕈᕋᓱᓐᓂᖓᓂ, ᓅᕖᕝᕙ 2, 1:30−ᒥ 

ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 20:41ᒧᐊᖅᑎᓪᓗᒍ 

